
(La séance publique est ouverte à 15.01 heures.)

1. Ouverture de la séance publique
M. Fernand Etgen, Président.- Ech maachen d’Sit-

zung op. Huet d’Regierung eng Kommunikatioun ze 
maachen?
(Négation)
De Mëtteg fuere mer weider mat den Debatten 
iwwert de Staatsbudget 2021 an iwwert d’Program-
mation financière pluriannuelle. An ech ginn direkt 
d’Wuert un den Här Fernand Kartheiser.

2. 7666 - Projet de loi concernant le bud-
get des recettes et des dépenses de l’État 
pour l’exercice 2021 et modifiant :
1° la loi modifiée du 23 décembre 1913 concer-
nant la révision de la législation qui régit les 
 impôts dont le recouvrement est attribué à l’admi-
nistration de l’enregistrement et des domaines ;
2° la loi générale des impôts modifiée du 22 mai 
1931 (« Abgabenordnung ») ;
3° la loi modifiée du 27 novembre 1933 concer-
nant le recouvrement des contributions directes, 
des droits d’accise sur l’eau-de-vie et des cotisa-
tions d’assurance sociale ;
4° la loi modifiée du 9 juillet 1937 sur l’impôt sur 
les assurances ;
5° la loi modifiée du 1er février 1939 sur l’impôt 
dans l’intérêt du service d’incendie ;
6° la loi modifiée du 28 janvier 1948 tendant à 
 assurer la juste et exacte perception des droits 
d’enregistrement et de succession ;
7° la loi modifiée du 22 juin 1963 fixant le régime 
des traitements des fonctionnaires de l’État ;
8° la loi modifiée du 4 décembre 1967 concernant 
l’impôt sur le revenu ;
9° la loi modifiée du 12 février 1979 concernant la 
taxe sur la valeur ajoutée ;
10° la loi modifiée du 25 février 1979 concernant 
l’aide au logement ;
11° la loi modifiée du 14 mai 1997 relative à la 
participation à des institutions financières inter-
nationales ;
12° la loi modifiée du 27 juillet 1997 sur le contrat 
d’assurance ;
13° la loi modifiée du 28 avril 1998 portant
a) harmonisation de l’enseignement musical dans 
le secteur communal ;
b) modification de l’article 5 de la loi du 24 mai 
1989 sur le contrat de travail ;
c) modification de la loi modifiée du 22 juin 1963 
fixant le régime des traitements des fonction-
naires de l’État ;

14° la loi modifiée du 21 décembre 1998 concer-
nant le budget des recettes et des dépenses de 
l’État pour l’exercice 1999 ;
15° la loi modifiée du 11 mai 2007 relative à la 
création d’une société de gestion de patrimoine 
familial (« SPF ») ;
16° la loi modifiée du 16 décembre 2008 concer-
nant l’intégration des étrangers au Grand-Duché 
de Luxembourg ;
17° la loi du 19 décembre 2008 portant révision du 
régime applicable à certains actes de société en 
matière de droits d’enregistrement, portant trans-
position de la directive 2008/7/CE du Conseil du 
12 février 2008 concernant les impôts indirects 
frappant les rassemblements de capitaux, modi-
fiant : la loi modifiée du 7 août 1920, portant ma-
joration des droits d’enregistrement, de timbre, de 
succession, etc., la loi modifiée du 20 décembre 
2002 concernant les organismes de placement 
collectif, la loi du 22 mars 2004 relative à la titri-
sation, la loi modifiée du 15 juin 2004 relative à 
la société d’investissement en capital à risque 
(SICAR), la loi modifiée du 13 juillet 2005 relative 
aux institutions de retraite professionnelle sous 
forme de sepcav et assep, la loi du 13 février 2007 
relative aux fonds d’investissement spécialisés, et 
abrogeant la loi modifiée du 29 décembre 1971 
concernant l’impôt frappant les rassemblements 
de capitaux dans les sociétés civiles et commer-
ciales et portant révision de certaines dispositions 
législatives régissant la perception des droits 
d’enregistrement ;
18° la loi modifiée du 17 décembre 2010 concer-
nant les organismes de placement collectif ;
19° la loi modifiée du 17 décembre 2010 fixant les 
droits d’accise et les taxes assimilées sur les pro-
duits énergétiques, l’électricité, les produits de 
 tabacs manufacturés, l’alcool et les boissons 
 alcooliques ;
20° la loi modifiée du 25 mars 2015 fixant le 
 régime des traitements et les conditions et moda-
lités d’avancement des fonctionnaires de l’État ;
21° la loi du 23 juillet 2016 portant création d’un 
impôt dans l’intérêt des services de secours ;
22° la loi modifiée du 23 décembre 2016
1. instituant un régime d’aides pour la promotion 
de la durabilité, de l’utilisation rationnelle de 
l’énergie et des énergies renouvelables dans le 
domaine du logement ;
2. modifiant la loi modifiée du 23 décembre 2004 
établissant un système d’échange de quotas 
d’émission de gaz à effet de serre ;
23° la loi modifiée du 20 juillet 2017 ayant pour 
objet la mise en place d’un régime d’aide à l’inves-
tissement à finalité régionale ;
24° la loi modifiée du 28 juillet 2018 relative au 
revenu d’inclusion sociale ;

25° la loi du 15 décembre 2020 relative au climat
et portant abrogation de la loi modifiée du 22 dé-
cembre 1993 ayant pour objet la relance de l’in-
vestissement dans l’intérêt du développement 
économique
7667 - Projet de loi relative à la program-
mation financière pluriannuelle pour la pé-
riode 2020-2024 (suite)
Discussion générale (suite)

M. Fernand Kartheiser (ADR).- Villmools merci, 
Här President. Dir Häre Ministeren, Dir Dammen an 
Dir Hären, ech wéilt och ufänken, wéi d’Kolleege vir-
drun et scho gemaach hunn, an dem honorabelen 
Här François Benoy e grousse Merci soe fir säi 
 Budgetsrapport. Et ass ëmmer eng ganz grouss 
Aarbecht, fir esou e Rapport ze maachen, et ver-
laangt ganz vill Investissement, ganz vill Seriö - an 
dat muss ee besonnesch ervirhiewen.
Ech wéilt awer och soen, datt am Här Benoy sen-
gem Rapport direkt e puer Punkte sinn, déi ech hei 
wëll speziell ënnersträichen, well se politesch och 
interessant sinn.
Dat Éischt ass, datt den Här Benoy eis gesot huet, 
datt nach esou vill Wunnraum disponibel wär: fir 
300.000 Leit. Ech erënnere mech, an dat mat enger 
gewësser Satisfaktioun, well et ass nach net esou 
laang hier, datt déi gréng Partei gesot huet, omei, 
de Wuesstum an all dee Populatiounswuesstum an 
esou weider, dat wär e grousse Risiko fir d’Natur, fir 
d’Ëmwelt, fir alles, an elo gesi mer eng gewësse Sa-
tisfaktioun fir ze soen, 300.000 wär an de Perimete-
ren ouni Weideres nach méiglech. Dann hätte mer 
schonn eng Populatioun vun 900.000!
Dat Zweet, wat ech wëll ervirhiewen, ass, datt den 
Här Benoy - sauf erreur de ma part - gesot huet, 
datt an dësem Budget - dee gréngsten, dee mer jee 
haten - 1,1 Milliarde fir Klima an esou änlech Pro-
jete virgesi wären. Dir korrigéiert mech, wann ech 
dat net richteg héieren hätt! Mee dat ass enorm vill 
Geld an engem Budget, deen en Defizit vun 2,4 Mil-
liarden opweist! Also musse mer och déi Ausgaben 
hannerfroen - an dat wäerte mer och maachen.
An dat Drëtt ass: Ech constatéieren, datt den Här 
Benoy vun engem demokrateschen Defizit ge-
schwat huet. En huet geschwat vun der Participa-
tioun an der Gesellschaft, der Inklusioun och vun 
eisen auslännesche Matbierger. Mee et gëtt en 
demokrateschen Defizit hei am Land, Här Benoy an 
Är Kolleege vun deene Gréngen! Dat ass zum Bei-
spill deen, datt d’Circonscriptioun Osten oder d’Cir-
conscriptioun Norden hei am Parlament net genuch 
representéiert sinn. Dat ass en demokrateschen 
Defizit! Et gëtt där nach. Et gëtt awer och en demo-
krateschen Defizit bei deene Gréngen, well, wien e 
Resultat vun engem Referendum net unerkennt, wéi

Dir et hei maacht, well Dir probéiert e Wee laanscht 
de Referendum, laanscht déi 80 % ze fannen, bei 
deem ass och en demokrateschen Defizit festze-
stellen! Et gëtt awer keen demokrateschen Defizit 
am Hibléck op d’Participatioun vun eisen auslän-
nesche Matbierger, well all déi kënne Lëtzebuerger 
ginn an dann un alle politesche Prozesser deelhue-
len!
Den Här Benoy huet a senger Ried eebe ganz vill 
Gewiicht op eng gréng Ideologie geluecht. En huet 
dat laang begrënnt. Och d’Madamm Josée Lorsché 
huet dat de Moie ganz laang gemaach. A mir wëlle 
weisen, datt dat, wat hien eis proposéiert, éischter 
schuet wéi notzt. Et ass eng net realistesch Politik, 
si ass net realisabel! A well se weeder realistesch 
nach wierklech realisabel ass, ass se emol net wën-
schenswäert!
Mir wëllen Iech weisen - an do kommen ech herno 
drop zréck -, datt déi Politik, déi hei proposéiert 
gëtt, eigentlech d’Zukunft vun deene jonke Leit hy-
pothekéiert an datt se der Ëmwelt ënner Ëmstänn 
méi schuet wéi notzt. Mir als ADR, mir sti fir e ganz 
engagéierten Ëmweltschutz, awer eeben een, dee 
realistesch ass an dee schlussendlech net méi 
schuet, wéi en notzt.
De Budget kënnt an enger Zäit vu grousser Onsé-
cherheet. Mir hu Problemer am Welthandel, mir 
mussen eis Relatioune mat den USA nei definéieren 
ënnert deem neie President - och dat gëtt schwie-
reg -, mir stinn nom Brexit an enger Neidefinitioun 
vun eisen internationale Relatiounen, notamment fir 
d’Finanzplaz. Alles dat sinn natierlech Elementer, 
déi fir eng virsiichteg Budgetspolitik plädéiere loos-
sen.
An och wéinst där sanitärer Situatioun kënnt en an 
engem ganz schwéieren Ament. Mir hunn en ekono-
meschen Abroch - et ass beschriwwe gi mat enger 
Gréisstenuerdnung vu 4 % -, de Chômage ass op iw-
wer 7 % geklommen an d’Regierung huet dann och 
déi Clause pour „circonstances exceptionnelles“ 
aus dem Gesetz vun 2014 gezunn, déi et erlaabt, 
deenen normale Budgetsreegelen ze derogéieren 
an dann eeben d’Norme vum europäesche Stabili-
téitspakt net ze applizéieren, an déi Objectifs à 
moyen terme, déi mëttelfristeg Finanzplanung, ka 
se och net méi realiséieren.
Ech ginn och deene Recht, déi viru mir hei stoungen 
a gesot hunn, datt d’Regierung keng Reserven uge-
luecht huet a besseren Zäiten. Dat schéngt mer 
wierklech e Faktum ze sinn, deen net ka kontes-
téiert ginn. Fir eis gëllt nach ëmmer: „Gouverner, 
c’est prévoir“, an dat heescht eeben, datt een an 
Zäiten, wou een Iwwerschëss huet, Scholden of-
baut, spuert an eebe fir méi schlecht Zäite Geld 
uleet. Dat ass net gemaach ginn!
Den ekonomesche Réckgang, dee mer dëst Joer 
hunn, ass zu engem groussen Deel op politesch 

1. Ouverture de la séance publique
- M. Fernand Etgen, Président

2. 7666 - Projet de loi concernant le budget des recettes et des 
dépenses de l’État pour l’exercice 2021 et modifiant :

 1° la loi modifiée du 23 décembre 1913 concernant la révision 
de la législation qui régit les impôts dont le recouvrement 
est attribué à l’administration de l’enregistrement et des 
 domaines ;

 2° la loi générale des impôts modifiée du 22 mai 1931  
(« Abgabenordnung ») ;

 3° la loi modifiée du 27 novembre 1933 concernant le recou-
vrement des contributions directes, des droits d’accise sur 
l’eau-de-vie et des cotisations d’assurance sociale ;

 4° la loi modifiée du 9 juillet 1937 sur l’impôt sur les assu-
rances ;

 5° la loi modifiée du 1er février 1939 sur l’impôt dans l’intérêt 
du service d’incendie ;

 6° la loi modifiée du 28 janvier 1948 tendant à assurer la juste 
et exacte perception des droits d’enregistrement et de succes-
sion ;

 7° la loi modifiée du 22 juin 1963 fixant le régime des traite-
ments des fonctionnaires de l’État ;

 8° la loi modifiée du 4 décembre 1967 concernant l’impôt sur 
le revenu ;

 9° la loi modifiée du 12 février 1979 concernant la taxe sur la 
valeur ajoutée ;

 10° la loi modifiée du 25 février 1979 concernant l’aide au 
 logement ;

 11° la loi modifiée du 14 mai 1997 relative à la participation à 
des institutions financières internationales ;

 12° la loi modifiée du 27 juillet 1997 sur le contrat d’assu-
rance ;

 13° la loi modifiée du 28 avril 1998 portant
 a) harmonisation de l’enseignement musical dans le secteur 

communal ;
 b) modification de l’article 5 de la loi du 24 mai 1989 sur le 

contrat de travail ;
 c) modification de la loi modifiée du 22 juin 1963 fixant le 

 régime des traitements des fonctionnaires de l’État ;
 14° la loi modifiée du 21 décembre 1998 concernant le budget 

des recettes et des dépenses de l’État pour l’exercice 1999 ;

 15° la loi modifiée du 11 mai 2007 relative à la création d’une 
société de gestion de patrimoine familial (« SPF ») ;

 16° la loi modifiée du 16 décembre 2008 concernant l’intégra-
tion des étrangers au Grand-Duché de Luxembourg ;

 17° la loi du 19 décembre 2008 portant révision du régime 
 applicable à certains actes de société en matière de droits 
d’enregistrement, portant transposition de la directive 2008/7/
CE du Conseil du 12 février 2008 concernant les impôts indi-
rects frappant les rassemblements de capitaux, modifiant : la 
loi modifiée du 7 août 1920, portant majoration des droits 
d’enregistrement, de timbre, de succession, etc., la loi modi-
fiée du 20 décembre 2002 concernant les organismes de pla-
cement collectif, la loi du 22 mars 2004 relative à la titrisation, 
la loi modifiée du 15 juin 2004 relative à la société d’investis-
sement en capital à risque (SICAR), la loi modifiée du 13 juillet 
2005 relative aux institutions de retraite professionnelle sous 
forme de sepcav et assep, la loi du 13 février 2007 relative aux 
fonds d’investissement spécialisés, et abrogeant la loi modi-
fiée du 29 décembre 1971 concernant l’impôt frappant les ras-
semblements de capitaux dans les sociétés civiles et commer-
ciales et portant révision de certaines dispositions législatives 
régissant la perception des droits d’enregistrement ;

 18° la loi modifiée du 17 décembre 2010 concernant les orga-
nismes de placement collectif ;

 19° la loi modifiée du 17 décembre 2010 fixant les droits 
 d’accise et les taxes assimilées sur les produits énergétiques, 
l’électricité, les produits de tabacs manufacturés, l’alcool et 
les boissons alcooliques ;

 20° la loi modifiée du 25 mars 2015 fixant le régime des trai-
tements et les conditions et modalités d’avancement des fonc-
tionnaires de l’État ;

 21° la loi du 23 juillet 2016 portant création d’un impôt dans 
l’intérêt des services de secours ;

 22° la loi modifiée du 23 décembre 2016
 1. instituant un régime d’aides pour la promotion de la durabi-

lité, de l’utilisation rationnelle de l’énergie et des énergies 
 renouvelables dans le domaine du logement ;

 2. modifiant la loi modifiée du 23 décembre 2004 établissant 
un système d’échange de quotas d’émission de gaz à effet de 
serre ;

 23° la loi modifiée du 20 juillet 2017 ayant pour objet la mise 
en place d’un régime d’aide à l’investissement à finalité régio-
nale ;

 24° la loi modifiée du 28 juillet 2018 relative au revenu d’in-
clusion sociale ;

 25° la loi du 15 décembre 2020 relative au climat
 et portant abrogation de la loi modifiée du 22 décembre 1993 

ayant pour objet la relance de l’investissement dans l’intérêt 
du développement économique

 et
 7667 - Projet de loi relative à la programmation financière plu-

riannuelle pour la période 2020-2024 (suite)
- Discussion générale (suite) : M. Fernand Kartheiser (intervention 

de M. André Bauler) (dépôt des motions 3 à 8) - (interventions de 
M. Gilles Baum, M. André Bauler et M. Marc Baum) - M. David 
Wagner (dépôt des motions 9 à 12) - M. Sven Clement (dépôt des 
motions 13 à 15) - M. Gilles Roth (interventions de M. Gilles 
Baum, Mme Simone Beissel, M. Mars Di Bartolomeo, M. Marc 
Spautz et M. Gusty Graas) (dépôt de la motion 16) - M. André 
 Bauler - M. Michel Wolter (intervention de M. Pierre Gramegna, 
Ministre des Finances) - M. Gusty Graas

- Prises de position du Gouvernement : M. Pierre Gramegna, 
 Ministre des Finances - Mme Taina Bofferding, Ministre de l’Inté-
rieur (interventions de Mme Françoise Hetto-Gaasch, M. Gusty 
Graas et M. Marc Spautz) - M. Michel Wolter (parole après 
 ministre) - M. le Ministre Pierre Gramegna - M. Gilles Roth (parole 
après ministre) (interventions de M. Max Hahn, M. Marc Goergen 
et M. André Bauler) - M. le Ministre Pierre Gramegna - M. Laurent 
Mosar (parole après ministre) (interventions de M. Claude Haagen 
et M. Georges Engel) - M. Mars Di Bartolomeo 

3. Ordre du jour
- M. Fernand Etgen, Président (intervention de M. Mars Di 

 Bartolomeo)
4. 7666 - Projet de loi concernant le budget des recettes et des 

dépenses de l’État pour l’exercice 2021 […]
 et
 7667 - Projet de loi relative à la programmation financière 

 pluriannuelle pour la période 2020-2024 (suite)
- Discussion générale (suite): M. Gilles Baum (interventions par 

M. Mars Di Bartolomeo et M. Gilles Roth)
Au banc du Gouvernement se trouvent : M. Pierre Gramegna, 
Mme Taina Bofferding et M. Henri Kox, Ministres.

Sommaire

Decisiounen zréckzeféieren, déi am Kontext vun 
enger sanitärer Kris geholl goufen. Am Ufank vun 
dëser Kris, wéi mer nach net woussten, wat op eis 
géif duerkommen, hate mir als ADR och all déi 
Moossname matgestëmmt, déi deemools geholl 
goufen - den État de crise an de Lockdown -, ob-
scho mir och schonn deemools de Lockdown 
anescht gehandhaabt hätten, wéi d’Regierung et ge-
maach huet. Mir hätten et zum Beispill och dee-
mools deene klenge Geschäfter - ënnert deenen 
néi  dege Sécherheetsbestëmmungen - erlaabt, op-
ze   bleiwen, an net nëmmen deene groussen.
Mee den zweete Lockdown, dee mer elo hunn, dee 
fanne mer an der Applikatioun net richteg. Mir si 
géint eng Ausgangsspär - vun där mer eis nach ëm-
mer froen, wat se iwwerhaapt soll bréngen -, mir 
sinn dergéint, datt den Horeca-Secteur, Kultur a 
Sport komplett zougemaach ginn. Déi Leit leiden 
dorënner! Et gëtt - an den Här Engelen huet dat hei 
e puermol gesot - keng kloer Justifikatioun, fir dat 
ze maachen! Et ass wierklech eng ekonomesch 
Kris, déi zum Deel selwer produzéiert ass a wou de 
sanitäre Benefiss zweifelhaft ass.
Mir hätten also, wa mer elo an dëser Situatioun 
d’Soe gehat hätten, sécher manner negativ ekono-
mesch a sozial Konsequenze gehat.
De Staat muss och oppassen, Här Finanzminister - 
an dat läit zum Deel an Ärer Verantwortung -, datt 
déi puer Administratiounen, déi géintiwwer deene 
Betriber Scholden afuerdere kënnen, net gläichzäi-
teg kommen a Réckstänn afuerdere bei der TVA, bei 
anere Steieren, wou d’Betriber bewosst och duerch 
eng staatlech Aktioun an eng Situatioun erage-
driwwe ginn, wou se vläicht herno mussen eng Fail-
lite erklären. Do muss de Staat einfach aner Méig-
lechkeete fannen! Et geet do net duer fir ze soen: 
„D’Administratiounen applizéieren d’Gesetzer.“ Da 
mussen d’Gesetzer eeben ugepasst ginn! Mee mir 
musse kucken, datt mer sou vill wéi méiglech Betri-
ber duerch dës schwéier Zäit kréien!
Déi ugespaante Situatioun an de Klinicken, déi huet 
natierlech och mat der Spidolsreform vun der LSAP 
ze dinn. Den Här Engel ass elo net hei, mee e 
lauschtert mer vläicht trotzdeem iergendwou no. 
Mir hunn an der Publikatioun vum Statec - och dat 
hat den Här Engelen hei scho virgelies - eng Reduk-
tioun vun der Zuel vun de Better, net nëmme par 
rapport zum Bevëlkerungswuesstum, mee eng ab-
solutt Reduktioun vun de Better vun 2.821 am Joer 
2000 op 2.659 am Joer 2019. Dat ass einfach irres-
ponsabel! An déi Situatioun an de Klinicken, déi ass 
och zum Deel där Spidolsreform geschëlt an et 
däerf een net esou probéieren ze maachen, als wär 
dat net ze maachen.
Mir hunn als ADR eng Proposition de loi gemaach, 
fir dat ze redresséieren. Firwat kommt Der net 
heihinner, mir huelen déi Proposition de loi direkt 
op den Ordre du jour, mir maachen de Rapport, mir 
kucken, datt mer den Avis vum Staatsrot kréien an 
da stëmme mer dat! Mir mussen d’Klinicke vu 
kënschtleche Limitatioune vun den Zuele vun de 
Better befreien, fir déi sanitär Situatioun ze ver-
besseren! An déi Inaktioun vun der Regierung an 
deem Domän, deem Schlësseldomän, dat kann een 
net novollzéien!
Mir hunn och massiv Defiziter do - an dat betoune 
mer ëmmer erëm -, wou de Staat eigentlech haapt-
sächlech kompetent ass fir ze agéieren: am ëffent-
leche Raum. Mir haten Defiziter, wéi d’Situatioun an 
de Schoulen ugepaakt ginn ass, wéi se an de 
CIPAen ugepaakt gëtt - den Här Spautz hat de 
Moien nach op eng ganz opportun Manéier op déi 
Problemer opmierksam gemaach. Am ëffentlechen 
Transport hate mer grouss Press, wéi den Tram elo 
ageweit ginn ass, well e bis op d’Gare fiert, wou 
d’Leit dran zesummegedréckt stoungen - an dat an 
Zäite vu Covid! An da sot Dir awer, mir sollen am 
Privaten, wou de Staat näischt verluer huet, … do 
wëllt Der alles bis an de leschten Detail regléiere 
goen: wie wien däerf gesinn, d’Boma mat de Kanner 
oder net … Awer wann et drëm geet, fir d’Leit fir eng 
Foto am Tram zesummenzedrécken, fir do eng 
Aweiung ze maachen, da sidd Der awer do! Dat 
geet net! Këmmert Iech ëm den ëffentleche Raum a 
loosst d’Leit an hirem Privatliewen, an hirer Eege-
verantwortung, an engem fräie Staat evaluéieren, 
wéi si et gär hätten!
D’Resultat vun dëser Kris ass natierlech och budge-
tär an … Mee loosst mech vläicht … Et ass awer 
nach vläicht wichteg, datt ech virdrun op déi Fro 
vun den Impfunge aginn. Déi Impfungen, an dat 
huet den Här Engelen och scho beschriwwen, dat 
kann hëllefen. Mee mir gesinn awer mat Suerg, datt 
den Drock op d’europäesch Medikamentenagentur 
vun Dag zu Dag klëmmt! Op rtl.lu wore gëschter, 
mengen ech, zwee Artikelen, wann ech mech gutt 
erënneren. Den Delai, wéini d’Medikamentenagen-
tur dann elo soll hiren Accord fir den Impfstoff ginn, 
gëtt ëmmer no vir geréckelt. An dann ass et jo 
kloer, datt en enormen ekonomeschen a polite-
schen Drock do existéiert! Da gëtt gesot, jo, mir 
kréichen elo méi Zougang zu Donnéeë wéi bis elo - 
mee dat ass net kredibel! Et besteet einfach en 
Drock!

A mir soen: Et muss éischtens bei den Impfunge 
séchergestallt sinn, datt se fräiwëlleg sinn an datt 
net en direkten oder en indirekten Drock op d’Leit 
kann ausgeüübt ginn, an zweetens, datt d’Sécher-
heet wierklech garantéiert ass.
Den Här Minister Gramegna huet de Moie gesot, jo, 
si wäre gratis - gratis fir d’Leit, awer net gratis fir de 
Staat. Majo, Här Gramegna, déi Suen, déi Dir hutt, 
dat sinn de Leit hir Suen! Déi Steiersuen, dat sinn 
all de Leit heibannen, all de Leit, déi eis dobaussen 
nokucken, et sinn deenen hir Suen! Also bezuelen 
d’Leit déi Impfung iwwer hir Steieren! Mee et ass 
net esou - ma Dir sidd Finanzminister, Dir misst dat 
wëssen -, wéi wann de Staat Suen hätt, déi net géife 
vun de Leit oder vun de Betriber kommen! Et ass 
net gratis, d’Leit bezuelen et iwwert d’Steieren! 
Awer et ass gutt, datt se net nach eng Kéier bezuele 
mussen, wa se sech wëllen impfe loossen.
Mir begleeden déi ganz Prozesser konsequent als 
ADR. Mir hannerfroen, well et ass eis Aufgab als 
Oppositiounspartei, all Schrëtt, deen dës Regierung 
hëlt, ze hannerfroen. Et ass net richteg, wann - egal, 
och an enger sanitärer Kris - einfach alles akzep-
téiert gëtt an net hannerfrot gëtt, wat vun der Regie-
rung kënnt! Mir hannerfroen - et ass eis Flicht, et 
ass eis Aufgab, et ass eist Recht, d’Regierung ze 
kontrolléieren! Mir maachen dat konsequent. Mir 
kucken op déi perséinlech Fräiheeten an dëser Kris, 
mir kucken och op d’Reliounsfräiheet, och elo 
Chrëschtdag, mir kucken op d’ekonomesch Fräi-
heet, d’Liberté de commerce an all d’Fräiheeten, déi 
an eiser Constitutioun verankert sinn. A mir hanner-
froen alles, wat d’Regierung mécht, fir ze kucken, 
ob dat, wat se mécht, wierklech néideg ass an ob et 
effikass ass. Deier ass et souwisou.
Wësst Der, déi Lächer, déi elo duerch dës Kris am 
Budget entstinn, do gëtt et zwou Methoden, fir dat 
kënnen ze redresséieren - et gëtt der zwou, et gëtt 
der keng dräi! Déi eng ass: Et gëtt ee manner aus, 
fir ze kucken, de Budget an d’Gläichgewiicht ze 
kréien. An déi aner ass: Et ännert een näischt oder 
et hëlt ee méi Scholden op, fir weider vill kënnen 
auszeginn. Ech soen Iech ganz kloer: Eise Wee als 
ADR ass deen, mat den Depensë lues ze maachen, 
fir genau ze kucken, wou ee kann Depensë maa-
chen - well op d’Scholde komme mer nach ze 
schwätzen, mir hu méi wéi genuch Scholden, mir 
kënnen net esou weidermaachen an ëmmer nëmme 
Scholde maachen an da soen: „Et gëtt keen anere 
Wee.“ Dach, et gëtt aner Weeër!
An dann déi Iddi, fir permanent d’Steieren ze erhéi-
jen. Ëmmer erëm solle Steieren agefouert ginn - an 
et ass eng richteg Course! déi gréng zum Beispill, 
déi féieren elo déi Kuelendioxidsteier an. Ech soen: 
Si féiere se an! A si feiere se och nach gläichzäiteg 
als e groussen Erfolleg! Eng Kuelendioxidsteier, déi 
jo och soll den Tanktourismus bekämpfen - den 
Tanktourismus, deen nach ëmmer eng vun deene 
wichtegste Recettë vum Lëtzebuerger Staat duer-
stellt! Dat muss een also wëssen.
A wat ass eigentlech … wat geschitt mat där Kue-
lendioxidsteier, fir den Tanktourismus ze bekämp-
fen? Et soll manner zu Lëtzebuerg getankt ginn, méi 
am Ausland? Et ass dem Klima komplett egal, ob zu 
Arel getankt gëtt oder zu Stengefort! Dat ännert an 
Ärer eegener Logik näischt, mee wou et eppes än-
nert, dat ass, datt et en dramateschen Abroch ass 
vun de Staatsrecettë vu Lëtzebuerg. Also hu mer 
och manner Suen, fir sozial Projeten ze finanzéie-
ren, well och déi Sue falen net vum Himmel!
Wat Dir maacht, ass: Dir maacht näischt fir de 
Klima, well fir de Klima ass et keen Ënnerscheed, 
ob zu Arel oder zu Stengefort getankt gëtt, mee mir 
hu manner Suen an der Keess! An da schwätzt Dir 
nach vu soziale Kompensatiounsmoossnamen! 
Mee all déi Recetten, déi mer duerch Är Politik net 
kréien, déi feelen och am Staatsbudget, fir dat ze 
maachen, wat Dir Iech eventuell virstellt.
Dat ass eng Verantwortungslosegkeet! Dir kënnt eis 
dach hei net eng Politik als gréng verkafen, déi dem 
Klima iwwerhaapt näischt notzt an als Effekt huet, 
datt mer hei enorm Aboussen hunn, fir och fir sozial 
Leeschtunge kënnen ze bezuelen!
Dir wëllt och mat där Kuelendioxidsteier - dat ass 
och eppes typesch Grénges - de Leit virschreiwen, 
wéi se solle liewen. Et ass jo net nëmmen, datt Der 
an ekonomesch Prozesser an esou weider agräift, 
mee déi Desindexéierung, dat huet jo och e poli-
teschen Zweck! Déi Leit, déi solle mam Auto fueren 
oder déi nach mam Auto fueren, déi ginn nach der-
fir bestrooft! Dir wësst besser, wat gutt ass fir 
d’Leit, wéi d’Leit selwer! Mir denken dat net! Loosst 
de Leit hir Fräiheet!
Also déi Desindexéierung, déi droe mir net mat! Fir 
eis ass dat eng Indexmanipuléierung, wéi et vill 
anerer och gëtt, a mir soen: Déi Kuelendioxidsteier, 
déi soll am Index berécksiichtegt ginn! Aus soziale 
Grënn begréisse mer awer, datt wéinstens e puer 
Kompensatiounsmoossname virgesi goufen. Awer 
mir soen och: Mir hätten och gär Kompensatioune 
fir eis Baueren, mam Mazout zum Beispill. Och dat 
ass wichteg! Dat si Leit, déi dacks vergiess ginn, 
mee och si verdéngen et, vum Staat ënnerstëtzt ze 
ginn!

déi gréng hunn och déi nei Berechnungsmethod fir 
d’Autossteier mat um Gewëssen. Mir hunn déi net 
gestëmmt! Mir wëllen net, datt d’Autofuere syste-
matesch méi deier gemaach gëtt! Mir sinn derfir, 
datt den ëffentlechen Transport ausgebaut gëtt, 
well mir sinn der Iwwerzeegung: Wann am ëffentle-
chen Transport e gutt Angebot besteet, da gëtt et 
en och benotzt. Awer mir verdeedege gläichzäiteg 
déi individuell Mobilitéit. Mir ginn net géint d’Auto-
fueren aus Prinzip! 
An ech soen et nach ëmmer, well mer et allkéiers 
hei soen: Mir si géint all Subventionéierung vun der 
Elektromobilitéit, soulaang déi op Kanneraarbecht 
an Afrika baséiert! Et ass eng moralesch Zoumud-
dung, datt Dir hei permanent vu Mënscherechter 
schwätzt an datt d’Entreprisë sollen all méiglech 
moralesch Normen anhalen an datt de Pensiouns-
fong soll all méiglech moralesch Normen anhalen - 
an de Staat, dës Regierung, déi hält iwwerhaapt 
keng an! Do ass e Widdersproch! Setzt Iech emol 
an deem do Kontext mat Iech selwer auserneen!
Dir wëllt … Dir hutt u sech hei bewisen - an Dir hutt 
et och gesot, den Här Benoy huet et gesot, anerer 
hunn et och gesot -, datt déi gréng eigentlech fir en 
omnipresente Staat sinn - dat heescht, fir e „staarke 
Staat“, an Ärer Terminologie. Nee, en ass omnipre-
sent! Dir wëllt alles kontrolléieren, d’Ekonomie an 
och d’Privatliewe vun de Leit! Et ass schonn ëmmer 
eng Tendenz bei Iech do: déi totalitaristesch! Mir 
refuséieren dat!
(Brouhaha et hilarité)
Mir refuséieren dat! An ekonomesch: Net nëmmen, 
datt Der politesch Problemer hutt, konzeptueller, 
mee ekonomesch hutt Der der och!
(Brouhaha)
Well Dir verkaaft eppes als Investitioun an de 
Staatsbudget, wat eng Depense ass! Dat sinn zwou 
verschidde Saachen! Eng Investitioun muss e Re-
tour hunn, eng Depense huet kee Retour. An Dir ver-
mëscht dat. Fir héich Depensen ze justifiéieren, sot 
Dir: „Alles ass en Investissement.“ Dat hält sech 
ekonomesch net!
Konzeptuell …, ech ginn Iech e Beispill: Dir schwätzt 
vu „Klimaverschmotzung“ - dat ass och esou e poli-
tescht Wuert. E politescht! Et kann een e Floss ver-
schmotzen, et kann ee Buedem verschmotzen, et 
kann ee Waasser verschmotzen, awer de Klima ass 
eng statistesch Gréisst! Dat ass Statistik! An eng 
Statistik kann een net verschmotzen! Et kann ee 
se fälschen - dat brauch ech Iech net ze soen! -, 
mee op jidde Fall ass de Klima eng Statistik an déi 
kann ee wuel veränneren. An de Klima verännert 
sech, duerch natierlech Ursaachen an och duerch 
mënschegemaachten Ursaachen, an engem Mooss, 
dat mer net genee kennen, awer et ass keng Ver-
schmotzung, et ass eng statistesch ...
(Interruption)
... Entwécklung. Dofir ass dat Argument vum Pol-
lueur-payeur reng politesch, et entsprécht net enger 
reeller Situatioun!
(Hilarité)
D’LSAP wëllt méiglechst séier eng ...
(Brouhaha)
... Ierfschaftssteier an direkter Linn an eng Verméi-
genssteier aféieren.
(Brouhaha et coups de cloche de la présidence)
Här President, déi gréng si sou begeeschtert, et 
misst een hinne vläicht soen, datt se e bësse sollen 
nolauschteren. Mee d’LSAP wëllt sou séier wéi 
méiglech eng Ierfschaftssteier an direkter Linn an 
eng Verméigenssteier aféieren. Mir liesen och, si 
wëllen och nach e Finanzausgläich un d’Nopesch-
regioune bezuelen, dat ass och nach ganz deier - 
Gréisstenuerdnung ronn 100 Milliounen Euro.
Da soll d’Grondsteier kommen - och dat ass 
schluss  endlech eppes, wat warscheinlech geschwë 
jiddereen trëfft, well ech ka mer jo kaum virstellen, 
datt et fir vill Leit sollt méi bëlleg ginn … - an nach 
eng Spekulatiounssteier, wou warscheinlech jidder-
een, deen hei am Land en Terrain huet, geschwënn 
zum Spekulant erkläert gëtt!
Also mir hunn do eng Koalitioun vu Steiererhéi-
jungsparteien: déi gréng, d’LSAP - da froe mer eis: 
Wéi ass et da mat der DP mat de Steiererhéijungen?

Une voix.- Egal wat!
M. Fernand Kartheiser (ADR).- Ma ech zitéieren 

hei verschidde Politiker vun der DP an ech muss 
soen, wann Der déi Zitater héiert, da soen ech déi 
mat grousser Satisfaktioun, well dat sinn DP-Zita-
ter, déi komplett op ADR-Linn leien, an dofir si se 
gutt.
(Brouhaha)
An ech fänken un ...
(Brouhaha)
... mat dem Här Minister Pierre Gramegna.
(Brouhaha)
Jo!

(Brouhaha et coups de cloche de la présidence)
M. Fernand Etgen, Président.- Wannechgelift!
M. Fernand Kartheiser (ADR).- Den Här Pierre 

Gramegna sot: „Mat Steiere verdaut ee keng Kris, 
mat Steiere riskéiert een, d’Kris nach méi déif ze 
maachen.“ Wéi richteg, Här Gramegna! „Ech gesinn, 
wéi schlecht d’Entreprisen dru sinn, a si soe mer 
dat all Dag. Wann ech hinnen elo géif soen, mir géi-
fen d’Steieren och nach an d’Luucht setzen, si géife 
jo d’Welt net méi verstoen.“ Dat sot Der den 29. 
Abrëll.
En aneren, ganz respektéierte Kolleeg heibannen, 
den Här André Bauler, sot: „Steiererhéijungen a Kri-
senzäite si Gëft fir d’Reprise a géifen déi brutal 
Kris, déi mer de Moment erliewen, nëmmen nach 
verschlëmmeren!“ Bravo, Här Bauler!

M. André Bauler (DP).- Wou Der Recht hutt, Här 
Kartheiser, do hutt Der Recht!

M. Fernand Kartheiser (ADR).- Majo!
(Hilarité)
Mir sinn eis komplett eens!
Den Här Bettel sot den 10. Dezember am Paperjam: 
« Toute hausse d’impôts serait comme un poison ». 
Mir sinn als ADR immens zefridde mat deenen Aus-
soen - mee firwat haalt Der Iech dann net drun? 
Well d’Demokratesch Partei ass dach déi, déi all déi 
gréng an déi rout Steiererhéijungen, déi ech elo 
virdru genannt hunn, net nëmme matdréit, mee si 
setzt der nach selwer mat drop! 
De Premier Bettel, dee kënnt den 21. Juli vum 
Conseil européen ganz houfreg heem an e kënnt 
mat neie Ressources propres fir d’EU, e kënnt mat 
enger Plastiksteier, e kënnt mat enger Abezéiung vu 
Schëff- a Loftverkéier a Klimaarrangementer an e 
kënnt mat enger Finanztransaktiounssteier an de 
Konklusioune vum Conseil européen, eng Finanz-
transaktiounssteier, déi Gëft ass fir eis Finanzplaz - 
do kommen ech zréck op dat Wuert „Gëft“ -, an ouni 
all Referenz op d’OECD! Well et wor bis elo, virun 
dem Här Bettel sengem Exploit am Conseil euro-
péen, fir eis kloer, datt mer eng Finanztransak-
tiounssteier nëmmen aféieren, wa Lëtzebuerg net 
singulariséiert gëtt, mee de Risiko op all gréisser 
Finanzplaz op der Welt verdeelt gëtt, op d’mannst 
am Kader vun der OECD. A fir dat ze ënnermaueren 
a fir all Ambiguitéiten aus dem Wee ze raumen, Här 
President, ginn ech Iech eng éischt Motioun an 
deem Sënn.

M. Fernand Etgen, Président.- Merci.
Motion 3
D’Chamber vun den Deputéierte stellt fest:
- datt eng Finanztransaktiounssteier der Finanzplaz 
Lëtzebuerg schuede géif an net effizient wier, wann 
dës net gläichzäiteg europa- a weltwäit op alle wich-
tege Finanzplazen agefouert géif ginn;
- datt esou eng Finanztransaktiounssteier, wa se 
eleng zu Lëtzebuerg agefouert gëtt, d’Gefor vun der 
Delokaliséierung vu finanziellen Transaktiounen op 
aner Finanzzenteren, déi keng esou eng Steier appli-
zéieren, mat sech brénge géif;
- datt et wichteg wier, sollt esou eng Steier wierklech 
agefouert ginn, datt op d’mannst all Länner aus der 
OECD dat misste gläichzäiteg maachen, fir keng 
konkurrenziell Distorsiounen ze kréien,
fuerdert d’Regierung op,
- keng Schrëtt ze ënnerhuelen, fir zu Lëtzebuerg eng 
Finanztransaktiounssteier anzeféieren, wann dës net 
gläichzäiteg weltwäit op alle wichtege Finanzplazen 
agefouert gëtt, op d’mannst awer an alle Member-
staate vun der OECD.
(s.) Fernand Kartheiser.

M. Fernand Kartheiser (ADR).- Fir eis als ADR 
ass kloer: D’Finanztransaktiounssteier, dat gëtt et 
nëmmen op OECD-Niveau! Wéi ass dat méiglech, 
datt den Här Bettel do um Conseil européen ass, da 
léisst e sech do vun der belscher Premierminis-
tesch vertrieden - ech weess net, ob elo den Här 
Bettel dat decidéiert huet oder déi belsch ehemoleg 
Premierministesch - an da kënnt en tëschenduerch 
heem, mécht hei e Regierungsrot, obschonn en 
zwee Vizepremieren hei am Land huet, an da fiert 
en zréck op Bréissel an da kënnt en heem an da 
seet en eis ganz houfreg, hien hätt sech agesat do 
bei Theeme vun der polnescher Bannepolitik. Mee 
eis ass dat egal! Wat eis interesséiert, ass, datt mer 
e Premier hunn, dee sech fir d’Interesse vun eisem 
Land asetzt an d’Finanztransaktiounssteier be-
kämpft a kuckt, datt mer net benodeelegt gi géint-
iwwer anere Länner! Dat ass seng Aufgab! An de 
Rescht ass vläicht säin Hobby, mee e geet net op 
Bréissel, fir Hobbyen ze fleegen, e geet op Bréissel, 
fir d’Interessie vum Lëtzebuerger Land ze verdeede-
gen!
(Brouhaha)
Den Här Gramegna, dat sidd Dir, Här Minister, ...
(Hilarité)
... Dir hutt nämlech viru Kuerzem gesot, d’digital 
Steier, do kéint Dir och dermat liewen, wann déi 

reng europäesch wär. An och do soe mer Iech: 
mir net! Mir hätten och gär, datt eng digital Steier, 
wou wierklech déi grouss international Konzerner 
concernéiert sinn, datt dat och um Niveau vun der 
OECD geschitt an net nëmmen an Europa!
Wësst Der, an da gëtt et vill Gespréicher ëm Taxen, 
Douanestaxen, fir Dumping ze bekämpfen. Dat gëtt 
jo och da gesot, Sozialdumping, ekologeschen 
Dumping, a mir missten un der Grenz vun der Euro-
päescher Unioun Taxen aféieren. Jo, dat kann ee 
maachen, mee et muss een awer wëssen, datt mir 
déi all bezuelen, op zwou verschidde Manéieren: 
Mir bezuelen déi als Gesellschaft an als Consom-
mateuren.
Éischtens kréie mer d’Rechnung, well déi aner Staa-
ten dann am Kader vun der Reciprocitéit selbstver-
ständlech och Taxe géint europäesch Produiten 
aféieren. Dat heescht, mir gi manner kompetitiv, mir 
verléieren Undeeler um Weltmaart, mir verkafe 
manner, mir gi méi aarm. Dat ass eng klassesch 
Thees an der Ekonomie: Wien Taxen aféiert an ën-
ner Taxe leit, dee gëtt u sech méi aarm dovunner, 
net méi räich.
Zweetens: All importéierte Produit gëtt eeben 
duerch déi Taxéierung och méi deier. Dat bezilt och 
jiddereen, dee Consommateur ass.
Et ass fir mech ganz schwéier nozevollzéien, datt 
hei ëmmer gesot gëtt, de President Trump, schreck-
lech, Unilateralist an net Multilateralist, e Protektio-
nist, „America First“ an esou weider, an da gëtt kriti-
séiert, wann Amerika Taxen aféiert - a mir als Euro-
päer maachen et och! Hei gëtt dat als eppes Posi-
tives verkaf! Firwat ass et da schlecht, wann d’Ame-
rikaner et maachen, a gutt, wann d’Europäer et 
maachen? 
Mir als ADR - an dat wëll ech hei kloer soen -, mir si 
fir de fräie Welthandel! Mir sinn an deem Sënn eng 
richteg liberal Partei, fir den oppene Maart. Well 
nëmmen esou kënne mer eise Betriber, eisen 
Déngschtleeschtungsbetriber, ...
(Brouhaha)
... eisem Handel déi Chancë ginn, fir an engem 
kompetitiven Ëmfeld ze evoluéieren, mat deene 
beschtméigleche Bedéngungen, fir un der Spëtzt ze 
bleiwen, fir sech ze behaapten. Mir wëllen eis En-
treprisen ënnerstëtzen a se net iwwer e Protektio-
nismus mëttelfristeg oder laangfristeg schwächen 
an net eis Gesellschaft méi aarm maache wéinst 
Rezepter aus dem 19. Joerhonnert, wéi d’Gambia-
politik se hei wëllt maachen. D’Kafkraaft vun de 
Leit muss erhale bleiwen!
Mir sinn als ADR ganz kloer eng Partei géint Steier- 
an Taxenerhéijungen. Also wat ass eist Rezept? An 
elo lauschtert wannechgelift no, well elo kann et fir 
Iech vläicht ganz interessant ginn!
(Brouhaha)
Manner ausginn ass net dat selwecht wéi Austeri-
téit! Manner ausginn ass net dat selwecht wéi Aus-
teritéit, well et ass liicht gesot, si wéilte manner 
ausginn. Dat heescht, si spueren op d’Käschte vun 
de Leit. Nee, nee, nee! An et heescht och net, Inves-
titioune mat antizykleschem Charakter zréckze-
schrauwen! Och dat heescht et net!
Mir wëllen einfach Prioritäres virhuelen. Mir wëlle 
Saachen, déi net prioritär sinn, déi iwwerflësseg 
sinn, déi net direkt musse gemaach ginn, sträichen, 
zrécksetzen an einfach de Budget esou upaken, 
datt mer kucken, datt mer d’Depensë mat de Recet-
ten an Eeklang kréien, datt mer dat zesummeféie-
ren. Dat verdéngt an dat bedéngt politesche Cou-
rage - mir bréngen dee mat!
Et geet net, fir einfach ze soen: „Alles ass eng In-
vestitioun“, wann et eng Konsumausgab ass. An et 
geet och net, wéi dat an Europa dacks probéiert 
gëtt, fir ze soen, mir missten d’Investitiounen elo 
aus de Budgetskrittären erausrechnen - wéi zum 
Beispill an der Defense oder och verschidde Saa-
chen am Ëmweltberäich, dorobber komme mer 
zréck -, well eis dat dann net passt oder well pro-
béiert gëtt, dat erëm ze communautariséieren an 
esou weider. Eng Depense ass eng Depense, en In-
vestissement ass eng Investitioun! Dat sinn eko-
nomesch zwou verschidde Saachen a mir hätte gär 
eng Éierlechkeet am Budget ouni Trickereien, fir do 
e falscht Bild vermëttelen ze kënnen!
Mir sollen net iwwer eis Verhältnisser liewen a mir 
hätte gär, datt de Budget am Gläichgewiicht ass. Et 
gëtt einfach vill Beräicher, wou mir als ADR géife 
spueren. A wann ee vun Iech d’Fro géif stellen, da 
géif ech em och direkt soen, wou. Mee wa keen 
d’Fro stellt, spueren ech mer déi Zäit a kommen op 
aner Punkten.
(Interruption)
Da stellt d’Fro, Här Baum, da stellt d’Fro! Well da 
gëtt et mer net op meng Riedezäit ugerechent.
Wa mer haut sollen eng Erhéijung vum Effectif 
vun ...
(Brouhaha)
... 1.000 Plazen am Staat stëmmen, dann ass dat 
och eng Konsequenz vum Wuesstum. Mat engem 

Deel vun der Augmentatioun si mer d’accord - no-
tamment mat deene Leit, déi an de Sécherheets-
beräich solle kommen -, awer mir kënnen den Aus-
bau vum Staat net permanent virundreiwen. Dat 
heescht nämlech, d’Fixkäschten am Staatsbudget 
fir d’Fonction publique ze vill héich ze schrauwen, 
an et heescht och, datt mer dem private Secteur 
Ressourcen, gutt Leit, ewechhuelen, dem private 
Secteur, deen dacks Schwieregkeeten huet, an der 
Konkurrenz mam Staat genuch gutt Leit fannen ze 
kënnen, d’Liewen nach méi schwéier maachen. Mir 
mussen eis als Staat och kënnen aschränken.
Deen héije Wuesstum, dee mer am Abléck hunn, 
dee wëlle mer hei och uschwätzen. Ech kommen 
direkt drop zréck, mee ech wëll Iech awer nach e 
puer Beräicher nennen, wou mir als ADR wéilte méi 
ausginn - méi, awer dat sinn alles ganz kleng Aus-
gaben. Ech wëll se trotzdeem hei mentionéieren. 
Dat Ganzt summéiert sech net zu groussen Ausga-
ben, mee et schéngt mer awer politesch wichteg, 
Iech Beispiller ze soen, wou mir als ADR wéilte méi 
ausginn.
Mir wéilten zum Beispill d’Mobilitéit vun deenen ee-
lere Leit verbesseren, den Adapto, ob déi Leit eng 
Behënnerung hunn oder net. An et schéngt eis be-
sonnesch wichteg, deenen eelere Leit och indivi-
duell Transportméiglechkeeten ze ginn an enger 
Zäit, wou d’Transports publics fir si potenziell ge-
sondheetlech geféierlech kënne sinn. Dat heescht, 
all déi Efforten, déi d’Regierung gemaach huet, fir 
den Adapto ze reduzéieren, géife mer réckgängeg 
maachen.
Zweetens: Mir géifen de Chômage partiel am pri-
vate Secteur bis zu engem bestëmmte Plaffong 
op 100 % eropsetzen. Mir géifen d’ADR-Elteregeld 
aféieren, fir d’Familljen ze stäerken, a bis dohin 
d’Kan  nergeld an d’Luucht setzen. Mir géifen de 
SAMU social aféieren an och e Foyer fir Männer an 
Nout. Mir géifen den Elteren, déi e Kand mat enger 
Behënnerung erwaarden, déi néideg Garantië ginn, 
fir datt si wëssen, datt si an hiert Kand e Liewe 
laang esou ënnerstëtzt ginn, datt si ouni Angscht 
an ouni Suerg Jo zu hirem Kand kënne soen. Mir 
géife jonke Meedercher, déi vläicht ongeplangt an 
aneren Ëmstänn sinn, all Hëllef an all Ënnerstët-
zung ginn, fir datt och si an aller Rou Jo zum Lie-
wen an Nee zur Ofdreiwung kënne soen. Mir géifen 
däitlech méi an d’Sécherheet investéieren. Mir géi-
fen eist Land méi staark a méi resilient maachen, 
mir géife Reserven a verschiddene Beräicher op-
bauen, logistesch a personell, an am Fall vun huma-
nitäre Katastrophe wéilte mer méi ginn.
Alles dat si keng grouss Zommen, mee si hunn eng 
grouss politesch Bedeitung. An duerch d’Aféierung 
vum Elteregeld géife mer net nëmmen d’Famillje 
stäerken, mee mir géifen eis och vill sozial Proble-
mer vum Hals huelen a mir géifen am Crèchë-
beräich spueren, soudatt mer do wierklech ënnert 
dem Stréch och emol net méi Sue géifen ausginn, 
awer eis Gesellschaft besser maachen.
Mir hunn als ADR och de Courage fir ze soen, datt 
mer eis mussen de laangfristegen Erausfuerde-
runge stellen, fir eis finanziell Gesondheet ze ga-
rantéieren, an dat sinn der fënnef: de Wuesstum an 
d’Pensiounssystemer, den europäesche Wärungs-
system, d’Scholden an dat budgetäert Gläichge-
wiicht, de Logement an d’Zukunftsorientéierung 
vum Budget.
Éischtens: Mir mussen iwwer eis Wuesstumspolitik 
nodenken, fir se nei auszeriichten. De Wuesstum 
vun eiser Ekonomie kënne mer nëmme steieren, mir 
däerfen en net weider erleiden. Qualitative Wuess-
tum heescht un éischter Plaz, datt mir aus allen Au-
tomatismen erauskommen, déi eis zum Wuesstum 
zwéngen. Mir mussen eis Handlungsfräiheet zréck-
gewannen. Mir kënnen net an engem System blei-
wen, deen eis derzou zwéngt, all Joer 3-4 % Wuess-
tum ze hunn, fir eis Pensioune kënnen ofzeséche-
ren. Laangfristeg kann dat nëmme versoen! Do-
wéinst musse mer elo iwwert d’Ofsécherung vun de 
Pensiounen nodenken a mir brauchen e Renten-
dësch. An deem Sënn, Här President, wëlle mer 
Iech och eng Motioun presentéieren.

M. Fernand Etgen, Président.- Merci.
Motion 4
D’Chamber vun den Deputéierten:
- stellt fest, datt
• de Lëtzebuerger Rentesystem op engem System 
berout, an deem ëmmer méi Salariéen néideg sinn, 
fir deene pensionéierte Leit hir Renten ze finanzéie-
ren, an datt d’Ofsécherung vun de Renten dowéinst 
vun engem permanenten ekonomesche Wuesstem 
ofhängeg ass,
- ass sech bewosst, datt
• et dréngend néideg ass, am Interessi vun der 
laangfristeger Ofsécherung vun de Renten, datt den 
aktuelle System iwwerpréift, diskutéiert an, wann 
néideg, reforméiert gëtt;
• méiglechst fréizäiteg Adaptatioune vum System et 
missten erméiglechen, datt eng sënnvoll Reform 
keng materiell Abousse fir déi pensionéiert Leit géif 
bedeiten;

- fuerdert d’Regierung op,
• e „Rentendësch“ anzeberuffen an en ëmfaassen-
den Audit vum Rentesystem an Optrag ze ginn, fir 
eng Reform vum Rentesystem am Sënn vu senger 
laangfristeger Ofsécherung ze erméiglechen.
(s.) Fernand Kartheiser.

M. Fernand Kartheiser (ADR).- Zweetens: Als 
ADR wëlle mer och iwwert den europäesche Wä-
rungssystem schwätzen, well den Euro gëtt ëmmer 
méi zu engem Instrument, fir duerch d’Hannerdier 
eng politesch Unioun erbäizeféieren, ouni datt d’Po-
pulatioune vun de Memberstaate géife gefrot ginn. 
Dat ass eng Strategie, déi schifgeet. Mir erënneren 
eis un de Veto a Frankräich an an Holland beim Ver-
fassungsvertrag. Mir si fir eng Reform vun den Tar-
get2-Salden a mir denken, datt et och méiglech 
muss sinn, datt e Staat zäitweileg aus dem Euro-
system erausklëmmt. D’EU-Kommissioun däerf an 
eisen Ae keen direkten Zougang zum Kapitalmaart 
hunn. De Fonds de relance baséiert op enger Illega-
litéit, dat ass leider esou, an dofir kënne mir en och 
net ënnerstëtzen. En ass eng laangfristeg Gefor fir 
de politeschen Zesummenhalt an der Europäescher 
Unioun.
Wa mer vum Euro schwätzen, Här Staats..., Här Fi-
nanzminister, pardon, mee dat ka jo nach kommen ...
(Hilarité)
Dann d’Évolution de la dette: Dir hutt eis de Moien 
hei en Ziedel ginn an dat war ganz interessant: eng 
Statistik iwwert d’„évolution de la dette publique en 
Europe“.
Dir hutt eis déi gewisen, warscheinlech mam Zil fir 
ze soen: „Ma mir Lëtzebuerger, mir stinn nach ganz 
gutt do!“ Dat ass politesch legitimm, mee u sech 
gitt Der eis hei eng Statistik an d’Hand, déi weist, 
datt d’Europapolitik an deene leschte Joren eigent-
lech komplett falsch war, well ech kucken hei Grii-
cheland, Évolution de la dette publique. Déi wore jo 
an eng Kris komm an do goufen all méiglech Ret-
tungspäck gemaach, een nom aneren, fir Griiche-
land ze retten. Deemools hate se, ech weess net, 
180 % vun der Schold an du louche se bal op 200 %. 
Wou ass dann d’Resultat vun där Politik?
Mir soen: Fir kënne kompetitiv ze sinn, fir sech kën-
nen ze reajustéieren, mussen déi südeuropäesch 
Staaten kënne fir eng Zäit aus dem Euro eraus, well 
déi heite Statistik weist, datt déi Efforten, déi an 
deene leschte Jore gemaach gi sinn, eigentlech fir 
näischt waren.
D’Staatsscholden: Fir eis ass et kloer, datt déi 
Scholde vu Lëtzebuerg net däerfen iwwer 30 % vum 
Bruttoinlandprodukt klammen, well mir hu jo déi 
Statistike gesinn, d’Zentralbank huet eis gesot: Si 
klammen 2022 scho méi héich a je no Zenario kann 
et souguer bis 36 % goen, relativ kuerzfristeg. Mir 
wëllen dat net! Mir soen, mir mussen ënner 30 % 
bleiwen, a mir wëllen, datt d’Scholde rembourséiert 
ginn! Mir wëllen, datt mer den Triple-A behalen, well 
dat essenziell ass! Ech héieren den Här Benoy an 
anerer soen, dat wär nëmmen esou e Referenzwäert 
an dat wär och alles net esou schlëmm an esou wei-
der an esou virun … Mir däerfen dat net maachen!
Mir musse kucken, datt mer eebe mat Verantwor-
tung och no baussen dat Bild vun enger seriöer Fi-
nanzgestioun vermëttelen. Dat ass méiglech, mir 
mussen et maachen! Mir hätte gär als ADR, wa mer 
Scholden ophuelen, datt d’Kapital vun Ufank un 
zréckbezuelt gëtt! Mir wëllen net an eng griichesch 
Verscholdungsspiral eraklammen. Mir kënnen eis 
dat als eng ganz kleng an eng ganz fragill Ekono-
mie iwwerhaapt net leeschten! Mir kënnen eis net 
mat méi groussen Ekonomië vergläichen an da sou 
maachen, als géife mer nach relativ déif leien oder 
wäit ewech vun de Maastrichtkrittären. Wa bei eis 
eppes un de Finanzsecteur kënnt, dann hu mer e ri-
sege Problem a kierzter Zäit! Mir mussen einfach 
virsiichteg sinn.
Ech wéilt och dofir an dësem Sënn eng Motioun 
hannerleeën, Här President, déi eis derzou opfuer-
dert, d’Scholden zréckzebezuelen.

M. Fernand Etgen, Président.- Merci.
Motion 5
D’Chamber vun den Deputéierten:
- stellt fest, datt
• d’finanziell Situatioun vum Staat sech am Joer 
2020 an héijem Mooss degradéiert huet an datt 
d’Scholdelaascht, souwuel an absolutten Zuelen 
ewéi och als Prozentsaz vum Bruttoinlandprodukt, 
ganz séier klëmmt,
- fuerdert d’Regierung op:
• de Budget vum Zentralstaat nach bis Enn vun dë-
ser Legislaturperiod an d’Gläichgewiicht ze bréngen,
• am Budgetsjoer 2021 och Kapital op d’Scholden 
zeréckzebezuelen,
• am Fall vu budgetären Iwwerschëss dës Suen ze 
huelen, fir déi finanziell Situatioun vum Staat ze ver-
besseren an d’Scholden ze rembourséieren.
(s.) Fernand Kartheiser.

M. Fernand Kartheiser (ADR).- Merci och.
Mir hunn e kloert Verspriechen als ADR - an ech 
wëll dat hei wierklech ënnersträichen - an dat Ver-
spriechen, dat mir de Leit maachen, ass, datt mer 
de Budget an d’Gläichgewiicht géife bréngen.
Mir wëllen och op d’Staatsquot oppassen, dat 
heescht, op de Prozentsaz, de Rapport tëschent 
den Depensë vum Staat an dem Bruttoinlandpro-
dukt. Och dee muss an engem vernënftege Mooss 
bleiwen, fir datt den Afloss vum Staat net ze vill 
predominant gëtt.
Véierte Punkt: Eis Zentralbank huet eis op eng wei-
der ganz bedenklech Entwécklung opmierksam ge-
maach an dat ass déi Tatsaach, datt d’Schéier 
tëschent eisem Bruttoinlandprodukt an eisem Brut-
tonationalakommes permanent auserneegeet. Dat 
heescht, mir exportéieren ëmmer méi Suen an 
d’Ausland, an dat ass e Problem fir eise Räichtum.
Dat huet natierlech ganz vill Ursaachen. Mir kennen 
déi meescht, mee et hänkt och mat der Logements-
problematik zesummen - selbstverständlech! - an 
och mat anere Froen: d’Attributioun vun de Sozial-
wunnengen, déi demografesch Kompositioun an 
d’Entwécklung vun eiser Populatioun hei am Land - 
do komme mer bei d’Integratiounsfro - mat der Mi-
gratioun.
Mir mussen einfach eng gesellschaftlech Debatt 
doriwwer féieren, wéi mer kënnen den Exodus vun 
de Lëtzebuerger an d’Grenzregioune stoppen a wéi 
mir nees méi Lëtzebuerger oder Leit, déi Lëtzebuer-
gesch schwätzen, kënnen iwwerzeegen a motivéie-
ren, fir hei am Land ze wunnen. Den Enjeu ass eko-
nomesch, den Enjeu ass finanziell, mee den Enjeu 
ass och kulturell. Wéi ee Land mat wéi enger Identi-
téit wëlle mer deenen nächste Generatiounen iw-
werloossen?
Domadder hänkt och zesummen, wéi dem Här 
Benoy seng Rechnung … Mir huelen 300.000 Leit 
méi eran, mir hu Plaz - wéi eng Leit? A wat heescht 
dat fir d’Integratioun hei am Land? Wat heescht dat 
fir eis sproochlech Zesummesetzung? Wat heescht 
dat fir eis politesch Institutiounen? Mir mussen 
dach all déi Saachen emol diskutéiere kënnen!
Mir wëllen als ADR all vertrietbar Optioune préiwen, 
fir datt d’Leit sech hei am Land en Haus oder en 
Appartement kënne leeschten. Mir mussen d’Wun-
nen einfach erëm abordabel maachen an dat 
heescht, datt all déi Saachen, déi de Staat selwer 
verschëlt, fir d’Wunne méi deier ze maachen - wéi 
zum Beispill d’Augmentatioun vun der TVA op 
d’zweet Wunneng, wéi zum Beispill d’schrecklech 
iwwerdriwwe Krittäre bei de Bauvirschrëften an all 
méiglech Oplagen, déi komm sinn, d’restriktiv 
Konditioune fir un e Kreditt ze kommen -, all déi 
Saachen, déi de Staat selwer ze verschëlden huet, 
wou e selwer d’Verantwortung huet fir d’Nout vun 
de Leit, fir un eng Wunnen ze kommen, wëlle mer 
réckgängeg maachen. A mir wëlle ganz vill Hëllefe 
sou gestalten, datt se vill méi effikass sinn.
An och an deem Sënn, fir de Logement vun de Leit ze 
erliichteren, hu mir als ADR hei eng ganz Rei Proposi-
tiounen opgeschriwwen, déi mer wéilte maachen an 
déi mer Iech hei och a Form vun enger Motioun wëlle 
presentéieren. Dat geet wierklech vun der Erhéijung 
vun allméiglechen Hëllefen, Upassungen, déi scho 
laang iwwerfälleg sinn, bis zu Dispositiounen am 
Locatiounsrecht an ech mengen, datt eng Partei 
oder d’Parteien, déi sech wierklech derfir asetzen, fir 
de Logement abordabel ze maachen, dat hei eigent-
lech nëmme kéinten oder missten ënnerstëtzen.

M. Fernand Etgen, Président.- Merci.
Motion 6
D’Chamber vun den Deputéierten:
- stellt fest,
• datt déi héich Wunnengs- a Loyerspräisser eng vun 
den Haaptursaache sinn, déi d’Kafkraaft vu ville 
Bierger substanziell reduzéieren,
- fuerdert d’Regierung op:
• eng reegelméisseg Upassung vum Loyerssubsid un 
d’Deierecht virzehuelen;
• d’Revenusgrenz aus dem Reglement iwwert 
d’staatlech Loyerskautioun (garantie locative) ëm 
25 % no uewen ze revidéieren (z. B. 2,5 x de Min-
destloun fir eng Eenzelpersoun);
• de bëllegen Akt op der éischter Wunneng vun 
20.000 op 50.000 € eropzesetzen (dat entsprécht 
engem Kafpräis vu +/- 800.000 €);
• d’Revenu-Grenzen, déi am Reglement z. B. fir 
d’Uschafungsprimm definéiert sinn, ëm 25 % ze héi-
jen (z. B. +/- 2 x de Mindestloun amplaz vun 3.046 € 
fir eng Eenzelpersoun);
• den zoulässege Gesamtbetrag vun der TVA loge-
ment vun 3 % vu 50.000 op 100.000 € ze héijen;
• den TVA-Taux vu 17 % fir d’Zweetwunneng réck-
gängeg ze maachen an dësen nees op 3 % ze fixéie-
ren;
• bei der Locatioun um fräie Marché d’Kommissioun 
fir eng eventuell Agence net eleng op de Keefer/

Locataire ze iwwerdroen, mee dës soll zur Hall-
schent vum Verkeefer/Proprietär bezuelt ginn;
• eng Staatsgarantie fir eng 100-prozenteg Finan-
zéierung vun engem Haus anzeféieren - nieft dem 
Noweis vu reegelméissegen Erspuernesser oder 
engem Bauspuervertrag, wéi aktuell gereegelt, soll 
och d’Héicht vum reegelméisseg bezuelte Loyer fir 
d’Kreditwierdegkeet vum Keefer a Betruecht gezu 
ginn, fir datt hie ka fir eng Wunneng 100 % vum Kaf-
präis léinen;
• d’Zënssubventioune beim Prêt hypothécaire vun 
175.000 op 300.000 € eropzesetzen;
• d’Bau- a Kafprimm ze héijen: De Montant soll an 
Zukunft tëscht 1.000 an 12.500 € (aktuell: 250 bis 
9.700 €) leien. Am Fall vun engem Appartement a 
Koproprietéit oder engem Reienhaus soll dës Zomm 
ëm 40 % gehéicht ginn;
• d’Wunnengsbäihëllefen no uewen ze revidéieren an 
domat
° eenheetlech Konditioune fir all Wunnengsbäihëlle-
fen (z. B. Bauprimm, Zënssubventioun, Spuerprimm) 
ze assuréieren;
° Kompensatiounsausgabe bei Niddregzënsen ze ga-
rantéieren: De Staat soll dat, wat hie bei der Zëns-
subventioun an Zënsbonifikatioun (wéinst dem 
niddrege Leetzëns) aktuell spuert, an de Wunnengs-
bau- an Acquisitiounsfong iwwerweisen;
• de Verkaf vun enger Wunneng un d’ëffentlech Hand 
steierfräi ze maachen, wann dës fir erschwéngleche 
Wunnraum virgesinn ass;
• d’Sanéierung vun alem Wunnraum iwwert d’Klima-
bank ze geréieren.
(s.) Fernand Kartheiser.

M. Fernand Kartheiser (ADR).- Fënneftens de 
Budget: Mir mussen eist Land zukunftsfäeg maa-
chen an de Budget ass e wichtegt Instrument, fir 
dat kënnen ze maachen. A wéi mécht een dat? Ma 
mir wëllen emol fir d’éischt eng massiv Ënner-
stëtzung vu Wëssenschaft a Fuerschung an der Na-
turwëssenschaft, an der Mathematik, an der Infor-
matik an an der Technologie, also, léif Kolleege vun 
deene Gréngen, net bei Gegenders, net bei Gedees-
sems an net bei Pseudowëssenschaft, mee an den 
haarde Wëssenschaften, do, wou et gëllt, do, wou 
mer a Konkurrenz si mat China, mat Korea, mat 
Japan, mat Indien, mat all deene Staaten, déi no vir 
kommen! Do ass et, wou et zielt, an den Technolo-
gien, an de Rescht kënnt Der Iech spueren! Op jidde 
Fall ass dat eppes, wat mir och ganz séier géifen 
änneren.
Mir wëllen eng konsequent Ënnerstëtzung vun der 
ekonomescher Diversifizéierung. Mir wëssen als 
ADR, datt mer eist Land musse reindustrialiséieren, 
a mir mengen dat och, mir wëssen, datt mer déi 
Ofhängegkeet vu China musse stoppen. Mir wës-
sen, datt mer an der Pharmacie, an der Chimie, an 
der Elektronik, an de Kommunikatiounstechnolo-
gien héichwäerteg Industrien an Europa mussen 
unzéien, also och hei zu Lëtzebuerg!
déi gréng zéie sech, si hu jo elo all méiglech admi-
nistrativ Hürden, déi se do asetzen, fir u sech d’Re-
industrialiséierung awer wëllen ze verhënneren. Da 
gëtt dat e bëssen an e grénge Vocabulaire vun Zu-
kunft an Ëmwelt an esou weider agepaakt, awer u 
sech, wat si mengen, ass: Si wëlle keng Industrie! 
Ma mir wëllen Industrie! Mir wëllen Aarbechtspla-
zen! Mir wëlle Spëtzentechnologie zu Lëtzebuerg! 
Mir wëllen un der éischter Plaz stoen! Natierlech 
passe mer op d’Ëmwelt op - all Mënsch, deen e bës-
sen e Gewëssen huet, passt op d’Ëmwelt op -, awer 
mir hätte gär, datt eist Land un der Spëtzt ass! An 
Dir bréngt eis zréck an d’Steenzäit!
Mir hätte gär e bewosst Striewen no administrativer 
Vereinfachung, eng voluntaristesch Ënnerstëtzung 
vum Entrepreneuriat, vun den Independanten - sot 
dach wannechgelift ee vun de sozialistesche Kol-
leegen dem Här Kersch, datt mir als ADR fir déi In-
dependantë sinn - a vun de Startups, déi Leit, déi 
Initiativen huelen, déi Risiken huelen!
Mir wëllen eng konsequent Ënnerstëtzung vun Zu-
kunftstechnologien, vum Weltraumsecteur - a firwat 
net och déi Iddi vun der Chambre de Commerce vun 
enger Medical Valley opgräifen? Och dat ass inte-
ressant! Awer mir wären net d’ADR, wa mer net 
géife soen: Wa mer op de Wee vun der medezinne-
scher Fuerschung ginn, da kann dat nëmme mat 
deenen héchsten eethesche Standarde sinn.
Mir begréissen d’Reforme fir méi Steiergerechteg-
keet: d’Fonds d’investissement spécialisés, d’Stock-
options. Datt se stattfannen, ass eng gutt Saach. 
Mir haten dat och laang gefuerdert an et geet an 
deem Sënn an déi richteg Richtung.
Awer ganz zefridde si mer net, well mir musse wës-
sen, datt mer zum Beispill bei de Stockoptions an 
der Konkurrenz mat anere Finanzplaze sinn, mat 
anere Wirtschaftszenteren an datt mer Lëtzebuerg 
mussen attraktiv halen, datt eeben eng bestëmmte 
Kategorie vu Féierungspersonal och muss kënne 
materiell Virdeeler hunn, fir op Lëtzebuerg ze kom-
men, déi komme jo net wéinst dem Mëllerdall. Also 
musse mer kucken, datt mer wierklech, och wa mer 

d’Stockoptions an aner, soe mer emol, finanziell 
Avantagen, reforméieren, net awer och gläichzäiteg 
eise Virdeel dropkéieren.
Wann et an dëser Legislaturperiod nach sollt zu 
enger Steierreform kommen - et weess een ni! - 
dann däerf déi net zu de Laaschte vun de Famillje 
goen. Fir eis ass kloer, datt eng Individualiséierung 
eng Optioun ass, awer datt d’Famill steierlech soll 
bevirdeelegt ginn. Mir wëlle keng ideologesch Re-
forme géint d’Famill, mee eng punktuell Besserstel-
lung vun deene Leit, déi, méi wéi anerer, am Aar-
mutsrisiko sinn. Dat ass dat, wat mer eis vun enger 
Steierreform erhoffen. Dozou gehéieren dacks 
d’monoparental Familljen, no hinne muss gekuckt 
ginn, och no de Wittleit, datt déi net onbedéngt no 
dräi Joer dann direkt reklasséiert ginn. A wat ganz 
wichteg ass, ass, datt mer de Kampf géint den Aar-
mutsrisiko breet uleeën amplaz en ideologeschen 
Haass op d’Famill, wéi d’Gambia e fleegt.

Plusieurs voix.- O!
(Brouhaha)

M. Fernand Kartheiser (ADR).- Mir ënnerstët-
zen ...
(Brouhaha général)
… d’Familljen ...
(Brouhaha)
... an hei, all déi Leit, ...
(Brouhaha)
... déi mengen, et wär net esou: Hei hu mer eng Mo-
tioun virbereet, fir d’Kannergeld ze erhéijen, elo an 
net um Enn vun der Legislaturperiod - elo!
A fir ze soen, datt all déi Virdeeler, déi d’Leit an 
deene leschte Joren duerch d’Desindexéierung um 
Kannergeld verluer hunn - dat si jo ronn 20 % vum 
Wäert -, datt dat soll nobezuelt ginn … Da gesi mer 
jo, wie sech zu de Familljen, wie sech wierklech do-
zou bekennt! Dir kënnt jo ofstëmmen!
(Brouhaha)

M. Fernand Etgen, Président.- Merci, Här 
Kartheiser.
Motion 7
D’Chamber vun den Deputéierten:
- stellt fest:
• datt d’Covid-Situatioun fir vill Familljen, Kanner a 
Jugendlecher och eng grouss finanziell Erausfuerde-
rung ass;
• datt d’automatesch Indexéierung vun de Famillje-
prestatiounen 2006 ofgeschaaft ginn ass an datt déi 
Reformen zënterhier net genuch positiv Suitte fir 
d’Kafkraaft vun de Familljen bruecht hunn;
• datt dowéinst eng dréngend Noutwennegkeet vun 
enger Revaloriséierung vun de Familljeprestatiounen 
besteet an datt déi esou séier wéi méiglech sollen 
enger automatescher Upassung un den Index ënner-
worf ginn,
- fuerdert d’Regierung op,
• d’Kannergeld scho vum Budgetsjoer 2021 un ze in-
dexéieren an de Wäertverloscht, deen déi Presta-
tioun zënter 2006 erfuer huet, dobäi voll auszegläi-
chen.
(s.) Fernand Kartheiser.

M. Fernand Kartheiser (ADR).- Et kéint ee sech 
och iwwerleeën, wann een iwwer Steierreforme 
schwätzt, ob een net sollt d’Investissementer an 
d’Entreprisë steierlech méi favoriséieren. Bei eis 
am Land ass et esou, datt e groussen Deel vum 
ugespuerte Kapital an den Immobilier investéiert 
gëtt. Dat ass och an der Rei, mee et huet e gewësse 
Risiko, datt et iwwert d’Zäit zu enger Bulle immobi-
lière féiere kann.
Dofir misste mer och iwwerleeën, ob mer net Urei-
zer solle schafen, fir an aner a méi produktiv Inves-
titiounsméiglechkeeten am Beräich vun eisen Entre-
prisen ze investéieren.
Mir wëllen och, datt d’Steiertabell endlech muss 
reegelméisseg un d’Inflatioun ugepasst ginn. Déi 
kal Progressioun, verstoppte Steiererhéijungen si fir 
eis net akzeptabel. An och dowéinst hu mer, Här 
President, eng Motioun virbereet, ...

M. Fernand Etgen, Président.- Merci.
M. Fernand Kartheiser (ADR).- ... fir datt d’Steier-

tabell reegelméisseg muss un d’Inflatioun ugepasst 
ginn.
Motion 8
D’Chamber vun den Deputéierten:
- stellt fest:
• datt duerch déi sougenannt „kal Progressioun“ 
d’Akommes vun de Leit de facto progressiv no en-
gem méi héije Steiersaz besteiert gëtt, esou datt 
mat der Zäit d’Kafkraaft ofhëlt;
• datt dovu grad dat klengt a mëttelt Akommes am 
meeschte vun der Progressivitéit vun der Steier-
tabell betraff ass,

- fuerdert d’Regierung op:
• der Chamber all zwee Joer e Rapport ze maachen, 
wéi sech déi kal Progressioun par Rapport zu der 
Kafkraaft vun de Bierger verhält;
• déi sougenannte „kal Progressioun“ doduerch ze 
kompenséieren, datt d’Steiertabell reegelméisseg un 
d’Inflatioun ugepasst gëtt, fir datt d’Kafkraaft vum 
Bierger erhale bleift an d’« équité fiscale » garan-
téiert ass;
• ze garantéieren, datt d’Bierger duerch eng Upas-
sung vun der Steiertabell un d’Inflatioun och effektiv 
vum Index profitéiere kënnen.
(s.) Fernand Kartheiser.
A schliisslech wëlle mer, wann dann eng Steier-
reform kënnt, och all d’steierlech Aspekter vun der 
Heemaarbecht, also vum Teletravail, och ënnersi-
chen am Vergläich zu der traditioneller Aarbecht, fir 
kënnen e Vergläich ze maachen an ze kucken, wou 
mer mussen, am Interessi vun de Leit, déi Teletra-
vail maachen, oder vun de Patronen, déi och fir 
d’Heemaarbecht mussen investéieren, … wat do 
muss steierlech virgesi ginn.
Ech hat deene grénge Kolleege ganz am Ufank ver-
sprach, mech e bësse mat hiren Theorien auser-
neenzesetzen, mat den Energien an deenen 1,1 Mil-
liarden, déi se elo do usetze fir Klima an esou Saa-
chen - et ass jo net wéineg Geld! -, an emol e bës-
sen ze kucken, wat dat heescht.
Ech hat do dëser Deeg iergendwou e Beispill gelies, 
dat wor net schlecht, well mir wësse jo, datt déi vo-
latill, also déi alternativ, Energien, déi bei deene 
Grénge sou an der Moud sinn, déi industriell Wand-
anlagen an de Bëscher oder Solarpanelen, datt déi 
volatill sinn, datt se jo net fonctionéieren, wa grad 
kee Wand bléist oder keng Sonn schéngt. Elo ass et 
esou, datt deen Impfstoff vu Pfizer, hunn ech ge-
lies, op 70 °C muss gekillt ginn. Wann een dat dann 
elo nëmmen alternativ mécht an et ass grad kee 
Wand, tjo, dann ass den Impfstoff och gutt, fir 
ewechgehäit ze ginn.
Mir brauchen zouverlässeg Energien an ech wëll 
Iech hei mat dräi Theese konfrontéieren.
(Brouhaha)
Déi éischt Thees ass: Alternativ Energien hunn en 
eenorme Ressourcëverbrauch, schueden der Natur 
a si keng Léisung, fir den Energiebedarf vun der Ge-
sellschaft ofzedecken.
Déi zweet Thees ass: D’Reduktioun vu minus 55 % 
u Kuelendioxidemissiounen, déi d’Regierung wëllt 
rea  liséieren - d’Europäesch Unioun och -, ass e 
selbstmäerderesche Programm fir eis Ekonomie an 
zerstéiert domat d’Zukunftsperspektive vun eise 
jonke Leit.
(Brouhaha)
An déi drëtt Thees ass: Souguer wa Lëtzebuerg an 
déi Europäesch Unioun all hir héichgestachen Ziler 
sou wéi geplangt sollten erreechen, da musse mer 
nach kucken, wat dann den Effekt vun deene 
Mooss  namen op d’Klimaprojektiounen nom IPCC 
op d’Joer 2100 géifen duerstellen. Wat ass den Ef-
fekt vun enger potenzieller Temperaturerhéijung 
vun deene Moossnamen, déi hei proposéiert ginn - 
minus 55 % bei de Kuelendioxidemissiounen - a wéi 
ass d’Käschten-Notze-Verhältnis?
Fir Iech an all Mënsch et ze erlaben, sech e bëssen 
doriwwer ze dokumentéieren, setze mer dat zäit-
gläich mat menger Ried hei op eise Site adr.lu an all 
déi Dokumenter, déi ech elo ernimmen - ech fueren 
elo just ganz séier summaresch driwwer -, kann ee 
sech dann a Rou op deem Site ukucken an ech 
kann Iech et, zum Beispill, nëmme staark recom-
mandéieren!
Déi éischt Thees: Déi alternativ Energië sinn u sech 
keng vertrietbar Energiequell. Do huet e Lëtzebuer-
ger Ingenieur, den Här Heinen, e Lieserbréif ge-
schriwwen, dee wor och op rtl.lu, ganz interessant, 
well en huet nogerechent, wat dat bedeit - ganz in-
teressant! -, an en huet sech zum Beispill d’Fro ge-
stallt, wéi plausibel et ass, datt sech dës Strategie 
iwwerhaapt kéint duerchsetzen, a wat se fir eis Ëm-
welt heescht. Majo, en huet dat nogerechent an am 
Lëtzebuerger Mix bräichte mer 40 Terawattstonnen, 
fir eisen Energiebedarf ofzedecken. Dat heescht, 
mir missten eis Energiepotenzialer am Abléck dann 
ongeféier mat engem Facteur siwe multiplizéieren.
A wéi mécht een dat? Majo, ganz einfach: Fir dee 
kuelendioxidaarme Stroum, deen d’Regierung gär 
hätt, ze produzéieren - also mir schwätzen hei vu 40 
Terawattstonnen -, brauche mer also entweeder eng 
Atomzentral an der Gréisstenuerdnung vu Kettenue-
wen - ech huelen un, dat wëllt Der net - oder alterna-
tiv 8.000 industriell Onshore-Wandanlagen - 8.000! - 
oder 60.000 Hektar Photovoltaikanlagen, ëmge-
rechent 600 km2 - an engem Land vun 2.586 km2! 
Alternativ: 2 Milliounen Hektar Agrarfläch, fir Biogas 
ze verstroumen - 2.000 km2 (veuillez lire: 20.000 
km2) an engem Land vun 2.586 km2. Komplett 
onrealistesch!
D’Käschte sinn natierlech och esou berechent, datt 
se eigentlech elo op deenen asiatesche Präis-

entwécklunge baséieren, an déi kënnen nëmme ge-
maach gi wéinst extreem niddrege Lounkäschten 
zum engen an zu schreckleche Konditioune fir 
d’Natur op där anerer Säit, zum Beispill, fir déi rar 
Äerd aus dem Buedem ze huelen, déi mer brauchen 
fir Wandenergieturbinnen - net all Typ dovun, mee 
op jidde Fall vill verschidden Typpen dovunner 
brauchen déi rar Äerd, fir dat kënnen ze maachen, 
kënnen ze leeschten. A mir wësse jo net, wéi d’Präis-
entwécklung an deene Beräicher ass.
Mir missten, fir dat do kënnen ze maachen, e puer 
Honnert Wandanlage pro Joer oder a kuerzen Zäit-
ofstänn opriichten - komplett onrealistesch, sou-
wuel, wat d’Plaz ugeet, mee och, well d’Leit et net 
méi wëllen! Mir hu jo och där Biergerinitiative géint 
industriell Wandanlagen an Däitschland. Et ass 
komplett surrealistesch!
D’Ëmsetzungszäit: No 20 Joer Ausbau vun alterna-
tiven Energië läit Europa bei 3 % Wandenergie an 
1 % Photovoltaik. Wa mer an deem Rhythmus viru-
maachen, brauche mer e puer Honnert Joer, fir mat 
Äre Rezepter ze dekarboniséieren.
A puncto Klimaschutz ass et och interessant, 
d’Kuelendioxidemissioune pro Energieform ze ver-
gläichen: Bei der Kärenergie sinn et pro Gigawatt-
stonn 5 Tonnen, bei der Wandenergie 12 Tonnen, 
bei der Photovoltaik 48 Tonnen - och dat muss een 
am Kapp behalen, wann ee vun alternativen Energië 
schwätzt!
A schliisslech de Klimaplang, deen Dir eis presen-
téiert hutt: Déi 25 %, déi mer 2030 un alternativen 
Energië sollen erreechen, do gëtt mat Kooperatiou-
nen, mat Biokraaftstoffimporter, mat deieren Zerti-
fikater geschafft, déi mer sollen am Ausland kafen. 
Awer wéi gesäit d’Realitéit aus? D’Realitéit gesäit 
esou aus, datt mer am Lëtzebuerger Energiemix 
mat deem, wat mer kënne leeschten, 2030 bei 9 % 
alternativen Energië leien a bei deenen 9 % stellt 
d’Wandenergie 1,3 % duer. Dat muss ee wëssen!
Mir musse wëssen, datt mer all déi industriell 
Wandanlagen, déi dorëmmer opgeriicht ginn, déi jo 
net grad schéi sinn, déi zum Deel, ech weess d’Zue-
len net, mir hate Question-parlementairë gestallt, fir 
dat erauszefannen, wéi vill Vulle pro Joer dout ge-
maach ginn, wéi vill Kilo Insekten - dat sinn Tonnen 
Insekte pro Joer, déi dout gemaach ginn, duerch déi 
industriell Wandanlagen! A wat brénge se fir eis 
Energieversuergung? 1,3 %! A fir Iech d’Rechnung 
méi liicht ze maachen: Dat heescht, datt 98,7 % net 
doriwwer kënnen ofgedeckt ginn - an dat zu engem 
eenorme Präis!
Wësst Der, wann Der hei schwätzt, mir hätten am 
Budget 1,1 Milliarde fir Klima an esou weider, ma 
da rechent dat emol no! Mir huele Scholden drop op 
an Dir schwätzt vun Nohaltegkeet! Dat sinn déi 
nächst Generatiounen, déi dat musse bezuelen, fir 
1,3 % vun der Stroumversuergung duerch eng Ener-
gieproduktioun ofgedeckt ze kréien, déi och nach 
d’Vullen an d’Insekte futti mécht an eis Landschafte 
mat!
Zweet Thees: Déi minus 55 % si selbstmäerderesch 
fir eis Ekonomie an do verweisen ech op zwou 
Quellen. Déi eng misst Der kennen, de Statec huet 
eis déi ginn, wéi mer an der Finanzkommissioun 
waren. Dat gesäit een net, mee wéi gesot, d’Leit 
kënnen dat ganz gär op adr.lu kucken.
A wat déi Statistik eis weist, ass ganz kloer: Fir déi 
Courbe vu Kuelendioxidemissioune bis 2030 ze rea-
liséieren, brauche mer en dramatesche Réckgang - 
wéi mer en an der Covidkris haten - iwwert déi 
nächst siwen oder aacht Joer bis 2030 an enger 
Gréisstenuerdnung vun der Reduzéierung vum 
Bruttoinlandprodukt pro Joer (veuillez lire: mat der 
Konsequenz vun enger geneesou grousser Redu-
zéierung vum Bruttoinlandprodukt pro Joer, datt 
mer eng permanent ekonomesch Kris provozéiere 
mat alle soziale Konsequenzen!
Ma wéi wëllt Der de Leit dat duerstellen? Mir hunn 
elo schonn eng Augmentatioun vum Chômage! Et 
ass komplett irresponsabel! Et ass net realistesch! 
Ech gi mat de Leit op d’Strooss an d’Kolleegen hei 
mat fir ze protestéieren, wann Aarbechtsplazen 
ofgebaut gi wéinst esou engem Projet, dee souwi-
sou schlussendlech näischt bréngt!
(Interruption)
Mir hunn, mir hunn ...
(Interruption)
Oder Dir misst permanent d’Kuelendioxidsteieren 
an d’Luucht setzen, fir dat do ze erreechen. 
Mir hunn Iech och … - a gitt e liesen! - en Artikel 
vum Vincent Bénard - dat ass e franséischen Inge-
nieur, dat ass e Spezialist fir den Impakt vu staat-
leche Moossnamen op d’Ekonomie ze evaluéieren. 
An deene leschten 28 Joer ass de Kuelendioxidver-
brauch am Duerchschnëtt ëm 0,8 % pro Joer gefall. 
Mir missten dee Rhythmus versiwefachen, fir dat 
do kënnen ze erreechen - versiwefachen! Also eng 
Reduktioun vum Bruttoinlandprodukt pro Joer vu 
minus 2,8 %, also eng permanent Covidkris!
Dann den drëtte Punkt: Wat géif dat do dann elo fir 
d’Temperaturerhéijung heeschen, wa mer dat do 

alles géife maachen? Et ass jo dat d’Argument: Mir 
musse kucken, datt d’Welt net méi waarm gëtt, an 
dofir kucke mer elo, fir dat do alles ëmzesetzen. An 
do referéieren ech mech op de Bjørn Lomborg, dat 
ass e ganz ugesinnen internationale Professer fir 
Statistik, President vum Copenhagen Consensus 
Center, Stanford University. Hien huet dat noge-
rechent an e seet dann: Wa mer déi 55 % huelen, 
déi d’Europäesch Unioun do wëllt manner u Kuelen-
dioxidemissiounen emettéieren - dat sinn ëmge-
rechent 12,7 Milliarden Tonne Kuelendioxid - a mir 
huelen déi a mir setzen déi an d’Klimamodeller vum 
IPCC an, vum Intergovernmental Panel on Climate 
Change … Well Dir musst wëssen, wa mer dat rech-
nen: Et si minus 55 % europäesch Emissiounen. An 
der Welt huet d’Europäesch Unioun ongeféier 9 % 
vun der Kuelendioxidemissiounen - 91 % sinn Net-
EU! D’Weltbevëlkerung wiisst rapid, an Europa 
vläicht manner, an anere Regioune méi, d’Entwéck-
lung an deene Regioune wiisst rapid, dat heescht, 
et muss een emol e Gesamtbléck huelen op dat, 
wat dat mécht.
An en huet et gerechent - ganz spannend! - a wësst 
Der, wat d’Resultat ass? Dir wësst et warscheinlech 
net: 0,004 °C! An da muss een nach wëssen: Dat 
heescht, wann dat d’Temperaturzil da géif erreecht 
ginn, datt mer et net géifen den 1. Januar erree-
chen, mee den 11. Februar. Dat ass den Effekt, 
sechs Wochen! An et gëtt awer de Carbon Leakage, 
dat heescht, datt ganz vill Industrien, wa se ënnert 
deem doten ekonomeschen Drock géifen eraus aus 
der Europäescher Unioun goen an an eng aner Re-
gioun produzéiere goen, da wär den effektive 
Gewënn 0,0017 °C, manner wéi 0,02°C - fir katastro-
phal Konsequenze fir eis Budgeten an eis Ekonomie!
Wësst Der, et muss een einfach wëssen, wat ee 
wëllt! A mir wëllen d’Ëmwelt schützen, awer mir 
denken dat bis zum Enn! Mir kucken: Wat bréngt 
wierklech eppes? Wéi kënne mer dat maachen? Wéi 
kënne mer de mënschlechen Afloss op d’Klimaent-
wécklung reduzéieren? Wéi kënne mer eis Flëss an 
eis Loft schützen, awer op eng vernënfteg Manéier? 
Dir maacht reng Ideologie! Dir maacht domadder 
eis Ekonomie futti an dat huet absolutt kee Wäert!
Da kënnt nach de Präis vun deem Ganzen derbäi. 
D’Europäesch Unioun huet deen och evaluéiert, si 
huet eng niddreg Estimatioun geholl, mee bis 2030 
kascht eis dat do ongeféier 5 Billiarden Euro - ech 
weess elo net mat den Traductiounen, ech hunn 
den engleschen Text hei - oder Billiounen, pardon, 
„Billiounen“ ass warscheinlech déi richteg Iwwer-
setzung! Op jidde Fall, wat wichteg ass: dräimol 
méi, wéi d’Covidkris, inklusiv de Rettungsfong.
Also: Mir si wierklech mat Iech um falsche Wee! Wa 
mer wëllen d’Ëmwelt schützen - a mir wëllen dat 
ganz, ganz decidéiert -, dann ass dat do net dee 
richtege Wee! Mir musse fuerschen. Mir sinn nach 
net op deem Punkt, wou mer wierklech wëssen, wéi 
mer kënnen effikass dekarboniséieren. Mir wëllen 
dekarboniséieren, awer mir mussen och wëssen, 
datt mer et mussen an engem Rhythmus maachen, 
wou mer eis Konkurrenzfäegkeet géintiwwer anere 
wichtegen ekonomeschen Zenteren an der Welt net 
verléieren. Mir musse kucken, datt mer dat verant-
wortungsvoll maachen, datt mer et konsequent 
maachen, datt mer den Ëmweltschutz ni a Fro stel-
len, awer och iergendwéi de Sënn fir d’Realitéite be-
halen.
De Problem bei deene Gréngen ass: Si maache reng 
Ideologie! Eng verantwortungsvoll Partei, déi mécht 
Ëmweltschutz mat ekonomeschem Geescht an et 
ass dat, wat mer wëlle maachen.
Et ass ganz kloer, Här President, datt dee Budget, 
dee mer presentéiert kruten, fir eis net akzeptabel 
ass. En ass am Defizit! Mir wëlle keng Defiziter, mir 
wëlle keng Scholde maachen, mir wëlle Scholden 
zréckbezuelen! Mir wëlle verantwortungsvoll, nohal-
teg Politik fir déi nächst Generatioune maachen. 
Mir wëllen eng voluntaristesch Trajectoire gesinn, 
wéi mer kënne mëttelfristeg Finanzziler realiséie-
ren, wéi mer kënnen aus der Scholdefal erauskom-
men. Mir wëllen d’Kontabiliséierungsreegelen änne-
ren, och vu groussen Depensen, fir datt mer do eng 
aner Approche kréien, a mir wëllen déi richteg Prio-
ritéite setzen, ouni Ideologie, och am Beräich vun 
der Ëmwelt!
Fir eis als ADR ass dofir d’Positioun kloer: Dëse 
Budget ass fir eis net akzeptabel. Ech soen Iech 
Merci.

M. Jeff Engelen (ADR).- Très bien! Très bien!
M. Fernand Etgen, Président.- Merci villmools, 

Här Kartheiser. An den nächsten ageschriwwene 
Riedner ass den honorabelen ...

M. Gilles Baum (DP).- Här President, wannechge-
lift!

M. Fernand Etgen, Président.- Fir d’éischt freet 
awer nach den Här Gilles Baum d’Wuert. Här Baum, 
Dir hutt d’Wuert.

M. Gilles Baum (DP).- Merci, Här President, dass 
ech däerf d’Wuert huelen.
Mir hunn elo eng rhetoresch staark Interventioun 
vum Här Kartheiser héieren. Iwwert de Fong, do 

däerf jiddweree sech seng Meenung maachen, dat 
steet jiddwerengem zou. Ech hunn de Moien a men-
ger Interventioun gesot, dass mer am Ufank vun der 
Kris, wéi mer an d’Kris eragaange sinn, d’Staats-
finanzen op stabille Féiss haten. Den Här Kartheiser 
huet e puermol hei de Wuesstum … D’Fransouse 
géife soe „fustiger“, ech fannen elo dat Lëtzebuer-
gescht Wuert net. Et ass am Fong dat, ...

Une voix.- Gäisselen!
M. Gilles Baum (DP).- ... wat den Här Gibéryen 

fréier ëmmer gesot huet: dee stramme Wuesstum, 
dee stramme Wuesstum, dee stramme Wuesstum! 
Ech wollt am Fong der ADR just ganz kuerz d’Fro 
stellen, wéi si sech géif virstellen, duerch dës Kris 
ze goen, an där mer elo sinn, wa mer an all deene 
leschte Jore kee Wuesstum gehat hätten.

M. Gusty Graas (DP).- Très bien!
M. Gilles Baum (DP).- Merci, fir d’Wuert, Här 

President.
M. Fernand Etgen, Président.- Merci, Här Gilles 

Baum. An ech ginn d’Wuert zréck un den Här 
Fernand Kartheiser.
(Interruptions)
Här President, ech si ganz frou iwwert déi Fro, well 
et erlaabt mer, nach eng Kéier ...
(Brouhaha)
... kloerzemachen, ...
(Brouhaha et coups de cloche de la présidence)
Hei, wannechgelift, den Här Kartheiser huet 
d’Wuert!

M. Fernand Kartheiser (ADR).- ... fir e puer Punk-
te vu menger Interventioun nach eng Kéier opze-
gräifen an ze erklären.
Dat Éischt, wat mer gär hätten, ass, datt mer erëm 
kënnen d’Kontroll iwwer eise Wuesstum zréck-
kréien, datt mer net an engem Automatismus dra 
sinn, wou mer gezwonge sinn, op Däiwel komm 
raus 4 % bis 5 % Wuesstum pro Joer ze realiséieren, 
fir d’Pensioune kënnen ze finanzéieren.
(Interruption par M. Mars Di Bartolomeo)
Dat ass dat, wat mir ënner qualitativem ...
(Interruptions)
Här Di Bartolomeo, wannechgelift! Ech kommen 
awer gär op Äre Rôle an där Saach zréck bei der 
leschter Pensiounsreform, wou d’LSAP d’Pensioune 
gekierzt huet. Dat wor d’LSAP, déi dat gemaach huet!
(Interruption par M. Mars Di Bartolomeo)
A mir soen, mir hätte gär eng Pensiounsreform!
(Brouhaha et coups de cloche de la présidence)
Ech äntwerten elo emol dem Här Baum, Här Di 
Bartolomeo! Ech hu grad eréischt ugefaangen, dem 
Här Baum ze äntwerten! Also ...

M. Fernand Etgen, Président.- Den Här Kartheiser 
huet elo d’Wuert.

M. Fernand Kartheiser (ADR).- Voilà! Merci, Här 
President! Well den Här Baum verdéngt eng Änt-
wert!
Also den éischten Deel vun der Fro ass ganz ein-
fach. Wat mir gär hätten, ass : Mir komme gär aus 
deenen Automatismen eraus, déi eis zwéngen ze 
wuessen, well mer erëm gär eng Kontroll iwwer eis 
Politik hätten! Mir mussen einfach erëm eng Sou-
veränitéit gewannen, fir eis Wuesstumspolitik sel-
wer kënnen ze decidéieren, ouni Automatismen - 
éischte Punkt. Dat wär schonn e richteg grousse 
Progrès!
Den zweete Punkt hunn ech Iech opgezeechent. 
Selbstverständlech brauche mer ekonomesche 
Wues  stum a jiddereen heibannen huet och ge-
schwat vum PIB du bien-être an hei an do. Et ass 
net de Wuesstum per se, dee mer a Fro stellen - 
mee wéi wëlle mer en erreechen? An do hunn ech 
Iech eng ganz Rei Saachen opgezeechent, wou mer 
gär hätten, datt Lëtzebuerg wierklech Frontrunner 
ass, datt mer gutt sinn: d’Investitiounen an d’Zu-
kunftstechnologien, Reindustrialiséierung a Secteu-
ren, déi an Europa feelen, d’Entwécklung vu Spët-
zentechnologien, Medical Valley - all déi Optiounen 
hunn ech Iech dach genannt! An et ass net, datt 
mer Wuesstumsgéigner wären, mir si Géigner vun 
Automatismen a mir si Géigner dovunner, datt mer 
mussen a Secteuren investéieren, déi net zukunfts-
orientéiert sinn. A mir brauchen, fir dat ze maachen 
- a loosst mech dat och kloer soen -, mir brauche 
genuch Energie, fir dat ze maachen. Et kann ee 
keng Industrie, et kann ee keen Handel, et kann ee 
keng floréierend Ekonomie mat Aarbechtsplaze be-
dreiwen op Basis vu volatillen oder ongenügenden 
Energien, op Basis vun Energienetzer, déi zesum-
mebriechen, well se wéinst onzouverlässegen Ener-
giequellen net kënne geréiert ginn. Et muss een dat 
zesummen denken. Et muss ee wierklech de Cou-
rage hunn, dat unzegoen, Här Baum. An ech sinn 
iwwerzeegt, wann Dir Iech weider zu de Prinzippie 
vun Ärer Partei bekennt, da géife mer och do en 
Accord fannen.

Den Här Di Bartolomeo, mengen ech, Här President, 
hat och eng Fro. Nee, en hat keng!

M. Fernand Etgen, Président.- Nee, den Här Di 
Bartolomeo ... Dir iert Iech, Här Kartheiser! Den Här 
Di Bartolomeo ass schéi brav!

M. Fernand Kartheiser (ADR).- Dat ass ganz gutt!
(Hilarité)

M. Fernand Etgen, Président.- Mee ech ginn awer 
nach eng Kéier d’Wuert zréck un den Här Gilles 
Baum.

M. Gilles Baum (DP).- Entschëllegt, Här President, 
wann ech nach eng Kéier nohaken. Den Här 
Kartheiser huet a senger Interventioun gesot, e géif 
eis soen, wou d’ADR géif spueren.

M. Fernand Kartheiser (ADR).- Jo.
M. Gilles Baum (DP).- An do huet en och eng Me-

sure genannt an dunn ass en iwwergesprongen ...
M. Fernand Kartheiser (ADR).- Jo.
M. Gilles Baum (DP).- ... zu de Mesuren - ech 

huele just d’Elteregeld - an duerno, Här Kartheiser, 
sidd Der awer net méi op déi Punkten agaangen, ...

M. Fernand Kartheiser (ADR).- Jo.
M. Gilles Baum (DP).- ... wou d’ADR an dëser Si-

tuatioun géif spueren. An ech mengen, dat géif 
mech, a vläicht aner Kolleegen heibannen, awer 
wierklech interesséieren, wou d’ADR zu dësem Mo-
ment, an där finanzieller Situatioun, wou mer sinn, 
géif ...

M. Fernand Kartheiser (ADR).- Ma ganz gär, Här 
Baum! Ech hunn elo leider …, meng Notten hat ech 
schonn op mengem Dësch, mee ech ginn Iech trotz-
deem spontan gär e puer Äntwerten dorobber.
Fir eis gëtt et e puer Grondprinzippien. Ech hunn 
Iech gesot, mir hätte gär de Budget am Gläichge-
wiicht, a mir hunn iwwert d’Jore schonn ëmmer 
erëm verschidden Optiounen an eisen Interventiou-
nen opgezeechent. Ech ginn Iech der hei e puer.
Am Beräich vun der Entwécklungshëllef hu mer ge-
sot: Éischtens gëtt alles kontabiliséiert, wat mer no 
den OECD-Reegele vum DAC kënne kontabiliséie-
ren, a mir beschränken eis op déi 0,7 % vum Brutto-
nationalakommes, fir déi mer eis 1992 zu Rio de 
Janeiro engagéiert hunn.
(Interruption par M. Gusty Graas)
Mir maachen … jo!
Här Graas, wann Der wëllt eng Fro stellen, stinn ech 
gär zur Verfügung!
Zweetens d’Bäiträg bei internationalen Organisa-
tiounen: Dat ass eng Saach, wou mer onheemlech 
vill ausginn, an zwar disproportionéiert par rapport 
zu eiser Gréisst, par rapport zu anere Länner an 
enger änlecher Gréisst - den Här Gramegna weess 
dat ganz gutt.
Mir ginn dacks Contributiounen an enger Gréissten-
uerdnung, déi méi ass wéi déi vun Ungarn oder vill 
méi grousse Staaten. Mir soen als ADR: Eis Contri-
butiounen an international Organisatioune solle 
proportional sinn zu där richteger Gréisst, zu deem, 
wat eist Land ekonomesch duerstellt - an de PIB 
ass do net ëmmer e gudde Gradmiesser, well och 
par rapport zum PIB bezuele mer a villen Organisa-
tioune vill ze vill.
Bei der Europäescher Unioun, Här Gramegna, wäre 
mir net dermat d’accord gewiescht - an do, mengen 
ech, sinn et 70 oder 80 Millioune méi, déi mer dëst 
Joer bezuelen, vun den neie Ressources propres 
mol ofgesinn, well do kommen nach Iwwerraschun-
gen -, datt mer einfach de Brexit kompenséieren do-
duerch, datt jidderee méi bezilt. Mir hätten do aner 
Positioune vertrueden. Eiser Meenung no muss 
d’Europäesch Unioun sech der Decken no strecken, 
wéi och e Staat. A mir hätten eis Contributiounen 
do elo net massiv erhéicht, mee mir hätte gekuckt, 
datt mer ongeféier op deem Niveau bleiwen, wéi 
d’Europäesch Unioun ouni United Kingdom géif do 
stoen, an dat hätt eis och hei ganz vill Suen am 
Budget gespuert.
Also: Entwécklungshëllef, Bäitrag bei internationa-
len Organisatiounen.
Drëtte Punkt: Mir hunn eng ganz Rei Politikberäi-
cher hei am Land, déi reng ideologesch sinn a wou 
mer net d’accord sinn. Mir hu bei de Sozialisten, 
ech hu mer wéi gesot eng Rei Saachen opgeschriw-
wen, ech probéieren awer elo, dat kloer ze soen ... 
Mir investéiere ganz vill a Campagnen, zum Beispill 
vum Egalitéitsministère, wou mer Problemer hunn.
(Interruptions)
Well mer mengen, datt de Staat, ...
(Interruptions)
Ech weess, datt Dir ideologesch, ...
(Brouhaha et coups de cloche de la présidence)
... op där Linn sidd, ...
(Interruption)
... Dir gitt jo d’Suen dovunner aus. Ech ...

(Brouhaha et coups de cloche de la présidence)
Et gëtt och do einfach verschidde Weeër, fir dorun-
ner erunzegoen. Mir hunn aner Prioritéite wéi Dir. A 
mir géifen also bei deene Saachen, ...
(Interruption)
... déi Dir do bedreift, aner politesch Usätz huelen.
Den Ausbau vum Staat: Mir si fir e staarke Staat, 
dee sech op seng Käraufgabe konzentréiert. E 
staarke Staat ass net e plethoresche Staat. Mir 
hätte gär, datt e Staat zum Beispill am Sécherheets-
beräich genuch Leit huet, datt en do genuch Leit an 
deenen Administratiounen huet, déi zu den Haapt-
kompetenze vum Staat gehéieren: Steieren, Justiz, 
Sécherheet, Diplomatie, dat sinn d’Kärkompetenze 
vum Staat, d’Educatioun, d’Gesondheet zu engem 
gudden Deel. Wat doriwwer erausgeet, dat muss 
einfach de private Secteur leeschten. An et ass ein-
fach, ech hat gesot, mir mussen d’Staatsquot am A 
behalen a mir musse garantéieren, datt och de 
private Secteur ka genuch Leit rekrutéieren. Dat 
heescht, dee permanenten Ausbau vum Staat, dat 
ass eppes, wat mir net matdroen. Mir géifen zum 
Beispill kucken: Wéi eng Administratioune si wierk-
lech néideg? Wéi eng hunn eng Plus-value? An ech 
wëll just drun erënneren: Mir haten ëmmer erëm de 
Waasserkapp an der Éducation nationale kritiséiert. 
Mir haten zum Beispill kritiséiert, wéi deen Obser-
vatoire de la qualité scolaire agefouert ginn ass, 
vun deem een ni eppes héiert. Mir hunn dergéint 
gestëmmt, well mer gesot hunn: Wat soll dat brén-
gen? Jiddereen huet dach eng Meenung iwwert 
d’Qualité scolaire a mir brauchen nëmme mat 
concernéierte Leit ze schwätzen oder ze kucken, 
wat bei Pisa erauskënnt oder bei anere Resultater, 
da wësse mer dat. Firwat brauche mer eng extra 
Administratioun?
Mir haten eng Question parlementaire gestallt, ech 
mengen, ech weess elo net, wéi gesot, ech hu meng 
Notten elo dohanne leien, mee ech mengen, an 
deene leschte Jore sinn zwanzeg oder drësseg nei 
Administratioune gegrënnt ginn. Ass et dann illegi-
timm fir ze kucken, wat dovunner wierklech néideg 
ass oder ob een net ka Saachen zesummeleeën a 
kucken, wéi ee ka Saache besser maachen, mat 
anere Mëttelen, mat anere Prioritéiten? Mir wéilte 
keen entloossen, mir wéilten awer Leit vläicht re-
affektéieren a beim Rekrutement lues maachen, fir 
datt mer och kënnen d’Ausgabe vum Staat am Grëff 
halen. An et gëtt där Beispiller nach.
A wa mer higinn ... an ech wär frou, wa mer kéinten 
eng Debatt eng Kéier heiriwwer féieren, wéi mer 
kënne spueren! Well mir als ADR, mir si bereet. Dat 
freet eebe politesche Courage! An Dir hutt jo och un 
de Reaktioune vun der LSAP gesinn, datt et hei-
ansdo wichteg ass, och mat Courage zu Decisiou-
nen ze stoen an net einfach aus Bequeemlech-
keets  grënn bei deem „weiter so wie bisher“ ze blei-
wen, well mir kënnen eis dat net méi leeschten.

M. Fernand Etgen, Président.- Här Kartheiser, den 
Här André Bauler wëllt Iech och nach eng Fro 
stellen.
(Brouhaha)

M. André Bauler (DP).- Merci, Här President, ech 
wollt den Här Kartheiser just froen: Dir hutt gesot, 
déi Schéier tëschent Produit intérieur brut a Revenu 
national brut, déi geet ëmmer méi auserneen. An 
Dir fannt dat net gutt? Hunn ech dat richteg ge-
héiert, wéi ech Iech nogelauschtert hunn, well ech 
hu versicht, Iech attentivement nozelauschteren?

M. Fernand Kartheiser (ADR).- Jo, Här Bauler, Dir 
hutt dat richteg héieren.

M. André Bauler (DP).- Ech wollt Iech just soen, a 
menger Bescheidenheet als Ekonomist: Et sinn 
zwee verschidde Konzepter. De Produit intérieur 
brut ass d’Zomm vun alle Méiwäerter, déi geschaf 
ginn. Dat ass eng Approche produit. De Revenu na-
tional, dat ass dat nationaalt Akommes ...

M. Fernand Kartheiser (ADR).- Akommes.
M. André Bauler (DP).- ... u sech.
M. Fernand Kartheiser (ADR).- Jo.
M. André Bauler (DP).- De Produit intérieur consi-

deréiert all déi Produktiounen, déi um nationalen 
Territoire geleescht ginn.

M. Fernand Kartheiser (ADR).- Jo.
M. André Bauler (DP).- De Revenu national: „na-

tional“ steet do fir d’Akommes vun de Residen-
ten, ...

M. Fernand Kartheiser (ADR).- Jo.
M. André Bauler (DP).- ... déi also hei um Lëtze-

buerger Territoire wunnen. Et sinn zwee verschidde 
Konzepter.

M. Fernand Kartheiser (ADR).- Jo.
M. André Bauler (DP).- Intérieur kënnt nach der-

bäi, national ..., dat heescht déi Schéier, déi sech 
bilt, ass näischt aneschters ...
(Brouhaha)
... wéi en Hiweis op d’Internationalisatioun ...

M. Fernand Kartheiser (ADR).- Jo.
M. André Bauler (DP).- ... vun eiser Ekonomie. 

Reng ekonomesch gesinn huet et kee Wäert, do méi 
ze sichen. Ech wëll Iech just drop opmierksam 
maachen, datt, wann de Produit intérieur brut net 
géif klammen, da wier warscheinlech de Revenu na-
tional brut och net geklommen.

M. Fernand Kartheiser (ADR).- Jo.
M. André Bauler (DP).- Dat ass et. Dat wollt ech 

Iech just soen, fir dat kloerzestellen.
(Brouhaha)

M. Fernand Kartheiser (ADR).- Also, Här Bauler, ...
M. Marc Baum (déi Lénk).- Ech verstinn elo, fir-

wat den Här Kartheiser net méi an der DP ass.
M. Fernand Etgen, Président.- Wannechgelift!

(Coups de cloche de la présidence)
M. Fernand Kartheiser (ADR).- ... et géif mer net 

afalen, Här Bauler, Är Kompetenzen iwwerhaapt a 
Fro ze stellen - a scho guer net an der Ekonomie! 
An ech respektéiere selbstverständlech déi Erklä-
rung, déi ech och fir richteg fannen, déi Dir eis ginn 
hutt.
Ech wëll Iech just opmierksam maachen op dat, wat 
d’Zentralbank gesot huet, wéi se eis dat do erkläert 
huet, an d’Zentralbank huet et och a mengen Ae rich-
teg resuméiert, dat ass, datt en ëmmer méi grous-
sen Deel vun eisem Akommes hei am Land an d’Aus-
land fléisst. An eise Problem domadder ass, datt 
mer mussen, well dat ass jo och eng Belaaschtung 
op d’Zahlungsbilanz, Transferten an esou weider, dat 
wësst Dir, a mir mussen einfach kucken ..., well et 
ass eng laangfristeg Gefor och fir d’Gläichgewiichter 
hei am Land, d’ekonomesch Gläichgewiichter.
An dee Räsonement, dee mer féieren, ass, fir dat do 
ze erkennen, wéi Dir et och elo beschriwwen hutt, 
fir ze kucken: Musse mer et redresséieren? Wéi 
kënne mer et redresséieren? A fir eis ass et kloer, 
datt do eng Gefor läit. An dat ass eebe gutt, datt 
mer et esou thematiséieren. A mir wäre frou, wann 
aner Parteie sech och géifen där Analys uschléis-
sen a soen: „Mir mussen doriwwer diskutéieren!“ 
Well et kann net gutt si fir eng Ekonomie, datt 
eeben ëmmer méi e groussen Deel vun deem, wat 
hei erwirtschaft gëtt am Land, einfach an d’Ausland 
fléisst a Form vun Transfertleeschtungen, wou mer 
dacks kee Retour hunn. An et ass eeben dee Pro-
blem, dee mer wollten uschwätzen. Ech soen Iech 
Merci fir Är zousätzlech Erklärungen. Si wore rich-
teg, si woren eclairéiert, mee wat mir soen, ass: Mir 
mussen dervunner ausgoen an da kucken, datt mer 
Léisunge fannen.

Une voix.- Très bien!
M. Fernand Etgen, Président.- Merci, Här 

Kartheiser. An ech mengen, et wier elo d’Zäit, fir 
d’Wuert weiderzeginn ...

M. Fernand Kartheiser (ADR).- Un den Här Di 
Bartolomeo.

M. Fernand Etgen, Président.- ... un den Här 
David Wagner.
(Brouhaha)

M. Fernand Kartheiser (ADR).- Merci.
M. David Wagner (déi Lénk).- Merci, Här President. 

Et ass esou schéin nozelauschteren, wann zwou 
wirtschaftsliberal Parteie matenee streiden. Dat 
war eng richteg Scène de ménage.
(Hilarité)

Une voix.- Hutt Der eppes bäigeléiert?
M. David Wagner (déi Lénk).- A Scène-de-

ménagen net.
(Hilarité)

Une voix.- Dat kenne mer alleguer.
M. David Wagner (déi Lénk).- Jo, jo.

(Brouhaha)
Merci, Här President. Déi heite Regierung, Här 
President, ass derfir bekannt, fir hir Politik op Slo-
ganen ze baséieren. Ech wäert Iech all déi aner Slo-
gane vun dëser Regierung erspueren, fir op dee 
leschte Slogan vum Här Gramegna anzegoen, deen 
dëse Budget betrëfft: „En ausseruerdentleche Bud-
get fir eng ausseruerdentlech Zäit“. Et freet ee sech 
allerdéngs, wat un dësem Budget esou ausseruer-
dentlech soll sinn. Dat eenzegt, wat un dëser Regie-
rung ausseruerdentlech ass, dat ass hir Onfäeg-
keet, mam Eescht vun dëser Zäit ëmzegoen. Maacht
d’Geschichtsbicher op a kuckt, wat an aneren Zäite 
fir aussergewéinlech Mesurë getraff goufen, wann 
et eescht gouf. Denkt un de Roosevelt, denkt un de 
Front populaire!
D’Pandemie vum Covid huet eng weltwäit ekono-
mesch Kris lassgetrëppelt, déi souwisou fréier oder 
spéider agetraff wier. Ech hu gesot „lassgetrëp-
pelt“, well et wier falsch ze mengen, datt mer ouni 
Covid keng Kris gehat hätten.
Virum Covid ware vill Ekonomiste sech eens, datt 
eng nächst Finanzkris op eis géif duerkommen. Déi 

Kris war och en Zeugnis, datt déi westlech Welt, 
virop d’EU an d’USA, bei Wäitem keng Modellfunk-
tioun hunn an hir Schwächten duergeluecht goufen. 
An do konnt ee feststellen, wéi schwaach de Spi-
dolssecteur a ville Länner an Europa ass, Lëtze-
buerg mat abegraff. Do konnt ee gesinn, wéi 
schwéier sech d’Regierungen an der EU gedoen 
hunn, fir deenen Äermsten ënnert d’Äerm ze gräi-
fen. An den USA, déi jo fir e puer Europäer, kome-
scherweis, och nach e Virbild sinn, huet ee gesinn, 
wéi schwaach se infrastrukturell sinn.
Här President, de Rapporteur huet gëschter, zu 
Recht, gesot, datt dës Pandemie net vum Himmel 
gefall ass, mee ganz kloer d’Resultat ass vun enger 
Zoonos, also enger Infektioun, déi vum Déier op de 
Mënsch iwwerspréngt, well d’natierlech Distanz 
tëscht den zwou Spezies net agehale gouf. An déi 
ofhuelend Distanz, d’Rodung vun den natierleche 
Bestänn stinn enk a Verbindung mam kapitaliste-
sche Produktivismus a mam ongehemmte Wueren-
echange. Doraus hunn allerdéngs déi allermannst 
geléiert, wann ee gesäit, wéi déi weltwäit fräi Wue-
renzirkulatioun weider gedoppt gëtt, ënner anerem 
duerch toxesch Handelsaccorde wéi de CETA.
De Covid huet also gewisen, datt den aktuell herr-
schende politesche Modell ausgelaf ass. Et ass 
also un der Mënschheet, en neien ze entwéckelen, 
awer ouni - a warscheinlech och géint - déi, déi bis 
elo d’Soen an d’Verantwortung droe fir dee ganze 
Misär. Mee zurzäit si mer nach am ale Modell ge-
faangen.
Här President, am Kontext vum Budget a vu villen 
anere Budgete gëtt vill vum Triple-A geschwat. Et 
ass haut nach net vill dovunner geschwat gi vu ville 
Virriedner, mee ech wollt e bëssen drop agoen, well 
ech mengen, et wier och net schlecht, och e bëssen 
ze erklären, wat et do mat deem Triple-A op sech 
huet, dee sech zu enger reegelrechter neier Aart vu 
Gottheet entwéckelt huet.
Den Triple-A, Här President, ass eng Nott, wéi an 
der Schoul: dräimol A+ fir déi Bescht, dräimol C- fir 
déi Schlechtst. Vu datt d’Nationalstaate keen ee-
gent Geld méi schafe kënnen a vu datt d’EZB op 
jidde Fall net direkt engem Nationalmember Geld 
léine kann, mussen d’Länner sech op den interna-
tionale Finanzmäert Geld léine goen. Et ass eng vu 
ville Méiglechkeeten, fir u Geld ze kommen.
Déi gutt oder schlecht Notten, déi d’Staate verdeelt 
kréien, komme vu sougenannte Ratingsagenturen, 
déi unhand vun enger ganzer Rëtsch vu Krittäre gutt 
oder schlecht Notte verdeelen. Jee besser d’Nott, 
ëmsou méi déif wäert den Zënstaux ausfalen an 
ëmsou méi einfach wäert e Land Accès fir interna-
tional Finanzementer op de Mäert kréien.
E Land wéi Lëtzebuerg gehéiert zu deem klenge 
Club vu Länner, déi eng ganz gutt Nott hunn, esou 
gutt souguer, datt eisen Zënstaux negativ ausgefall 
ass, soudatt mer souguer bezuelt ginn, fir eis ze 
verscholden. Dat kléngt alles wonnerschéin. An dat 
kléngt och alles esou wëssenschaftlech, esou ob-
jektiv, esou neutral. Mee Ekonomie ass ëmmer poli-
tesch a Politik ass net neutral. Et entspréngt engem 
politesche Choix. An et ass ganz kloer, datt déi ver-
schidden Agencë politesch Choixe maachen. Déi 
Agencen hunn all Nimm: Standard & Poor’s, Moody’s, 
Fitch Ratings etc. Et gëtt der och, déi e bësse man-
ner bekannt sinn, wéi déi däitsch EuroRating Ser-
vices oder déi chineesesch Dagong.
A si verfuere plus ou moins no deene selwechte Krit-
tären an déi sinn en plus net ganz transparent, well 
jidderee kacht seng kleng Zëppchen. Ganz oft favori-
séiere se hiert eegent Land, wat schonn en Zeechen 
ass, datt se net ganz objektiv sinn, mee ganz oft fa-
voriséiere se déi Länner, déi éischter eng rigouréis 
budgetär Politik féieren, fir net ze soen, eng richteg 
klassesch liberal Politik féieren, an dat ganz onof-
hängeg, ob d’Land gutt oder schlecht funktionéiert, 
ob d’Land vill oder wéineg Aarmut huet.
Zum Beispill: Déi zwou amerikanesch Agencë 
Moody’s a Fitch ginn den amerikanesche Staats-
obligatioune weiderhin en Triple-A, obwuel d’USA 
total verschëlt sinn. Wa Moody’s a Fitch den ameri-
kaneschen Obligatiounen de selwechten Traitement 
wéi den italieeneschen oder spueneschen Obliga-
tioune géife ginn, da misste se déi staark degra-
déieren oder d’selwecht ëmgoe mat staark ver-
schëlte Staate wéi dem Vereenegte Kinnekräich 
oder Australien.
Witzegerweis huet déi chineesesch Agence Dagong, 
déi manner bekannt ass, déi amerikanesch Obli-
gatioun degradéiert. Also dorunner gesäit een: 
Den Triple-A seet strictement näischt iwwert d’Ge-
sond  heet vun enger nationaler Wirtschaft aus, au 
contraire, well de Combel vum Zynismus vun dee-
nen Agencen, dee gouf jo no der Kris vun de Sub-
primes erreecht, well déi Agencen hunn zum Bei-
spill de Risiko vun de Subprimes permanent ënner-
evaluéiert. Par contre déi Länner, déi staark Kollate-
ralschied vun dëser Kris hu mussen droen, wéi Grii-
chenland ënner anerem, déi sinn nach méi staark 
ënnert de Contrôle vun deenen Agencë gefall.
Mir hei zu Lëtzebuerg, mir argumentéiere gären, 
datt mer den Taux vun 30 % vu Verscholdung net 

wëllen depasséieren, well deen eis erlabe géif, den 
Triple-A ze behalen. An Europa gëtt et u sech 
nëmme sechs Länner, déi en Triple-A hunn - vun eis 
ofgesinn -, dat sinn eeben Norwegen, Däitschland, 
Holland, Schweden an Dänemark a vun deene 
sechs (veuillez lire: Norwegen, Däitschland, Hol-
land, Schweden, Dänemark an d’Schwäiz, a vun 
deene siwen) huet just Lëtzebuerg eng Verschol-
dung vu manner wéi 30 %. Elo wäerte mer e bëssen 
driwwer leien, dat gëtt jo och toleréiert.
Wat ech domadder wëll soen, dat ass, datt déi Notte 
vun de Ratingsagenture strikt politesch sinn an 
d’Länner an hiren demokratesche Rechter, fir sou-
verän ekonomesch Choixen ze maachen, aschrän-
ken a souguer bestrofen. Keen huet se gewielt, fir 
dat ze maachen.
An da gëtt et ganz konkreet, da soe se: „Dir kritt 
nëmmen Accès op Liquiditéiten, wann Dir Är Inves-
tissementer op Spuerflam haalt.“ Massiv Investis-
sementer brauche mer awer, mat oder ouni Covid. 
An dës massiv Investissementer bräichte mer 
schonn nëmmen, fir eng ganz Rei vu Servicer aus-
zebauen, zum Beispill, wat d’Kannerbetreiung 
ugeet, déi zurzäit nach zum groussen Deel privat 
iwwerholl gëtt, awer mat Steiergelder beschenkt 
gëtt, mee massiv Investissementer bräicht een och, 
fir den ökologeschen Ëmbau vum Land ze sécheren 
amplaz, wéi d’Regierung et mécht, op privat Initiativ 
a Steiererliichterungen ze setzen, wéi wa mer an 
der Lag wieren, Steiererliichterungen ze verkraaften.
Mir sinn also an enger Zwéckmillchen gefaangen, 
wou engersäits déi sënnlos Krittäre vum EU-Stabili-
téitspak - déi esou sënnlos sinn, datt se bei all 
zweeter Kris opgelackert musse ginn - engem de 
Rimm zoumaachen, wou Ratingsagencen, jee nach 
neoliberalem Gutdünken, mat der Peitsch kommen 
an d’Nott degradéieren, wa mer emol net géifen déi 
60 % Verscholdung, mee déi 30 % net géife respek-
téieren, a wou mer, wa mer méi mussen ausginn, 
wéi elo mat der Covidkris ..., da si mer genau op déi 
selwecht Agenturen ugewisen.
Här President, den Enkpass an der Santé hu mer jo 
gesinn. D’Kris vum Covid ass den Ausdrock vun 
engem Gesondheetssystem, dee scho virdrun op 
Limitte geschafft huet. Vu Kris ze schwätzen am 
Kader vu Covid ass d’ailleurs u sech net méi esou 
richteg, well d’Kris hate mer ganz am Ufank, Mäerz, 
Abrëll, wou mer vun der Pandemie iwwerrumpelt 
goufen. Elo hu mer erlieft, wou d’Schwächte vun 
eisem Spidolssecteur sinn. An och wa mer net alles 
innerhalb vun e puer Méint aus dem Buedem ge-
stampft kréien, musse mer esou séier wéi méiglech 
déi néideg Investissementer plangen a virhuelen. 
Mir brauchen Infrastrukturen. Mir brauche Perso-
nal. Do soll een net spueren, andeems een zum Bei-
spill d’Infirmieren deet, aner Tâchen ze iwwerhue-
len, déi net zu hirer Aarbecht gehéieren! Dat gëtt et 
bal néierens! A wa mer ambulatoire ginn, dann, 
wannechgelift, och an engem ëffentleche Kader.
A Better: Bon, do gëtt et eng Poleemik. Den Här 
Engelen seet: „Et gëtt net genuch Better!“. A virdrun 
ass den Här Spautz och dorobber agaangen. D’Koa-
litioun seet: „Ma dach! Et gëtt genuch Better!“ Ech 
weess, datt et an deem Beräich net nëmmen ëm 
Better geet, mee ëmmerhin, ech hunn et nogezielt, 
ech si kee Mann vum Fach a wann ee kee Mann 
vum Fach ass, da geet een emol kucken, wat d’Leit 
vum Fach soen, an do gesäit een - an do hëlt een 
zum Beispill bei dem Budget den Avis vun der 
Chambre des Salariés, wou jo Vertrieder vum Ge-
sondheetssecteur sëtzen - bon, déi beruffe sech op 
d’Carte sanitaire vun 2017 an déi seet, datt mer 
2.183 Better hunn, Lits aigus, obwuel d’Programma-
tioun vun der Carte sanitaire vum Joer 2015 der 
2.317 virgesinn hat, an dat, ouni déi galoppant de-
mografesch Entwécklung vum Land matanzebe-
rechnen. Do stellt ee sech d’Fro: Wou si mer dann 
elo drun?
Et ass also evident, datt eise Plan hospitalier d’ur-
gence muss revidéiert ginn, an dat geet iwwert 
d’Zuel vun de Better eraus. Et sinn dann eeben In-
frastrukturen, dat si massiv Investissementer.
Här President, zanter datt d’Koalitioun d’Regierung 
stellt, gëtt se net midd ze behaapten, si géif esou 
vill investéiere wéi nach ni. Abee, d’Zuele vum Euro-
stat zum Beispill, déi schwätzen net onbedéngt déi 
selwecht Sprooch. An déi kucken d’Zuelen e bëssen 
aneschters. Ënner anerem kucke si d’Zuele vum „in-
vestissement public net“. Wat heescht dat, den In-
vestissement public net? Dat ass deen Invest, dee 
geholl gëtt, wann een all Invester, déi ee souwisou 
muss virhuelen, fir déi existéierend Infrastrukturen 
um Liewen ze halen, ewechrechent, zum Beispill 
den Entretien vun den Zuchschinnen, déi scho be-
stinn. Den Investissement public net, dat ass 
d’Schafung vun neien néidegen Infrastrukturen. An 
do brauch d’Regierung sech wierklech guer net ze 
bretzen, well zënter 2013 leie mer an enger For-
schett tëscht 1,5 % an 2 % vum PIB. Mir hate 
schonn aner Zäiten. Tëscht 2002 an 2006 louche 
mer op 3 %, souguer liicht driwwer. A virdru louche 
mer schonn oft bei 2 %. Also kann een net, wéi 
d’Regierung dat mécht, behaapten, mir géifen esou 
faméis nei Investitioune bedreiwen! Do gëtt et vill 
Mogelpackungen.

Et kéint een och doriwwer schwätzen, iwwert déi 
durabel Obligatiounen, déi och nach dat alles mat-
aberechnen, wat an deenen dräi leschte Joren in-
vestéiert gouf, an der Educatioun, an der Santé an 
esou weider, an dat gëtt alles agepaakt an durabel 
Obligatiounen. Ëm Gottes Wëllen!
A wat elo d’Avoiren ugeet, déi iwwert d’Fonds-spé-
cialle fueren, ma déi gi bis 2024, laut pluriannueller 
Aschätzung, erof, vu ronn 2 Milliarden op 1,1 Mil-
liard. Natierlech gouf dat alles à la baisse revidéiert 
wéinst der ekonomescher Kris, déi sech ubaant. A 
kommt, mir nennen d’Kand mam Numm: Et ass eng 
Rezessioun, déi sech réellement ubaant!
Heescht dat, datt mer elo mussen ophale mat in-
vestéieren? A wann, wou hale mer op mat investéie-
ren? A kënne mer eis iwwerhaapt erlaben, opzehale 
mat investéieren? Mir mengen net - am Géigendeel 
souguer! Wéi maache mer et dann? Gi mer erëm 
eng Kéier bei d’Finanzmäert schellen an der Hoff-
nung, datt eis Bonne Note eis nach Kredittwier-
degkeet verschenkt? Ass dat eng gutt Politik? Ass 
dat eng durabel Politik? Mir mengen net.
Et gëtt awer en anere Wee, fir Geld ze fannen. 
D’ADR huet virdru gesot: „Et gëtt nëmmen zwee 
Weeër: manner Depensen oder sech verschëlden“. 
Nee, et gëtt nach aner Weeër. Et gëtt zum Beispill 
de Wee, fir och do Sue sichen ze goen, wou se mas-
siv sinn. Geld gëtt et op dëser Welt en masse. An 
och hei zu Lëtzebuerg. An ech mengen, hei am Ple-
num gëtt et der wéineg, déi dovunner wëlle schwät-
zen. Mir wëllen dovunner schwätzen. D’LSAP huet 
och ugefaangen, dovunner ze schwätzen.
De President vun der CSV schwätzt och dervunner, 
d’Gewerkschafte schwätzen dervunner a souguer 
70 % vun der Bevëlkerung laut engem rezente Son-
dage: Räichtum muss besteiert ginn! Et kann net 
sinn, Här President, datt grad déi, déi am meeschte 
Räichtum hunn - niewebäi gesot: Et sinn och déi 
Räichst, déi déi gréisste Klimakiller sinn -, déi am 
meeschten hunn, déi sinn, déi bis elo am mannsten 
zu der Léisung vun der sozialer an der ekologe-
scher Kris bäigedroen hunn. Si hu wuel zur Kris bäi-
gedroen, awer net zu hirer Léisung. D’Leit, déi an de 
Geschäfter schaffen, déi hunn hire Soll geleescht. 
D’Leit, déi am Gesondheets- a Fleegesecteur schaf-
fen, déi hunn hire Soll geleescht a schaffen elo 
nach un de Limitte vun hirer Gesondheet.
An déi Räich, wou waren déi Räich an dëser Kris? Si 
hu vläicht aus der Fënster geklappt a sinn duerno 
erëm schnell op hirem Computer checke gaangen, 
ob hir Aktien eropgaange sinn, well dat war jo och 
de Fall. Déi Räichst hu sech wärend dëser Kris 
beräichert. An déi Äermst, déi sinn nach méi arem 
ginn. Dat ass eng Realitéit, dat si keng karikatural 
Rumeuren. Wou war d’Solidaritéit vun deene 
Räichsten? À la limite ..., ech maachen hinne kee 
Virworf, si bezuelen eeben déi Steieren, déi se solle 
bezuelen. Oft och manner. Oft och manner.
An dann héiere mer vun der Regierung: „O, ëm 
Gottes Wëlle keng Steiererhéijunge fir déi Räich. 
Dat ass Gëft fir d’Ekonomie“. Mee et sinn déi sozial 
Ënnerscheeder, déi Gëft fir d’Ekonomie sinn. Et sinn 
déi Ënnerscheeder tëscht Räich an Arem, déi 
hei am Land ëmmer méi grouss ginn, déi Gëft fir 
d’Ekonomie sinn. A wa mer scho bei de Steier-
erhéijunge sinn, well et gëtt ëmmer esou pauschal 
gesot: „keng Steiererhéijungen, keng Steiererhéi-
jungen!“ Allez kommt, jidderee weess, wourëms et 
geet!
Eis als Lénk op jidde Fall geet et net drëms, déi 
kleng oder mëttelkleng Revenuen nach méi ze be-
steieren. Déi ginn elo scho bal net méi eens. An eis 
geet et och net drëms, kleng Geschäfter a richteg 
onofhängeg Aarbechter weider an de Steieren ze 
erstécken, si sinn net d’Grousskapital. Dat wësse 
mir och. Dat wësse mir d’ailleurs scho ganz laang. 
Am Géigendeel, Här President: Amplaz weiderhin 
deene Räichsten hei am Land all Zort vu steierleche 
Séissegkeeten ze ginn, misst een och grad no 
deene Leit kucken, déi de Kuch baken. An déi, déi 
de Kuch baken, dat sinn nun eeben déi schaffend 
Leit hei am Land. D’Aarmut klëmmt hei am Land. 
Ech hu keng Zäit, fir elo grouss mat Zuelen ze kom-
men. Dat maache mer oft genuch op dëser Tribün. 
An et ass x-mol dokumentéiert.
Dofir misst een awer eng ganz Rei Mesuren ergräi-
fen. Eng dovunner wier d’Schafung vu gudden Aar-
bechtsplazen am ëffentleche Secteur. Do kann déi 
ëffentlech Hand am séiersten handelen. An et ass 
net esou, datt mer déi Servicer net bräichten. Dat 
heescht also och, datt mer massiv investéiere mus-
sen. An dat sinn Investissementer, déi hei nach fee-
len. An dat betrëfft och apaart d’Jugend, déi am 
meeschte vun dëser Kris betraff ass, an apaart vun 
dëser Kris, déi elo ufänkt, et weess een net, bis 
wéini vill Jonker, déi elo an eng problematesch Si-
tuatioun kommen, wéi laang se nach an dëser pro-
blematescher Situatioun wäerte bleiwen. Déi Jonk 
sinn nämlech déi, déi am mannste verdéngen hei 
am Land. Si sinn déi, déi déi onsécherst Plazen 
hunn. Si sinn och déi, déi déi Plazen hunn, wou den 
Teletravail am mannste méiglech ass, well een op 
der Plaz muss sinn, zum Beispill am Horeca-
Beräich.

Mir brauchen e Plan d’urgence, fir géint d’Aarmut ze 
goen. Dat misst ee vun enger Regierung erwaarden 
a grad an esou enger exceptionneller Zäit.

M. Marc Baum (déi Lénk).- Très bien!
M. David Wagner (déi Lénk).- Mee et ass richteg, 

datt mir der Meenung sinn, datt de Räichtum, dee 
sech zu Lëtzebuerg iwwerall verstoppt ..., a wat vun 
de schaffende Leit erwirtschaft gouf, dat gehéiert 
de Leit erëm zréck. Dat muss erëm zréck bei d’Leit 
goen.
Also dofir brauche mer och ganz kloer eng Räiche-
steier an eng weider Besteierung vum Kapital. Et 
geet awer och net duer, well mer och seriö mussen 
ufänken, all déi verschidde steierlech Schlupflächer 
zouzemaachen, déi eis Legislatioun ëmmer erëm 
nees schaaft - ouni et express ze maachen natier-
lech. Wéi vill Geld verléiert de Staat un Exoneratiou-
nen, un Abattementen, un Deduktiounen? Alles 
Wierder, déi nëmmen deene Besserverdénger gelee-
feg sinn.
Mir kennen en plus all déi steierlech Verloschter 
net. Den ehemolegen Direkter vun der Steierverwal-
tung, den Här Guy Heintz, huet an engem wierklech 
exzellenten Interview am „Lëtzebuerger Land“ vu 
leschter Woch gesot, d’Steierverwaltung wier pri-
mär do u sech, just fir de Steiersaz festzeleeën, 
awer net, fir déi steierlech Verloschter ze berech-
nen. E bleift awer net do stoen, den Här Heintz, well 
e seet nämlech net, datt een näischt soll maachen. 
E mécht souguer e Virschlag: Et kéint een e Service 
schafen am Finanzministère, deen déi Statistiken 
an Evaluatioune géif maachen, an domadder kéint 
een och d’Regierung an d’Parlament besser bero-
den, fir eng besser Steierpolitik ze maachen.
An ech mengen, mir bräichten esou séier wéi méig-
lech esou e Service, fir déi nächst Steierreform 
duerchzeféieren, wa méiglech. Den Knowhow, deen 
hu mer och hei massiv zu Lëtzebuerg.
An an deem Sënn géif ech dann och eng Motioun, 
eng éischt Motioun emol deposéieren, fir esou e 
Service ze schafen.
Motion 9
La Chambre des Députés,
- considérant l’importance primordiale de fonder le 
débat démocratique sur la fiscalité sur des données 
précises, détaillées et fiables ;
- considérant que les données fiscales générale-
ment disponibles se limitent principalement aux re-
cettes totales ventilées par année et par les diffé-
rentes catégories de prélèvements obligatoires ;
- considérant qu’une ventilation plus précise des 
données à l’intérieur des différentes catégories de 
prélèvement obligatoires serait favorable à un débat 
démocratique éclairé sur la fiscalité ;
- considérant qu’une évaluation précise du déchet 
fiscal des différentes dispositions fiscales existan-
tes ou en discussion fait généralement défaut ;
- considérant qu’en l’absence de données fiscales 
détaillées ou d’un service dédié à l’élaboration de 
ces données, l’évaluation quantitative des différen-
tes options politiques en matière fiscale est très dif-
ficile, y compris en ce qui concerne les mesures pro-
posées par le Gouvernement ;
- considérant que les administrations publiques 
char  gées de la collecte des impôts, taxes et autres 
prélèvements obligatoires ne sont pas mandatées ni 
outillées pour mener un travail de compilation, de 
traitement et d’évaluation statistiques,
invite le Gouvernement
- à créer un service dans l’administration dédié à la 
saisie, la compilation, le traitement et la publication 
de données fiscales détaillées, ainsi qu’à l’évalua-
tion quantitative des dispositions fiscales existan-
tes ou en discussion, qui poursuit comme objectif 
principal d’éclairer le débat public en matière fis-
cale.
(s.) David Wagner, Marc Baum.

M. Fernand Etgen, Président.- Merci.
M. David Wagner (déi Lénk).- Här President, no 

villem Drock vu verschiddene Parteien aus der Op-
positioun - ech soe bewosst net „vun der Opposi-
tioun“ - sollen an dësem Budget zwou Steiernische 
reforméiert ginn.

Une voix.- Tipptopp.
M. David Wagner (déi Lénk).- Déi Éischt betrëfft 

déi sougenannte Stockoptions, déi duerch de Sys-
tem vun enger sougenannter Prime participative 
sollen ersat ginn. Ech ginn och dovunner aus, datt 
déi al Circulaire ofgeschaaft gëtt. Et kéint ee laang 
driwwer sënnéieren, ob déi Stockoptions tatsäch-
lech do waren, fir sougenannten Talenter unze-
zéien. Wéi wa mer hei zu Lëtzebuerg keng jonk Ta-
lenter hätten! Ech hunn déi Diskussioun ëmmer e 
bësse frech fonnt, well et gëtt wierklech immens 
vill jonk Leit hei zu Lëtzebuerg, déi iwwerdiplo-
méiert sinn, déi keng richteg Aarbecht fannen. An 
da maache mer esou komesch Tricker mat de 
Stockoptions, fir Talenter an d’Ausland sichen ze 

goen. Mir hu se hei! An déi Leit, déi sichen eng Aar-
bechtsplaz, eng fest Aarbechtsplaz! A si froen emol 
keng Stockoptions. Mee soit.
Ech kann elo net an d’Detailer goen, mee esou, wéi 
et ausgesäit, kann de Patron am Kader vun enger 
Ännerung vun de Plaffongen, déi steierentlaascht 
sinn, bis zu 5 % vu sengem Benefiss un déi Mataar-
bechter verdeelen, déi hien och wëllt. Mir mengen 
awer - och wa mer souwisou och géint de Prinzip 
vun der Prime participative sinn -, datt, wann déi 
Reform soll gestëmmt ginn, mat dësem Budget, 
mer esou séier wéi méiglech derfir suerge sollen, 
datt och Personalvertriedunge misste matage-
bonne ginn.
Déi zweet Reform, déi betrëfft déi bekannt FISen, 
also déi Fonds d’investissement spécialisés, déi, 
graff gesot, et erlaabt hunn, datt Immobilien-Avoire 
quasi net besteiert goufen. Datt déi ugekënnegt Re-
form elo schonn derzou féiert, datt gréisser Promo-
teuren hir FISen ofbauen, beweist jo, datt se un At-
traktivitéit verluer hunn. Elo sollen d’Plus-valuen ëm 
20 % besteiert ginn, also hallef esou vill, wéi se elo 
kéinte besteiert ginn, mee dat ass an eisen Aen 
nach ëmmer net befriddegend.
Et gëtt awer nach aner Nischen. Eng dovunner gouf 
erëm eng Kéier vum Här Guy Heintz an enger Carte 
Blanche op RTL (veuillez lire: an engem Lieserbréif 
op RTL) ugeschwat, an zwar déi, datt en Non-Ré-
sident via eng auslännesch Gesellschaft, deen awer 
hei zu Lëtzebuerg Immobilien huet, net op seng 
Plus-valuen oder Participatioune besteiert gëtt. Ech 
mengen, dat ass bestëmmt genau esou e feste 
Skandal wéi dee vun de FISen an erëm esou eng 
Nisch, déi derzou bäidréit, datt d’Wunnengspräisser 
esou an d’Luucht jauwen.
Mir mengen, datt een déi Nisch soll zoumaachen an 
datt Lëtzebuerg sech BEPS-konform eng legal Ba-
sis soll ginn, fir déi Plus-valuen a Participatiounen 
uerdentlech ze besteieren.
D’DP seet: „Spekulatioun ass net gutt, mee déi gëtt 
et an dogéint kann een näischt maachen“. Mir soen: 
„Dach, et kann een eppes maachen. Wann ee Politik 
wëllt maachen, wann een d’Muecht huet, da soll 
een dat och ausnotzen.“
Op jidde Fall deposéiere mer och dozou eng Mo-
tioun.
Motion 10
La Chambre des Députés,
- considérant que les enceintes internationales et 
notamment l’OCDE accordent à un État le droit d’im-
poser les gains réalisés par une personne non rési-
dente à travers l’aliénation d’actions ou d’autres 
droits ou participations dans une entité, lorsque 
cette entité tire une certaine partie de sa valeur de 
biens immobiliers situés dans cet État ;
- considérant que le Luxembourg n’exerce actuelle-
ment pas le droit d’imposition susmentionné et que 
cela peut mener à des situations de double non-im-
position de ces gains ;
- considérant la situation budgétaire difficile dans 
laquelle se trouve le Luxembourg à cause de la crise 
sanitaire et considérant que toute recette supplé-
mentaire peut aider à surmonter cette crise ;
- considérant que l’attractivité du secteur immobilier 
luxembourgeois pour des personnes physiques et 
morales non résidentes, résultant des possibles si-
tuations de double non-imposition susmentionnées, 
peut mener à une pression supplémentaire sur l’évo-
lution des prix immobiliers au Luxembourg,
invite le Gouvernement
- à proposer dans les meilleurs délais une adapta-
tion du cadre légal qui vise à imposer de manière 
systématique les gains en capital réalisés par des 
personnes non résidentes à travers l’aliénation d’ac-
tions, de droits ou de participations dans des entités 
qui détiennent des biens immobiliers au Luxem-
bourg.
(s.) David Wagner, Marc Baum.

M. Fernand Etgen, Président.- Merci.
M. David Wagner (déi Lénk).- Här President, et 

kéint ee vill zum Logement soen. A mir soen oft vill 
zum Logement, mee vu datt d’Zäit e bësse méi be-
grenzt ass, wollt ech awer nach e puer Wierder zu 
deem Amortissement accéléré soen.
Ech mengen, ech sinn net deen eenzegen hei am 
Sall, deen déi weider Steierfaveur fir Multiproprietä-
ren deen Dag selwer entdeckt huet, wéi de Budget 
deposéiert gouf. Ech mengen, hei zu Lëtzebuerg 
ass et u sech relativ einfach erauszefannen, ob een 
zum „inner circle“ vun de Privilegiéierte gehéiert, 
wann een all Mount an der Press - oder, ech weess 
net, soss enzwousch - vun enger neier Nisch héiert, 
vun där ee bis elo nach ni iergendeppes héieren 
hat. Et wier iwwerhaapt gutt, wa mer an der Cham-
ber emol e Relevé géife kréie vun all deene ver-
schiddene fiskalen Nischen. Mech géif et awer 
brennend interesséieren, well et ass schéin a gutt, 
ëmmer déi spezialiséiert Press ze liesen, mee et 
wier gutt, wa mer déi an engem Coup géife kréien.

D’ailleurs, ech hu virun engem Joer eng Motioun 
deposéiert, déi e bëssen an déi Richtung geet an 
déi nach iergendwou e bëssen an der Finanzkom-
missioun heiansdo vergiess gëtt. Mee doriwwer 
kënne mer nach eng aner Kéier diskutéieren, mee 
ech vergiessen dat net.
Bon, engersäits geet deen Amortissement accéléré 
vu 6 % op 5 % erof, voire 4 %. Dat ass éischter gutt. 
Mee mir mengen, datt dës Steiernisch misst ganz 
ofgeschaaft ginn, ganz dovunner ofgesinn, datt se 
net derzou bäigedroen huet, de Logement locatif 
méi bëlleg ze maache fir d’Locatairen, mee am Géi-
gendeel zu enger weiderer Erhéijung vun de Loge-
mentspräisser bäigedroen huet. Wou also enger-
säits eng schlecht Iddi fir d’Locatairen ofgeschwächt 
gëtt, gëtt dës schlecht Iddi erëm eng Kéier duerch 
eng Hannerdier agefouert. An dës Kéier gëtt den 
Amortissement erëm agefouert, fir energeetesch 
Renovatioun.
Bon, dat freet déi gréng, déi an hirer Naivitéit men-
gen, do géif erëm eppes fir de Klima gemaach ginn.
Géifen déi gréng, fir déi mer jo vill Sympathie hunn, 
esou wéi fréier erëm e bësse méi politesch ginn a 
verstoen, wat Kapitalismus bedeit, da géife se age-
sinn, datt et e falscht Instrument ass fir energee-
tesch Sanéierung, mee erëm e gutt Instrument ass 
fir d’Groussbesëtzer, vu datt dat Instrument en plus 
net fir d’Eegewunneng geduecht ass. Dat selwecht 
gëllt och fir d’Taxe d’abonnement, déi zu Lëtze-
buerg scho phenomenal déif ass, ma si gëtt elo 
nach méi déif gesat fir sougenannt gréng Place-
menter. Eng Pseudoëmweltmesure, fir eng richteg 
weider Steiererliichterung. Besser wier et ge-
wiescht an Zäiten, wou mer esou vill Recettë brau-
che wéi nach ni, d’Taxe d’abonnement allgemeng 
méi an d’Luucht ze setzen an déi ze bestrofen, déi 
klimafeindlech investéieren, andeems se se nach 
méi an d’Luucht gesat kréien, also genau de Géi-
gendeel ze maachen vun deem, wat vun dëser Re-
gierung gemaach gëtt!
Léif Gréng, et ass net esou an dëser Welt, datt, 
wann déi Räich an d’Proprietäre manner Steiere be-
zuelen, datt se herno méi sozial handelen oder méi 
ekologesch oder méi durabel ginn oder méi fein 
ginn oder méi léif ginn, well wann Der engem Hai-
fësch e Stéck bluddegt Fleesch gitt, da frësst en 
dat. A wann Der him nach eent gitt, da frësst en dat 
och. A wann Der net oppasst, dann huet e seng Kol-
leege geruff an da gitt Der matgefriess. Wéi géife 
se soen an „The Lord of the Rings“? „One does not 
simply give tax cuts to the rich.“
Här President, wärenddeems d’Regierung d’Klima-
kris als Virwand hëlt, fir weider Steierkaddoen un 
déi Räich an un d’Kapital ze maachen, duerch den 
Amortissement accéléré, duerch aner Steieravan-
tage bei der energeetescher Sanéierung, duerch 
d’Taxe d’abonnement, ginn awer déi schaffend Leit 
bestrooft, wa se sech net klimakonform verhalen - 
Stéchwuert „CO2-Steier“. Et ass awer komesch, léif 
Regierung: Obwuel gewosst ass, datt et grad d’Ka-
pital an déi héich Revenue sinn, déi déi gréisste Kli-
makiller sinn, kréie grad déi d’Muert, fir sech méi 
klimafrëndlech ze behuelen. Déi, déi am mannste 
Schold sinn un der Klimakris, déi schaffend Leit, déi 
kréien awer keng Muert, déi kréien de Knëppel. A 
wa se der bis mam Knëppel kritt hunn, da kënnt 
d’Regierung mat Plooschteren a Form vun der Allo-
cation de vie chère oder mat engem Steierkreditt. A 
vill vun hinne riskéieren, trotz deene Plooschteren, 
weider Geld ze verléieren.
Här President, de Problem mat der CO2-Steier ass, 
datt et déi falsch trëfft an och net zu enger wierk-
lech konsequenter Senkung vun den CO2-Emis-
sioune wäert bäidroen. De Problem ass deen an dat 
berechent jo och d’Chambre des Salariés - ier-
gendee muss dat jo maachen -, datt grad déi, déi 
am batterste vun der CO2-Steier betraff sinn, och 
wa se vum Aarmebüro Sue kréie kënnen - dat ass 
d’Allocation de vie chère -, nach manner Chancë 
wäerte kréien, fir genügend Kapital ze hunn, fir aus 
knaschtegen Technologien erauszekommen. Just 
eng kleng Saach virewech: Ech fannen awer och, 
datt d’Regierung sech net soll ze vill domadder 
bretzen, datt d’Aféierung vum gratis ëffentlechen 
Transport op hirer Mëscht gewuess wier an datt dat 
och nach eng grouss Iddi war, fir d’Klimaziler ze er-
reechen, well ech ka mech ganz gutt un zwee Minis-
teren erënneren, déi mer erkläert hunn, ech mengen 
et war 2017, wou mer eng Motioun deposéiert ha-
ten, fir de gratis ëffentlechen Transport anzeféie-
ren, ënner anerem och aus Klimaursaachen, do kru-
te mer vun zwee Ministeren erkläert, dat wier alles 
Quatsch. Déi zwee Ministeren, et waren déi sel-
wecht wéi elo, déi hu geheescht Pierre Gramegna a 
François Bausch - a François Bausch! Ech wëll just 
d’Leit drun erënneren: De gratis ëffentlechen Trans-
port, deen ass géint de Wëlle vun deene Gréngen 
duerchgesat ginn - géint de Wëlle vun deene Grén-
gen duerchgesat ginn! An ech mengen, datt den 
Drock, dee mer ausgeüübt hunn, wierklech eppes 
domadder ze dinn hat.
Mee wärenddeems d’Gratuitéit vum ëffentlechen 
Transport an der Festleeung vum Index bäibehale 
gouf, ass awer anerersäits d’CO2-Steier net mat 
dran aberechent. Mir als Lénk sinn awer der Mee-

nung, datt déi Neutraliséierung vun der CO2-Steier 
am Index eng staark antisozial Mesure ass an e Ge-
fuddels mat der Präisdeierecht.
Dofir, Här President, wëll ech och hei nach eng 
Motioun deposéieren, an där mer fuerderen, datt 
d’CO2-Steier och an den Index integréiert gëtt.
Motion 11
La Chambre des Députés,
- vu l’introduction en 2021 d’une « taxe CO2 » sur les 
produits énergétiques à hauteur de 20 € par tonne 
de CO2 et dont le montant sera porté à 25 € en 2022 
respectivement à 30 € en 2023 ;
- vu l’article 8 paragraphe (2) de la loi budgétaire qui 
dispose que la « taxe CO2 » perçue sur les produits 
énergétiques vient en déduction des prix de ces 
biens relevés par le Statec pour rétablissement de 
l’indice des prix à la consommation publié sur la 
base 100 au 1er janvier 1948 ;
- considérant que cette déduction signifie la neutrali-
sation, au niveau de l’échelle mobile des salaires, de 
l’impact de la hausse des accises sous forme de 
taxe CO2 ;
- considérant que cette neutralisation augmentera 
l’écart entre l’indice des prix et l’indice neutralisé et 
fera reculer la prochaine tranche indiciaire de plu-
sieurs mois ;
- considérant que les augmentations subséquentes 
du montant de la taxe CO2 augmenteront l’écart 
entre l’indice des prix et l’indice neutralisé encore 
davantage ;
- considérant que l’échelle mobile des salaires est 
un instrument préservant le pouvoir d’achat des 
salarié(e)s et des retraité(e)s,
invite le Gouvernement
- à faire les modifications législatives nécessaires 
afin d’inclure la hausse des prix des produits éner-
gétiques due à l’introduction de la taxe CO2 dans le 
mécanisme de l’échelle mobile des salaires.
(s.) David Wagner, Marc Baum.

M. Fernand Etgen, Président.- Merci.
M. David Wagner (déi Lénk).- Här President, sinn 

déi sozial Mesuren, déi d’Regierung geholl huet, 
wierklech esou sozial? Déi 10 % Erhéijung vun der 
Allocation de vie chère ass a Wierklechkeet keng 
richteg, well zanter 2009 ass déi Allocation net voll-
stänneg un den Index adaptéiert ginn. Déi 10 % 
maachen d’Entkoppelung vum Index also knapps 
wett. D’Mindestlounerhéijung, dat ass déi, déi am 
Gesetz virgesinn ass, fir sech un déi generell Präis-
entwécklung ze adaptéieren. Et wier e Skandal ge-
wiescht, déi net unzehuelen, mee et ass nach bei 
Wäitem keng richteg Mindestlounerhéijung, also et 
ass kee grousse Worf. Et ass just de Minimum syn-
dical, dee gemaach ginn ass.
An eng aner Saach, wou d’Leit Geld verluer hunn a 
wou een och op d’Regierung waart: d’Familljenzou-
lagen, déi och vum Index ofgekoppelt ginn, obwuel 
d’Regierung de Gewerkschafte schonn am Joer 
2014 versprach hat, déi Zoulagen erëm un den In-
dex ze koppelen. Dat heescht, datt zënter 2014 
d’Familljen ëm 7,7 % un Zoulage verluer hunn. Fir 
dat erëm gutt ze maachen, deposéieren ech dann 
och hei nach eng Motioun, déi d’Regierung oprifft, 
sech un dat ze halen, wat se versprach huet, an 
d’Desindexéierung vun de Familljenzoulagen ze 
kompenséiere mat enger direkter Erhéijung vu 
7,7 %. Dat misst de Staat 74,5 Millioune kaschten, 
also e Véierel vun engem Militärsatellitt, fir a grén-
ger Sprooch ze schwätzen.
An der Motioun fuerdere mer, dovunner ofgesinn, 
datt d’Zoulagen och ab elo weiderhin un den Index 
gebonne ginn.
Motion 12
La Chambre des Députés,
- considérant,
• que certaines mesures sanitaires de lutte contre la 
pandémie de la Covid-19 ont des dégâts écono-
miques et sociaux dont notamment le renforcement 
des inégalités touchant les ménages avec enfant(s) 
à charge ;
• que les réformes des prestations familiales enga-
gées depuis 2006 ont eu pour conséquence une di-
minution du pouvoir d’achat des ménages avec 
enfant(s) à charge bien avant l’émergence de la pan-
démie de la Covid-19 ;
• qu’une revalorisation des prestations familiales et 
leur adaptation automatique à l’index est un instru-
ment important pour renforcer le pouvoir d’achat 
des ménages avec enfant(s) à charge et pour éviter 
des pertes de pouvoir d’achat à venir ;
• qu’en 2014, le gouvernement a promis dans un 
accord avec les syndicats la réintroduction d’un mé-
canisme d’adaptation automatique des prestations 
familiales à l’index ;
• que ce mécanisme fait toujours défaut ce qui a 
provoqué une cumulation de pertes de pouvoir 
d’achat des ménages avec enfant(s) à charge à tra-
vers les années,

- vu la proposition de loi du 28 octobre 2020 de la 
Chambre des Salariés concernant la revalorisation 
des prestations familiales,
invite le Gouvernement
- à appliquer une revalorisation minimale immédiate 
de 7,7 % de toutes les prestations familiales qui cor-
respond à une prise en compte de l’évolution des 
prix depuis 2014 et faisant passer l’allocation fami-
liale de 265 à 285 euros ;
- à réintroduire sans délai un mécanisme d’adapta-
tion automatique des prestations familiales à l’évo-
lution des prix.
(s.) David Wagner, Marc Baum.

M. Fernand Etgen, Président.- Merci.
M. David Wagner (déi Lénk).- Här President, all 

déi Fuerderunge sinn, aneschters wéi d’Steier-
erliichterunge fir déi Räich, keng Kaddoen, mee just 
gerecht Mesuren, fir deene schaffende Leit de Mini-
mum zréckzeginn, wat hinnen zeguttkënnt.
Am Kader justement vum Projet de loi vun der Er-
héijung vum Mindestloun ass e puermol déi Expres-
sioun gefall, et misst een de Mindestlounempfän-
ger, déi manner schwaach sinn, ënnert d’Äerm gräi-
fen, oder ech weess net méi ganz genau, wat fir en 
Term gebraucht gouf.
Léif Kolleeginnen a Kolleegen, d’Mindestlounemp-
fänger si keng schwaach Leit. D’Mindestlounemp-
fänger si Leit, déi schaffen. D’Mindestloungemp-
fänger gehéiere warscheinlech zu deene Leit hei 
am Land, déi am meeschte schaffen. D’Botzfraen - 
kann ee mir erklären hei am Sall, wéi ee ka justifi-
zéieren, datt eng Botzfra, déi fierchterlech vill 
schafft, méi meeschtens wéi déi aacht Stonnen, déi 
vum Gesetz virgesi sinn, an de Rescht en plus net 
bezuelt kritt, datt déi mat engem onqualifizéierte 
Mindestloun muss auskommen? Stellt Iech emol 
vir, mir hätte keng Botzfraen. Mir géifen am Dreck 
liewen. Mir all. Si hunn eng immens Utilitéit. Eng 
Botzfra huet eng immens Utilitéit! An datt mer nach 
ëmmer hei toleréieren, datt esou Leit, déi wierklech 
richteg schaffen, mat engem Mindestloun ofge-
speist ginn, dat ass irresponsabel! Dat ass net ak-
zeptabel! An et ass kee Kaddo, wann een hinnen 
den Index gëtt, wann een de Mindestloun erhéicht. 
An ech menge souwisou, eng Botzfra verdéngt vill 
méi wéi de Mindestloun, vill méi.
An all déi Leit, déi um Bau schaffen, wat verdéngen 
déi? Wat géife mer maachen ouni déi? Déi sinn och 
no um Mindestloun. An déi ginn och drangsaléiert 
op der Aarbecht. An d’Aarbechtsrecht gëtt net 
kontrolléiert, dat wësse mer jo och all. Ma wat géife 
mer ouni déi Leit maachen? Wat géife mer bauen 
ouni all déi Leit? Ech mengen, et däerf een net ver-
giessen, datt et grad si sinn, déi de Kuch baken.
An, jo, virdrun hat den Här Engel gemengt, et wier e 
bësse schockant gewiescht, datt ech an engem 
Kloertext d’Finanzplaz mat engem Monster ver-
glach hunn. Ech war net ganz inspiréiert, ech hätt 
och kënnen „e Béischt“ soen, „e Werwollef“, ech 
weess net. Mee bon, ech sinn net ëmmer topp. Jo, 
ech stinn derzou. Je persiste et je signe. An an 
deem Kontext: Ech hunn ëmmer den Androck, datt 
mir hei an dëser Chamber ëmmer missten der Fi-
nanzplaz Merci soen. Ech soen deene Leit Merci, 
deene klengen Hänn, ville jonke Leit, déi fir d’Fi-
nanzplaz schaffen, déi och meeschtens guer net 
vill verdéngen, also op jiddwer Fall net dat verdén-
gen, woufir se schaffen oder woufir anerer eppes 
domadder verdéngen.
Mee ech mengen, wann ee wierklech muss Merci 
soen, da muss een deene Leit Merci soen, déi 
wierklech do ware wärend dëser Kris, virun dëser 
Kris a mat deene mer aus dëser Kris wäerten eraus-
kommen, an dat sinn eeben d’Leit aus dem Fleege-
secteur, Gesondheetssecteur, dat sinn d’Leit vum 
Botzpersonal, dat sinn all déi Leit, déi derfir suer-
gen, datt mer kënnen akafe goen, dat sinn all déi 
Leit, déi un de Limitte schaffen, an dat sinn all déi 
Leit, déi sech keng Wunneng méi kënne leeschten, 
wéinst der Spekulatioun, déi op der Finanzplaz fa-
brizéiert gëtt a wou net gehandelt gëtt vun dëser 
Regierung. Dat sinn all déi Leit, deene musse mer 
Merci soen! An ech soen Iech ganz éierlech: Der Fi-
nanzplaz soen ech net Merci. Dat iwwerloossen 
ech der Regierung.
Merci.

M. Fernand Etgen, Président.- Merci villmools, 
Här Wagner.

M. David Wagner (déi Lénk).- An Dir hutt versta-
nen, datt mer dëse Budget net matdroen.
(Brouhaha)

M. Fernand Etgen, Président.- Den nächsten age-
schriwwene Riedner ass den honorabelen Här Sven 
Clement.
(Brouhaha)
Här Clement, Dir hutt d’Wuert.

M. Sven Clement (Piraten).- Merci, Här President. 
Léif Kolleeginnen a Kolleegen, et ass am Moment 
schwéier, wann net souguer onméiglech, virausze-

soen, wéi déi nächst Wochen a Méint ze maachen 
an ze packe sinn. Dëst si mer eis alleguerte be-
wosst a mir hunn dat och am Hannerkapp behalen, 
wéi mer dëse Budgetstext analyséiert hunn. Ech 
soen dofir hei dem Rapporter grad wéi dem Minis-
ter Merci fir hir ausféierlech Erklärungen zu engem 
Text, deen dach an der Incertitude entstanen ass.
Mee och wann et schwéier ass, musse mer eis Re-
cettë fir dat kommend Joer andeelen an ofschät-
zen, wat mer u Sue brauchen, fir eist Land och nach 
duerch de Rescht vun dëser Pandemie ze bréngen. 
D’Politik muss och an dëse schwéieren Zäiten e 
Plang hunn. De Plang vun der Regierung läit elo vir. 
An och wa mer mat ville Mesuren averstane sinn, 
esou bleiwen awer Kriticken a Froen op, op déi ech 
dann hei wëll agoen.
Fir d’éischt wëll ech awer op déi verschidde wich-
teg a richteg Mesuren agoen, déi mir Piraten ënner-
stëtzen.
Mir Piraten fannen et gutt, datt ab dem nächste 
Joer eng elektronesch Steierkaart soll agefouert 
ginn, déi den Aarbechter net méi muss all Joer un 
de Patron schécken. Et ass eng kleng Mesure, mee 
et spuert vill Pabeier, entlaascht d’Steierverwaltung 
a spuert soumat Suen op allen Niveauen.
Mir fannen et och gutt, datt de Plaffong fir d’Be-
steierung vum Revenu vu Fotovoltaikanlagen erop-
gesat gëtt, well mir Piraten si grondsätzlech derfir, 
datt op all Daach mat südlecher Ausriichtung soll 
eng Fotovoltaikanlag ubruecht ginn. Hei misst awer 
och de Staat bei sengen eegene Gebaier mam 
gudde Beispill virgoen.
Da begréisse mer et och, datt de Logementsbudget 
erhéicht an de Mobilitéitsbudget héichgehale gëtt.
Ganz positiv ass an dësem Budget och, datt de Jus-
tizministère e Budget krut, fir Experten ze bezuelen, 
déi hëllefe sollen, de Gesetzesprojet fir d’Jugend-
schutzgesetz ze iwwerschaffen, well mir wëssen et 
alleguerten: Den éischten Entworf war mat enger 
Rei Dispositiounen, déi offensichtlech géint d’Kan-
nerrechter verstouss hunn, schliisslech alles 
anescht wéi zefriddestellend.
Datt de Bildungsminister an e Service spécial inves-
téiere wëllt, fir et de Kanner aus dem Ausland méi 
einfach ze maachen, fir an eisem Schoulsystem 
Fouss ze faassen, kënne mer och grondsätzlech ën-
nerstëtzen. Mir wëllen awer umierken, datt et wich-
teg ass, datt dëse Service bei der Integratioun vun 
de Kanner hëllefe soll an net, esou wéi et zum Bei-
spill bei verschiddene Centres de compétences de 
Fall ass, derzou féiert, datt dës Kanner duerno 
deelweis vum Rescht vun de Schüler getrennt ginn. 
Dat ass eng Entwécklung, déi eis Suerge mécht, an 
do sollte mer oppassen, datt mer ënnert dem Deck-
mantel vun neien a moderne Begrëffer net e Réck-
schrëtt maachen, wat d’Inklusioun ugeet.
Leider ginn et awer nach vill méi Saachen, mat 
deene mer net d’accord kënne sinn. Fir d’alleréischt 
hätte mir Piraten eis gewënscht, datt dëse Budget 
op méi ofziilt wéi nëmmen de Status quo. No 
groussen Ukënnegungen um Niveau vum Klima-
schutz a méi sozialer Gerechtegkeet fält de Bilan 
hei éischter erniichternd aus. De Finanzminister 
huet ganz richteg gesot, datt aussergewéinlech Zäi-
ten och aussergewéinlech Mesuren erfuerderen. 
Vill Aussergewéinleches gesinn ech hei awer net.
Fänke mer mat der kontroverster Mesure un, der 
CO2-Steier. Mir Piraten fuerdere méi aktiven Asaz 
vun der Regierung, wat de Klimaschutz ugeet. Dofir 
si mer am Prinzip och averstane mat enger Steier, 
déi op dem Ausstouss vun CO2 baséiert. Allerdéngs 
hätt hei misse séchergestallt ginn, datt dës Mesure 
net déi Leit trëfft, déi um Enn vum Mount souwisou 
scho virbäi an hannewidder sinn. Jo, d’Regierung 
huet ugekënnegt, d’Allocation de vie chère ëm 10 % 
an de Crédit d’impôt ëm 96 Euro ze erhéijen. Dësen 
Ausgläich geet duer, fir mat engem Auto, deen am 
Schnëtt 6,5 Liter op 100 Kilometer géif verbrau-
chen, 27.000 Kilometer am Joer ze fueren. Een, 
deen also zu Wolz wunnt an an der Stad schafft, 
ass domadder net méi wäit gefuer wéi vun doheem 
op d’Schaff. Do derbäi kommen dann nach d’Traje-
ten an de Supermarché oder soss enzwousch an 
net ze vergiessen den Heizungsmazout.
Leit mat Sue kënne sech nei an effizient Autoe 
leeschten a mussen heefeg och nach manner Kilo-
metere fueren, well se sech en Haus oder eng Wun-
neng méi no bei hirer Aarbecht leeschte kënnen. 
Wiem d’Sue feelen, dee muss dezentral wunnen, 
kann do oft net vun engem séieren an enk getakten 
ëffentlechen Transport profitéieren a muss sech 
mat sengem alen Auto zefridde ginn, well d’Suen 
einfach net duergi fir en neien. Dës Leit kënne sech 
och mat den aktuelle Primme keen Elektroauto 
kafen oder hiert Doheem méi energieeffizient maa-
chen. Si wäerte weider mat hirem alen Auto bis op 
d’Aarbecht fueren an och weider mat Mazout hët-
zen, well eng modern Pelletsheizung en onerreech-
bare Luxus ass.
Déi Leit, déi elo schonn net iwwert d’Ronne kom-
men, wäerten duerch déi nei CO2-Steier nach méi an 
d’Struewele kommen. Den Ausgläich, deen d’Regie-
rung proposéiert an als Sozialmesure verkafe wëllt, 

geet einfach net duer. Dat nennt een nämlech: mat 
där enger Hand huelen, wat ee mat där anerer gëtt. 
Ouni also en appropriéierten Ausgläich, deen net 
just duergeet, wann een en neien Hybrid fiert, mee 
och d’Méikäschte beim Heize matabezitt, kënne 
mer hei net vun enger sozialverträglecher Klima-
politik schwätzen.
Allgemeng huet d’Regierung Problemer, hir Mesurë 
sozialgerecht ze gestalten. Wat d’Primmen an 
d’Sub  siden ugeet mengt d’Regierung et oft gutt, 
mee ënnerstëtzt am Endeffekt awer just déi Leit, 
déi souwisou scho genuch hunn. Dat geet vun der 
Primm fir d’Elektroautoen, déi mer schonn e puer-
mol heibannen ugeschwat hunn, bis zum super-
reduzéierten TVA-Taux vun 3 %, wann ee säin Haus 
besser isoléiert. Dës Mesurë sinn am Fong gutt, 
mee si hëllefen deene Leit näischt, déi sech keen 
Eegenheem kënne leeschten an net all fënnef Joer 
en neien Auto kënne kafen. Ech soen et nach 
eemol: Mir Piraten stinn hannert dem Prinzip vum 
Pollueur-payeur a mir si fir eng CO2-Steier. Mee dës 
Steier muss esou konzipéiert sinn, datt se net nach 
méi sozial Ongerechtegkeeten hei am Land 
schaaft! Mir wëssen alleguerten, datt mer hei scho 
genuch Problemer hunn, a kënnen d’Ongläichhee-
ten dach elo net nach eegenhänneg onforcéiert ver-
schäerfen. Dofir kënne mer dës Mesure, sou, wéi se 
hei presentéiert ass, net ënnerstëtzen.
Dat eenzegt, wat eis an dësem Kontext tréischt, ass 
de Fait, datt d’Präisser vum Mazout, Bensinn an 
Diesel am Moment duerch d’Coronakris extreem 
niddreg sinn, also och mat der neier Steier nach net 
un d’Präisser vu virun der Kris erukommen. Dat gëtt 
eis Zäit, fir an de kommende Méint hei nach déi 
dréngend néideg Upassungen ze maachen. A mir 
hoffen, datt d’Regierung sech hei wäert asiichteg 
weisen an Entlaaschtunge fir sozial schwaach Me-
nagen nokommen.
Datt d’Bensinnspräisser aktuell esou niddreg sinn, 
wäert awer och en Afloss op d’Effektivitéit vun dë-
se Mesuren hunn. Eigentlech geet et jo dorëms, 
d’Präisser ze hiewen, fir en Ureiz ze schafen, fir 
d’Leit derzou ze beweegen, den ëffentlechen Trans-
port ze huelen oder méi heefeg zu Fouss ze goen, 
mam Vëlo ze fueren, bref, anescht wéi mam motori-
séierten Eenzelverkéier ënnerwee ze sinn, fir esou 
héich Präisser un der Zapsail ze vermeiden. Et ass 
dofir net unzehuelen, datt dës Mesuren am Joer 
2021 schonn e signifikativen Afloss op de Konsum 
vun de Leit wäerten hunn. Dat bedeit leider awer 
och, datt den Impakt op d’Klima limitéiert wäert 
sinn. Mee ëmmerhi wäerten d’Suen aus där neier 
Steier fir eng effektiv Klimapolitik benotzt ginn, 
also dat hoffe mer elo emol, genee wësse mer dat 
nämlech net esou wierklech. Leider ass nämlech 
nach ëmmer net ganz kloer, wat mat deene Suen 
herno konkreet gemaach gëtt.
Och d’BCL seet an hirem Avis zum Budget, datt hir 
d’Detailer zu den Depensë vun der CO2-Steier feelen 
an datt de Budget misst méi detailléiert iwwert déi 
verschidde Mesuren an hir Konsequenzen opklären. 
Dat ass näischt Neies, dat bedauere mer all Joer, 
mee leider probéiert d’Regierung alljoers, mat 
schéinen Zuelen ze beandrocken, ouni déi konkreet 
Informatiounen iwwert den Asaz vun de Gelder ze 
ginn.
Här President, d’CO2-Steier ass leider net déi een-
zeg Mesure aus dësem Budget, déi Deel vun enger 
ambitionéierter Klimapolitik soll sinn an am End-
effekt awer nëmmen e limitéierten Effekt op d’Ëm-
welt, mee dofir awer e groussen Impakt op d’sozial 
Ongerechtegkeet wäert hunn. Do ass jo nach déi 
nei Tax d’abonnement fir gréng Fongen.
Mir haten am Oktober déi grouss Diskussioun iw-
wer méi Steiergerechtegkeet hei am Land. Dee Mo-
ment sot ech, datt et net ze erklären ass, datt ee bei 
Fongen nëmme muss een Honnertstel Prozent 
Steiere bezuelen. Elo huet d’Regierung nogebessert 
an ab nächstem Joer muss ee vun all Fong dann 
elo sage und schreibe 0,05 % Steiere bezuelen.
Mee datt elo nëmme keen op der Finanzplaz a Pa-
nik verfält, datt et vläicht ze vill Steiere géife ginn: 
Et gëtt am Budget jo elo déi nei Dispositioun, fir 
Fongen, déi zu 50 % aus grénge Produite bestinn, 
dann awer nëmme mat ganz, ganz sozialen 0,01 % 
ze besteieren. Esou sollen dann d’Finanzinstituter 
motivéiert ginn, fir mat méi nohaltegen Aktien an 
Obligatiounen ze handelen. Privatleit a Betriber hei 
am Land musse ronn 3.000-mol méi héich Steiere 
bezuelen op hir Salairen an hire Gewënn. Esou ge-
säit sozial Gerechtegkeet net aus!
An dann ass jo och nach d’Gefor vum Green -
washing, och wann eis de Finanzminister do net 
zoustëmmt - a sengen Aen ass et jo Green Promo-
tion -, well wat ass dann iwwerhaapt e grénge Finan-
zproduit? Ass dat zum Beispill e Produit, deen de 
Climate Finance Label LuxFLAG kritt huet? Vläicht.
Sechs Produite kruten dee Label, wann ech 
d’Lëscht vum September vun dësem Joer kucken. 
Dat kléngt op den éischte Bléck net schlecht. De 
Problem ass awer, datt dës Produiten ënner anerem 
vun Investmentfirme wéi BlackRock gemanaged 
ginn. BlackRock ass weltwäit fir hir mënschen- a 
ëmweltfeindlech Geschäftspolitik bekannt. Si in-

vestéiere méi wéi 6 % vun hire Suen an ExxonMobil. 
Dank dësem Gesetz wäerte BlackRock a Co 50 % 
vun engem Fong a Pëtrolsfirmen, Kuelekraaftwier-
ker a Waffe stieche kënnen an trotzdeem nach vun 
dëser Steiererliichterung profitéieren, soulaang déi 
aner 50 % ëmweltfrëndlech ugeluecht sinn. Sécher, 
50 % Pëtrol si besser wéi 100 %. Mee ass e Fong, 
mat deem zur Hallschent a klimaschiedegend Fir-
men investéiert gëtt, wierklech gréng? Fir mech 
ganz kloer: nee!
Wat mer hei hunn, ass alt nees net méi wéi e Steier-
schlupflach fir déi Räich, eng Méiglechkeet, fir wei-
der vun engem extreem niddrege Steiersaz ze profi-
téiere fir déi, déi sou vill Suen hunn, datt se sech et 
leeschte kënnen, einfach emol en Deel dovunner 
net ze benotzen an a Fongen ze investéieren. All 
deenen anere gëtt gesot, datt elo net de Moment 
ass fir eng Steierreform. D’Wittfraen a -männer, déi, 
nodeems se hire Partner verluer hunn, méi héich 
besteiert gi wéi virdrun, musse waarden.
D’Piraten fuerdere säit Joren eng Steierklass fir jid-
dereen a freeë sech, datt de Budgetsrapporter do 
där selwechter Meenung ass. D’Steierreform ass 
dëst Joer net komm. An deemno wéi laang eis de 
Covid och d’nächst Joer nach wäert an Otem halen, 
wäert se dann och nach e puer weider Joren op 
sech waarde loossen. Mee déi Räich kënnen hir 
Suen a vermeintlech gréng Fonge parken a vun en-
gem weidere Steierschlupflach profitéieren, e 
Schlupflach, dat duerch e gréngen Ustrach als Ëm-
weltmesure duerchgoe soll, mee virun allem eng 
Mesure fir eis Finanzplaz ass.
Wat allgemeng déi gréng Politik vun der Regierung 
ugeet, wëll ech hei just kuerz ervirhiewen, datt bis 
2024 eng Erhéijung bis op 0,72 % vum PIB um Ni-
veau vum Defensebudget geplangt ass. Jo, bref, 
d’Uniforme sinn zumindest gréng.
Här President, d’lescht Joer hat ech wärend menger 
Budgetsried schonn eemol drop higewisen, datt en 
héije Budgetsposten net onbedéngt zu enger Ver-
besserung um Terrain féiert. Deemools hat ech kri-
tiséiert, datt de Klimafong zwar an de vergaangene 
Joren ëmmer e grousse Budget hat, mee mat en-
gem groussen Deel vun de Suen näischt gemaach 
gouf.
An dësem Budget sinn elo 11 % méi fir de Loge-
mentsressort virgesinn. Dat ass e gudden Ufank, 
wann dann och wierklech eppes mat de Sue ge-
maach gëtt. Ob 11 % duerginn, fir den aktuellen 
Erausfuerderunge gerecht ze ginn, ass eng aner 
Fro. Warscheinlech net, mee mir loossen eis gäre 
vum Géigendeel iwwerzeegen. Mee d’Zuele schwät-
zen eng kloer Sprooch.
Fir de Fong fir Konstruktioune sinn 2021 insgesamt 
150 Milliounen Euro virgesinn. Zum Verglach: Re-
zent, de Moien, huet een op enger grousser Inter-
netplattform en eelef Ar Bauterrain zu Ueweraanwe 
fonnt, dee ronn 2 Millioune kascht. De Staat kéint 
also higoen an dëst Joer aacht an ee Véierels Hek-
tar Terrain zu deem Präis kafen, awer näischt méi 
drop bauen, well d’Sue wiere fort. Soe mer, e géif 
d’Hallschent dovunner kafen, dann hätt en nach e 
puer Suen.
Mee an deene meeschte PAGen hu mer dann Densi-
téitsbeschränkungen. Wa mer net grad um Kierch-
bierg bauen, si mer da limitéiert op iergendeppes 
zwëschent 20 a 25 Unitéiten den Hektar. Dat 
heescht, wa mer och nach déi aacht Hektar hätten 
a mir géifen all d’Suen investéieren, fir dorop ze 
bauen, kéinte mer maximal 200 Unitéiten do drop-
setzen. Ech loossen déi Zuele emol am Raum 
stoen, fir einfach de Kontext ze ginn, datt 150 Mil-
liounen zwar gutt kléngt, 11 % besser kléngt, mee 
et am Endeffekt eng Drëps op e gliddege Steen ass.
Dat wier, wéi gesot, en Ufank, awer och nëmmen, 
wann dës Projete séier géife realiséiert ginn, well, 
si mer éierlech: Wat d’Plangen an d’Baue vu grous-
se Bauprojeten ugeet, hu mer hei zu Lëtzebuerg net 
dee beschte Bilan virzeweisen. Et dauert einfach 
ëmmer alles ze laang a gëtt duerch Verzögerungen 
dann awer nach e bësse méi deier wéi geplangt.
Dofir hei nach eemol den Appell, net nëmme schéi 
Mesuren um Pabeier ze presentéieren, mee se her-
no an d’Wierklechkeet ëmzesetzen.
Dat zielt och an de Beräicher Mëttelstand an Touris-
mus, wou de Budget och d’nächst Joer soll héich-
gehale ginn a wou de Budget fir d’Entwécklung vum 
Tourismussecteur versiwefacht gëtt. Mir begréis-
sen d’Ënnerstëtzung vun dëse Secteuren, déi 
schwéier getraff goufen, an hoffen, datt déi extra 
Ausgaben herno och wierklech do ukommen, wou 
se gebraucht ginn.
An dat zielt och am Beräich vun der Digitalisatioun, 
wou de Budget fir Seminairen a Journées d’études 
zéngmol méi héich ass wéi nach 2020. Bei esou 
héije Budgetsposte mussen dann herno och ein-
fach Resultater ze gesi sinn.
Ech kéint elo nach weidermaachen, mee ech men-
gen, de Message ass kloer. An alle Beräicher mus-
sen dës héich Ausgaben de Leit um Terrain hëllefen 
an et mussen herno och konkreet Resultater eraus-
kommen.

Grad an der aktueller Situatioun seet d’Politik gä-
ren, datt se keen am Stach léisst, datt mer solida-
resch duerch dës Kris ginn. Jo, et goufen eng ganz 
Rei Aidë fir déi verschidde Secteuren op d’Bee ge-
stalt - mir wäerten déi nächst Deeg der nach e puer 
ze stëmmen hunn -, mee jidderee weess, datt 
Selbststänneger aus de Beräicher Kultur, Com-
merce oder Horeca och mat den aktuellen Aiden 
um Struewele sinn.
Grad, wat d’Kultur ugeet, ass et wichteg, jonke 
Kënschtler, Museker, Dänzer a Schrëftsteller wä-
rend dëser Kris Perspektiven ze bidden, wa mer net 
wëllen, datt mer no der Kris eng ganz Generatioun u 
jonke Kulturschafende verluer hunn, well hir Exis-
tenzängschte wärend der Pandemie esou grouss 
waren, datt se decidéiert hunn, hirer Leidenschaft 
net méi nozegoen an en aneren, méi sécheren Job 
ze wielen. Eng Gesellschaft ouni Konscht, Musek a 
Literatur ass eng Maschinn. Si ka produzéieren, 
mee si reflektéiert net a si stellt sech net a Fro.
An esou enger Gesellschaft gëtt och de Mënsch zu 
enger Maschinn an esou wëlle mer net liewen. Dofir 
ass et wichteg, datt mer an d’Kultur investéieren, an 
dat besonnesch wärend der Kris, mee och doriwwer 
eraus. Mir begréissen dofir ausdrécklech all d’Aus-
gaben, déi a Covidhëllefe fléissen am Beräich vun 
der Kultur an och an allen anere Secteuren. Mir 
hunn an dësem Haus fir all dës Mesurë gestëmmt, 
déi de Betriber an de Privatleit duerch d’Coronazäit 
sollen hëllefen. A fir eis ass et dann och essenziell, 
datt net nëmmen de Chômage partiel, mee och 
aner Covidhëllefen iwwert den 31.12. eraus verlän-
gert ginn.
Mir stéieren eis awer e bëssen un der Duerstellung, 
datt dës Covidaiden Investitioune wieren. Dës Hël-
lefe sinn awer keng Investitiounen, si erhale just de 
Status quo. Si suergen derfir, datt esou mann wéi 
méiglech Leit net méi vun hirer Aarbecht liewe kën-
nen a sou mann wéi méiglech Geschäfter musse 
Faillite umellen. Ënner enger Investitioun verstinn 
ech eng Ausgab, mat där een eppes Zousätzleches 
fir d’Zukunft erreeche wëll. Dat hei sinn Nouthëlle-
fen. Domat probéiere mer, esou gutt et geet, de Sta-
tus quo ze erhalen. Kommt, mir sinn do éierlech 
mat eis selwer! Doriwwer eraus brauche mer an Zu-
kunft Mesuren, déi méi cibléiert sinn an nach méi 
spezifesch déi grouss Problemer hei am Land 
viséieren. D’Investitioune mussen héichgehale ginn 
a mussen héichgefuer ginn.
Mee nieft Investitioune geet et net duer, Geld aus-
zeginn, et muss een och derfir suergen, datt 
d’Staats  finanze gesond bleiwen. De Finanzminister 
huet gesot, datt keen déi aktuell Kris hätt kënne 
virausgesinn. A jo, Här Minister, Dir hutt absolutt 
Recht! Keen heibannen a warscheinlech och déi 
wéinegst Leit op der Welt hätte sech dës Pandemie 
virstelle kënnen. Mee mir wousste jo awer, datt 
d’Wirtschaft zyklesch ass, datt op gutt Phasen och 
emol schlechter géife kommen. Dofir hu mer an de 
vergaangene Joren ëmmer gesot, datt mer eis 
gewënscht hätten, datt d’Regierung Sue géif op 
d’Säit leeë fir méi schlecht Zäiten, amplaz mat der 
Strenz iwwert d’Land ze goen. Elo hätte mer dës 
Sue gutt gebrauche kënnen. Fir dëse Feeler keng 
weider Kéier ze maachen, musse mer, soubal et eis 
nees méiglech ass, ufänken, nees e bëssen eppes 
op d’Säit ze leeë bezéiungsweis eis Scholden ze re-
duzéieren. Well déi nächst Kris ass just eng Fro vun 
der Zäit!
A wéi d’Madamm Hansen och schonn erkläert huet, 
hu mer hei gesinn, wat mat eiser prozentualer 
Schold geschitt, wann eis de PIB an de Keller fält, a 
wéi séier ee kann eisen Triple-A a Gefor bréngen. 
Well just op de klammende PIB ze setzen an esou 
d’Scholden ze relativéieren, schéinzeschwätzen an 
-zerechnen, ass geféierlech an de Leit Sand an d’Ae 
gestreet.
Vun der LSAP gouf heibannen de Jeff Bezos an 
Amazon ugeschwat. Datt de Georges Engel Ama-
zon hei verurteelt, ass awer e bëssen Duebelmoral. 
Amazon krut 2003, wéi se hei op Lëtzebuerg komm 
sinn, en Extradeal, wat d’Steieren ugeet. D’EU-Kom-
missioun huet virun e puer Joer decidéiert, datt 
duerch deen Deal mat der Regierung mindestens 
250 Milliounen u Steieren ze mann bezuelt gi sinn. 
Wann een also dem Bezos säi Räichtum kritiséiert, 
da muss een och erwänen, wiem de Chef vun Ama-
zon op d’mannst zum Deel derfir ka Merci soen.

M. Marc Goergen (Piraten).- Richteg!
M. Sven Clement (Piraten).- Léif Kolleeginnen a 

Kolleegen, d’sozial Ongerechtegkeeten zu Lëtze-
buerg klamme weider. Mir gesi momentan net nëm-
men de Misär vun den Independanten, déi wäerten 
hire Buttek oder hir Restaurante mussen zoumaa-
chen, mee och d’Ongerechtegkeet, wat d’Bezuelung 
vun den essenziell wichtege Beruffer an dësem 
Land ugeet.
Jo, am Verglach zum Ausland verdéngt eist Santés-
personal gutt, mee d’Käschten, fir zu Lëtzebuerg 
wunnen a liewen ze kënnen, sinn och extreem 
héich. Derbäi kommen haart Aarbechtskonditiou-
nen an déi doru gebonne gesondheetlech Proble-
mer, déi net ewechzeschwätze sinn. Dofir brauche 
mer sou séier wéi méiglech eng grouss ugeluech-

ten Diskussioun iwwert d’Aarbechtskonditiounen an 
d’Ausbildungsméiglechkeeten am Gesondheets- a 
Fleegesecteur. An dofir soen ech och de Kolleege 
vun der CSV Merci, datt se dëse Sujet op den Ordre 
du jour setze gelooss hunn. An ech hoffen, datt mer 
séier derzou kommen an net erëm duerch iergend-
wellech Urgencemesuren dru gehënnert ginn, fir 
driwwer ze schwätzen.
Léif Kolleeginnen a Kolleegen, dëse Budget hätt wéi 
all Joer kënne genotzt ginn, fir strukturell Veränne-
rungen unzedreiwen, mee dës Chance gouf net ge-
notzt. De Budget orientéiert sech nach ëmmer um 
PIB an un der Croissance vum Land, obwuel ge-
wosst ass, datt dat, wat dës Zuelen aussoe kënnen, 
begrenzt ass. Ech kann hei nëmmen der Cour des 
comptes an hirem Avis zoustëmmen, datt sech 
d’Politik soll um Bien-être vun de Mënschen orien-
téieren an net nëmmen um wirtschaftleche PIB.

Une voix.- Très bien!
M. Sven Clement (Piraten).- Just well de PIB an 

engem Land klëmmt, heescht dat schliisslech net, 
datt et der Bevëlkerung och besser geet. Dat hunn 
d’Kolleege vun déi gréng virun zwee Deeg op hire 
soziale Medien an enger Grafik scho ganz gutt er-
kläert. Ech kann hinnen do also just zoustëmmen, 
wa se soen, datt d’Erhéijung vum Bruttoinlandspro-
dukt net onbedéngt zu engem bessere Liewe fir 
d’Leit féiert. Si sinn ëmmer wëllkomm, sech der Op-
positioun unzeschléissen, wa se wëlle méi gerecht 
Budgetsmesuren afuerderen.
Eis Budgetspolitik sollt dofir net prioritär zum Zil 
hunn, d’Héicht vum PIB ze erhalen an domadder 
eisen ongerechte System um Lafen ze halen, mee 
dëse Relanceplang sollt an éischter Linn de Leit 
dobaussen hëllefen a méi en nohaltegen an inklu-
sive Gesellschafts- a Wirtschaftsmodell virundrei-
wen.
Do wieren och scho kleng Mesuren duergaangen, 
fir dësem Zil méi no ze kommen. Eng ganz konkreet 
Hëllef fir vill Leit dobausse wier d’Méiglechkeet, e 
Steierabattement anzeféiere fir Leit mat geréngem 
bis mëttlerem Akommes, wa se wéinst der Pande-
mie am Homeoffice hu misse schaffen. Aktuell 
kënne Leit, déi doheem e Raum hunn, dee se aleng 
fir hir Aarbecht notzen, do also zum Beispill extra e 
Raum als Büro ageriicht hunn, vu Steiererliichte-
runge profitéieren. Leit, déi keng Plaz doheem 
hunn, fir e ganze Raum just fir ze schaffen ze not-
zen, kënnen dëst net. Dat ass an eisen Aen net ge-
recht! An an deem Kontext reechen ech dofir hei 
och eng Motioun an, déi fuerdert, datt och déi Leit, 
déi keen eegene Büro doheem hunn, vun enger 
Steiererliichterung kënne profitéieren, wa se vun 
do  heem aus hu misse schaffen.
Motion 13
D’Deputéiertechamber stellt fest:
- dass am Circulaire LIR 105/2 vum 16.03.1998 fest-
gehalen ass, dass d’Frais d’obtention och „dépenses 
relatives à l’entretien d’un cabinet de travail à domi-
cile“ abegraifen;
- dass am Arrêt vum Tribunal administratif 25655 
Follgendes festgehalen ass: « l’utilisation du cabinet 
de travail déclaré par le demandeur [sert] exclusive-
ment ou de manière prépondérante à acquérir, assu-
rer et conserver des revenus au sens de l’article 105 
LIR précité, et à défaut d’autres preuves fournies de 
manière à justifier que les frais dont il fait état sont 
exposés dans l’intérêt exclusif ou quasi exclusif de 
son activité professionnelle »;
- dass de Statec a sengem Pressecommuniqué 
n° 15 vum 19. Mee 2020 d’Resultater vun enger Etüd 
iwwert den Teletravail matgedeelt huet. Aus der 
Etüd geet ervir, dass den Teletravail sech am Ver-
glach zu 2019 verdräifacht huet;
- dass vill Leit opgrond vun der Covidkris gezwonge 
waren, méi vun doheem aus ze schaffen, an dobäi 
Käschte kënnen ugefall si fir d’Heize vu Raim, déi 
soss den Dag iwwer eidel gewiescht wieren, a fir Bü-
rosmiwwelen;
- dass laut Statec d’Locatairen am Joer 2011 an der 
Moyenne 83,1 m2 Wunnraum zur Verfügung stoen 
haten an dat oft net duergeet, fir ee Raum eenzeg an 
eleng als Büro ze notzen, esou dass sech an de 
leschte Méint vill Leit en Aarbechtseck an engem 
Raum hu missen ariichten, deen och nach fir aner 
Aktivitéite genotzt gëtt.
Aus dëse Grënn invitéiert d’Deputéiertechamber 
d’Regierung,
- eng Steiererliichterung am Sënn vum Artikel 105 
vum LIR, fir d’Joren 2020 an 2021, och deene Me-
nagen ze erméiglechen, déi keng Plaz fir een een-
zele Bürosraum doheem hunn, andeems pro Dag, 
deen eng Persoun vun doheem geschafft huet, e 
gewësse Forfait fir den Homeoffice vun de Steieren 
ofgesat ka ginn.
(s.) Sven Clement.

M. Fernand Etgen, Président.- Merci.
M. Sven Clement (Piraten).- A wéi mer iwwert déi 

Homeoffice-Reegelung oder iwwert den Abatte-
ment fir de Bureau à domicile recherchéiert hunn, 

hu mer emol d’Base légale dovunner gesicht. A léif 
Kolleeginnen a Kolleegen, ech hale mech fir een, 
dee relativ gutt mat Sichmaschinnen eens gëtt, dee 
sech am Internet erëmfënnt an deen eng Anung 
huet, wéi een Informatiounen, déi ëffentlech misste 
sinn, géif fannen. Et kéint ee jo souguer dervun aus-
goen, datt alles, wat d’Steiere betrëfft, och um Site 
vun der Steierverwaltung ze fanne wier. Bref, de Bu-
reau à domicile, deen een an de Frais d’obtention 
kann ofsetzen, baséiert op enger Circulaire vum Di-
rekter vun der Steierverwaltung vun 1998.
Et ass d’Circulaire 105-2. An dës Circulaire steet 
net um Site vun der Steierverwaltung. Si steet och 
net op Legilux. Et fënnt ee se schlussendlech, wann 
ee ganz laang sicht, als Upload vun engem privaten 
Notzer op enger amerikanescher Plattform, fir 
PDFen ze hosten. Dat musst Der Iech virstellen, 
wien also wëllt wëssen, wat d’Konditioune sinn, fir 
säi Bureau à domicile ofzesetzen, muss als Éischt 
emol wëssen, datt et déi Méiglechkeet gëtt. Da 
muss e wëssen, mat wéi engen Termen e sicht. An 
da muss en enger amerikanescher Plattform 
trauen, datt dat tatsächlech déi richteg Circulaire 
ass. De User huet och nach derbäigeschriwwen: 
« Veuillez vérifier si toujours en vigueur. »
Bon bref, mir hunn ugeruff op der Steierverwaltung.
(Hilarité)
De Mann um Telefon huet eis gesot, jo, dat wier eng 
gutt Fro, e géif eis zréckruffen. Et huet zwou an eng 
hallef Stonn gedauert, léif Kolleeginnen a Kollee-
gen, bis d’Steierverwaltung eis zréckgeruff huet an 
eis zu eiser Freed konnt soen: „Jo, déi Circulaire 
gëllt nach.“ Glécklecherweis hate mer schonn eng 
Kopie online fonnt, well soss wier et net méi duer-
gaangen, fir d’Motioun matzäiten ze schreiwen.
Här President, aus deem Grond reechen ech eng 
weider Motioun an, déi de Minister géif opfuerde-
ren, d’Steierverwaltung ze instruéieren, all aktuell 
nach gëlteg Circulairen och op hirem Site ze publi-
zéieren.
Motion 14
D’Deputéiertechamber stellt fest:
- dass d’Regierung an hirem Koalitiounsaccord fest-
gehalen huet: « Dans le but de débureaucratiser et 
de rendre plus efficaces les processus administra-
tifs, les efforts entrepris jusqu’à présent en matière 
de numérisation de toutes les étapes de travail des 
administrations publiques seront poursuivis et inten-
sifiés, aussi bien en interne qu’en contact avec les 
citoyens et les entreprises »;
- dass am Circulaire LIR 105/2 vum 16.03.1998 fest-
gehalen ass, dass d’Frais d’obtention och „dépenses 
relatives à l’entretien d’un cabinet de travail à domi-
cile“ abegraifen;
- dass de Circulaire LIR 105/2 net um Site vun der 
Steierverwaltung am Recueil de circulaires ze fan-
nen ass.
Aus dëse Grënn invitéiert d’Deputéiertechamber 
d’Re  gierung,
- all d’Circulairen, déi nach a Vigueur sinn, um Site 
vun der Steierverwaltung am Recueil de circulaires 
ze publizéieren, och déi, déi virum Joer 2000 publi-
zéiert goufen.
(s.) Sven Clement.

M. Fernand Etgen, Président.- Merci.
M. Sven Clement (Piraten).- Am virleschte Punkt 

wëll ech dann awer weider beim Theema Transpa-
renz bleiwen.
Wéi scho gesot feelen eis nach ëmmer Informa-
tiounen zur CO2-Steier, mee awer och zu den De-
pensë vun de Fonds spéciaux. Hei huet d’Cour des 
comptes wéi all Joer - et ass e bëssen eng Kassett, 
déi hänke bliwwen ass -, gesot, datt se méi Infor-
matioune bräicht, fir d’Situatioun kënnen anze-
schät  zen. De Premier sot, et misst een, Zitat: 
„d’Luucht dohinner bréngen, wou et däischter ass“. 
Ma ech wier frou, wann dann an Zukunft d’Luucht 
géif op dës onduerchsiichteg Fonge geriicht ginn, 
fir datt d’Cour des comptes an Zukunft hirer Aufgab 
als Contrôleur och ka seriö nokommen.
Fir selwer haut schonn eppes ganz Konkreetes zum 
Theema Transparenz bäizedroen, hunn ech awer 
nach eng weider Motioun an déi betrëfft och e bës-
sen indirekt d’Chamber. D’Chamber - an da si mer 
erëm bei den Internetsitten - huet en Internetsite, 
deen nei gemaach gëtt. A wien d’Avisen zum Bud-
get sicht, dee muss eng Zäitche sichen. An een, 
deen am Internet géif nom Budget sichen, lant 
héchstwarscheinlech, éier en um Chamberssite 
beim Dossier lant vum Budget, um Site vum Finanz-
ministère, dem budget.public.lu. Dofir, Här Presi-
dent, hunn ech eng Motioun matbruecht, déi géif de 
Finanzministère invitéieren, fir voll Transparenz ze 
schafen an de Biergerinnen a Bierger, déi sech och 
fir d’Avise vun der Zivillgesellschaft interesséieren, 
dës net nëmmen um Chamberssite ze verëffent-
lechen, mee se och um budget.public.lu zur Verfü-
gung ze stellen.

Motion 15
D’Deputéiertechamber stellt fest:
- dass d’Regierung an hirem Koalitiounsaccord fest-
gehalen huet, dass: « De plus, le contenu des sites 
officiels des administrations publiques sera rendu 
accessible à tous les citoyens, en le présentant no-
tamment en plusieurs langues, ainsi qu’en langage 
facile. Les services en ligne des différentes adminis-
trations seront conçus de manière à être compré-
hensibles et faciles à utiliser pour tous les cito-
yens », an an dësem Sënn och de Site budget.public.
lu opgestallt huet;
- dass d’Organes consultatifs des pouvoirs publics 
zu all Budget een Avis ofginn an dësen ënner ane-
rem un d’Chambre des Députés schécken;
- dass och aner Organer an Organisatiounen ewéi 
zum Beispill d’lëtzebuergesch Zentralbank een Avis 
zum Budget kënnen ofginn;
- dass dës Avisen ee wichtegt Instrument sinn, fir 
d’Deputéiert esou gutt ewéi méiglech iwwer all d’As-
pekter vum Budget ze informéieren;
- dass dës Avisen och kënnen den intresséierte 
Bierger, deen de Budget op verständlech Aart a Weis 
op budget.public.lu presentéiert kritt, iwwer all dës 
Aspekter informéieren.
Aus dëse Grënn invitéiert d’Deputéiertechamber 
d’Regierung,
1. d’Avise vun de verschidden Organer, déi um Site 
vun der Chambre des Députés publizéiert ginn, och 
um Site budget.public.lu vum Finanzministère ze 
verëffentlechen.
(s.) Sven Clement, Marc Goergen.

M. Fernand Etgen, Président.- Merci.
M. Sven Clement (Piraten).- Eis Bierger si vill méi 

interesséiert un der Politik, wéi dat heiansdo 
duergestallt gëtt. Sécherlech ass déi faméis Poli-
tikverdrossenheet e Problem, mee dat heescht awer 
net, datt mer de Leit keng anstänneg an einfach 
zougänglech Informatioune sollen zur Verfügung 
stellen, well mer mengen, et géif ee se jo souwisou 
net kucke goen, oder wann, da wier een Expert ge-
nuch, fir se do ze fannen, wou se ze fanne sinn.
Vill Leit sinn interesséiert a géife sech gären abrén-
gen, mee hinne feelt leider oft d’Zäit, fir dat ze maa-
chen. An dofir sollte mir als Chamber, sollte mir als 
Politiker iwwert d’Chamber eraus et de Leit esou 
einfach maache wéi méiglech, fir sech ze infor-
méieren, fir sech ze dokumentéieren.
Ech sinn och doriwwer ganz houfreg a ganz frou, 
datt de Budgetsrapporter a senger Ried an a sen-
gem Rapport eis Propos vun engem Biergerrot, dee 
mer jo och als Proposition de loi deposéiert hunn, 
opgegraff huet an als eng vu sengen Aktioune pro-
poséiert huet.
Här President, léif Kolleeginnen a Kolleegen, et géi-
fen nach eng ganz Rei weider Punkte ginn, zu 
deenen een eppes soe kéint an zu deenen ech och 
eppes soe wéilt, mee d’Riedezäit vun enger Partei 
mat zwee Memberen an der Chamber ass begrenzt 
an de Budget esou déck, soudatt een einfach net 
op all Punkt agoe kann. An dofir kommen ech dann 
zum Schluss.
Mir wëssen alleguerten, datt dëst e ganz besonne-
sche Budget ass an datt 2021 e schwéiert Joer fir 
Lëtzebuerg an d’ganz Welt wäert ginn. Och wann e 
Vaccin geschwë prett sollt sinn, esou weess dach 
awer keen, wéi genau et wäert virugoen. Mir hätten 
eis virun deem Hannergrond e Budget gewënscht, 
dee méi ambitionéiert géint d’sozial Ongerechteg-
keete virgaange wier an och e méi staarke Fokus op 
ökologesch Aspekter geluecht hätt. Dëse Budget 
huet zwar e gréngen Ustrach, mee wann een ënnert 
dës Couche Faarf kuckt, gesäit een, datt do net vill 
ass, wat zur Erreechung vun eise Klimaziler bäi-
dréit. Wat een do gesäit, ass méi, wéi de Super-
räiche gehollef gëtt, fir sech mat falsche grénge 
Verspriechen de Steieren ze entzéien. Mir kënnen 
eng Rei positiv Usätz an dësem Budget erkennen, 
mee déi gi bei Wäitem net duer, fir déi offensicht-
lech Ongerechtegkeeten auszegläichen, déi mat 
dësem Budget toleréiert, zementéiert an zum 
Deel souguer nei geschaf ginn. Dowéinst wäerten 
d’Piraten dëse Budget net matstëmmen.
Ech soen Iech Merci.

M. Marc Goergen (Piraten).- Ganz gutt.
M. Fernand Etgen, Président.- Merci villmools, 

Här Clement. Nächsten ageschriwwene Riedner ass 
den honorabelen Här Gilles Roth. Här Roth, Dir hutt 
d’Wuert.

M. Gilles Roth (CSV).- Merci, Här President, Dir 
Dammen an Dir Hären, ech wëll ufänken an dem 
Budgetsrapporter vun dësem Joer, dem François 
Benoy, en ausdréckleche Merci soen. Dir hutt e 
ganz gudde Budgetsrapport gemaach, well Dir hutt 
eigentlech déi grouss Erausfuerderungen, deenen 
eist Land sech ze stellen huet, och genannt, näm-
lech d’Investissementer; Dir hutt genannt eng no-
halteg Ekonomie, Dir hutt genannt d’Erausfuerde-
rungen op sozialem Plang an Dir hutt och zum 
Schluss erausgehuewen stabill Staatsfinanzen, fir 
eeben déi Relance no dëser Kris kënnen ze maa-
chen. Felicitatioun!

A wat ech extreem appreciéiert hunn: Dir hutt Iech 
och d’Méi gemaach, fir zousätzlech zu Ärer gudder 
Analys eng ganz Rei vu Recommandatiounen ze 
maachen, konkreeter Natur. Domat exposéiert ee 
sech ëmmer, mee et huet een awer de Meritt, dass 
een, egal wou ee sëtzt - op dëser Säit oder op där 
anerer Säit vun dëser Chamber -, e Bäitrag ge-
leescht huet am Iddiewettbewerb. An dat ass net 
nëmmen een, dee sech op dës Deeg fokusséiert, 
mee dee geet och iwwert déi nächst Méint an 
iwwert déi nächst Jore weider.
Dir Dammen an Dir Hären, ech wëll och de Cham-
bre-professionellen, de Beruffskummeren, Merci 
soen, well déi extreem fundéiert a gutt Analyse ge-
maach hu vun der aktueller Situatioun vun onse 
Staatsfinanzen, grad ewéi eng Lëtzebuerger Zen-
tralbank, eng Cour des comptes an och en nei ge-
schafene Conseil national des finances publiques. 
Dat si ganz gutt an déifgräifend Analyse vun dem 
Staatsbudget a virun allem och vun der Situatioun 
vun onse Staatsfinanzen.
Dir Dammen an Dir Hären, ech soen awer gradesou 
däitlech, wann ech d’Rieden souwuel vun dem 
Staats  minister virun zwee Méint héieren hunn grad 
ewéi déi vun dem Finanzminister vu Mëtt Oktober 
vun der Presentatioun vun dësem Budget, dass ech 
dann net onbedéngt d’Impressioun hunn, dass een 
den Eescht vun der Situatioun mat klorem Bléck 
viru sech huet.
Dat, wat mer héieren hunn, souwuel vun dem 
Staatsminister wéi och vun dem Finanzminister, dat 
war fir mech éischter eng Show, eng Show nom 
Motto - an de Moien ass et eigentlech nach eng 
Kéier bekräftegt ginn -: „Kuckt emol, mir sinn déi 
grouss Maacher! Juncker a Frieden, déi hunn 
d’Land widdert d’Mauer gekéiert, an et trëppelt een 
nach eng Kéier richteg no. Mir hunn eng kopernika-
nesch Finanzrevolutioun vollbruecht!“
An et kënnt een dann, wéi een dat och schrëftlech 
am Oktober festgehalen huet: „Lëtzebuerg ass mat 
gesonde Staatsfinanzen an déi Kris hei eragaan-
gen“, dixit Pierre Gramegna. De Staatsminister Bet-
tel: „Et bleift bei engem historeschen Defizit“ - 4,4 
Milliarden -, „dee sech eenzeg an eleng“, ech zitéie-
ren de Staatsminister, „duerch d’Kris erkläert.“ Den 
Här Gramegna, fir nach just ee Saz ze zitéieren, 
dee fiert virun: „De Gesamtvolume vum Stabiliséie-
rungspak ass op 11,2 Milliarden Euro an d’Luucht 
gaangen“!
Dir Dammen an Dir Hären, ech soen Iech ganz 
kloer: Dës Aussoe si faktuell falsch! Ech wäert dat 
och an deenen nächste Minutte faktebaséiert - well 
et ass jo dat, wat ëmmer gefrot gëtt -, beleeën.
A wann ech dat soen, dann ass dat keng Schwaarz-
molerei vun enger CSV. Et ass och keng Austeritéit-
sapproche vun enger CSV, wéi eis dat oft vu mun-
chem Majoritéitspolitiker ënnerstallt gëtt. D’Regie-
rung beschreift an eisen Aen eng Duerstellung vun 
der Situatioun vun eise Staatsfinanzen, wat éisch-
ter, opgrond vum Eescht vun der Lag, eng Verschéi-
nerungspolitik ass.
Et ass eigentlech wéi bei engem Auto, wou d’Karos-
serie mëttlerweil kräfteg rascht, jo, schonns zum 
Deel futti ass an nach versicht gëtt, dat mat engem 
oppoléierte Lack ze vertuschen. An déi kopernika-
nesch Finanzrevolutioun, Dir Dammen an Dir Hären, 
déi riskéiert tôt ou tard, sech zu engem richtege 
„Rohrkrepierer“ ze entwéckelen.
Dat, wat mech bekräftegt huet, fir et de Moien nach 
eng Kéier ze soen, dat war ganz einfach déi Inter-
ventioun vun dem Fraktiounspresident vun der Lët-
zebuerger Sozialistescher Aarbechterpartei, dem 
Här Georges Engel. Den Här Engel huet hei eng 
Ried gehalen, wéi wann d’Sozialisten ni an enger 
Re  gierung gewiescht wieren, wéi wann d’Sozialis-
ten ni mat enger CSV regéiert hätten!
Den Här Engel huet dunn herno gesot: „Jo, gesitt 
Der emol“, an ech hunn et nach eng Kéier verifiéiert 
mam Marc Spautz, „mat der CSV, do war d’Resultat 
minus 500. Mat Gambia ass d’Resultat plus 500.“ 
An da seet en herno: „Cherchez l’erreur!“
Also, Här Engel, mat allem Respekt, mir gesinn eis 
als CSV net als en Iertum, als eng Erreur vun der 
Neizäit an der Lëtzebuerger Politik. Ech soen Iech 
dat ganz kloer! Dat ass keng Verbattertheet, mee 
mir stinn ...
(Interruption)
... zu de gudden an och zu de manner gudde Resul-
tater vun enger CSV/LSAP-Regierung, enger Re-
gierung Juncker/Asselborn 1 an enger Regierung 
Juncker/Asselborn 2.

Plusieurs voix.- Très bien!
M. Gilles Roth (CSV).- Ech soen Iech ganz riicht 

eraus, Här Engel: Ech mengen, dass munchereen - 
an ech denken do zum Beispill un den Här Asselborn
an ech denken un d’Mady Delvaux a vläicht un ane-
rer, déi heibanne sëtzen -, wéi Der dat gesot hutt, 
vläicht beschämend an de Buedem gekuckt hätt.

Plusieurs voix.- Très bien!
M. Gilles Roth (CSV).- A wann Der an Ärer Erha-

benheet, Här Engel, gären hätt …, also am Numm 

vun der CSV-Fraktioun entschëllegen ech mech 
dann och fir all dat, wat d’Häre Juncker, Frieden, 
Biltgen an anerer, déi heibanne sëtzen, dann alles 
fir d’Lëtzebuerger Land falsch gemaach hunn. Ech 
soen Iech dat riicht eraus. Mee si stinn zu deene 
Leeschtungen, déi se gemaach hunn. An ech men-
gen, dass och munchereen am Land dat haut och 
nach appreciéiert.
Op jidde Fall: Déi, déi esou denke wéi Dir, déi zum 
Beispill e Militärsatellitt awer richteg an de Sand 
gesat hunn - 140 Milliounen Euro futsch! -, déi zum 
Beispill sech mat dem Moundstëbs ameséiert hunn 
- Sue futti! -, déi zum Beispill net opgehalen hunn, 
fir ze mengen, den CSV-Mief, dee misst eraus, déi, 
wat hunn déi gemaach? Ma déi hu sech scho längst 
aus dem Stëbs gemaach!
(Hilarité)

Une voix.- Très bien!
M. Gilles Roth (CSV).- Déi stinn net méi hei op 

dem Stëbs! Déi stinn och net méi hei op dem Ter-
rain! An déi stinn och net méi zu Ärer Regierung!
Dir Dammen an Dir Hären, wann ech déi Äusse-
runge vun der Lëtzebuerger Sozialistescher Aar-
bechterpartei haut de Moien héieren hunn, dann ... 
Ech sinn nach net esou laang an der nationaler Poli-
tik, mee laang genuch, fir mech kënnen un de 
Schwanegesang vu Juncker/Asselborn 2 ze erënne-
ren. Do war et och esou!
Wësst Der, wéi et méi enk ginn ass, no engem Mut-
ferter Kongress - deemools war et och eng Kris -, 
wësst Der wéi et do war? Du waren d’Sozialiste fir 
all Guddes an der Regierung responsabel, a fir all 
Schlechtes war et d’CSV. An ech fäerten, fir dem 
Här Finanzminister an dem Staatsminister hir Par-
tei, d’DP, dass et hinne vläicht eventuell änlech 
wäert ergoen.
Well um Enn, wann d’Konte gemaach ginn, da wäer-
ten d’Sozialiste d’Land, d’Welt an d’Leit gerett hunn 
an der Covidkris, obschonn d’Statistiken en een-
zege Chaos beleeën. An d’Zuele ginn ëmmer méi 
schlëmm, souwuel, wat de Stierftaux ubelaangt, wéi 
och, wat d’Zuel vun den Infektiounen ubelaangt am 
Verglach zu deenen anere Länner. An Dir, Här 
Gramegna, ech mengen, Dir wäert herno do stoen, 
deen eenzeg an eleng fir eidel Keese responsabel 
ass an deen déi meeschte Schold an der Nokrichs-
zäit am Lëtzebuerger Land en chiffres absolus 
wäert gemaach hunn. An, ech mengen, duerfir steet 
dat Wuert „Rohrkrepierer“ haut méi wéi richteg an 
dëser Ried.

Plusieurs voix.- Très bien!
M. Gilles Roth (CSV).- Dir Dammen an Dir Hären, 

nun zu de budgetäre Fakten.
„En historeschen Defizit, dee sech eenzeg an eleng 
duerch d’Kris erkläert“, gëtt gesot. De Gesamt-
volume vun dem Stabilitéitspakt: 11,2 Milliarden, 
ass och op dëser Chamberstribün de 15. Oktober 
(veuillez lire: de 14. Oktober) behaapt ginn, 3,3 Mil-
liarden Euro eleng un Hëllefe fir Betriber a soss 
Leit, déi vun der Kris geplot ginn.
Abee, Dir Dammen an Dir Hären, et gëtt jo gesot, 
ech misst faktebaséiert schwätzen, dat maachen 
ech och. An ech zitéieren, fir dat ze widderleeën, en 
Avis, Säit 35 - et kann och jiddwereen dat dann 
noliesen -, vun dem Conseil national des finances 
publiques, dee vun deenen 989 Milliounen Euro, 
déi eleng sollten an de Chômage partiel gefloss 
sinn, dann nach zréckkënnt a seet: „Mee déi droen 
net de Remboursementer vun den Entreprisë Rech-
nung.“
An déi Remboursementer, Dir Dammen an Dir Hä-
ren, wësst Der, op wivill dass déi sech belaf hunn? 
Op 445 Milliounen Euro! Dat heescht, an där Zuel 
vun 989 Milliounen Euro, déi ... An ech maachen net 
d’Injure, fir d’Revue-de-pressë vun all där Zäit ze 
zitéieren, déi och bei der grousser Opinion publique 
esou eriwwerkomm sinn, dass bal 1 Milliard eleng 
an de Chômage partiel gefloss wier. Dat ass an der 
Realitéit eng hallef Milliard - richteg! - manner, eng 
hallef Milliard, well d’Entreprisen dat schonns bis 
dato zréckbezuelt hunn.
Da soen ech Iech och, dass et net richteg ass, fir ze 
behaapten, et wiere 4,59 Milliarden Euro u Reporte 
vu Steieren an d’Sécurité sociale gefloss. Och dat 
ass net richteg! De Finanzminister beleet et d’ail-
leurs selwer an Dokumenter, déi en dann, gewollt 
oder ongewollt, der Finanzkommissioun iwwermët-
telt huet, nämlech Enn November.
Wësst Der, wat do vu Reporte geschitt sinn? 605 
Milliounen Euro. Also, d’Differenz, ganz kloer: 4,59 
Milliarde sinn ugi ginn a 605 Milliounen Euro gouf 
et Reporte vu Steieren an d’Sécurité sociale.
Dir Dammen an Dir Hären, e Report vu Steiere vun 
enger TVA - wann de Staat déi méi séier zréckbezilt, 
dann ass dat fir mech net e Report. Well esou, wéi 
den Enregistrement d’TVA, déi geschëlt ass, muss 
andreiwen, esou huet e gradesou gutt d’Responsa-
bilitéit, fir d’TVA, déi net geschëlt ass, déi also ze 
vill ofgefouert ass, zréckzebezuelen, well de Staat 
huet jo kee Recht drop.

Dir Dammen an Dir Hären, Steieren, Direktsteieren 
oder Sécurité sociale, och do gëtt gesot: „Mir gi 
gnädeg mat de Leit ëm.“ Mir kréien aus dem Sec-
teur iwwert déi lescht Woche ganz aner Réckmel-
dungen. Mir goufe vun de Big Four ugeschwat, dass 
sech do richteg Dramen ofspillen. Den Här Mosar 
huet net fir näischt Iech, Här Finanzminister ... An 
ech appreciéieren, dass Der mat enger Mënschlech-
keet mat Ärer Äntwert un déi Fro vum Här Mosar 
erugaange sidd.
Wat ass de Problem? Et gëtt effektiv Entreprisen, 
déi iwwert déi Fréijoers-, iwwert déi Summerméint, 
well se keng Suen haten, déi Avancen, déi geschëlt 
sinn, opgestockt hunn, mee am Hierscht an am 
spéiden Hierscht goufen déi awer gradesou mat 
enger Drasteschkeet agefuerdert. Dat waren net 
nëmme Suen, déi opstounge vun den Entreprisen, 
mee wat ass een higaangen, wat sécherlech engem 
Receveur rechtlech zeguttkënnt? Mee et mécht een 
eppes, wat d’Leit net dobausse wëssen, a vill Be-
tribsleiter och net, nämlech, dass an der Steierge-
setzgeebung e sougenannten Appel en garantie, en 
Haftungsbescheed, kann ausgestallt ginn.
Wat heescht dat? Mee, dass een, dee Gerant vun 
enger Entreprise ass, am Zweifelsfall och muss, ob-
schonn et zwou verschidde Personnalité-juridiquë 
sinn, fir geschëlte Steiere selwer opkommen. A mir 
krute Saache rapportéiert, a mir hu kee Grond, drun 
ze zweifelen, wou Leit gesot hunn: „Da sprangen 
ech!“ Wou Leit gesot hunn - Bierger hei am Land! -: 
„Da sprangen ech!“, well se keen Auswee méi wës-
sen!
Wësst Der, wann een näischt huet, well ee säi Betrib 
net konnt féieren, well de Staat engem e vläicht 
zougemaach huet, well elo net déi Opträg kommen, 
déi ee sech erwaart ... Jo, wann een näischt huet, 
da kann een näischt ginn!
An ech géif Iech nach eng Kéier drëm bieden, Här 
Finanzminister, nach eng Kéier mat där Mënsch-
lechkeet ëmzegoen, grad eng Woch viru Chrëscht-
dag. Wa Kris ass, dann ass et Kris fir jiddwereen. 
Dann ass et och Kris fir d’Leit an da muss een d’Leit 
och liewe loossen. Et ass liewen a liewe loossen. 
Well, wat hu mer dervun, wa Leit net méi do sinn? 
Mir hu Leed an de Familljen a mir hu Betriber, déi 
souwisou dann och faillite sinn.
An dee leschte Punkt, Dir Dammen an Dir Hären, 
dat ass dee vun de sougenannte Garantië vu Prê-
ten. 3,39 Milliarden sinn do uginn am Stabiliséie-
rungspakt. Wat ass bezuelt ginn? Ganzer 260 
Milliounen Euro! Den Här Benoy hat a sengem 
mënd  leche Rapport gëschter souguer vun enger 
Zuel geschwat, déi nach ënnert deenen 260 Mil-
liounen Euro läit.
Wouhier kënnt déi Differenz? An ech ka mech nach 
gutt erënneren: Déi éischt Diskussioun, déi mer ha-
ten am Stabiliséierungspakt, dat war net hei am Ge-
bai, mee et war doiwwer op dem Krautmaart, wou 
mer nach a verschidde Säll repartéiert waren, dunn 
huet den Här Laurent Mosar zu deem Projet de loi 
geschwat an en huet gesot: „Här Finanzminister“ - 
ech hunn et nach esou am Kapp -, „ech kann Iech 
garantéieren, dass déi Garantien do net vill ofgefrot 
ginn, well de Präis, dee muss bezuelt gi fir déi 
Staatsgarantien, dee bei enger Bank dann zousätz-
lech gefrot gëtt, deen ass ze héich, soudass déi Ga-
rantien do absolutt net attraktiv sinn.“ An ech 
mengen, bis elo ass genau dat agetrueden.
Dat, wat ech do mat deenen dräi Beispiller wëll 
soen: Wann een, wéi zu Ufank vun dëser Kris de 
Staatsminister, grouss deklaréiert: „Mir hätte gären 
eng Unité nationale“, „Et kascht, wat et kascht“, 
„Hei musse Majoritéit an Oppositioun zesumme-
schaffen“, ma Dir Dammen an Dir Hären, dann ass 
déi elementaarste Saach, wann een eng Blockbil-
dung huet, déi ee selwer och nach wëllt, vun 31 gé-
int 29 - 31 géint 29, wann een ëmfält, ass et fäer-
deg, dann ass et fäerdeg! -, dass een op d’Opposi-
tioun zougeet.
A wann een op d’Oppositioun zougeet, sief dat 
beim Covid, sief dat beim Budget, dann ass eng ele-
mentar Obligatioun, dass ee mat oppene Kaarte 
spillt, dass ee seet: „Voilà, hei sinn déi Chifferen, 
déi mer bis elo mat guddem Gewëssen hunn. Mir 
deelen déi mat Iech.“ Jiddweree ka sech an engem 
Chiffer ieren. Dat ass absolutt normal. Dir schafft 
méi wéi zwielef Stonnen den Dag, aner Regierungs-
kolleegen och, d’Beamte schaffen, mee ech men-
gen, de Wëllen, dat soen ech Iech riicht eraus, Här 
Gramegna, deen ass emol net do, fir dat do ze maa-
chen.

Plusieurs voix.- Très bien!
M. Gilles Roth (CSV).- Dir Dammen an Dir Hären, 

en zweet Zitat: „Lëtzebuerg ass mat gesonde 
Staatsfinanzen an déi Kris hei eragaang.“ Fakt ass: 
D’Staatsschold ass net, wéi vu mir eng Kéier ier-
temlecherweis an enger grousser Dageszeitung ge-
sot ginn ass, vun 18 op 28 Milliarden Euro an 
d’Luucht gaangen. Dat sollt e Verweis op d’Steige-
rung vum PIB sinn, mee déi ass noweislech - hei 
ass et, ...
(M. Gilles Roth montre une documentation.)

... Säit 48 vun dem Rapport vun der Cour des 
comptes - awer vun 12,5 Milliarden Euro am Joer 
2018 op ronn 19 Milliarden Euro - schätzungsweis, 
et kann nach driwwerleien - zum Enn vum Joer 
2021 an d’Luucht gaangen.
Dat, wat dobäi stëmmt, dat ass emol net den abso-
lutte Chiffer, mee dat, wat weesentlech ass, an dat 
ass vu munch engem Orateur hei, ech mengen, vun 
der ganzer Oppositioun, ugefouert ginn, souwuel 
vun de Kolleege vun déi Lénk bis zur ADR, nämlech 
dass déi Steigerungsrat vu 50 % ... An dräi Joer 
geet eis Staatsschold ëm 50 %, relativ gesinn, an 
d’Luucht - 50 %! Dat musst Der Iech emol virstellen! 
Ech mengen, dat ass den Eescht vun der Lag, dee 
mer musse gesinn.
Da wëll ech Iech och soen: Déi Erreuren, déi sinn 
net elo geschitt, mee déi sinn an deene Jore virun 
der Kris geschitt. Do kann een also net argumen-
téieren, dass elo den Defizit sech eenzeg an eleng 
duerch d’Covidkris erkläert.
Ech ginn Iech och do e konkreet Beispill.
(M. Gilles Roth montre une documentation.)
Dat sinn d’Statistike vun Eurostat.
Dat sinn d’Statistike vum Eurostat. Déi ka jiddwer-
een um Internetsite nokucken. Wat seet den Euro-
stat? Majo, an deene fette Joren 2017, 2018, 2019, 
wou et iwwerall an Europa gutt gaangen ass, dat 
war de Post-crise vun 2008/2009, do ass bis 2013 
bezuelt ginn an ab 2014, 2015, 2016 ass et Gott sei 
Dank a sämtlechen europäesche Memberstaate 
besser gaangen. Wat seet dës Grafik? Dës Grafik 
seet: Vun 2018 bis 2019 ass an dräi europäesche 
Memberstaaten d’Staatsschold an d’Luucht gaan-
gen, an dat am Verglach zu dem PIB. Wou ass 
dat? Mee dat ass zu Lëtzebuerg, niewent Litauen a 
Rumänien. A sämtlechen aneren europäesche 
Mem  berstaaten ass d’Staatsschold ofgebaut ginn 
an deenen Zäiten. An duerfir ass dat virdru gesot 
ginn, ech mengen, den Här Kartheiser hat et gesot: 
„Ma mir hätten d’Sue geholl a mir hätte Staats-
schold ofgebaut an deene fette Joren.“ Dat ass dat, 
wat antizyklesch Politik ubelaangt.
Souguer Portugal a Griicheland - Portugal a Griiche-
land, déi extreem touchéiert waren an der Kris vun 
2008 -, stinn hei ënnert deene Memberstaaten, dee-
nen hire PIB an der Relatioun erofgaangen ass.

M. Gilles Baum (DP).- Gitt emol dohinner d’In-
frastrukture kucken, well dat do ass awer ...

M. Gilles Roth (CSV).- Also, Här Baum, ...
M. Gilles Baum (DP).- Wat ass da mat de Suen 

gemaach ginn?
M. Gilles Roth (CSV).- ... ech hunn Iech net ën-

nerbrach, ech wëll Iech just soen, dass, wann Der 
an de Raum ronderëm Lissabon fuert, bis uewen op 
Porto, ech mengen, do ass den Zoustand vun den 
Autobunne weesentlech besser wéi deen op ver-
schiddene Plaze bei eis am Lëtzebuerger Land.

M. Gilles Baum (DP).- Da fuert emol zu Lissabon 
zéng Kilometer eraus oder zu Porto, da kuckt Der 
emol, ob et ...
(Brouhaha)

Mme Simone Beissel (DP).- Mir hunn eng vun 
deene gréissten ...

M. Gilles Baum (DP).- ... do ass wéi zu ...
(Coups de cloche de la présidence)

M. Gilles Roth (CSV).- Här President, Dir Dam-
men an Dir Hären, ...
(Brouhaha)
... Här President, ...
(Coups de cloche de la présidence)
... Dir Dammen an Dir Hären, da gëtt jo invo-
quéiert ...
Ech hunn Iech schwätze gelooss, Dir hutt nach ge-
nuch Riedezäit, da kënnt Dir oder en anere Kolleeg 
vun der DP roueg hei optrieden.
„Eis Schold ass manner héich wéi an anere Länner“, 
gëtt gesot. Mee, Dir Dammen an Dir Hären, Fakt 
ass, dass mer eng oppen Ekonomie sinn. Mir sinn e 
Land vu 625.000 oder 650.000 Awunner. A mir kën-
nen net eng antizyklesch Politik maachen, wou mer 
d’Wirtschaft no Keynes’scher Aart ustimuléieren. 
Wann an Däitschland, bei Mercedes, bei Audi, bei 
BMW, wou allkéiers iwwer 100.000 Leit schaffen, 
wann déi e Konjunkturprogramm lancéieren, dann 
zielt dat net nëmme fir déi Betriber do, mee fir déi 
ganz Sparten, déi Zouliwwerer dervu sinn, inklusiv 
d’ailleurs fir eenzel Lëtzebuerger Betriber.
Dat hu mer awer net zu Lëtzebuerg, well mer net 
esou grouss sinn. Da kënne mir also net einfach 
vun eis eleng decidéieren, dass elo d’Wirtschaft 
erëm mat engem Konjunkturprogramm soll grouss-
aarteg ugefacht ginn. An aus deem Grond warnt 
eigentlech jiddwereen, dass mer net kënnen ein-
fach soen: „Mir vergläichen eis mat deenen aneren 
europäesche Memberstaaten a mir leien nach lar-
gement ënnert de Maastricht-Krittären!“ Well déi 
Länner, wou op eemol d’Schold ëm 50 % an deene 

leschten dräi Joer an d’Luucht goung, déi sinn op 
enger Hand opzezielen. An et ass d’ailleurs dat, 
wann Der sot, dat hei wier eng politesch Bewäer-
tung. Déi kann et och sinn! Ech wëll Iech just 
soen ...
(Brouhaha)
Dir sot mat Recht: „Dat ass Äert gutt Recht.“ Ech 
wëll Iech just soen, zu där änlecher Konklusioun 
kënnt awer eng staatlech Institutioun.
(M. Gilles Roth montre un document.)
Nämlech op der Säit 49, ech muss jo faktebaséiert 
schwätzen, vun dem Avis vun der Cour des comp-
tes, déi eigentlech, fir et op Lëtzebuergesch ze 
soen - ech maachen net d’Injure, fir dat ze paraphra-
séieren -, ganz kloer seet, et misst opgepasst ginn 
op d’Explosioun vun der Schold. A si seet ganz 
kloer, dass een net kann higoen, wat zu Lëtzebuerg 
éischtmoleg de Fall ass, dass d’Schold nämlech net 
méi gemaach gëtt, fir Investissementer ze bezue-
len, mee dass d’Schold gemaach gëtt, fir d’De-
pense-couranteë vun dem Staat ze bezuelen. An 
dass Der dat ganz subtill gemaach hutt, wat ken-
gem opgefall ass, wat awer am Gesetz, deem 
éischte Covidgesetz, drasteet: Et huet een nämlech 
eng Dispositioun aus dem Kontabilitéitsgesetz vun 
1999 ausgeklamert, fir dass dat iwwerhaapt recht-
lech géif goen. Do ass ausgeklamert ginn, dass 
Scholden, Emprunten däerfen ausschliisslech ge-
maach ginn, fir Investissementer ze finanzéieren.
Zu enger selwechter Konklusioun kënnt eigentlech 
och de Conseil d’État, deen nach eng Kéier dee 
Seuil vun der 30-%-PIB-Schallmauer beliicht, an e 
seet ganz kloer, et misst een no der Kris direkt déi 
Moossname fannen, fir déi Schold erëm erofze-
dreiwen. An dann och nach eng Kéier, fir fakteba-
séiert ze schwätzen, Säit 17 aus dem Avis vun der 
Chambre des Fonctionnaires et Employés publics.
(M. Gilles Roth montre un document.)
Dat ass jo awer erstaunlech. Wat schreiwen déi? 
Déi schwätze vun enger „explosion“, enger „explo-
sion de la dette publique“!
(Interruption)
Si schwätze vun enger „dette perpétuelle“. An dat 
ass jo awer net onbedéngt den Usus vun der 
Staats  beamtegewerkschaft an hirer Beruffskum-
mer. Mee firwat maache se dat? Jo, déi wësse fir-
wat! Déi wësse firwat. 80-80-90, deen Accord ass 
ewechgeholl gi bei deem viregten Accord salarial. 
An ech ka mech awer ganz gutt erënneren, dass ge-
sot gouf vun deene representative Gewerkschaften, 
an dësem Fall der CGFP: „D’leschte Kéier war et fir 
déi Staatsbeamten, déi an de Beruff agestiege sinn, 
an déi nächste Kéier fléisst et an eng Gehaltsop-
besserung.“ Ma déi wësse ganz genau, dass, wann 
eng Schold explodéiert, dass dann net vill ze huelen 
ass, da gëtt et wéineg Augmentatioun vun de Léin, 
well déi finanzéiert ee jo dann op Puff. An et gëtt 
och ganz wéineg aner Anneemlechkeeten an en-
gem nächste Gehälteraccord.
Dir Dammen an Dir Hären, eis Konklusioun ass 
duerfir als CSV: Mir sinn net mat gesonde Staatsfi-
nanzen an dës Kris eragaangen! An dat si keng 
Fakenews vun der CSV, et si keng Fakenews vun 
deenen aneren Oppositiounsparteien, déi dat, vun 
déi Lénk iwwert d’Piraten bis zu der ADR, alleguer-
ten an hire Rieden haut festgestallt hunn.
Dir Dammen an Dir Hären, ech ginn Iech och ganz 
kloer d’Explikatioun, wat de Feeler ass. Kuckt emol, 
an deene fette Joren 2018, 2019, wat ass geschitt? 
D’Steier, d’Lounsteier, déi ass ëm duerchschnëtt-
lech 10 % an d’Luucht gaangen. Dat hat näischt 
mat der Augmentatioun an deem Sënn vun der 
Lounmass ze dinn, mee dat hat ganz einfach eppes 
dermat ze dinn, dass d’Lounmass méi séier an 
d’Luucht gaangen ass an dass de Steiertariff net 
deementspriechend adaptéiert ginn ass. Dat 
heescht, d’Leit hunn zwar méi verdéngt, mee si hu 
praktesch d’Hallschent dem Staat derbäi ofginn.
Et gëtt nach méi kokass bei der Betribssteier. 2013 
bis 2016 hate mer duerchschnëttlech ëmmer esou 
1,65 Milliarden Euro Recettë pro Joer um Niveau 
vun der Betribssteier, 2017 op eemol 400 Milliou-
nen Euro weider, an engem Joer. 2018 kënnt et 
nach besser: 800 Milliounen Euro. 2019: iwwer 1 
Milliard Euro méi wéi véier oder fënnef Joer virdrun, 
am Duerchschnëtt. Ma déi Suen, déi sinn net ein-
fach esou eragereent. Mee et wousst een awer, wat 
d’Ursaach dervu war, et ass iwwregens och hei ge-
sot ginn: Dat ass d’elektronesch Erfaassung vun de 
Benefisser vun de Betriber, déi och dee Moment 
elektronesch besteiert goufen.
Wat ass geschitt? Mee et huet ee ganz einfach 
Réckstänn aus deene Jore virdrun op eemol mat-
eneen, zesummen, akasséiert. Jo, an do ass et ver-
passt ginn, an ech huelen et nach eng Kéier, den 
Apel fir den Duuscht op d’Säit ze leeën, well et 
wousst een, dass déi Recetten do vun de Steieren - 
iwwregens hunn d’Plan-pluriannuellen dat och aus-
gewisen - net rekurrent géife weider an d’Luucht 
goen. An amplaz den Apel fir den Duuscht ze hue-
len, amplaz en Deel op d’Säit ze setzen, fir a méi 
schlechten Zäite Scholden eventuell ofzedecken, 

wat ass geschitt? Et ass eng Halligalli-Politik ge-
maach ginn, gratis hei a gratis do! Jo, den Tun krut 
eppes, de Pier krut eppes an de Misch huet och 
eppes missen an der Dräierkoalitioun kréien.
Et ass souguer esou wäit gaangen, Dir Dammen an 
Dir Hären, mam gratis ëffentleche Bustransport: De 
grénge Minister François Bausch, ech ka mech 
nach erënneren, 2018, et muss esou am September, 
Oktober gewiescht sinn, huet hie gesot, hie wier net 
derfir, dass den ëffentlechen Transport géif gratis 
ginn, als fréieren Eisebunner kann ech dat verstoen. 
Wat näischt kascht, ass näischt! Wat ass geschitt? 
Hie selwer huet, ënnert dem Drock vun dem Regie-
rungsprogramm, missen de gratis ëffentlechen 
Transport aféieren. Ech weess net, ech soen dat 
och haut riichteraus, ob dat onbedéngt déi beschte 
Léisung war. Ob een elo zwee oder dräi Euro bezilt 
fir e Busticket oder net, mee dann huet een zumin-
dest de Respekt, dass och dat eppes kascht an 
dass déi Leit, déi mat engem fueren, och eng Aar-
becht leeschten.
(Brouhaha)
An dat ass mat Recht gesot ginn, well e Bus, e Ge-
lenkbus ze féieren, dat ass eppes, wat net onbe-
déngt einfach ass.
Dir Dammen an Dir Hären, wat de Problem domad-
der ass: Jo, mir kréie keng Steiererliichterungen, 
well ech weess net, wéi mer déi finanzéieren, et sief 
héchstens op Puff. A weider Sozialleeschtungen, 
ech hunn dat jo schonn haut héieren, do kommt Der 
elo domadder, mat wat solle mer dat bezuelen, et 
sief op Puff? Mëttelfristeg kënnt Schold derbäi. 
Well ech gesinn net, wann een defizitär ass ëm 2,5 
Milliarden Euro an et lafen nach 3,7 Milliarden Euro 
Prêten aus, wat geschitt? Majo et finanzéiert een 
erëm Prête mat Prêten. Elo kënnt Dir natierlech 
hanner virgehalener Hand soen: „D’Leit, deenen ass 
d’Schold vun enger Gemeng, deenen ass d’Schold 
vun engem Staat quiitschegal.“ Mee wann d’Leit bis 
spatzkréien, dass et näischt méi an der Lountut, an 
der Paitut bäigëtt, wann d’Leit bis spatzkréien, dass 
se keng Steiererliichterunge kréien, wann d’Leit bis 
spatzkréien, dass et op de soziale Leeschtungen 
„nada“ ass, dann hu se séier dat Spill do duerch-
kuckt.
An ech mengen, gradesou frou, wéi se sinn, dass se 
soen: „Dat betrëfft mech jo net, déi Schold“, grad-
esou rose gi se, wa se déi Leeschtungen, déi se 
sech all an engem Rhythmus vun dräi bis véier Jo-
ren erwaarden, wa se déi net méi kréien.
An, Dir Dammen an Dir Hären, déi grouss Perdanten 
- an et ass dat, wat jo net richteg ass, dass grad 
dann déi al, almoudesch, wéi mer ëmmer dohige-
stallt ginn, CSV Iech dat muss soen -, déi grouss 
Perdante vun där Scholdespiral, an där mer elo sinn, 
dat ass net déi nächst Generatioun, mee dat sinn 
déi Jonk vun haut, well déi kënne sech keen Haus 
leeschten. Déi kënne sech normalerweis emol keen 
Appartement, kee Logement leeschten! An dat sinn 
déi, déi dës Scholden hei ënner Steieren oder ënner 
Netreduktioune vu Steiere mussen zréckbezuelen.
(Brouhaha)
Dir Dammen an Dir Hären, et ajoutéiere sech zu all 
deem nach eng ganz Rei vun Ongerechtegkeeten. 
An erlaabt mer, och zu enger bësse fortgeschratte-
ner Stonn op eng Rei vun dësen Ongerechtegkeeten 
awer anzegoen.
D’Manipulatioun vum Index: Also, wann ech elo de 
Sozialistekongress vu Mutfert nach am Kapp hunn, 
do war ech just an der Chamber, wou eng Rei Depu-
téierten, kann ech Iech soen, Dir kennt se, ech 
kenne se och ganz gutt, do ze ziddere souzen, ob 
déi Koalitioun CSV/LSAP nach géif weidergoen oder 
net ... Hautdesdaags jäizen d’Sozialisten zwar: 
„Fangeren ewech vum Index!“, mee si akzeptéieren 
hei stillschweigend, warscheinlech an der Blockbil-
dung 31 géint 29 - wat akzeptéiere se? -, dass, 
wann de gratis Bustransport kënnt, wat natierlech 
fir de Staat oder d’Staatsfinanze favorabel ass, 
dass dann den Index net belaascht gëtt.
Am Kloertext ass direkt - wat ass et, dräi oder véier 
Méint? - den Index scho laang no hanne verréckelt 
ginn, well déi Leeschtung natierlech gratis ass. Et 
ass awer net jiddwereen, deen an deem selwechte 
Mooss wéi hei an der Stad oder an dem Speckgür-
tel vun der Stad vun dem gratis ëffentlechen Trans-
port profitéiert.
(Brouhaha)
A wann et dann awer ëm d’CO2-Steier geet, wat jo 
eng Steier ass, wat maachen d’Sozialiste mat - Arti-
kel 8, mengen ech, vun der Loi budgétaire -: Déi ass 
indexneutraliséiert. Dat heescht, do, wou d’Leit ei-
gentlech missten, wat jo den Objet vun dem Index 
ass, d’Kafkraaft kompenséiert kréien, do sinn d’So-
zialiste mat d’accord a soen: „Majo, dat ass kee 
Problem!“ A wann ech de Moien de Finanzminister 
jo héieren, da seet deen: „Majo, soss géifen déi 
Räich ëmmer méi kréien.“
Okay, okay. Ech erënnere mech nach un al Diskus-
siounen, wou mir eis emol an der CSV net eens wa-
ren: Dat war déi vun der Deckelung vum Index! Mee 
ech weess awer, wéi radikal - an ech gesinn den Här 

Wolter do sengerzäit als Parteipresident vun der 
CSV - do d’Positioun vun der Lëtzebuerger Sozialis-
tescher Aarbechterpartei war.
An d’Chambre des Salariés, ech muss jo fakteba-
séiert schwätzen, ...
(Interruption)
... jo, jo, ...

Une voix.- A jo!
M. Gilles Roth (CSV).-... d’Chambre des Salariés, 

déi kënnt op der Säit 82 (veuillez lire: Säit 79) vun 
hirem Avis, deen iwwregens exzellent ass, ech 
muss dat éierlech soen, liest deen Avis vun der 
Chambre des Salariés, et ass en exzellenten Avis, 
mat, ...

M. Mars Di Bartolomeo (LSAP).- Dann hu se 
eppes Guddes gemaach an der Chambre des Sala-
riés.

M. Gilles Roth (CSV).- Jo. Et ass en exzellen-
ten ...
(Interruption)
Bréngt mech elo net aus dem Konzept, Här Di 
Bartolomeo.
(Hilarité)
Ech muss jo laachen, sot Der, da wier ech méi sym-
pathesch.
(Interruption par M. Mars Di Bartolomeo)
Also, d’Chambre des Salariés, déi kënnt zur Kon-
klusioun, Dir hutt dat jo dann och gelies: « Contre 
toute attente et sans concertation » - „sans concer-
tation“, dat heescht, si sinn emol net gefrot ginn, 
« la taxe carbone sera intégralement neutralisée 
dans l’échelle mobile des salaires ». Bon, dont acte.
Dir Dammen an Dir Hären, komme mer zu dem Aar-
mutsrisiko an ech si frou, dass de François Benoy 
gëschter och a senger Interventioun den Aarmuts-
risiko erwäänt huet.
2008, mat Konstellatioun „déi béis CSV“, Aarmutsri-
siko: 72.000 Leit ënnert der Aarmutsgrenz. 2019, 
d’CSV längst an der Oppositioun: 122.000 Leit. 
122.000 Leit liewen hei am Land ënnert der Aar-
mutsgrenz. Dir Dammen an Dir Hären, dat ass bal 
ee vu fënnef, deen ënnert der Aarmutsgrenz lieft. 
D’Bevëlkerungszuel vun 2008 bis 2019 ass ëm 24 % 
an d’Luucht gaangen. D’Aarmutsgrenz, Dir Dammen 
an Dir Hären, ass vun 2008 bis 2019 ëm sage und 
schreibe 69 % an d’Luucht gaangen - 69 %!
Wat d’Nopeschlänner fäerdegbruecht hunn, mir ku-
cke jo ëmmer sou hochnäseg op déi erof - dat sinn 
d’Belsch; d’Belsch, d’Fransousen an déi Däitsch -, 
déi hunn et fäerdegbruecht, hir Aarmutsgrenz erof-
zesetze respektiv zumindest stabill ze halen. Zu 
Lëtzebuerg ass se carrement explodéiert. Och do 
recommandéieren ech d’Säite 54 bis 64 vun dem 
Avis vun der Chambre des Salariés: « Les inégali-
tés, la pauvreté et l’exclusion sociale au Luxem-
bourg », fir faktebaséiert ze schwätzen.
Dir Dammen an Dir Hären, faktebaséiert wollt ech 
awer och eppes erwänen, wat mech de leschte 
Mëttwoch hei an dëser Chamber op dëser Plaz ex-
treem schockéiert huet, an ech hunn et opgeschriw-
wen, gëschter Owend, als Beleeg, d’Chambers-
sitzung vum 9. Dezember 2020: „Dës Prime unique 
war fir d’DP d’Konditioun, fir der Erhéijung vum Min-
destloun hei zouzestëmmen“, ass hei vun der Sprie-
cherin vun der DP op dëser Plaz gesot ginn. Dir 
Dammen an Dir Hären, wat hu mer gestëmmt? Mir 
hunn de leschte Mëttwoch, also haut virun aacht 
Deeg, d’Augmentatioun vun dem Mindestloun ëm 
2,8 % decidéiert. Wat richteg ass: Et ass keng Obli-
gatioun vun der Chamber, fir deem nozekommen, 
wann déi normal Lounentwécklung déi Jore virdrun 
deem entsprach huet. Et ass awer, hunn ech mer 
soe gelooss, déi lescht 45 Joer, mengen ech, bal 
ëmmer à l’unanimité esou decidéiert ginn. Wann 
ech dann awer dat do héieren, dass eng DP, als Re-
gierungspartei vun dem Premierminister, dee jo do 
ass, fir d’Leit zesummenzehalen, wann ech do aus 
dem Mond vun der DP-Spriecherin héieren, dass 
d’DP nëmme wëllt enger Mindestlounerhéijung zou-
stëmmen, wann d’Patrone 500 Euro Prime unique 
kréie fir Leit, déi ëm de Mindestloun schaffen, a wa 
se duerch d’Covidkris en Deel vun hirem Benefiss 
beanträchtegt hunn, da muss ech ganz éierlech 
soen, da schockéiert dat mech. Dat schockéiert 
mech!
An et gëtt ëmmer vun de Leit dobausse behaapt: 
„Jo, déi Parteien, et ass souwisou alles Speck a 
Schwéngefleesch, an déi Politiker ...“ Nujee, ech er-
spueren Iech alleguerten d’Kommentarer, déi sou 
op der Place publique iwwer eis oder anerer, ...

Une voix.- Mir héiere se jo och!
M. Gilles Roth (CSV).- ... Dir héiert se och, ge-

maach ginn. Da muss ech Iech ganz éierlech soen: 
Da gëtt et awer nach vläicht e subtillen, mee en 
däitlechen Ënnerscheed zwëschent enger Chrëscht-
lecher Sozialer Vollekspartei an enger liberaler DP!

Une voix.- Gott sei Dank.
Une autre voix.- An nach méi wéi een.

M. Gilles Roth (CSV).- Jo.
Här Graas, de Jean Spautz, 90 Joer, ...

Une voix.- Jo.
M. Gilles Roth (CSV).- ... ganz kloer am Kapp, 

héich respektéiert, seet nach haut: „Bei eis an der 
Partei, do huet den Aarbechter seng Plaz, grad wéi 
den Dokter, den Affekot an de Geschäftsmann seng 
Plaz huet.“
(Interruption)
A bei eis, do kënnt keng esou eng Ausso zustanen. 
Do ass et net esou, dass dem Aarbechter seng Me-
ritter sollen honoréiert gi sous condition, dass de 
Patron och nach Benefisser huet. Well den Aar-
bechter, Dir Dammen an Dir Hären, deen huet net 
déi Lobby, deen huet net déi Lobby, weeder hei nach 
op anere Plazen, fir seng Fuerderungen an dat, wat 
hie sech erwaart, kënnen duerchzesetzen.
(Brouhaha)

Plusieurs voix.- Très bien!
M. Gilles Roth (CSV).- A mir diskutéieren hei, ...
Une voix.- Très bien!
M. Gilles Roth (CSV).- ... mir diskutéieren hei, ...

(Brouhaha)
... Dir kënnt Iech herno aschreiwen, Här Baum, mir 
diskutéieren hei ëm wat? Ëm 60 Euro de Mount - 
brutto! Well wann d’Leit d’Sécurité sociale bezue-
len, se ginn och nach drop besteiert, kréie se nach 
44 Euro. Déi 60 Euro brutto de Mount, Dir Dammen 
an Dir Hären, brutto de Mount an der Lountut, an 
dësen Zäiten - gitt emol eng Kéier kucken, wat zu 
Lëtzebuerg alles kascht. Et kann dach net sinn, 
dass mer eng Konditionalitéit maachen, fir dass 
deen ee 60 Euro a senger Lountut bäikritt viru 
Chrëschtdag, an deen aneren, an dat ass net nëm-
men een, drénkt Wäiner, déi dee selwechte Präis 
hunn, iwwert déi Feierdeeg. Dat kann net sinn! Well 
den Aarbechter, deen hätt jo da vläicht och emol 
d’Recht fir ze froen, ob munchereen, wann en dat 
drëtt oder dat véiert Appartement zu Knokke huet 
oder e Chalet an der Schwäiz oder Yachten, ...
(Brouhaha)
... Yachten op der Côte d’Azur, ob déi alleguerte bis 
op de leschten ...
(Coups de cloche de la présidence)
... Dibbelchen no der Lëtzebuerger Steierreegelung 
besteiert wieren.
(Brouhaha)

Une voix.- Très bien!
M. Gilles Roth (CSV).- Op jidde Fall, dat maache 

mir net mat!
Une voix.- Très bien!

(Brouhaha général)
M. Marc Spautz (CSV).- De Wirtschaftsminister 

hat jo emol eng Yacht!
(Coups de cloche de la présidence)

M. Gilles Roth (CSV).- Här President, ...
M. Gusty Graas (DP).- Sidd Der fir geséchert 

Aarbechtsplazen? Jo oder neen? Sot dat emol fir 
d’éischt, ier Der esou Aussoe wéi déi dote maacht.

M. Gilles Roth (CSV).- Dir schéngt nach op Ärer 
Positioun ze beharren!
(Brouhaha)
Da komme mer zu den Alengerzéier. Alengerzéier, 
Dir Dammen an Dir Hären. O Mamm, wat héieren 
ech do? „Déi réckstänneg CSV! Mir maachen elo 
alles aneschters. Mir maachen d’Fënstere grouss 
op. De Mief vun der CSV, dee muss eraus, well dat 
ass bei den Damme souwisou nëmme KKK.“ Wéi 
ass et? Kanner, Kierch a Kichen?
(Interruption)
A Kichen, jo, ...

Mme Simone Beissel (DP).- Kanner, Kichen, 
Kierch. 

M. Gilles Roth (CSV).- Jo, jo. Dir sot et richteg, 
Madamm Beissel.
(Brouhaha)
Mee lauschtert emol: Mir sinn net esou réckstän-
neg! Mir sinn net esou réckstänneg, mir hu just 
gären de Choix. Mir hu gären de Choix! Mir hätte 
gären, dass Männer wéi Fraen en héijen Taux d’em-
ployabilité zu Lëtzebuerg hunn, Männer wéi Fraen!
Ech wëll awer just an deem Kontext erënneren, 
dass grouss Errungenschaften, fir dass d’Famillje-
liewe sech mat der Aarbecht kann zesumme kombi-
néieren, geschitt sinn ënner CSV-Fiederféierung.

Une voix.- Très bien!
M. Gilles Roth (CSV).- Wien huet dann d’Éduca-

tion précoce hei am Land agefouert?
War dat mat enger CSV-Regierungsbedeelegung? 
Jo, dat war eise Ressort.

Wien huet dann d’Maison-relaisen agefouert hei am 
Land? War dat ënner CSV-Regierungsbedeelegung? 
Jo! Wien huet de Partenariat, de sougenannte 
„Pacs“, dann agefouert? Dat war ënner enger CSV-
Regierungsbedeelegung.
(Brouhaha)
Dat war net den Här Biltgen, dat war dee villge-
schmäten Här Luc Frieden. 2004 ass de Gesetzes-
projet gestëmmt ginn.
(Brouhaha)
Jo, jo, dat ass esou.
An dann, Dir Dammen an Dir Hären, de Mariage 
pour tous hei am Land, ënner wat fir enger Fieder-
féierung ass dee gebuer? Ënnert dem François 
Biltgen, deemools Justizminister, ...
(Brouhaha)
... an dem Paul-Henri Meyers.
(Coups de cloche de la présidence)
De Paul-Henri Meyers huet dee Projet begleet. A 
wann 2013 déi Saach net an d’Bréch gaange wier, 
da wier deen Text och nach gestëmmt ginn.
Dir Dammen an Dir Hären, ...
(Interruption)
... Dir kënnt Iech elo och, Här Graas, Dir kënnt Iech 
hei elo evertuéieren, mee ech erënneren Iech da 
ganz einfach un eent vun Ären Haaptwalversprie-
chen, dat Der och an de Koalitiounsaccord ge-
schriwwen hutt, nämlech dat, ech weess et scho 
mëttlerweil auswenneg: „Ob Der bestuet sidd, ob 
Der gepacst sidd, ob Der gescheet sidd, ob Der 
getrennt sidd, ob Der alengerzéiend sidd, ob Der 
Wittfra sidd oder Wittmann sidd“ - elo hunn ech se 
bal alleguer derbäi - „de Jonggesell, jiddweree soll 
an där selwechter Steierklass besteiert ginn a kee 
soll dobäi verléieren!“
Maja. Dat heescht jo ganz einfach, nach Adam 
Riese: Jiddweree muss an der Steierklass 2 be-
steiert ginn! An duerfir ass meng konkreet Fro un 
de Finanzminister, am Kontext vun der Individuali-
séierung vun de Steierrechter, ...
(Brouhaha)
... wat mer och guer keng onsympathesch Iddi fan-
nen: Mee sot eis an Ärer Interventioun, déi Der 
muer oder, jo, muer maacht, wat dat kascht. Well 
Dir hutt dat jo elo de Leit siwe Jore versprach. Wat 
kascht dat? A wéi wëllt Der dat konkreet bewierk-
stellegen? An a wat fir enger Zäitrumm? Dat sinn 
déi dräi Froen, do hätte mer just gär vun Iech muer 
eng ganz kloer Äntwert, vu dass et ee vun deene 
wichtegste Projete vun dëser Legislaturperiod ass, 
mee da musst Der och op deem Projet kloer Faarf 
kënne bekennen.
Här President, Dir Dammen an Dir Hären, wa mer bei 
Ongerechtegkeete sinn, da wëll ech och ee vun de 
Point-pharë vun dësem Gesetzesprojet, dem Bud-
get, uschneiden, dat ass dee vun der CO2-Steier. Ech 
wëll et virop soen: Viru 14 Deeg hu mer op dëser 
Plaz dat neit Klimagesetz matgestëmmt als CSV, 
well mer der Meenung sinn, dass fir all Partei - dat 
ass op jidde Fall eis Meenung als Vollekspartei - 
d’Klimapolitik Partie intégrante muss vun all Poli-
tikgestaltung sinn, an do zielen absënns d’Volleks-
parteien derzou! Dass mer verschidden aner Mee-
nungen hunn, ech mengen, dat muss méiglech sinn. 
Mir sinn och prinzipiell, ech soen dat nach eng 
Kéier hei, net géint eng CO2-Steier als Prinzip. Mir 
sinn awer der Meenung, dass déi CO2-Steier zu dë-
sem Zäitpunkt falsch ass, wou se agefouert gëtt. 
Mir hätte léiwer gesinn, dass déi an där globaler 
Steierreform agefouert gi wier.
An den drëtte Punkt ass deen, dass mer der Mee-
nung sinn, dass déi CO2-Steier, wéi se elo virge-
luecht ginn ass, op ettleche Punkte sozial wierklech 
ongerecht ass, an ech wëll Iech dat och kloer ën-
nermaueren.
Mir hunn, oder Dir hutt, d’lescht Joer mat dem Bud-
get hei zwee Cent Akzisenerhéijung gestëmmt. 
Schonn 2020 ..., ech mengen, et war virun der 
Covidkris, oder am Mäerz, wéi déi agefouert ginn 
ass. Et huet eigentlech d’Leit net vill dobausse be-
réiert, well se vill méi mam Covid beschäftegt ware 
wéi mam Rescht. Mat dëser CO2-Steier, do kommen 
op de Bensinn an op den Diesel nach eng Kéier 
5 Cent derbäi, 5 Cent Akzisen. Elo sot Der: „O, wat 
si 5 Cent? Fir d’Leit ass dat eng Tut am Cactus!“ 
Pardon, an engem grousse Supermarché sinn et 
5 Cent. Déi kommen op all Liter bäi. 2022 geet et 
nach eng Kéier an d’Luucht an 2023 geet et nach 
eng Kéier an d’Luucht.
Dat, wat fir eis awer vill méi grav ass - an ech 
weess net, ob jiddweree sech däers bewosst ass, 
well et gëtt ëmmer gesot: „Dat geet op de Sprit!“ -: 
Mee wësst Der, an ech zitéieren hei der Chambre 
des Salariés hiren Avis, dass den Heizungsmazout 
16 % ab dem 1. Januar vum nächste Joer méi deier 
gëtt? 16 %! An et ass virdru schonn ugeklongen: 
Am ländleche Raum, do kann net jiddwereen, virun 
allem net eeler Leit, sech erlaben, säin Haus, wat 
da vläicht 40, 50 oder méi Joren huet, vu Grond op 

Buedem energeetesch ze sanéieren. Déi hunn déi 
Suen net. Se kënne sech emol kee Brûleur leesch-
ten, dee kascht zwëschent 10.000 an 12.000 Euro! 
Wat hunn déi Leit? Ma déi hu keen anere Choix, well 
de Gas emol vläicht op eenzelne verluerene Plazen 
net läit, déi mussen um Mazout 16 % méi bezuelen. 
Dat heescht, deenen hir Mazoutsrechnung, déi gëtt 
16 % méi deier. Wann d’Haus schlecht isoléiert ass, 
da si se séier op 2.000 bis 3.000 Euro Mazout pro 
Joer. Ma rechent 16 % derbäi, dat si 540 Euro, 540 
Euro fir d’Leit, ob se aleng dostinn oder net. Elo 
kënnt Der soen: „Mee se kënne sech jo op de Gas 
riichten!“ De Gros vun d’Leit geet op de Gas, wat jo 
och eng Absurditéit ass. Fréier hu mer d’Leit op de 
Gas gedréckt, elo musse se op eemol erëm elek-
tresch hëtzen. Virun 30 Joer, wéi se elektresch ge-
hëtzt hunn, du krute se gesot: „Majo, Dir sidd jo ver-
réckt, fir op Elektresch ze goen, d’Cegedel huet 
emol iwwerhaapt net déi Capacitéiten, fir esou vill 
elektresche Stroum dohinner ze bréngen.“
D’Gasrechnung: 10 % méi deier! Ech hu mer awer 
soe gelooss, dass eng ganz Partie Handwierker, an 
absënns d’Bäckeren, net mat Elektresch kachen 
oder d’Bréidercher baken. Déi maachen dat mat 
Gas. Also, dat kascht net nëmmen den Handwierker 
eng Hellewull, mee dat gëtt jo iergendwéi repercu-
téiert op déi Präisser.

Une voix.- Très bien!
M. Gilles Roth (CSV).- Den Diesel geet 11 % an 

d’Luucht, de Bensinn geet 10 % an d’Luucht. Also 
Dir hutt eng extreem gutt orchestréiert Kommunika-
tiounspolitik gemaach, well d’Leit hu just am Kapp: 
„O, dat sinn déi puer Cent an d’CSV, déi reegt sech 
just doriwwer op!“ Mee hei geet et ëm de Mazout 
mat derbäi plus den Diesel. An da si mer séier op 
800 bis 1.000 Euro pro Joer.
An dann muss ech soen, déi 96 Euro, do gëtt jo ge-
sot: „Beim Steierkreditt setze mer déi bäi.“ Mee dat 
ass de Steierkreditt pro Joer. Dat sinn 8 oder - wat 
gëtt et? - 8,5 Euro de Mount, déi decke largement 
net déi Méifraisen, déi een huet. A virun allem: E 
Steierkreditt, ab 40.000 Euro versteierbaart Jores-
akommes hëlt dee jo of a bei 80.0000 leeft deen op 
0. Dat heescht, alleguerten déi Leit, déi keng sozial 
Moossnamen hunn, déi net verbëllegt kënne wunne 
goen, mee déi Loyer bezuelen, ëm 2.000 Euro ron-
derëm d’Stad als Alengerzéier, déi kréien dat nach 
zousätzlech opgebrummt. A mir hu jo scho 50 % 
vun deene Leit, déi an der Aarmut sinn!
An aus deem Grond, Dir Dammen an Dir Hären, plä-
déiert d’CSV och elo mat Nodrock nach eng Kéier 
derfir, wéi eng ganz Rei vun anere politesche Par-
teien hei, a mir wäerten déi Motioun vun der ADR 
och mat ënnerstëtzen, dass och d’sozial Prestatiou-
nen, ob dat Kannergeld oder aner Leeschtunge 
sinn, grad a Krisenzäite sollen no uewen ugepasst 
ginn. Fir eis ass dat en Deel vum Investissement. 
An dat ass en Deel vun Investissementer an eng 
Cohésion sociale. Well wat hu mer dervun, wann 
d’Leit keng Sue méi hunn a si ginn herno alleguer-
ten op d’Strooss stoen? Dann hu mer och näischt 
geschafft.
An de Clou, ...
(Brouhaha)
... Dir Dammen an Dir Hären, dat ass jo deen, dass 
d’Zentralbank gerechent huet, dass de Staat nach 
Sue verléiert, mat där CO2-Steier, wéi se elo ausge-
riicht ass. D’Zentralbank kënnt, fir et kuerz ze maa-
chen, op e Verloscht vu ganzer 178 Milliounen Euro, 
dee sech nämlech doraus ergëtt, dass d’Leit natier-
lech manner tanke ginn an dass doduerch manner 
Akzisen erakommen an dass zousätzlech nach 
muss dee Steierkreditt vu 50 Milliounen, nämlech 
fir déi 96 Euro ze finanzéieren, bezuelt ginn.
Mir fannen dat foncièrement ongerecht, well net all 
Mënsch sech en Eko-Ëmbau ka leeschten. Net all 
Mënsch huet dee selwechten Accès zum gratis 
ëffentlechen Transport, virun allem am ländleche 
Raum, virun allem am Norden! A wann d’Leit vum 
Norde bis an d’Stad schaffe kommen oder se 
schaffen op Schichten, da kënne se nuets net zu 
Fouss op den Zuch lafen an dräi Stonne waarden, 
bis dass deen nächsten Zuch oder den nächsten 
ëffentlechen Transport kënnt.
An de Clou bei där ganzer Saach, dat ass jo deen: 
Déi eng, déi kënne bezuelen, vun dem Geréngver-
dénger bis zu dem Spëtzeverdénger, mee de Spët-
zeverdénger, deen huet zumindest eppes dervun: 
Dee kann, wann en dat da wëllt, sech zum Beispill 
elo e flotten Elektroschlitt op dem Festival kafen, 
175.000 Euro, do gëtt et Nobelmarken, déi och nach 
gutt fueren. Dee freet dann e Subsid vun 8.000 Euro 
un an dee kritt deen. De Geréngverdénger, dee ka 
sech kee Subsid erfroen, well e keng Suen huet, fir 
den Elektroauto ze kafen.
Da wëll ech Iech just eng Kéier soen, wivill dass dat 
ausmécht. A wa mer scho bei der Individualiséie-
rung vun de Steiere sinn: Et gëtt jo nach Leit, déi 
Sue verdéngen zu Lëtzebuerg. Dat kënnt der no-
rechnen, op dem Calcul-Barème vun der Lëtzebuer-
ger Steierverwaltung. Eng Koppel, ob déi bestuet 
ass an der Steierklass 2, respektiv wa se getrennt 
ass an de Steierklass 1 an 1A, wësst Der, wat d’Dif-

ferenz ass zwëschent der Steierklass 2 an de 
Steierklassen 1 an 1A? 16.000 Euro! Wat sinn 
déi 16.000 Euro? Dat sinn zweemol 8.000 Euro! 
Dat heescht, wann déi, ouni dass se op dem Här 
Gramegna seng Individualiséierung waarden, sech 
de Januar op dem Autosfestival zwee Elektroautoe 
kafen, dann hu se déi Differenz zwëschent 2 an 1 
an 1A zréck. Fannt Der dat gerecht? Ech muss Iech 
soen: Ech fannen dat net gerecht! An déi Politik, Dir 
Dammen an Dir Hären, déi dréit eng CSV net mat.
Iwwert d’Pression fiscale diskutéiere mer eng aner 
Kéier. Déi ass op jidde Fall iwwert déi lescht véier 
Joer, noweisbar vun der OCDE, an d’Luucht gaan-
gen. Mir si mëttlerweil an der Pression fiscale vun 
den eenzelne Bierger zu Lëtzebuerg iwwer 40 %.
Stockoptions: e kuerzt Wuert derzou. Mir begréis-
sen et, dass dee Stockoptions-Regimm endlech 
Schluss huet.
Ech muss Iech ganz éierlech soen, Här Gramegna: 
Ech sinn awer erstaunt, am Kontext vun der Block-
bildung, wéi d’CSV eng Motioun agereecht hat 14 
Deeg virun der Presentatioun vun dem Budget, wou 
Der dann d’Ofschafe vun dem Stockoptions-Re-
gimm proposéiert hutt, dass do d’Blockbildung 31, 
dat heescht, d’Gambiaparteien, géint déi Motioun 
vun der CSV gestëmmt hunn. Déi hunn dergéint ge-
stëmmt! Dat heescht, u sech waren déi 31 Depu-
téierte vu Blo-Rout-Gréng eigentlech derfir, dass de 
Stockoptions-Regimm net géif ofgeschaaft ginn, 
mee dass dee géif verlängert ginn, well aneschters 
kann ech dee Vott net deiten.
Da wëll ech Iech soen: An do sinn ech awer 
hellhéiereg ginn! Zum Beispill den Avis vun der 
Chambre de Commerce, Ärem fréieren Employeur, 
wou Der Direkter dervu waart, wann Der dee liest - 
Dir hutt en de Moien och zitéiert, mee Dir hutt en 
net ganz zitéiert -, stellt d’Chambre de Commerce 
sech nämlech follgend Froen: Si seet, et wier en 
Effet d’annonce gewiescht vun dem Finanzminister, 
fir déi Stockoptions ofzeschafen. An da seet se, fir 
dat richteg ze maachen, misst een e Gesetz huelen, 
fir dass een och déi néideg Rechtssécherheet géif 
ginn, wat, mengen ech, rechtlech falsch ass. An et 
sinn eng Rei vu Juristen heibannen, déi wëssen, 
dass ee mat engem Gesetz keng Circulaire of-
schaaft, well de Staatsrot do direkt géif eng Oppo-
sition formelle maachen.
(Interruption)
Jo. Mee dat, wat d’Chambre de Commerce seet a 
freet, dat ass: Ass déi Stockoptions-Circulaire, wéi 
se elo besteet, schonn ofgeschaaft? Gëtt et eng 
Circulaire vun der Direktesch vun der Steierverwal-
tung, déi déi Circulaire, déi d’Stockoptions age-
fouert huet respektiv amendéiert huet, ofschaaft? 
Ech weess dat net. Sot mir dat! Mir hätten op jidde 
Fall gär vun Iech eng kloer Äntwert. A mir wäerten 
net akzeptéieren, dass elo, eng 15 Deeg virum Oflaf 
vun dësem Joer, déi Circulaire net ofgeschaaft gëtt, 
well mir wëllen net an déi Situatioun kommen, dat 
soen ech Iech ganz riicht eraus, wéi d’Chambre de 
Commerce da seet zum Schluss: « [...] donne à 
considérer qu’il faudrait alors régler le sort des 
contrats warrants en cours, notamment pour les 
bonus » - et misst een eigentlech soe „pour les bo-
nis“ - « 2020 payés en 2021, en octroyant une 
clause dite de “grand père” ».
Also, wann dat do d’Résultats des courses waren, 
da soen ech Iech riicht eraus: Dat war net esou, wéi 
mir dat verstanen hunn! Mir hätte gären, dass 
d’Stockoptions ee fir alle Mol op den 31. Dezember 
dëst Joer ophalen. A mir hätten och gären, dass de 
Finanzminister kloer hei Positioun bezitt an dass en 
eis confirméiert, dass vun der Steierdirektesch déi 
Circulaire, déi fréier bestanen huet, ofgeschaaft 
gouf.
D’Prime participative, ech komme geschwënn zum 
Schluss, d’Prime participative, jo, do huet de 
Staats  rot näischt gesot. Mir fannen et awer e bësse 
kokass, dass, wann Der an engem Betrib zwee Leit 
hutt, loosse mer soen e moderat oder e mëttelt 
Akom  mes, e Revenu vun 100.000 Euro, an deen 
een, dee kritt déi 100.000 Euro sous forme vu Sa-
laire bezuelt, an deen aneren, dee ka bis zu 25.000 
Euro als Boni bezuelt kréien. Wësst Der, wat d’Diffe-
renz herno am Netto ass? Deen, dee vun dem Pa-
tron gesot kritt: „Du kriss 25.000 Euro vun deenen 
100.000 Euro als Boni bezuelt“, deen huet herno um 
Enn vum Joer 5.000 Euro netto méi a senger Loun-
tut wéi deen, deen net vun deem Regimm ka profi-
téieren.
(M. Mars Di Bartolomeo prend la présidence.)
Mir fannen dat doutéis, well hei eigentlech de 
Patron selwer decidéiert iwwer e Steierbevirdeele-
gungsregimm.
Zum Amortissement bei de Mietwunnengen: Do 
soen ech Iech riichteraus, do hate mer ënnerschidd-
lech Diskussioune bei eis an der Partei! Ech wëll 
awer Iech an de Leit dobaussen och emol eng Kéier 
kloer soen, wat dat heescht, dee Régime d’amortis-
sement accéléré bei de Mietwunnengen. Also, 
wann Der en Appartement da kaaft - an elo sot Der: 
„Wouvu schwätzt deen?“, mee kuckt emol eng Kéier 
d’„Lëtzebuerger Wort“ an aner Zeitungen, wat d’Ap-

partementer mëttlerweil dorëmmer am Land kasch-
ten -, huele mer en Appartement, fir et einfach ze 
maachen, vun 1 Millioun Euro, wat d’Konstruktioun 
kascht, well den Terrain gëtt net aberechent: Deen, 
deen e puer Su op der Säit huet, wat mécht deen? 
Dee setzt da seng Scholdzënsen, loosse mer soen 
2 %, fir et ronn ze maachen, 20.000 Euro d’Joer, vun 
de Loyeren of. Loosse mer och nach soen, e kritt 
3,5 % Loyer, 5 %, dat ass largement iwwerdriwwen, 
dat kréien d’Leit net méi, e kritt 35.000 Euro Loyer. 
Vun deene 35.000 Euro setzt en emol 20.000 Euro 
als Scholdzënsen of. An dann ass et awer net ge-
doen. Dann huet e bis elo, niewent deenen 20.000 
Euro Scholdzënsen, och nach eng Kéier 60.000 
Euro pro Joer Amortissement ofgesat, dat heescht, 
en hat u sech en negative Revenu. An e konnt deen 
op aneren Akommesaarten, zum Beispill enger Pen-
sioun, engem Revenu de profession libérale, also 
vun engem Fräiberuffler, engem Bauer oder engem 
Salaire ofsetzen.
Elo sot Der mat Recht: „Wien huet dat dann age-
fouert“? Jo, dat ass 2002 ënner enger schwaarz-
bloer Koalitioun agefouert ginn. Mee et ass mat 
Recht de Moien drop higewise ginn, dass natierlech 
déi Plus-valuen 2002 net an deem Mooss um Mar-
ché immobilier waren, wéi dat haut ass. An duerfir, 
dat soen ech Iech riichteraus, Här Finanzminister, 
begréisse mer, dass Der dëse Regimm do ofstuuft, 
dat heescht, vu 6 % op 4 % Amortissement erofgitt. 
Wat mer eis awer gewënscht hunn, an ech ginn Iech 
do de Feedback e bësse vun engem erweiderte 
Krees, och vu Memberen, déi soen: „Wa mer dat do 
gewosst hätten!“: Et hätt een dat do och kënnen 
éischter annoncéieren, loosse mer soen, zum Ufank 
vun dem Joer, well d’Leit awer elo e bëssen domat 
iwwerrascht ginn. Dat betrëfft natierlech net deen, 
deen eng Rei vun Appartementer huet, mee loosse 
mer soen, dee Mann oder déi Fra oder déi Famill, 
déi sech en Appartement ugeschaaft hunn iwwert 
dee Wee, fir zum Beispill hir Pensioun opzebesse-
ren, dat fanne mer bei Geschäftsleit, dat fanne mer 
bei Privatleit, Fräiberuffler, déi si vläicht do e bës-
sen iwwerrascht. Nichtsdestotrotz mengen ech, 
dass am Sënn vun der Gerechtegkeet, vun der 
Steiergerechtegkeet, déi Moossnam total an der Rei 
ass.
An ech ginn och op deem Punkt nach kuerz dann 
op de Logement an. Mir verlaangen, dass d’Innemi-
nistesch, déi elo haut dankbarerweis hei ass, dass 
déi bis zu dem 15. Oktober 2021, dat heescht, viru 
Beginn oder zu Beginn vun dem nächste Legislatur-
joer, e Projet de loi deposéiert iwwert d’Reform vun 
der Grondsteier. Dat gëtt jo och annoncéiert als ee 
vun de Projet-pharë vun dëser Koalitioun. Abee 
dann: Weisen zielt!
A mir kënnen net méi akzeptéieren, ech soen Iech 
dat riichteraus, Madamm Minister, dass Dir ëmmer 
kommt: „Mir schaffen drun!“ Mee wann een esou 
eppes an e Walprogramm schreift, an et ass jo net 
esou, dass Dir den Inneministère eréischt zënter 
zwee Joer hutt, neen, den Inneministère ass am Be-
sëtz oder ass gefouert vun der LSAP zënter 2013, 
mee da musst Der jo kloer Iddien hunn. A mir hätte 
gären, dass Der dat op den Dësch leet.
An dréckt och elo net d’Responsabilitéit op d’Ge-
mengen a sot: „Mir musse waarden, bis dass déi 
lescht Gemeng hire PAG huet.“ Well ech soen Iech: 
Bis 2023 huet net déi lescht Gemeng hire PAG! Well 
wa se een huet an e gëtt herno beim Verwaltungs-
geriicht annuléiert, da sot Der erëm: „Jo, si hunn 
nach net hiren definitive PAG.“ Dir kënnt och ab-
strakt e Projet de loi deposéieren, onofhängeg der-
vun, ob déi lescht Gemeng hire PAG ajustéiert huet 
oder net. An an deem Sënn, Här President, iwwer-
reechen ech Iech och eng Motioun, wou mer d’Mi-
nistesch dozou opfuerderen.
Motion 16
La Chambre des Députés,
- rappelant
• que durant la dernière législature, le Gouvernement 
avait pris l’engagement de réformer l’impôt foncier 
dans le cadre d’une réforme globale des finances 
communales ;
• que cette réforme était censée assurer aux collec-
tivités locales un revenu stable contribuant au finan-
cement des infrastructures locales ;
• qu’un des objectifs avérés de ladite réforme 
consisterait également à établir une équité certaine 
entre les contribuables et permettre une affectation 
plus économe des ressources foncières,
- relu dans ce contexte les termes de l’accord de 
coalition 2018-2023 : « La réforme de l’impôt fon-
cier, qui devra contrecarrer la spéculation foncière, 
sera reliée à la refonte des plans d’aménagement 
généraux (PAG) “nouvelle génération”. Une tranche 
exonérée sur l’impôt foncier qui grève les biens im-
mobiliers habités par leurs propriétaires sera intro-
duite. La réforme de l’impôt foncier donnera l’occa-
sion de remplacer et de simplifier le système de la 
taxe communale spécifique d’inoccupation ou de 
non-affectation à la construction de certains im-
meubles. »

- rappelant qu’en décembre 2019, Madame le Mi-
nistre de l’Intérieur ajoutait que cette réforme ferait 
partie du paquet de réforme fiscale annoncé pour 
2020 ;
- déplorant que cette réforme fiscale a été reportée 
sine die par les responsables gouvernementaux, ce 
alors même que selon les mêmes personnes, les tra-
vaux y relatifs se trouvaient déjà au printemps à un 
stade avancé ;
- notant toutefois que, d’après les informations à 
notre disposition, la réforme de l’impôt foncier serait 
finalisée avant la fin de la présente législature ;
- rappelant que la détermination de l’impôt foncier 
se fait toujours à partir de la « valeur unitaire » à dé-
terminer par l’Administration des contributions di-
rectes ;
- rappelant également que la base de calcul de la va-
leur unitaire n’a pas été revue depuis 1941 ;
- notant dans ce contexte 
• que dans un arrêt d’avril 2018, la Cour constitution-
nelle allemande a invalidé le mode de calcul de la 
taxe foncière en relevant que les valeurs de réfé-
rence sont restées inchangées depuis plus d’un 
demi-siècle et entraînant ainsi une rupture du prin-
cipe d’égalité entre les contribuables ;
• que cet arrêt est transposable au Luxembourg, 
alors que notre régime date de l’époque de l’occupa-
tion nazie du Luxembourg,
- relu les recommandations du rapporteur budgé-
taire en matière de réforme de l’impôt foncier,
invite le Gouvernement
- à déposer d’ici la fin de la présente session parle-
mentaire, soit avant le 15 octobre 2021, un projet de 
loi portant réforme de l’impôt foncier.
(s.) Gilles Roth, Martine Hansen, Marc Lies, Laurent 
Mosar, Marc Spautz.

Une voix.- Très bien!
M. Gilles Roth (CSV).- Dir Dammen an Dir Hären, 

wann Der erlaabt, an dat ass de Schluss vu menger 
Ried, elo kënnt jo d’Fro: „Majo, wat hätt Dir da ge-
maach?“, da ginn ech Iech fënnef, sechs konkreet 
Pisten, déi besonnesch de Logement betreffen. De 
Marc Lies huet der schonns eng Rei ugeféiert ge-
hat. Ben, mir hätten eigentlech erwaart, duerfir hu 
mer och eng Motioun gemaach gehat, dass den Zu-
kunftsfong, deen do dran ass, och Suen investéiert 
hätt an den Akaf vun Terrainen. Dat ass eng kon-
kreet Fuerderung. Dat hätte mir gemaach. Mir hät-
ten déi 140 Milliounen Euro, wou de Satellitt an de 
Sand gesat ginn ass, och an den Ukaf vun Terraine 
gestach.
Da ginn ech Iech och eng konkreet Propositioun vun 
der CSV, wat d’Spekulatioun ubelaangt. Et gëtt jo vill 
vu Spekulatioun geschwat. Mir héieren: „Mir mussen 
hei a mir mussen do“, mee ech hunn awer keng 
konkreet Iddien héieren. Abee, am Iddiewettbewerb, 
wéi de François Benoy dat och gemaach huet, do 
kënnt Der dermat d’accord sinn oder net, Dir kënnt et 
och kritiséieren, mee zumindest hu mer eng konkreet 
Propositioun op deem Punkt gemaach. Wann een en 
Appartement keeft a wann een dat zwee Joer hält, 
dee Meerwäert, deen ee bei deem Appartement huet, 
an dat kann an déi honnert Dausenden Euro goen au 
vu vun der Evolutioun vun den Immobiliepräisser, 
dann kritt een no méi wéi zwee Joer do e reduzéierte 
Steiersaz, deen ass net méi 40 %, mee 20 %. Mir sinn 
als CSV der Meenung, dass een, fir dass een an de 
Genoss vun deem reduzéierte Steiersaz vun 20 % 
kënnt, déi Immobilie net nëmmen zwee, mee fënnef 
Joer muss halen. A wann ee se viru fënnef Jore ver-
keeft, dass een da mat dem normale Steiersaz be-
steiert gëtt. Dat ass eng konkreet Propos, déi mer 
als CSV wëlle maachen, och am Sënn, fir géint d’Spe-
kulatioun virzegoen.
Eng weider konkreet Propositioun - Dir hätt jo gäre 
konkreet Propositiounen: Eppes, wat et de Moment 
an der Stad Lëtzebuerg gëtt, kee weess et, oder déi 
mannst wëssen et, et gëtt et awer do, an et huet jo 
keen, souwuel vun der Majoritéit wéi vun der Oppo-
sitioun, sech vun där Dispositioun getrennt, sou-
dass ech dervun ausginn, dass se parteiiwwergräi-
fend akzeptéiert ass: D’Stad Lëtzebuerg huet eng 
Surtaxe communale. Wat heescht Surtaxe commu-
nale? Wann Der an der Stad Lëtzebuerg en Im-
meuble de rapport oder e Local de commerce kaaft, 
da bezuelt Der do 6 % Enregistrement, mee Dir be-
zuelt der Stad Lëtzebuerg nach eng Kéier - d’Ma-
damm Beissel néckt - 3 % zousätzlech Droit d’enre-
gistrement. An da steet awer an deem selwechte 
Reglement eng Dispositioun, déi seet nämlech, 
wann Der e Bauterrain kaaft, e Bauterrain, dee fäer-
deg do läit, wou Der kënnt muer drop bauen, wann 
Der dee kaaft an Dir deklaréiert net bei dem Akt, 
dass Der op deem Bauterrain bannent fënnef Jore 
baut, dass Der dann och musst déi 3 % zousätzlech 
Droit d’enregistrement bezuelen.
Déi kritt Der allerdéngs erëm, och wann Der et net 
bei dem Acte notarié deklaréiert hutt, wann Der 
bannent fënnef Jore kënnt noweisen, dass Der drop 
gebaut hutt. Ech fannen, oder mir fannen, dat eng 
fair Propos.

Ech ginn Iech e konkreet Beispill: Wann Der e Bau-
terrain hutt, dee fäerdeg ass, loosse mer soen, dee 
géif 400.000 Euro kaschten - dann ass et nach e 
klengen! -, da bezuelt Der eng zousätzlech Tax vun 
3 % vu 400.000, dat sinn 12.000 Euro, wann Der sot: 
„Ech bauen net an deenen nächste fënnef Joren 
drop“. Dat ass eng eemoleg Tax. Wann Der no véier 
Joer baut, kritt Der d’Suen erëm. Wann Der den Ter-
rain méi laang haalt, jo, da sinn déi 12.000 Euro 
fort.
Elo muss ech Iech ganz éierlech soen: Mat der 
Wäertsteigerung vun den Terrainen an engem, dee 
sech kann erlaben, en Terrain vu 400.000-500.000 
Euro - haut sinn alt Terraine vun enger Millioun uge-
féiert ginn -, fir deen esou laang kënnen ze halen, 
bon, da kritt e jo Plus-value drop an dann ass e jo 
net an der Nout vu Geld an och net an der Nout vun 
enger Wunneng, si mir als CSV, als Chrëschtlech-
Sozial Vollekspartei, der Meenung, dass een dat 
och kéint bezuelen - eng weider konkreet Proposi-
tioun zu enger Spekulatioun!

Une voix.- Très bien!
M. Gilles Roth (CSV).- Bei der Grondsteier hu mer 

kee Problem, dass déi berechent gëtt no der Bebau-
barkeet vun engem Terrain. Ech explizéiere mech: 
Et heescht jo „Grondsteier“, et heescht net „Bau-
steier“ - „Grondsteier“! Mee wann ee sech et kann 
erlaben, op engem Terrain vun 8 Ar e Bungalow vun 
120 Meterkaree ze bauen, e kéint awer eng Maison 
bifamiliale oder eng Maison trifamiliale bauen, an 
d’Luucht do bauen, wou e weesentlech méi Wunn-
raum géif schafen, jo, da leescht dee sech jo gären 
dee Confort. Mee si mer der Meenung, dass deejéi-
negen, ob deen e Bungalow drop baut oder ob en 
eng Maison trifamiliale mat Logement drop baut, 
dass en do déi selwecht Grondsteier soll bezuelen?
Eng weider konkreet Moossnam ass déi: Mir sinn a 
Krisenzäiten, mir hätte jo gären, dass manner spe-
kuléiert gëtt mat den Immeubles. Mir sinn der Mee-
nung, dass eng ganz Rei vun Entreprisë schlecht 
dru sinn, richteg schlecht dru sinn! Déi brauche 
Friemkapital an da kréie se net alles vun de Banke 
geléint. Mir sinn zum Beispill der Meenung, dass 
een do, änlech no dem System vun dem Capital-
risque, Zertifikater kéint kréien, wann een a Startup-
pen, a PMEen investéiert, déi mengetweegen och 
nach nohalteg schaffen, nohalteg Gebailechkeete 
maachen, dass een da Certificats de capital-risque 
kritt vum Staat, wou een eng Steierbonifikatioun 
dofir kritt.
Ech hu schonns gesot: Bei den Investitioune si mir 
der Meenung, dass och d’sozial Kohäsioun eng In-
vestitioun ass. A mir hätte kee Problem, wann och 
do, et ass de Moien e Chiffer genannt ginn, oder vir-
drun, e Chiffer vun an déi 40 Milliounen, wann dat 
och e bësse méi héich wier, dass d’Sozialleeschtun-
gen, sief dat d’Kannergeld oder aner Sozialleesch-
tungen, dass déi géifen no uewe geféiert ginn.
Wat d’Tariffgestaltung op de Steieren ubelaangt, do 
reservéiere mer eis eis Positioun. Mir sinn der Mee-
nung, dass een och muss an Zukunft drun denken, 
dass d’Kafkraaft vun de Leit net duerch eng iwwer-
méisseg Steierbelaaschtung geschmälert gëtt. An 
duerfir soe mir, dass mer eis Propositioun op den 
Dësch leeën, wann déi Etüd, déi den Här Bauler an 
der Finanzkommissioun zesumme mat dem Finanz-
minister proposéiert huet, op dem Dësch läit.
Zur Konklusioun: De Budget, Dir Dammen an Dir Hä-
ren, deen huet eng Presentatioun kritt, déi eigent-
lech der finanzieller Situatioun vun dësem Land zu 
dësem Zäitpunkt net an d’Ae kuckt. Et ass, fir eis, e 
Budget vun de verpasste Chancen an der Vergaan-
genheet. Et ass e vergiess ginn, en Apel fir den 
Duuscht op d’Säit ze leeën. Amplaz Scholden ofze-
baue gouf Halligalli gemaach. Jiddweree krut dat, 
wat e gäre gehat hätt, a virun allem, fir den Dräier-
block zesummenzehalen.
Et ass e Budget, dee keng kloer Visioun huet fir 
d’Zukunft, mat engem zäitlech strukturéierte Plan 
de relance. An et ass e Budget social, deen net 
ausgewogen ass an deen zu enger breeder Be-
laaschtung vu besonnesch der Mëttelschicht wäert 
bäidroen. An et sinn e puer Happy Few, déi profi-
téiere vu Steierbonien an Ökoprimmen. An dat 
fanne mir sozial net gerecht. An esou e Budget 
kënne mir als Chrëschtlech-Sozial Vollekspartei net 
matdroen.
Ech soen Iech Merci fir d’Nolauschteren.

Plusieurs voix.- Très bien!
Une voix.- Bravo!

(Brouhaha)
M. Mars Di Bartolomeo, Président de séance.-

Merci och dem Här Roth. Den nächsten agedroene 
Riedner ass den Här André Bauler. Här Bauler, Dir 
hutt d’Wuert.

M. André Bauler (DP).- Merci, Här President. Léif 
Kolleeginnen a Kolleegen, ier ech meng Ried ufän-
ken, wollt ech fir d’éischt dem Budgetsrapporter 
François Benoy Merci soe fir seng Fläissaarbecht, 
déi en als Budgetsrapporter geleescht huet, souwéi 
och de Kolleegen a Kolleeginnen aus der Finanz- a 
Budgetskommissioun fir déi konstruktiv kritesch 

Zesummenaarbecht. Och merci dem Här Finanz-
minister fir seng Erklärungen an och all deenen Ins-
titutiounen, déi mer begéint hunn, mat deene mer 
konnten e ganz opschlossräichen Austausch féie-
ren.
Här President, léif Kolleeginnen a Kolleegen, en aalt 
Spréchwuert seet: „Wann de weise Mann mam Fan-
ger op de Mound weist, da kuckt dee manner wei-
sen op de Fanger.“ Dës Riedensaart erënnert eis 
drun, datt mer eigentlech gutt oppasse sollen, datt 
mer waakreg solle bleiwen, fir alles genee ze analy-
séieren, an dat Weesentlecht, d’Zesummenhäng net 
aus den Ae solle verléieren.
Sou ass et och mat de statistesche Schätzungen, 
déi mer dëser Deeg héieren a liesen. Net, datt mer 
alles a Fro solle stellen, wat mer déi lescht Wochen 
an der Finanz- a Budgetskommissioun gezielt kru-
ten, mee datt mer vill méi de Kapp aus dem Ge-
strëpp vun den Zuelen an den Estimatioune stre-
cken, fir nëmmen net de Bléck fir dat Ganzt ze ver-
léieren a fir gewëss ze sinn an ze bleiwen, datt 
näischt méi sécher ass wéi dat Onséchert. Well kee 
vun eis weess, wat an dëser Kris nach alles op eis 
duerkomme wäert.
Schliisslech geet et mat dësem Budget drëm, fir 
Land a Leit op d’Zukunft virzebereeden. Vill méi 
geet et awer och drëm, fir am Joer 2021 sou vill 
wirtschaftlech a berufflech Existenze wéi méiglech 
ze retten.
Léif Kolleeginnen a Kolleegen, et kann een et net 
dacks genuch soen: De Budget 2021 schreift sech 
an een aussergewéinlechen, jo, historesche Kontext 
an. Net nëmmen ass de wirtschaftlechen a soziale 
Kontext extraordinär, mee dëse Budget ass et och!
Wann ee kuckt, wéi déi makroekonomesch Pre-
visiounen an de leschte Méint gewiesselt hunn, 
versteet een, datt mer a relativ ongewëssen Zäite 
liewen an Hypotheesen ëmmer nees mussen iw-
werschafft ginn. Héchstwarscheinlech och an de 
kommende Méint, wann een drun denkt, datt an 
Däitschland en totale Lockdown gemaach ginn ass, 
a sécherlech wäert dat och nach eis Statistiken, 
wat de Wuesstum ugeet, beaflossen.
Och wann déi lescht Schätzunge vum Statec man-
ner dramatesch kléngen, wéi dat nach virun e puer 
Méint de Fall war, ass a bleift d’Situatioun eescht 
an d’Joer 2021 wäert nach ganz vill Onsécherhee-
ten a vläicht och Iwwerraschunge mat sech brén-
gen.
E progressive Retour zur Normalitéit an eisem 
Liewen ass sécher net garantéiert. Näischt wäert 
méi si wéi virum Mäerz 2020, virun allem, wat eis 
Wirtschaft betrëfft. Mir mussen eis däers elo scho 
bewosst sinn - mir sinn dat och - an däerfen d’Aen 
effektiv net virun de Realitéiten zoumaachen.
Mir kënnen dowéinst frou sinn, datt mer an deene 
leschte Joren eng zukunftsorientéiert Finanzpolitik 
an dësem Land gemaach hunn, déi eis, contraire-
ment zu deene meeschten anere Länner an der EU, 
d’Méiglechkeet ginn huet, fir mat engem gewësse 
Sputt an dës dach awer séier schwéier Kris eranze-
goen, e Sputt, deen eis dëst Joer erméiglecht huet, 
fir e Stabiliséierungs- a Relanceplang opzestellen, 
wéi et der eigentlech nëmme wéineg an der Euro-
päescher Unioun gouf, e Sputt, deen et méiglech 
gemaach huet, datt mir séier Moossnamen op 
d’Bee stelle konnten, fir dës Kris ze meeschteren, 
mee awer och fir eis längerfristeg Ziler net kom-
plett aus den Aen ze verléieren. Dee Sputt war do, 
well mer 2018 an 2019 nees zanter Laangem bud-
getär Iwwerschëss verzeechne konnten. Dat niéiert 
jo och keen. An et wier sécher nach méi Spillraum 
do gewiescht, wann d’Regierung zum Beispill man-
ner investéiert hätt. Ma dat war awer net hire Choix, 
well se eebe wollt, datt mer Akzenter setzen, fir an 
Zäite vun engem rasante Wandel op méi Pläng 
d’Land op d’Zukunft virzebereeden, e Land, dat mer 
zum Beispill a Saache Mobilitéit nei opstelle wëllen 
oder deem seng ëffentlech Infrastrukturen et den 
Ufuerderunge vun der Zäit unzepasse gëllt.
Och wann an de leschte Méint verschidden Eraus-
fuerderungen, wéi zum Beispill déi dach spierbar 
klimatesch Verännerungen, net méi sou am Fokus 
stoungen, heescht et, oder heescht et net, fir et 
emol esou ze formuléieren, datt déi eigentlech net 
méi existéiere géifen! Ganz am Géigendeel!
Mir als demokratesch Fraktioun, d’DP-Fraktioun 
wuel gemierkt, freeën eis driwwer, datt d’Regierung 
sech weiderhin am Sënn vun enger qualitativ orien-
téierter Entwécklung, konsequenten Investissemen-
ter a puncto Solidaritéit, spréch sozialer Sécher-
heet, Logement, Nohaltegkeet an infrastruktureller 
Attraktivitéit, engagéiert. Ganzer 2,8 Milliarden Euro 
- dat entsprécht 4,3 % vum PIB - si fir d’nächst Joer 
budgetiséiert. Dat entsprécht engem nach méi héije 
Montant wéi déi ordinär Investissementer fir d’Joer 
2019.
Datt d’Investissementer weider héichgehale ginn, 
ass déi richteg Entscheedung. Et wier ouni Zweifel 
de falsche Moment gewiescht, fir grad elo, matzen 
an enger vun deene schlëmmste Krisen, déi d’Welt 
zanter de Pëtrolskrise vun 1973/1974, 1979/1980, 
Dir erënnert Iech, erlieft huet, déi staatlech Depen-

sen erofzeschrauwen. Et wier falsch gewiescht, fir 
eise Betriber an hire Leit, déi sech eeschthaft Suer-
gen ëm hir Zukunft maachen, manner Opträg ze 
ginn, just fir no der schwaarzer Null ze kucken oder 
den Defizit a Grenzen ze halen. Wier de Staat do 
massiv op d’Brems getrueden, hätt dat bedeit, datt 
Aarmut an Aarbechtslosegkeet séier geklomme 
wieren.
An Däitschland si se an deene leschte Joren op déi 
schwaarz Null zougefuer. Si hu se och erreecht. Et 
ass just driwwer gestridde ginn, ob et eng schwaarz 
oder eng rout Null wier. Mee gitt awer net an 
Däitschland kucken, wéi gewëssen Infrastrukturen, 
Brécken, Stroossen, Schoulen, Spideeler, Maison-
relaisen do ausgesinn - an deen enormen Nohuel-
bedarf, deen Däitschland um Niveau vun der Digita-
liséierung ze verzeechnen huet! An dat mierkt ee 
grad elo an der Kris, souwuel um Niveau vum Tele-
travail wéi och vun de Schoulen.
D’Investissementer vum nächste Joer wäerten ei-
sem Land hëllefen, fir duerch dës Kris ze kommen 
an d’Relance anzeleeden, jo, se ze beschleunegen. 
Doriwwer eraus wäerten eis dës Investissementer 
et erméiglechen, fir eis Wirtschaft méi widder-
standsfäeg ze maachen.
Et ass ëmmer gefrot ginn an de leschte Wochen a 
Méint: „Wou huelt Der déi Suen hier?“ Ma hätte mer 
dëst Joer keng Coronakris gehat, wier eis Staats-
schold op manner wéi 20 % am Verglach zum PIB 
zréckgaangen. 20 % Verschëldung par rapport zu 
eisem Räichtum konnten zanter 2011 net méi er-
reecht ginn, an dat trotz Rekordinvestissementer 
iwwer all déi Joren. Et kann, jo, et wëllt een och ëm-
mer nees un déi Iwwerschëss am Zentralstaat erën-
neren. 2018 an 2019 - ech hunn et gesot - gouf et 
hei Excedente beim Zentralstaat. Och dat war zan-
ter der Bankekris/Finanzkris, zanter 2008, net méi 
de Fall.
Ech dréien eng Kéier d’Zäit kuerz zréck an den 
Ufank vum Joer 2013. An deem Joer ware mer an 
engem relativ favorabelen Ëmfeld, wann een dat 
mat haut vergläicht. Mir haten 3,7 % Wirtschafts-
wuesstem. An deem Joer ass de Staat awer dräi-
mol Sue léine gaangen: eemol am Mäerz 2013 fir 
750 Milliounen Euro, eemol am Juli fir 2.000 Mil-
liounen, also 2 Milliarden Euro, an dann nach eemol 
am August 2013 fir 300 Milliounen Euro - also ronn 
3.000 Milliounen Euro Scholden an deem memora-
bele Joer 2013.
Mir hunn et hei, wéi ech scho gesot hunn, mat 
enger vun deenen heftegste Krisen aus eiser Ge-
schicht ze dinn, wann net souguer där heftegster. 
Eng Kris, wärend där de Staat fir de Chômage par-
tiel vu bal 400.000 Salariéen opkomm ass an op-
komme wäert, Betriber an Independante massiv ën-
nert d’Äerm gegraff huet a weider gräift, fir se virum 
Schlëmmsten, dem sozialen Ofstig, ze schützen.
Jo, dës Regierung huet misse Sue léine goen. A mir 
kënne frou sinn, datt si et net gescheit huet, fir 
sech d’Mëttelen ze ginn, fir ze verhënneren, datt 
d’Leit ouni Aarbecht dostinn an eisen Tissu écono-
mique a Stécker gerass gi wier, amplaz datt se no-
gekuckt hätt, wéi eng dach gréisstendeels gesond 
Ekonomie, wann een emol vu gewëssene struktu-
relle Verännerungen a bestëmmte Branchen ofge-
säit, denke mer zum Beispill un d’Medienindustrie, 
datt also eng duerch d’Bank dach awer gréis-
stendeels gesond Wirtschaft eng krank Wirtschaft 
gi wier, well et un Ofsaz gefeelt hätt. Quasi all euro-
päesch Staaten a Regierungen, egal, wat fir eng 
Faarf se hunn an haten, wat fir eng politesch 
Konstellatioun, hunn dat och net anescht gemaach.
Jo, mir hunn an dësem Joer en Emprunt vun 2,5 
Milliarden Euro am Kader vun der Covidkris mussen 
ophuelen. Jo, mir hunn en nohaltegen Emprunt vun 
1,5 Milliarden an dësem Joer opgeholl. Mir hunn 
awer am Mee misse fréier Laaschten aus dem Joer 
2010 an Héicht vun 2 Milliarde refinanzéieren.
Et gouf och behaapt, datt eis Scholden an dësem 
Joer esou schnell wéi a kengem aneren EU-Land 
an d’Luucht gaange wieren. Dat léisst sech à la 
lumière des faits awer guer net bestätegen. Ganz 
am Géigendeel: Mir gehéiere bei der Progressioun 
souwéi och beim Niveau vun der Staatsschold zu 
de beschte Schüler, europäesch Statistiken an Zue-
len à l’appui. Den Här Finanzminister huet eis dat jo 
och de Moien unhand vun europäeschen Date gewi-
sen. Hien huet dat fir d’Joren 2019 par rapport zu 
2021 gekuckt.
Kommt, mir maachen eng kleng Rees! Kommt, mir 
maachen e virtuellen Tour duerch Europa, fir ze ku-
cken, wat do lass ass, wat d’Progressioun vun der 
Staatsschold an dësem Joer betrëfft! Wann ech 
2020 mat 2019 vergläichen, sou läit dës bei eis hei 
zu Lëtzebuerg bei ongeféier 5,4 Prozentpunkten, an 
Däitschland bei 11 Prozentpunkten, an der Belsch 
bei 18 Prozentpunkten, a Frankräich bei bal 20 an 
an Italie bei quasi 27 Prozentpunkten. Anescht aus-
gedréckt wäert sech d’Staatsschold an Däitschland 
zweemol méi, a Frankräich dräimol méi an an Italie 
fënnefmol méi erhéije wéi hei zu Lëtzebuerg.
An opgepasst: Och a Prozenter ass eis Progres-
sioun eng vun deenen niddregsten an der Euro-

päescher Unioun. Wat den Niveau vun der Verschël-
dung ubelaangt, steiere mer op eng Verschëldung 
par rapport zu eisem PIB, eng Verschëldung vum 
Zentralstaat vu 27,4 % am Joer 2020 op 29,4 % 
d’nächst Joer zou. Dat mécht kee frou. Dat ass 
awer nach ëmmer ënnert dem Maastricht-Krittär 
vu 60 %. Als klenge Verglach: Par rapport zu der 
Wirtschaftsleeschtung wäert d’Verschëldung an 
Däitschland méi wéi zweemol méi, an der Belsch 
3,5-mol méi, a Frankräich bal véiermol méi an an 
Italie méi wéi fënnefmol méi si wéi bei eis.
Jo, och d’nächst Joer wäert kee Rekordjoer fir 
d’Staatsfinanze sinn, mee den Draft Budgetary 
Plans no, déi jo bei der Kommissioun vun de Mem-
berstaaten hannerluecht goufen, wäert Lëtzebuerg 
den niddregsten Defizit an der EU hunn. Och wann 
eis Finanzsituatioun am Verglach mat de Länner 
ronderëm spierbar besser ass, ass elo sécherlech 
net de Moment fir Steiererliichterungen. An et ass 
awer och scho guer net de Moment, fir spierbar 
Steiererhéijungen, déi eendeiteg Gëft fir eis Ekono-
mie an hir Relance wieren, déi also all Politik vun 
Opschwong géifen am Keim erstécken.
Jidderee versteet och, datt grad elo matzen an der 
Kris net de Moment ass, fir iwwer eng generell 
Steierreform ze schwätzen. Mir freeën eis dowéinst 
ëmsou méi, datt de Finanzminister beim Depot vun 
dësem Budgetsprojet eng Rëtsch qualitativ Mesu-
ren ugekënnegt hat. Dëse Budget setzt an dëse 
schwieregen Zäiten op Moossnamen, déi sozial méi 
gerecht, transparent an durabel an dofir grad elo 
sënnvoll sinn.
Ech wëll vun dëser Geleeënheet profitéieren, fir 
nach eng Kéier drun ze erënneren, datt mir mat 
dësem Gesetzesprojet der Ongerechtegkeet bei der 
Besteierung vu Lëtzebuerger Immobilien an de 
FISen en Enn setzen. Et ass och virdru gesot ginn 
an och begréisst ginn, esou, wéi och de Koalitiouns-
accord et virgesinn huet. Och wäert den aktuelle 
System vun de Warranten, wéi mir hei zu Lëtze-
buerg soen, méi bekannt ënnert dem Regimm vun 
de Stockoptions, ofgeschaaft an duerch méi fair 
Systemer ersat ginn.
Bei deenen neien Instrumenter vun der Prime parti-
cipative an der Prime d’impatriation kënne mer en-
gersäits séchergoen, datt et zu kengem Mëss-
brauch méi kënnt an datt mer nach ëmmer e kom-
petitiven Hiewel hunn, fir héich spezialiséiert Aar-
bechtskräften aus dem wäiten Ausland, déi mer 
heiheem ëmmer brauchen, also déi mer och hei-
heem net hunn, op Lëtzebuerg ugezunn ze kréien, 
fir datt si d’Méiglechkeet kréien, hei ze innovéieren, 
an derzou bäidroen, datt de Standuert weider diver-
sifizéiert gëtt. Anerersäits schafe mer mat der 
Prime participative e gerechten an transparente 
System, fir de Lounempfänger d’Méiglechkeet ze 
ginn, um Benefiss vun hirem Betrib, an deem se 
schaffen, bedeelegt ze ginn.
Här President, als DP-Fraktioun begréisse mer et 
och ausdrécklech, datt de Finanzminister an dëse 
strapazéierten a schwieregen Zäiten all Mount 
d’Chamber iwwert d’Entwécklung vun der budge-
tärer Situatioun informéiere kënnt. Dëse Monitoring 
ass néideg. Säi Virgänger, de Luc Frieden, huet dat 
deemools och am Kontext vun der Banken- a 
Finanzkris gemaach. Esou, wéi scho gesot: Och 
wann de Statec eis viru Kuerzem manner pessimis-
tesch Zuele fir dëst Joer virgestallt huet, mir sinn 
nach net iwwert de Bierg an d’nächst Joer wäert, 
wéi ech éinescht gesot hunn, nach eng Rei Risike 
mat sech bréngen.
Wa mer Scholde maachen, musse mer och soen, 
datt de Finanzminister net einfach esou Scholde 
mécht, well e moies opsteet an op eemol beim 
Kaffi an engem gudde Croissant mat Gebeess aus 
dem Naturpark Our ...
(Hilarité)
... et eng gutt Iddi géif fannen, fir d’Verschëldung 
an d’Luucht ze dreiwen, nëmme well d’Zënsen de 
Moment negativ sinn.
D’Finanzpolitik a Scholde maachen, dat ass kee 
Selbstzweck, a scho guer net an dësen Zäiten. Et 
geet ëm d’Rettung vun Aarbechtsplazen, jo, et geet 
ëm Mënschen an et geet ëm hir Familljen. Et geet 
drëms, datt d’Leit och an Zukunft hir Aarbechts-
plaze behalen. Si gëllt et ze schützen! Et geet 
drëms, derfir ze suergen, datt Existenzen, kreativ 
Initiativen a Liewenswierker net zerstéiert ginn. Et 
geet drëms, fir d’Humankapital, also déi mënsch-
lech Kompetenz, d’mënschlech Fertegkeeten, 
d’mënschlech Intelligenz, eis wichtegst Ressource 
hei zu Lëtzebuerg, a Brout an Aarbecht ze halen. Et 
geet drëms, fir eise Standuert weider attraktiv ze 
halen. Well ouni déi mënschlech Imaginatioun, ouni 
Talenter vun no a wäit, ouni Aarbechter an Hand-
wierker, déi all Dag schwéier op engem Chantier 
oder an engem Atelier schaffen an d’Äerm allmoies 
mussen eropstrëppen, fir datt et eis all heibanne 
gutt geet, ouni all dës Leit kéinte mer de Standuert 
Lëtzebuerg vergiessen an et kéint een de Schlëssel 
ënnert den Teppech leeën.
Mir sollen dofir als Chamber zesumme mat der Re-
gierung derfir suergen, datt mer déi Mënschen, déi 

an eisem Land wierken a sech Dag fir Dag ploen, ob 
Salarié, Selbstännegen oder Patron vun engem Be-
trib, datt mer si all net am Stach loossen an hinnen 
d’Zouversiicht ginn, datt mer un en neien Op-
schwong mat enger neier durabeler, dauerhafter Dy-
namik gleewen. Dat ass de Wëlle vun der Regierung 
an all deenen, déi se doranner bestäerken a be-
gleede wëllen.
Ech wéilt zum Schluss nach eemol op d’Spréch-
wuert zréckkommen, dat ech am Ufank vu menger 
Ried zitéiert hat: „Wann de weise Mann mam Zeige-
fanger op de Mound weist, da kuckt dee manner 
weisen op de Fanger.“
Ech denken, datt mir all heibannen zu deene ge-
héiere wëllen, déi net esou enk gerëppt sinn an op 
den Zeigefanger kucken. Wa mir méi wäit kucke wéi 
den Zeigefanger, wa mer de Bléck fir dat Ganzt, fir 
d’Zukunft vun eis all behalen, wa mer wëssen, datt 
d’Schold, déi huet misse gemaach ginn, kee Selbst-
zweck ass, kee Selbstzweck däerf sinn, mee derfir 
do ass, fir Existenzen an eng virun der Kris gréiss-
tendeels gesond Ekonomie ze retten, wa mer wës-
sen, datt en Austeritéitsprogramm déi falsch Ent-
scheedung an der Kris gewiescht wier, well se an 
Zukunft weesentlech méi Scholde mat sech zéie 
géif, wéi déi, déi mer elo 2021 musse maachen, fir 
esou vill Aktivitéite wéi méiglech ze stäipen an ze 
retten, wa mer also all dat genee betruechten, dann 
hu mer verantwortungsvoll gehandelt, verantwor-
tungsvoll a wäitsiichteg fir eis selwer a fir déi, déi 
no eis kommen.
Ech soen Iech Merci.

Plusieurs voix.- Très bien!
M. Mars Di Bartolomeo, Président de séance.- 

Merci och dem Här Bauler. Den nächsten age-
schriwwene Riedner ass den Här Michel Wolter. Här 
Wolter, Dir hutt d’Wuert.
(M. Fernand Etgen reprend la présidence.)

M. Michel Wolter (CSV).- Här President, Dir 
Dammen an Dir Hären, wéi mäi Frënd, de Gilles 
Roth, deem ech ausdrécklech fir eng exzellent fun-
déiert Ried hei wëll felicitéieren, virun e puer Minut-
ten op d’Geschicht agaangen ass an op dat, wat en 
nennt …, déi Geschichten, déi de Finanzminister a 
puncto Finanzcapacitéit, Endettement, Reserven an 
deene leschten Deeg, Wochen, Méint a Joren zum 
Beschte ginn huet, sinn ech un d’Vergaangenheet 
erënnert ginn, well ech war derbäi 2008.
Ech weess net, ob der nach vill derbäi sinn heiban-
nen, déi 2008 derbäi waren a vir un der Positioun 
hei an der Chamber, wéi d’Kris ausgebrach ass. An 
et gëtt, Här President, Dir Dammen an Dir Hären, 
ganz grouss Differenzen tëscht der Aart a Weis, wéi 
probéiert ginn ass, d’Kris 2008/2009 bis 2012 ze 
geréieren, an der Aart a Weis, wéi d’Kris haut ge-
réiert gëtt.
Well 2008 sinn et Reserve ginn. 2008 hat déi dee-
moleg Regierung, déi sech d’ailleurs doranner a 
kenger Sekonn ënnerscheet huet vun där vu virdrun, 
nämlech CSV/DP, duerno CSV/LSAP, nom Crash vun 
2001, der Internetbulle an esou weider, derfir ge-
suergt, dass fir zwee Budgetsexercicer, nämlech fir 
d’Budgetsexercicer 2008 an 2009, Reserven - Re-
serven! - zur Verfügung stoungen, fir kënnen antizy-
klesch Politik ze maachen, net Scholden, op déi ech 
nei Scholde leeën, mee Reserven, déi ech wärend 
zwee Joer gebrauche konnt, ier ech mech hu misse 
verschëlden, fir géint d’Kris virzegoen - déi éischt 
grouss Differenz!
Déi zweet grouss Differenz, Här President, dat ass, 
dass mer 2009 eng grouss Debatt an der Chamber 
haten iwwert d’Zukunft vun eisem Land a wéi mer 
mat där Kris géifen ëmgoen an dass am Virfeld vun 
där Debatt mat allen Oppositiounsparteien Diskus-
sioune geféiert gi sinn, fir ze kucken, wéi mer dat 
gemeinsam géife steieren. Et ass also net an en-
gem Dräierclub decidéiert ginn, wéi d’Zukunft vum 
Land géif ausgesinn 2008/2009!
An dat hat zur Konsequenz, dass d’DP - ech men-
gen, ech kéint mech nach erënneren, dass den Här 
Meisch deemools d’Ried gehalen huet an der 
Chamber - sech ëffentlech d’accord erkläert huet 
mat den Optiounen, déi geholl gi sinn deemools a 
wou mer gesot hunn - ech wëll de Keynes elo net zi-
téieren, deen d’ailleurs ni méi wéi dräi, véier Joer an 
der Realitéit seng Berechtegung aushält -: „Elo 
huele mer fir d’éischt d’Reserven, da verschëlde 
mer eis a mer ginn eis d’Wuert, dass mer fir 2012 
déi antizyklesch Politik ophéieren an nees kucken, 
an déi aner Richtung ze kommen.“
Den drëtte groussen Ënnerscheed: 2012 hate mer 
nach eng Majoritéit an der Chamber, déi hir Respon-
sabilitéit geholl huet, contrairement zu deem, wat 
mer haut hei gesinn, hir Responsabilitéit dahinge-
hend, dass, wéi d’Regierung dat, wat se 2009 ver-
sprach huet, net agehalen huet, déi zwou Majori-
téitsfraktiounen an der Chamber d’Regierung quasi 
derzou forcéiert hunn, hire Budget ze readaptéie-
ren, fir en an d’Lot ze bréngen, dass also d’Chamber 
hiren Deel derzou bäigedroen huet, fir ze verhënne-
ren, dass mer an eng Scholdespiral géife kommen, 
déi eist Land net packt.

An ech ka généralement all europäesche Verglach 
quelconque iwwer Scholdepolitik aushalen, mee 
mir als Land net, well mir als Land, wa mer iwwer e 
gewësse Prozentsaz vu Verschëldung erausginn, 
net méi wäerten à même sinn no engem gewës-
sene Moment, fir an engem räsonabelen Delai an 
ënnert deene Méiglechkeeten, déi mer hunn, nees 
dohinner zréckzekommen, wou mer virdru waren. 
An dofir ass et fir mech eigentlech „erste Bürger-
pflicht“, fir sécherzestellen, dass mer net an déi 
Verschëldung - an ech mengen och, net op déi 
Moossen -, däerfe kommen, an deene mer elo scho 
sinn.
Dass mer elo um Enn vum nächste Joer bei quasi 
30 % ukommen, ass awer d’Konsequenz vum 
véierte Punkt. Dat ass, dass an deene gudde Joren, 
déi no 2013 komm sinn, soi-disant de Punkt null, 
wou et jo esou schrecklech war ... - ech hu virdrun 
erkläert, firwat dass et schrecklech war, wéi den 
Här Gramegna Finanzminister ginn ass: Well mer et 
an de Joren 2016, 2017, 2018 an 2019 verpasst 
hunn, déi Reserven nees opzestocken, déi mer elo 
kéinte gebrauchen, fir zumindest emol d’Joer 2020 
ze packen, ...

Une voix.- Très bien!
M. Michel Wolter (CSV).- ... an dass mer dat Joer 

2020 elo net packen ouni grouss Verschëldung, 
well mer eebe keng Reserve geschaf hunn. Mir ha-
ten d’Moyenen, fir eis Reserven ze schafen an 
deene gudde Joren, mir hunn et net gemaach! Dat 
ass erstmaleg an der Geschicht vum Lëtzebuerger 
Land no den 90er-Joren, no deem, wat 2001 war, an 
no deem, wat 2013 war, dass net dervu profitéiert 
ginn ass an deene gudde Joren - an et ass schonn 
an der Bibel vun deene siwe fetten a vun deene 
siwe more Jore rieds gaangen -, fir eis déi Reserven 
ze schafen, déi eis et elo erlaabt hätten, Här Finanz-
minister, op déi Reserven zréckzegräifen an dann - 
wat ech nämlech fäerten, ass, dass d’Kris eis nach 
laang wäert begleeden, nach déi nächst zwee oder 
dräi Joer - d’nächst Joer an eng Situatioun ze 
komme fir ze soen: „Elo huele mer déi Verschël-
dung op, déi noutwendeg ass, a mir ginn eis 
d’Wuert, soubal déi Kris eriwwer ass, fir nees dohin-
ner ze kommen, wou mer virdru waren!“
Et war guer net Deel vu menger Ried, dat, wat ech 
elo gesot hunn, mee ech muss ganz éierlech soen, 
déi Aart a Weis, fir déi Zäit 2008-2012 esou duer-
zestellen, wéi Dir, Här Gramegna, dat an deene 
leschte Jore systematesch maacht, entsprécht a 
kengster Weis enger historescher Wourecht. Dir 
hutt 2013 eng Situatioun an de Staatsfinanze vir-
fonnt, net, well d’CSV schlecht gewirtschaft hätt, 
mee well dës Chamber 2009 mat de Stëmme vun 
alle Parteien decidéiert huet, dass mer wärend 
véier Joer géifen antizyklesch Politik maachen an 
da kucken, dass mer nees géifen dohinner kom-
men, wouhier mer géife kommen.

Une voix.- Très bien!
M. Michel Wolter (CSV).- Ech kommen dann zu 

deem, wat ech eigentlech preparéiert hunn: d’Ge-
mengefinanzen, déi a mengen Aen en Deel sinn, e 
wichtegen Deel vun engem Budget. An ech wëll der 
Madamm Minister ausdrécklech Merci soen, dass 
se sech Zäit geholl huet, si huet elo e ganzen No-
mëtten hei misse verbréngen. Nee, ech wende 
mech net u si eleng, ech wende mech och u si, mee 
ech wende mech och un de Finanzminister an ech 
wende mech eigentlech un déi ganz Regierung an 
ech wende mech eigentlech och un d’Majoritéit 
insgesamt, déi 31, vun deenen ech ganz genau 
weess, dass de Gros, well se Gemengepolitiker 
sinn, genau wëssen, wat d’Situatioun ass, nämlech, 
dass mer amgaange sinn, eis Gemengen an eng 
Situatioun ze entloossen, an där d’Gemengen dee 
groussen, wann net souguer dee gréissten, Verléie-
rer vun dëser Kris wäerte sinn, wann net géigege-
steiert gëtt, wann de Gemengen net déi Moyenen 
zur Verfügung gestallt ginn, déi noutwendeg sinn, 
fir dat kënnen ze maachen.
Firwat soen ech dat? Well d’Gemengen deen 
zweete Pilier am Staat sinn. D’Gemengen hunn zum 
Deel eenzel Kompetenzen, Eegekompetenzen, si 
hunn zum Deel partagéiert Kompetenze mam Staat 
a si féieren zum Deel Missioune vum Staat aus, 
mee de Staat als Zentralstaat an d’Gemengen 
eigentlech als zwou Saachen ze consideréieren, déi 
näischt mateneen ze dinn hätten, ass falsch. An 
d’Gemengen elo an där Situatioun ze loossen, an 
déi se amgaange sinn ze kommen, net all, awer 
ganz vill, ass a mengen Ae falsch.
Iterativ ass probéiert ginn an deene leschte Wo-
chen a Méint a Kommissiounssitzungen, och vum 
Syvicol aus, d’Inneministesch derfir ze sensibili-
séieren. Déi Persoun, Dir Dammen an Dir Hären, déi 
a mengen Aen d’Gemengen an der Regierung ze 
vertrieden huet an och hir Interêten ze vertrieden 
huet, huet dat net gemaach. Dofir wenden ech 
mech elo och un den Här Finanzminister. Ech wëll 
Iech derfir sensibiliséieren, Iech an Är Kolleegen an 
der Regierung, dass Der amgaange siddm 420 
Milliounen Euro aus dem Circuit erauszehuelen. 
420 Milliounen ass de Chiffer, dee mer gesot kritt 
hunn. Ech kann Iech haut net soen, wou e wäert 

landen. E ka bei 380 landen, e ka bei 360 landen, e 
kann awer och bei 500 landen. Dat hänkt dervun of, 
wéi sech en fin de compte déi Situatioun, déi wirt-
schaftlech Situatioun, déi finanziell Situatioun, déi 
steierlech Situatioun, an deenen nächste Wochen a 
Méint wäert entwéckelen. Mee 420 Milliounen aus 
dem Circuit erauszehuelen, ouni Kompensatioun, 
an engem Moment, wou d’Budgete vun de Gemen-
gen am Dezember vum leschte Joer gestëmmt wa-
ren an d’Investitiounsprogrammer fir d’Joer 2020 
an déi Joren drop gestëmmt gi sinn, féiert zu dra-
matesche Konsequenzen!
Wat ass d’Realitéit um Terrain? D’Realitéit um Ter-
rain ass, dass mer e puer Gemengen hunn, ech 
soen elo emol, ech soen et ganz fein, deenen et 
ganz gutt geet - ganz gutt geet! -, déi massiivst Re-
serve geschafen hunn an deene leschte Joren. Da 
gëtt et eng Rei vu Gemengen, ech schätze se op on-
geféier 20 bis 25, déi sech en Apel fir den Duuscht, 
déi sech emol méi konsequent, emol manner 
konsequent Reserve geschaf hunn an déi elo ei-
gentlech dat maachen, wat d’Regierung hätt misse 
maachen, nämlech, sech vun deene Suen, déi se 
kruten, en Deel op d’Säit ze leeën, fir se ze ge-
brauchen an deenen Zäiten, wou et net esou gutt 
ass. An dann hutt Der e gudden Deel vun de Ge-
mengen, an ech schätzen déi op 50 bis 70, an dat 
sinn haaptsächlech déi kleng Gemengen, déi keen 
Apel fir den Duuscht hunn, historesch, déi vun der 
Hand an de Mond liewen, deenen hir Budgeten 
eigentlech nom Rhythmus vun den Dotations éta-
tiques dotéiert ginn, déi Projete maachen en fonc-
tion vun de Suen, déi de Staat hinnen zur Verfügung 
stellt, déi keng eege Mëttelen hunn an och net 
d’Méiglechkeet hunn, sech eege Mëttelen ze scha-
fen. Bei deene gi relativ séier - menge Rechnungen 
no - d’Luuchten do aus, well kleng Gemenge si vill 
méi exposéiert ewéi grousser a bei der leschter 
Finanzreform, mir hunn et deemools scho gesot, 
sinn déi kleng Gemenge weesentlech méi schlecht 
ewechkomm wéi verschidde grouss Gemengen, 
wann ech et an der Relatioun kucken.
Ech hu mer erlaabt, an deene leschten Deeg einfach 
aus der Zeitung eraus ze huelen, an ech soen, et 
war d’„Lëtzebuerger Wort“, well déi hunn esou e 
Questionnaire gemaach bei all Gemeng, an deem 
se d’Gemenge gefrot hunn: „Wat sinn da bei Iech 
déi wichtegst Elementer?“ Ech hu probéiert, emol 
erauszefannen, wat dann nach den Excedent am Or-
dinär ass, woubäi ech wëll soen, dass en Excedent 
am Ordinär, also d’Recetten am Ordinär an d’Recet-
ten am Ordinär och nach net ëmmer dat selwecht 
sinn, well et si Gemengen, déi kënnen elo, fir den 
Ordinär dohinzestellen, op Reserven zréckgräifen, 
et si Gemengen, déi kënnen dat net, an et si Ge-
mengen, déi mussen elo schonn an d’Verschëldung 
goen. An et sinn der vill méi, wéi een eigentlech 
mengt.
Dat heescht, ech huelen de Bruttochiffer, mee ech 
kann net novollzéien, zum Beispill bei der Gemeng 
Eschduerf 13 Millioune Recetten am Ordinär, wivill 
dovun eventuell aus enger Reserv komm sinn a wi-
vill ...

Une voix.- Esch/Sauer.
M. Michel Wolter (CSV).- ... Esch/Sauer, pardon, 

jo, Esch/Sauer, wivill dovun aus enger Reserv komm 
sinn oder net, wa se eng haten. Mee ech stellen 
awer fest - mat all deene Kolleegen, mat deenen 
ech geschwat hunn -, dass sech an der Reegel d’Ca-
pacité d’investissement vun de Gemenge vun en-
gem Joer zum aneren ëm d’Hallschent reduzéiert 
huet. A wann Der d’Gemengerotssitzunge vun dee-
ne leschte Wochen intensiivst nokuckt, noliest, da 
stellt Der fest, dass dat duerch d’Bank an alle Ge-
mengen de Fall ass, an all eenzelne Buerger-
meeschter oder Schäffen oder Conseiller, deen hei 
sëtzt, ka sech jo rememoréieren, wat an deene 
leschten zwou Woche war.
Wann ech den Excedent kucken, deen nach do ass, 
ech hunn elo hei 15, mengen ech, eng 15 Gemen-
gen opgeschriwwen aus deene leschte véier Deeg, 
da geet den Excedent am Ordinär - deen ass nach 
an enger Bandbreet vu 5 %, 5 % am Ordinär, dat 
musst Der Iech virstellen! - erop. Mat déi héchst, 
déi ech matkritt hunn, dat war d’Gemeng Betzder: 
19,6 %.
5 % Excedent am Ordinär huet eng Gemeng, déi hei 
duerch zwee Membere vertrueden ass, dat ass eng 
Nopeschgemeng vu mir, 86,8 Millioune Recetten a 
84,2 Milliounen Depensen. Dat mécht fir eng Ge-
meng A bei 17.000, 18.000 Leit am Ordinär nach en 
Excedent vu 4,4 Milliounen aus. A virun allem, wéi 
d’Buergermeeschtesch gesot huet, ass den Iwwer-
schoss vun engem Joer zum anere bei där Gemeng 
ëm 72,5 % erofgaangen. Wann ech also den Ex-
cedent vun där Gemeng huelen an ech huelen den 
Excedent, dee se d’lescht Joer nach fir ze investéie-
ren hat, ass en ëm 72,5 % erofgaangen.
D’Gemeng Diddeleng, och hei vertrueden, Excedent 
am Ordinär: 7,1 %, dat entsprécht 7,3 Milliounen. 
Déi Gemeng hëlt elo schonn, fir de Budget kënnen 
ze equilibréieren, hunn ech gelies, en Emprunt vun 
20 Milliounen op. Dëst Joer hëlt se e schonn op. Et 
sinn eng Rei Gemengen, déi huelen dëst Joer scho 

Kreditter op, fir hir Programmer ze maachen. Et 
sinn eng Rei Gemengen, déi wäerten dat d’nächst 
Joer musse maachen.
Ech kann Iech d’Beispill vun enger Gemeng, déi ech 
relativ gutt kennen, erklären. Mir haten d’lescht 
Joer an där Gemeng, wou ech Buergermeeschter 
sinn, am Ordinär en Excedent vun 12 Milliounen. 
Mir hunn dëst Joer am Ordinär nach en Excedent vu 
6 Milliounen. Mir verléieren, viraussiichtlech, wann 
déi 420 Milliounen an d’Circulaire vun der Minis-
tesch sech esou bewahrheiten, 6 Milliounen Euro. 
Wat si 6 Milliounen Euro fir eng Gemeng, déi e Bud-
get vun 43 Milliounen huet? Dat si 50 % vun hirer 
Finanzcapacitéit! 50 % vun hirer Investitiounscapa-
citéit si vun engem Joer zum aneren an där Ge-
meng, där ech virstinn, ewechgebrach, ouni dass 
dës Majoritéit, ouni dass dës Regierung, déi quasi 
all Mënsch ënnert d’Äerm gräift, deen hei zu Lëtze-
buerg op iergendeng Aart a Weis Business mécht - 
a mir maache jo och Business, Business fir eis 
Bierger -, sech eng Sekonn op de Gedanke versteift 
huet fir ze soen: „Ma mir mussen déi Gemenge 
finanziell ënnerstëtzen!“
Et geet jo net duer fir ze soen: „Et ass dëst Joer, 
wou mer verléieren“. D’Prognose sinn: d’nächst 
Joer 6 % derbäi, iwwernächst Joer 6 %. Da steet am 
„Lëtzebuerger Wort“, jo, de Buergermeeschter hätt 
gesot, et géif dann d’nächst Joer ëm 0,4 Milliounen 
an d’Luucht goen. Dat ass eng falsch Duerstellung. 
Dat ass eng falsch Duerstellung an deem Sënn, 
dass déi sechs Milliounen, déi fort sinn, net erëm-
kommen. Déi kommen net erëm! Déi verléieren ech 
d’nächste Kéier nach eng Kéier a souguer bei 6 % 
verléieren ech déi nach eng Kéier! Dat Joer drop 
verléieren ech se nach eng Kéier. An ech si sécher, 
dass ech se dräimol wäert verléieren. An ech si 
sécher, dass déi meescht Gemenge se dräimol 
wäerte verléieren!
Dat heescht, de Manque à gagner par rapport zum 
Budget, deen ech d’lescht Joer zum Schluss vum 
Joer gestëmmt hunn, dee wäert sech an der Pro-
gnos haut, nämlech plus 6 % pro Joer iwwert déi 
nächst zwee Joer, op 20 Millioune belafen. A wa 
sech déi Prognos net erfëllt, wa mer nëmmen e 
Wuesstum vu 5 % oder 4 % oder vun 3 % oder vun 
2 % hunn, da geet dat bis op 25 Milliounen Euro. 
Dat ass d’Hallschent vun de Suen, Dir Dammen an 
Dir Hären, déi déi Gemeng à même ass ze inves-
téieren. Dat sinn awer och Suen, vun deene mer 
ausgaange sinn, alleguer, fälschlecherweis vläicht, 
ausgaange sinn, dass duerch eng Kontinuitéit vun 
der Politik, dass ... - do maachen ech wierklech der 
Regierung kee Virworf, dofir ka se net, si ka just 
derfir, wa se de Phenomeen net erkennt an de Ge-
mengen net hëlleft, dofir ka se! -, an dofir wäerte 
mer eisen Investitiounsprogramm net kënne maa-
chen. Oder mir musse léine goen. Or, déi meescht 
Gemenge wäerte léine goen. Si wäerte léine musse 
goen, well mer an der Hallschent vun der Period 
sinn a jiddweree weess jo, dass 2023 eng De-
cheance ass. A jiddweree weess jo, dass mer alle-
guerten als Buergermeeschtere gären hätten, dass 
mer fir 2023 déi grouss Saachen do stoen hunn, déi 
mer am Interêt vun eise Bierger wëlle maachen.
Ech ginn Iech nees d’Beispill vun där Gemeng, déi 
ech d’Éier hunn ze presidéieren: 21 Millioune fir eng 
Schoul, also mat Maison relais, 10 Millioune fir e 
Festsall, dee mer scho säit Jore geplangt hunn an 
enger vun eisen Uertschaften, an 10 Millioune fir 
eng Strooss, déi zwee Kilometer mécht, déi erop 
duerch d’hallef Gemeng geet, wou d’Ponts et 
chaussées eis elo gesot hunn, dass se domadder 
géifen ufänken. Dat sinn 42 Milliounen Euro op dräi 
Projeten. Déi sinn alleguerten entweeder un, do 
leeft de Bagger, oder et geet am Mäerz un. An Dir 
gesitt jo kee Buergermeeschter elo zu Ponts et 
chaussées soen: „Elo maacht Der eis Strooss, no-
deem Der eis se schonn zéng Joer versprach hutt? 
Elo si mer net méi mat!“ Mir hunn also de Choix an 
et sinn och e puer Gemengen, déi dat gemaach 
hunn. D’Gemeng Keel, ass mer opgefall, déi hunn 
en Extraordinär vun 13 Milliounen nëmme ge-
stëmmt. Do huet de Buergermeeschter a senger 
Presentatioun gesot: „Alles, wat net iergendwéi elo 
ugefaangen huet, dat leeë mer elo emol ee Joer 
oder zwee zréck“. Ech wëll awer soen, dass de Gros 
vun de Leit dat net ka maachen. An och hie mécht 
seng Projeten, déi u sinn, mee de Gros vun eis ass 
a risegen Investitiounsprogrammer dran, déi mer 
net kënnen zréckleeën.
An och do gëtt et jo en Effet multiplicateur: Wann 
ech soe sechs Millioune plus sechs Millioune plus 
sechs Milliounen, da muss ech dervun ausgoen: 
420 Millioune plus 420 Millioune plus 420 Milliou-
nen, ech landen also plus/minus iergendwou an 
enger Forschett tëschent enger Milliard an 1,4 Mil-
liarden, jee nodeem, wéi d’Finanzsituatioun ass op 
d’Joren 2020, 2021, 2022, déi aus dem Gemenge-
secteur erausgeholl ginn. An da sinn ech nees bei 
mengem éischte Saz: „D’Gemenge sinn awer Deel 
vum Staat.“ D’Gemenge maachen en Deel vun dee-
nen Aarbechten, déi de Staat gären hätt. Mir hunn 
eege Kompetenzen! Oui! Mee mir hunn awer ganz 
vill gedeelte Kompetenzen! A mir executéieren eng 
ganz Rei Saache pour compte de l’État! 

Gitt Der dann dervun aus, dass mer keng Schoule 
méi solle bauen, wa mer keng Suen zur Verfügung 
hunn? An ech schwätzen net fir meng Gemeng. Ech 
schwätzen eigentlech fir déi 102 Gemengen, déi be-
traff sinn. Mir mussen dach à même gesat gi vum 
Staat, deen eng ganz aner Finanzcapacitéit huet, 
deen och eng ganz aner Capacitéit huet, fir mat 
deenen internationale Marchéen ze verhandelen, 
ëm déi et geet, fir gutt Emprunten ze kréien. De 
Staat muss dach de Gemengen ënnert d’Äerm gräi-
fen! Ansonste wäerte mer soss näischt kréien, wéi 
dass déi Schold, déi de Staat elo net mécht iwwert 
de Budget an déi e senge Gemengen zur Verfügung 
stellt, dass d’Gemengen déi wäerte maachen a 
sech domadder hiren Ordinär ruinéieren, an zwar 
ganz zolidd ruinéieren! Well Dir musst wëssen, 
dass, wann Der 20 Millioune léint op 20 Joer - an 
dat ass net ze vill, bei deem, wat ech esou gelies 
hunn an deenen eenzelne Gemengen -, dass dat 
eng Milliounen am Ordinär d’Joer Retour d’investis-
sement ass. An enger Situatioun, wou mer keng 
Zënse musse bezuelen, belaascht et den Ordinär, 
wéi ech Iech gesot hunn: Esch/Sauer: 2,3 Milliou-
nen am Ordinär, Leideleng: 1,3 Milliounen am Or-
dinär Excedent, Housen: 3,1 Milliounen, Betzder: 3,3 
Milliounen, Steesel: 3,1 Milliounen, Kielen: 3,5 Mil-
liounen, Nidderaanwen - räich Gemeng -: 4,7 Mil-
liounen Iwwerschoss am Ordinär.
Ma kënnt Der dann dervun ausgoen, dass mer eng 
Millioun, zwou Milliounen am Ordinär weider musse 
verkraaften, well mer Emprunte musse maachen an 
engem Moment, wou Der eis, an enger ganzer Rei 
vun Domänen, nei Chargë gitt, nei Responsabilitéite 
gitt, wann ech kucken, wat am Schoulwiese ge-
schitt, wann ech kucken, wat bei de Maisons relais 
geschitt, wou mer eigentlech vum Staat als Gemen-
gen - a mir maachen dat jo gär, mir maachen dat jo 
gär, well mer et solle maachen -, permanent méi 
Chargen operluecht kréien, ouni dass mer déi Char-
gen de Gemenge rembourséieren?
Ech kommen nach op e puer aner Domäner, Här 
Finanzminister. Well Dir sidd mat responsabel ...

M. Pierre Gramegna, Ministre des Finances.- Ëm-
mer!

M. Michel Wolter (CSV).- ... fir dat, wat geschitt. 
Nee, Dir hutt den Daum drop, Dir hutt den Daum op 
de Suen! D’Madamm Inneminister kéint Iech dat 
soen, wat ech Iech elo gesot hunn, mee Dir sidd 
deen, deen decidéiert. Et ass de Conseil de Gou-
vernement, deen decidéiert, sur proposition vum 
Finanzminister.
D’Kläranlagen, d’Kläranlagen, geet keng Späicher-
liicht op? Kläranlagen! Meng Gemeng an deenen 
nächsten dräi Joer: 10 Milliounen Euro - just d’Klär-
anlagen! Drëtt Stuf, véiert Stuf, Ausbau, etc.; 30 % 
ginn an der Reegel zurzäit d’Soumissioune bei de 
Kläranlagen an d’Luucht, 30 %, par rapport zu deem, 
wat an den Devise steet.
De Subsid ass awer vun 90 % op 50 % erofgesat 
ginn. D’Fro ass also, Dir Dammen an Dir Hären, bei 
deem, wat elo amgaangen ass ze geschéien, bei de 
Schoulen, déi mer musse bauen, bei de Stroossen, 
déi mer musse bauen, bei all deene Saachen, déi 
mer musse bauen: Kënne mer dat dote schëlleren? 
D’autant plus dass déi 50 % jo scho laang keng 
50 % méi sinn, well jo alles gekappt gëtt - et gëtt 
alles gekappt! En fin de compte, wann Dir haut an 
eng Kläranlag investéiert - mir sinn zu Péiteng do 
an engem Verband mat véier Gemengen dran -, da 
leie mer, entre-temps, ënner 40 % Subsid, wann et 
fäerdeg ass. D’Madamm Beissel, si ass och respon-
sabel fir eng Kläranlag a gëtt mer ausnamsweis 
emol eng Kéier Recht. Mee dat ass e reelle Pro-
blem, well do schwätze mer vun Honnerte vu Mil-
liounen Euro, déi de Gemengesecteur muss opbrén-
gen, an de Staat, deen emol an der Zäit 90 % dovun-
ner bezuelt huet, wat ech als richteg empfonnt 
hunn, entzitt sech eigentlech senger Responsabili-
téit a wälzt Aufgaben op d’Gemengebudgeten of, 
mat deenen d’Gemengen en fin de compte net eens 
ginn.

Une voix.- Très bien!
M. Michel Wolter (CSV).- D’Schoulen, genau 

dee selwechte Phenomeen: ganz wéineg Subsiden. 
Dach, d’Ministesch huet elo gesot, déi eenzeg 
Konzessioun, déi mer kruten, de Subsid fir ëffent-
lech Gebaier, dee geet elo vu 35 % op 40 % an 
d’Luucht. Ech hunn dat emol bei mir ausgerechent: 
21 Millioune fir eng Schoul mat Maison relais, déi 
ech muss bauen, well de Staat gären hätt, dass ech 
se bauen, dat ass eng Millioun. Elo sinn ech dank-
bar fir all Millioun, déi ech kréien. Ech si wierklech 
dankbar, fir all Millioun, déi ech kréien! Mee wann 
ech der 25 verléieren an ech kréie vum Staat eng 
kompenséiert vun deene 25, dann hunn ech der 
nach ëmmer 24, déi ech net méi hunn. Also geet déi 
Millioun, déi jo als déi grouss Geschicht do erkläert 
gëtt, wou gesot gëtt: „Ma de Staat ënnerstëtzt 
d’Gemengen awer fantastesch“, dat ass net emol 
eppes ..., dat ass net emol eng Drëps op de waarme 
Steen, iwwert déi mer do diskutéieren.
D’Museksschoulen, wou déi Gemengen, déi eng 
Museksschoul hunn, wëssen, dass mer de loin net 
méi bei deem sinn, wat de Staat versprach huet als 

Participatioun bei de Museksschoulen - maachen 
d’Gemengen dann d’Museksschoulen, d’Conserva-
toirë fir sech? Si maache se dach, well en Optrag 
vum Staat do ass, well de Staat dat gären hätt. A si 
maachen dat natierlech och fir hir Bierger. Mee bei 
der Lounentwécklung, déi mer hunn, bei den Ent-
wécklunge vun de Käschten, déi sech an deem 
ganze Beräich do entwéckelen, geet den Delta, de 
Gap tëschent deem, wat erakënnt, an deem, wat s 
de aus dengem eegene Budget muss bezuelen, dee 
geet därmoossen an d’Luucht, dass et ëmmer méi 
komplizéiert wäert ginn, fir dat ze maachen.
D’Maisons relais: 75 % an der Theorie kréien d’Ge-
mengen erëmbezuelt fir d’Fonctionnementskäsch-
ten. Et ka roueg een de Fanger an d’Luucht stre-
cken, dee 75 % kritt. Mir si meilewäit vu 75 % 
ewech, well och do gëtt alles gekappt. Do gëtt dat 
gekuckt an dann, wann s de dech hei net schécks a 
wann s de net genuch Kanner ..., wann d’Kanner net 
kommen, da gëss de jo och nach penaliséiert vun 
deem Ganzen. Mir si meilewäit vu 75 % Ënnerstët-
zung. Also eng weider Charge, eng weider Charge, 
déi an deene leschte Joren op d’Gemengen ofge-
dréckt ginn ass a mat där d’Gemengen net eens ginn!
Leschte Punkt: d’Pompjeeswiesen. Hutt Der ge-
kuckt, wat fir eng Progressioun d’Pompjeeswiesen 
an deenen eenzelne Budgeten dëst Joer huet? A 
mir sinn nach laang net do ewech. Et ass iwwer 
fifty-fifty geschwat ginn. De fifty-fifty, dee gëtt et 
guer net, well mir sinn als Gemenge wärend dräi 
Joer a Virleeschtung gaangen, ier iwwerhaapt de 
fifty-fifty - wann et dann e fifty-fifty war - eriwwer-
komm ass. D’ganz Protection civile gëtt haut iw-
wert deen dote Wee bezuelt. D’Gemengen hunn ni 
missen en Euro un der Protection civile bezuelen. 
Haut bezuele mer eigentlech 50 % vun der Protec-
tion civile. Still und heimlich ass et geschitt. Still 
und heimlich gëtt de Budget vun de Gemengen 
eropgesat!
Ech sinn der Meenung, an dat ass meng Fuerde-
rung, dass mer eng Mise à plat totale misste maa-
chen, eng Mise à plat totale vum Fonctionnement 
vum Gemengesystem mat allen Ënnerstëtzungen, 
well ech nennen dat eng Ënnerstëtzung, déi de 
Staat de Gemengen zur Verfügung stellt, wa se 
sech investitiounsméisseg - a si musse jo duerno 
och nach d’Follgekäschte droen - am Interêt vum 
Land bedeelegen. Mir missten eng Analys maache 
fir ze kucken, ob déi Subsiden, déi ausbezuelt ginn, 
tant soit peu, nach an der Richtung leien, vun deem, 
wat eigentlech de Gesetzgeeber gär gehat hätt, wéi 
en déi Tauxe festgeluecht huet. A wa mer feststel-
len, dass mer net méi bei deenen Tauxe sinn, mee 
da mengen ech, da mussen déi noutwendeg Rea-
daptatioune gemaach ginn, fir dass d’Gemengebud-
geten net méi mat 5 % am Ordinär oder 12 % am Or-
dinär erauskommen, wat bei enger Gemeng, déi 30 
Millioune Budget huet, nach eng Capacitéit vun dräi 
oder véier Milliounen ausmécht.
An dofir fuerdere mir och, dass d’Regierung, dass 
de Staat, dass de Staatsbudget d’Gemenge kom-
penséiert, net fir alles, mee fir en Deel vun deem 
Ausfall, deen dëst Joer war. Ech gesinn d’Madamm 
Hartmann, ech hunn dat haut gesinn an der Zeitung, 
Dir hutt nach eng Millioun, eng Millioun am Ordinär. 
Déi Gemeng, wou si dran ass - eng grouss Ge-
meng -, déi huet am Ordinär nach eng Millioun Ex-
cedent. Wësst Der, wat Der mat enger Millioun maa-
cht am Excedent? Domat maacht Der net emol eng 
Strooss. Wann Der eng Strooss wëllt maachen, da 
gitt Der Sue léinen an nächster Zäit. An ech fannen, 
dass de Staat déi besser Plaz wär, fir pour compte 
vun de Gemenge léinen ze goen an de Gemengen 
da Suen zur Verfügung ze stellen a se an de Bene-
fiss dovunner kommen ze loossen. An ech sinn der 
Meenung, dass de Staat och ouni Retour eigentlech 
de Gemenge misst en Deel zréckbezuelen.
An ech hunn nach eng Fro, ech hunn déi an der 
Kommissioun gestallt, ech hu keng Äntwert kritt 
vun der Ministesch, dofir stellen ech Iech se, Här 
Gramegna: Wär et net eng Iddi - dat wär nämlech 
eng zousätzlech Méiglechkeet, fir de Gemengen ën-
nert d’Äerm ze gräifen -, dass een, änlech wéi Dir 
dat maacht, en Aussetze vum Remboursement vum 
Emprunt, deen elo geholl gëtt, opgrond vun der Kri-
sesituatioun, dass een dat wärend zwee oder dräi 
oder véier Joer kéint maachen, dass mer also net 
bei deenen 20 Milliounen, déi mer musse léine 
goen, eisen Ordinär zousätzlech nach eng Kéier ëm 
eng Millioun belaaschten, mee dass mer eigentlech 
e Moratoire géife kréien, dat muss natierlech mat 
de Banke verhandelt ginn, vun deem Moment un, 
wou mer eigentlech eréischt de Remboursement 
vun der Dette géifen ufänken, dat als Krisenhëllef, 
net als eppes, wat éiweg soll goen, mee wat eis 
awer géif ganz vill hëllefen?
Ech géif ofschléisse mat zwee anere Sujeten. 
Niewent de Kläranlagen, de Schoulen, der Maison 
relais, dem Pompjeeswiesen, dem Fait, dass net 
kompenséiert gëtt, dem Fait, dass ..., an dat géif 
ech nawell ganz gären och hunn, wann déi 102 
Gemengen elo era sinn ..., dat musse mer an der 
Finanzkommissioun eng Kéier kucken, wéi sech de 
Bilan vun de Gemenge verschlechtert huet tëschent 
2020 an 2021 an allen Hisiichten.

Zweetleschte Sujet: Grondsteieren. De Gilles Roth 
huet de Gros derzou gesot, de Gros. Et ass dach 
awer ganz interessant, d’Nuancen an dëser Majori-
téit ze gesinn, Nuancen an dëser Majoritéit, wou 
eng Inneministesch an enger Kommissioun seet: 
„O, dat mat där Grondsteier, dat ass alles schéin a 
gutt, mee et ass awer d’Responsabilitéit vum Här 
Gramegna. Also wat mer kënne maachen als Inté-
rieur, mir kënnen Hëllefstellung ginn. Mee ier mer 
awer Hëllefstellung ginn, waarde mer emol, bis 
dass dee leschte PAG vun dëser Generatioun do 
ass“. Dee leschte PAG vun dëser Generatioun, dat 
heescht op Escher, dass bis 2023 näischt geschitt, 
awer guer näischt geschitt! Da ginn ech dervun aus 
- well et ass jo esou, wéi dat da fonctionéiert -, dass 
zwee Méint virun de Wale mat groussem Trara 
eppes an de Circuit geet an da gëtt gesot: „Jo, et 
ass awer elo ze spéit, fir nach eppes ze maachen.“ 
Dofir ënnerstëtzen ech de Gilles Roth, wann e seet: 
„Mir hätte gären e Projet de loi virum Oktober 
2021“.
An elo kënnt, Här Cruchten, meng zweet Fuerde-
rung, mir haten och mam Här Gramegna doriwwer 
geschwat, nämlech an der Finanzkommissioun. An 
heiansdo ass et jo gutt, wa se zu zwee hei sinn, an 
heiansdo ass et jo gutt, wann s de mat deenen 
zwee separat schwätz, well den Här Gramegna, 
deen huet eis gesot: „Bopp, bopp, bopp, ech hunn 
iwwerhaapt näischt domadder ze dinn, dat ass den 
Interieur. Et ass um Interieur, fir dee Projet de loi ze 
maachen“, dat huet den Här Gramegna gesot. Dat 
ass awer de Contraire vun deem, wat d’Madamm 
Bofferding zielt: „Ech leeën eng Hand mat un, mee 
d’Responsabilitéit vun deem Dossier, déi läit beim 
Interieur.“ Esou ass et, deen ee wëllt et net maa-
chen, deen anere wëllt et net maachen! Et steet am 
Koalitiounsaccord. Bréngt et, wannechgelift, dass 
mer eng Diskussioun kënnen doriwwer féieren.
An en allerleschten Dossier, fir mengem Frënd, dem 
Laurent Mosar, awer och Recht, also Genüge, ze 
doen: dat Trauerspill mam Droit de préemption. Dat 
huet elo iwwerhaapt näischt mam Budget ze dinn, 
mee et ass einfach, fir d’Saach ofzeschléissen, dat 
Trauerspill mam Droit de préemption, wéi den Inte-
rieur amgaangen ass, an engem wichtegen Dossier 
déi falsch Decisiounen ze huelen, an de Gemengen 
et in fine onméiglech mécht, eppes, wat mer gären 
hätten, kënnen ze exercéieren, dat ass a mengen 
Aen och net akzeptabel.
A wann Der e puer Ursaache gäre gehat hätt, firwat 
dass mer dëse Projet net stëmmen, an den Här 
Roth huet eng ganz Rei Propositioune gemaach - 
ech hunn net vill Propositiounen héieren -, déi sech 
areien a ganz vill Propositiounen, déi mer an deene 
leschte Wochen a Méint iwwert de Covid an d’Be-
kämpfung vum Covid gemaach hunn, wéi een an 
deenen eenzelne Secteure soll virgoen, wann ech 
alles dat beienee kucken an ech kucken, dass Der 
engem weesentlechen Acteur, sans discussion - 
sans discussion! -, wann net dem zweetwichtegs-
ten Acteur an dësem Land, wann et drëm geet poli-
tesch, wirtschaftlech Investitiounsstabilitéit ze be-
halen, de Gemengen, net ënnert d’Äerm gräift, an 
dëser Kris, dann hutt Der net verstanen, dass et ëm 
d’Zukunft vun eisem Land geet.
Merci.

Plusieurs voix.- Très bien!
M. Fernand Etgen, Président.- Merci villmools, 

Här Wolter. De leschten ageschriwwene Riedner 
ass den honorabelen Här Gusty Graas. Här Graas, 
Dir hutt d’Wuert.

M. Gusty Graas (DP).- Merci, Här President. Ech 
wollt zum Schluss nach kuerz op zwee Sujeten ze 
schwätze kommen, déi aus der Siicht vun der DP 
awer eng gewësse Wichtegkeet hunn an déi och am 
Budgetsrapport mat verschafft goufen: éischtens 
d’Fonction publique, domat verbonnen natierlech 
d’Fro zu engem effikasse Staat, an dann zweetens 
awer och d’Landwirtschaft.
Wat d’Fonction publique ubelaangt, do muss ee 
wëssen, datt op de leschten Dezember 29.320 Leit 
beim Staat geschafft hunn an dovunner ware 
40,8 % (veuillez lire: 47,4 %) Männer, 52,6 % Fraen, 
18.500 Leit haten de Statut vum Fonctionnaire, 
8.000 vum Employé public an 3.200 (veuillez lire: 
2.465) vum Salarié. Am Enseignement hu mer 
14.400 Leit a bei der Police 2.200. D’Masse sala-
riale läit bei plus ou moins 2,9 Milliarden Euro. An 
ech mengen, eleng déi Chiffere weise jo awer 
schonn, wat fir eng Importanz de Staat awer huet, 
net nëmmen am Fonctionement, mee och bei sen-
gem Impakt op de Budget.
Dann ass jo virgesi fir d’nächst Joer, dat ass jo am 
Budget esou zréckbehalen, datt iwwert den Nume-
rus clausus nach sollen 1.026 Posten derbäikom-
men, ënner anerem 280 fir d’Police, 122 Giischter-
cher a 45 Leit fir d’Arméi. Natierlech, wa mer de 
Budget vun der Fonction publique e bësse méi ge-
nee analyséieren oder insgesamt d’Administration 
centrale, dat mécht engem natierlech Suergen. Ech 
mengen, de Finanzminister weess dat vill besser. 
Mir hunn am Joer 2020 en Defizit vu iwwer 5 Mil-
liarden. D’Joer 2021 wäert plus ou moins mat en-
gem Defizit vun der Administration centrale wéi 

gesot vun 2,7 Milliarden ofschléissen, dat si 4,2 % 
vun dem PIB. Dat ass natierlech d’Resultat vum 
Covid, dat wësse mer alleguerten, datt dat do-
duerch bedéngt ass. Ech mengen, de Budget 
stoung leider, muss ee jo soen, ënnert dem schlech-
ten Zeeche vun deene vergaangene Méint an et 
schéngt esou, wéi wa mer eis och nach déi nächst 
Wochen a Méint misste mat där Pandemie hei ron-
derëmploen.
Et ass awer trotzdeem da grad an esou Momenter 
wichteg, datt een op en effikasse Staat kann zréck-
gräifen. Et däerf een net vergiessen, datt de Staat u 
sech jo och ganz vill Déngschtleeschtunge fir de 
Bierger erleedegt, mee op där anerer Säit awer och 
derzou bäidréit, datt d’Ekonomie ka virun allem 
dréien, wat natierlech och ganz gäre vergiess gëtt.
Duerfir muss och permanent un engem effikasse 
Staat geschafft ginn. Ech denken hei natierlech och 
un éischter Linn emol un d’Formatioun an do sinn 
awer an dësem Budget eng ganz Rei Saache virge-
sinn. Ech wëll zum Beispill drop hiweisen, datt 
950.000 Euro fir eng Rei vun Etüden- an Experte-
fraisen dran ageschriwwe sinn, wou et haaptsäch-
lech och ëm d’Kommunikatiounsstrategie geet an 
awer och, fir dem INAP eng nei pedagogesch 
Ausriichtung ze ginn.
Ech wollt dann awer och ..., well och - e war elo just 
heibannen, elo de Moment net - de Police-Minister 
hei ass, wat awer och ganz wichteg ass fir eis, ech 
mengen de Volet Sécherheet, op deen ech elo net 
méi hei am Fong aginn, mee et ass awer och kee 
Geheimnis, datt dat fir d’Demokratesch Partei na-
tierlech e besonneschen Aspekt ass, op dee mer 
ëmmer ganz genee kucken, datt och do d’Forma-
tioun eng ganz wichteg Roll spillt. An ech hunn och 
do mat Satisfaktioun festgestallt, wéi gesot, datt 
900.000 Euro virgesi sinn. Mir hunn natierlech de 
Problem, datt mer d’Formatioun vun eise Police-
agenten hei zu Lëtzebuerg vläicht nëmme begrenzt 
kënne maachen a fir méi spezifesch Formatioune 
mussen an d’Ausland goen, wat awer och ganz 
kloer ass an och ze verstoen ass.
Zu engem gudde Fonctionnement vun engem Staat 
dréit natierlech och d’Digitaliséierung bäi an och do 
ginn immens Efforten an deene leschte Jore ge-
maach. Ech mengen, grad elo hu mer an deene 
leschte Wochen a Méint gemierkt: Wa mer d’Digita-
lisatioun net gehat hätten, dann hätte mer déi Kris, 
an där mer eis elo momentan beweegen, mat Sé-
cherheet net kënnen esou effikass geréieren. An 
dowéinst ass et eemol méi bewisen, datt mer 
mussen an déi Richtung investéieren. Ech wëll nëm-
men drop hiweisen, zum Beispill de myguichet.lu, 
wat fir eng séier Déngschtleeschtung e ka maa-
chen, oder zum Beispill déi Rendez-vousen, déi een 
elo muss huelen, fir an déi eenzel Centren ze goen, 
fir sech testen ze loossen, datt een dat alles kann 
online maachen. An dat klappt jo gréisstendeels 
exzellent, soudatt een awer ëmmer déi Verbesse-
rungen hei soll ënnersträichen.
Si hunn awer och gewisen, déi lescht Wochen a 
Méint, wéi wichteg datt den Teletravail ass, dat ass 
haut schonn an e puer Aussoen hei matgedeelt 
ginn. Ech mengen, och beim Staat sinn do Efforte 
gemaach ginn. Ech wëll drop hiweisen, datt den Ar-
tikel 19bis vum Statut vun de Beamten et och er-
laabt, datt en Deel vun der Aarbecht kann doheem 
gemaach ginn. Et ass natierlech ëmmer eng Deci-
sioun vum Chef vun der Verwaltung, deen déi muss 
huelen. Mee awer, mir mussen och verstäerkt an 
Zukunft nach op d’Informatiounstechnologie insge-
samt setzen.
Natierlech wësse mer och, datt den Teletravail op 
géigesäitegem - muss ee scho soen - Vertraue be-
rout. Et däerf een och elo net ze vill nëmmen eu-
phoresch dem Teletravail an d’Ae kucken. Mir wës-
sen, datt dat och ka mat enger Rei vun negative 
Konsequenze behaft sinn. Ech denken zum Beispill 
un eng sozial Isolatioun, déi net auszeschléissen 
ass an déi sech awer do kéint bemierkbar maa-
chen. Mee insgesamt ass et awer ouni Zweifel e 
Virdeel. Et sinn eng ganz Rei positiv Saachen, déi 
sech aus dem Teletravail erginn an dowéinst si mer 
och ganz kloer derfir, datt dat nach soll ausgebaut 
ginn.
Ech erënneren hei och un eng Circulaire vum 2. Juli 
2020, wou u sech och de Marc Hansen, zoustän-
nege Minister, d’Beamten encouragéiert huet, fir op 
den Teletravail zréckzegräifen. Dat kënne maximal 
dräi Deeg d’Woch sinn, dat kann da stonneweis 
geschéien oder och ganz Deeg.
Den 19. Oktober war och eng Kommunikatioun 
iwwer den interne Reseau, déi 900 Destinatairen er-
reecht huet. Dat waren natierlech un éischter Linn 
d’Verwaltungscheffen. Et muss een awer nach ëm-
mer hei feststellen, datt et och eng Rei Beamte 
beim Staat gëtt, déi nach net hir perséinlech E-Mail 
hunn.
Da wëll ech och drop hiweisen, datt de CGPO, also 
de Centre de gestion du personnel et de l’organisa-
tion de l’État, elo en Zäitmanagementsystem ent-
wéckelt huet, deen och géif erlaben, wann e bis en 
place ass, fir méi genee Statistiken iwwert den 
Teletravail ze kréien, well, loosse mer eis kengen 

Illusiounen higinn, och wann déi Pandemie - an déi 
wäert jo och eng Kéier zu engem Enn kommen - 
eriwwer ass, da wäerte mer awer mat Sécherheet 
nach ëmmer iwwert den Teletravail schwätzen.
Ech wëll och drop hiweisen, à propos Digitaliséie-
rung, datt mer do international emol guer net esou 
schlecht dostinn. Bon, am Digital Economy and So-
ciety Index, dem DESI, vun der EU-Kommissioun si 
mer zwar elo op der zéngter Plaz, et ass also nach 
e gewëssene Sputt no uewen. Mee ech wëll awer 
och drop hiweisen, datt et och nach eng aner wich-
teg Statistik gëtt, déi ass vum World Economic Fo-
rum, a wat déi rechtlech Ramebedéngungen ugeet, 
do si mer op der zweeter Plaz hannert den USA a 
viru Singapur.
Déi Fro, déi sech natierlech muss an där ganzer Dis-
kussioun hei ëmmer gestallt ginn, a si ass jo och 
vum Budgetsrapporter a sengem Rapport uge-
schnidde ginn, dat ass: Wivill Staat brauche mer? A 
wéi ee Staat brauche mer? An haut si jo eng Rei 
Kolleegen hei defiléiert an déi hunn och net zu 
Onrecht gesot: „Mir brauchen e staarke Staat!“ Jo, 
mir sinn och der Meenung, mir brauchen e staarke 
Staat, besonnesch an dësen Zäiten.
Mee et muss een awer nach eppes hannendrun 
hänken: Et geet net nëmmen duer, datt een e 
staarke Staat huet, mee et muss een och e flexibele 
Staat hunn. An ech mengen, dat differenzéiert eis 
vläicht heiansdo vun aneren, déi sech méi einfach 
nëmmen op dat Wuert „staark“ konzentréieren. 
Majo, e staarke Staat kann nëmme staark sinn, 
wann en och flexibel ass, an dat hu mer an deene 
leschte Wochen a Méint zur Genüge bewisen. An 
dowéinst ass et och gutt, datt mer eng Rei Gesetz-
geebungen hei geholl hunn. Ech erënneren zum Bei-
spill un eng, déi mer um Niveau vun der Fonction 
publique geholl hunn de leschten 29. Mee, wou et 
ëm d’Schafe vun der Réserve de crise gaangen ass. 
Mee et ass awer wichteg, datt mer e gudden Equili-
ber fannen zwëschent engem Staat, deen sech na-
tierlech ëmmer muss op seng Käraufgaben konzen-
tréieren, deen awer a gewëssenen Zäiten doriwwer 
eraus ka goen, op där anerer Säit awer och engem 
Staat, dee sech net ze vill an den Oflaf vun normale 
Weeër amëscht. Ech denken hei virun allem natier-
lech och un d’Ekonomie. Et muss awer ëmmer nach 
e gewësse Fräiraum bestoen. Et ass also och wich-
teg, datt mer eng Ekonomie hunn, déi esou mann 
wéi méiglech Contrainten ënnerläit, an do ass ee-
ben den Equiliber, deen een ëmmer erëm muss fan-
nen.
Här President, Dir Dammen an Dir Hären, ech wollt 
dann awer kuerz och nach op d’Landwirtschaft ze 
schwätze kommen, e Sujet, deen elo hei net weider 
traitéiert ginn ass. Dat ass keng Kritik. Mee de Bud-
getsrapporter ass awer do am Detail drop agaan-
gen, wat jo och net ganz iwwerraschend ass. Ech 
mengen, et ass jo kloer, datt seng Partei, dat ass 
awer elo guer net pejorativ gemengt, sech jo och 
mat der Landwirtschaft méi am Fong ausernee-
setzt, zwar heiansdo dat e bëssen duerch en anere 
Brëll gesäit, mee dat ass natierlech och hiert gutt 
Recht. Ech wëll just hei ënnersträichen, datt natier-
lech fir eis als Demokratesch Partei d’Landwirt-
schaft traditionell ëmmer eng wichteg Plaz anhëlt 
an eiser Warneemung vun der Politik dobaussen.
Ech mengen, mir sinn eis alleguerten eens heiban-
nen: D’Landwirtschaft steet viru ganz groussen De-
fien. Déi lescht Méint hunn och ganz kloer gewisen, 
wéi wichteg et ass, datt een eng relativ autonom 
Landwirtschaft huet, an datt mer frou waren, datt 
mer eng Landwirtschaft hunn, déi eis Produkter a 
gewëssen Zäite geliwwert huet.
Et sinn och ganz vill Leit, déi elo mengen, mir miss-
ten d’Chance notzen, fir d’Landwirtschaft ëmze-
orientéieren. Dat ass net ganz falsch, mee et soll 
een net ëmmer nëmme mam Fanger op d’Acteuren 
an der Landwirtschaft weisen a si am Fong geholl 
opfuerderen, sech ze änneren. Natierlech, et soll 
een net alles ze vill schéirieden, natierlech sinn do 
eng Rei Saachen, déi en anere Wee musse kréien, 
en Dréi kréien, mee et muss een awer och éierlech 
sinn: De Konsument huet och seng Verantwortung. 
An de Konsument muss bereet sinn, vläicht an Zu-
kunft och emol aner Produkter ze konsuméieren, 
déi eebe méi e regionalen oder en nationale Cha-
rakter hunn. Also d’Offer muss scho stëmmen, mee 
d’Nofro natierlech och.
An dann däerf een natierlech och net vergiessen, 
datt jo awer d’Offer sech och um Niveau vun haapt-
sächlech enger Rei vu Point-de-venten an deene 
leschte Jore verbessert huet, an dat ass och ganz 
gutt an dat soll och an Zukunft nach méi ënner-
stëtzt ginn.
Et ass e bësse schued, an och de Rapporteur huet 
dat a sengem Bericht ënnerstrach, datt am Fong 
geholl net all d’Potenzial vun der Diversifizéierung 
vun der Landwirtschaft hei zu Lëtzebuerg genotzt 
gëtt, an ech zitéieren do ganz gär, wat e geschriw-
wen huet: « Surtout au niveau de la production de 
légumes et de fruits, nous sommes fort dépen-
dants d’importations. Selon le Ministère d’Agricul-
ture, nous ne produisons que 5 % des légumes et 
seulement 1 % des fruits consommés au Luxem-

bourg. » Dat gëllt och nach fir aner Beräicher vun 
der Landwirtschaft. Mee Dir hutt awer ganz Recht 
an ech mengen, et ass och e bëssen ze bedaueren! 
Do läit also nach vill Potenzial! An d’Fro ass ëmmer 
erëm ze stellen: Firwat brénge mer et net fäerdeg, 
déi Tauxen am Fong geholl an d’Luucht ze setzen 
an u sech och nach méi Eegeproduktioun dann hei 
zu Lëtzebuerg ze maachen?
Ech begréissen awer och, datt elo entre-temps och 
e sougenannten Ernärungsrot jo agesat ginn ass. 
Dee soll och eng besser Koordinatioun tëschent 
den Acteuren aus der Landwirtschaft, awer och der 
Liewensmëttelbranche hierstellen, well haut däerf 
een d’Landwirtschaft natierlech net méi esou eleng 
isoléiert gesinn. D’Landwirtschaft ass e weesent-
lechen Acteur ginn an eisem dagdeegleche Liewen, 
well mer eeben och vill méi den Aspekt vun an och 
vill méi eis Konzentratioun op Qualitéitswuer leeën, 
wat och richteg ass.
Ech mengen, do sinn nach an deene leschte Joren 
awer och eng Rei vun Efforte gemaach ginn, fir méi 
Nohaltegkeet an d’Landwirtschaft eranzebréngen. 
An engem Mount wäerte mer en adaptéiert Agrar-
gesetz och hei stëmmen an do si jo awer eng Rei 
wierklech wichteg Moossname virgesinn, interes-
sant Aiden. Ech wëll nëmmen op eng hiweisen, zum 
Beispill, datt an Zukunft fir d’Moderniséierung vun 
engem Stall net méi d’Produktioun eleng am Vier-
dergrond steet, mee och d’Wuel vun den Déieren. 
Och dat ass e Qualitéitssprong an och dat soll een 
dann hei ënnersträichen.
Dann däerf ee jo net vergiessen, an dat steet jo och 
an der Regierungserklärung, datt mer eis bis 2025 
dat héicht Zil, muss ee scho soen, gesat hunn, datt 
20 % -mindestens 20 % - vun der Agrarfläch solle 
biologesch kultivéiert ginn. An der Rifkin-Etüd ass 
geschwat ginn, datt deen Taux bis 2050 bis op 
100 % soll eropgoen. Ech soe ganz éierlech: Quitte 
datt een da leider net méi hei steet, mee et muss 
een awer schonn en extreem groussen Optimist 
sinn, fir datt mer dat Zil erreechen, wat awer net 
soll verhënneren, datt ee soll natierlech dohinner 
schaffen.
An dann däerf een och net vergiessen, datt dëst 
Joer de PAN-Bio 2025, also de Plan national vum 
Bio (ndlr: Plan d’action national de promotion de 
l’agriculture biologique), och elo emol op d’Schinn 
gesat ginn ass an datt och en éischte Kreditt an 
dem Budget virgesinn ass, an dee beleeft sech op 
525.000 Euro an en ass och non limitatif.
D’Propositioun da vum Rapporter, fir an den ëffent-
leche Kantinne nach méi Bioprodukter ze benotzen, 
déi kann een nëmmen honnertprozenteg ënnerstët-
zen. Et ass och e bëssen ze bedaueren, ech soen 
dat ganz éierlech, datt mer et awer nach net fäer-
degbréngen, fir op allen Niveauen, wou de Staat, 
wou d’Gemenge responsabel sinn, do nach méi 
regional Produkter, lokal Produkter a virun allem 
biologesch Produkter unzebidden. De Moment läit 
d’Relatioun bei zwee Fënneftel fir Bio, dräi Fënnef-
tel fir sougenannt konventionell Landwirtschaft. Do 
ass also och nach e gewëssene Sputt no uewen.
Ech wëll dann awer och hei un de Paquet de relance 
fir d’Landwirtschaft erënneren, dee sech op 5 Mil-
liounen Euro beleeft, an do geet et jo virun allem 
och ëm d’Promotioun vun de Bioprodukter. Natier-
lech kann ee sech d’Fro stellen: „Gi 5 Milliounen 
duer?“ Et wäert kaum ee soen: „Et geet duer !“ Déi 
meescht wäerte soen: „Et kéint een nach méi maa-
chen.“ Jo, richteg! Et kéint een nach méi maachen!
Et sinn eng 933 Betriber, déi do och eligibel sinn, an 
déi kënnen dann Ënnerstëtzung kréie vun 1.000 bis 
5.000 Euro. Ech denke virun allem awer och un, 
loosse mer emol soen, paralandwirtschaftlech Ac-
teuren, déi awer eng wichteg Roll spillen, u Wäistuf-
fen, u Reitställ, u Léierbaueren, Häff, déi natierlech 
besonnesch elo och vun der Pandemie immens be-
traff sinn, an datt si eng Ënnerstëtzung zegutt hunn, 
ass jiddefalls net méi wéi normal.
D’Diskussiounen, wat d’PAC ubelaangt, also déi 
gemeinsam Agrarpolitik, déi wäerten natierlech 
d’Landwirtschaft och hei zu Lëtzebuerg ganz staark 
beaflossen. Do ware jo déi lescht Wochen a Méint 
ganz haart Diskussiounen. An et muss ee virun 
allem hei och dem Europaparlament eng bonne 
Note ausspriechen, datt si et fäerdegbruecht hunn, 
awer och do nach eng Rei Besserungen no uewen, 
haaptsächlech wat d’Biolandwirtschaft ubelaangt, 
ze erreechen.
Ech wëll dann nach kuerz och nach op de Klima-
schutz agoen, well wa mer vu Klimaschutz schwät-
zen, denke mer natierlech och ganz séier un d’Land-
wirtschaft. Ech mengen, och dat ass e weesent-
lechen Aspekt am Rapport gewiescht. Et däerf een 
och net vergiessen, datt ronn 10 % vun den Dreif-
hausgasen eebe grad aus der Landwirtschaft kom-
men. An hei zu Lëtzebuerg gëtt geschat, datt ronn 
700.000 Tonnen d’Joer un deene Gasen awer emet-
téiert gi bedéngt duerch d’Landwirtschaft.
Mir wëssen och do, ouni de grousse Spezialist ze 
sinn: Wa mer manner Ammoniak hätten, hätte mer 
do och schonn de Problem deelweis geléist. Dat 
géif natierlech och heeschen, datt mer d’Ranner-

zuucht missten erofsetzen. Déi ass ongeféier fir 
46 % vun den Emissioune responsabel. An deem 
Kontext muss een natierlech och iwwert d’Aus-
brénge vun der Gülle diskutéieren, datt do och bes-
ser Techniken agesat misste ginn.
Da gëtt ganz vill iwwert de Plan national intégré en 
matière d’énergie et de climat geschwat. Och do 
misst d’Landwirtschaft verstäerkt mat integréiert 
ginn. D’Zil ass jo eng Reduktioun vu 55 % vun den 
Zäregase bis 2030 par rapport zu 2005.
Ech kommen awer do net derlaanscht, e Wuert 
iwwert d’Biogasanlagen ze verléieren, grad d’Bio-
gasanlagen, déi vill Potenzial hu fir d’Zukunft. An 
do huet een awer e bësse mat Bedauere musse 
feststellen, datt do e gewësse Konflikt zwëschent 
der Biogasvereenegung an dem Energieminister elo 
entstanen ass. Ech wëll dat elo net hei verdéiwen. 
Ech hoffe just, ... 2017 hate mer 29 där Anlagen, 
elo hu mer der awer nëmmen nach 16. Ech mengen 
awer, dat dierft net d’Entwécklung sinn! Dat misst 
just ëmgedréit sinn! Do wier ech allerdéngs frou, 
wann den zoustännege Minister awer vläicht sech 
där Problematik nach méi am Kär elo géif unhuelen 
a kucken, wéi een déi Situatioun do awer ka ver-
besseren.
Wa mer iwwer Landwirtschaft schwätzen, si mer 
ganz séier natierlech och beim Gaspillage alimen-
taire. Et gëtt geschat, datt an der Europäescher 
Unioun ronn 88 Milliounen - Milliounen! - Tonne 
Liewensmëttel einfach esou ewechgehäit ginn. Dat 
ass einfach inakzeptabel! Wa mer dat an de 
Kontext setze vum ganze Planéit, wivill Leit do 
emol net 100 Gramm hunn, fir sech ze ernären, 
dann däerf ee sech net weider do mat deem Pro-
blem ophalen. Mee bon, ech mengen, mir sinn do 
alleguer och mat en Deel vun deem Problem.
Et ass awer dann och virgesinn, wéi gesot, am Bud-
get, fir déi nohalteg Landwirtschaft nach méi ze 
promouvéieren. Et sinn eng Rei Kreditter, op déi ech 
elo net wëll am Detail weider agoen.
Ofschléissend awer mäi Merci dann awer un de 
Rapporter, de François Benoy. Ech hat d’Chance, 
och eng Kéier Budgetsrapporter ze sinn. Dat sinn 
zwar elo 20 Joren hier. Et mengt een, et wier 
gëschter gewiescht. Esou gesäit een, wéi d’Zäit ver-
geet. Ech weess, wat dat bedeit! An ech weess, datt 
dat eng Fläissaarbecht ass! An ech weess, datt 
dat ganz vill Engagement ass! Et ass nach deen 
een oder deen anere Kolleeg heibannen, deen eng 
Kéier Budgetsrapporter war. Duerfir e ganz grousse 
Merci!
Ech hunn dee Rapport net Wuert fir Wuert gelies, 
awer zimmlech am Detail. Ech fannen et och gutt, 
datt Der eng Rei eege Propositioune maacht. Dat 
soll och engem Budgetsrapporter zoustoen. Bon, 
mat Sécherheet ass ee mat där enger oder anerer 
net esou ganz d’accord, méi um steierlechen Ni-
veau, mee déi Diskussioun wäert ech elo net hei 
féieren. Awer trotzdeem, mäi Respekt fir Är Aar-
becht! Et ass e ganz gudde Rapport gewiescht, 
deen ee mat Sécherheet net muer einfach esou am 
Schaf wäert verléieren. Ech hunn och ganz gutt 
fonnt, datt vill Informatiounen dra waren a vill Grafi-
ken do. Dat ass, wéi gesot, och fir ee vu baussen, 
dee sech wëllt mat der Politik méi auserneesetzen, 
awer hëllefräich.
An an deem Sënn, ech mengen, de Fraktiounschef 
Gilles Baum huet de Moie schonn den Accord ginn, 
net nëmmen zum Budgetsrapport, mee insgesamt 
zum Budget, an an deem Sënn soen ech Iech Merci.

Plusieurs voix.- Très bien!
M. Fernand Etgen, Président.- Merci villmools, 

Här Graas. D’Regierung huet d’Wuert. Fir d’éischt 
den Här Finanzminister Pierre Gramegna. Här 
Gramegna, Dir hutt d’Wuert.
Prises de position du Gouvernement

M. Pierre Gramegna, Ministre des Finances.-
Merci, Här President. Léif Regierungskolleegen, Dir 
Dammen an Dir Hären Deputéiert, ech wäert siwe 
Punkten uschneiden a versichen, zu enger Rëtsch 
Froen oder Kommentare Stellung ze huelen an awer 
och e bëssen de Fazit vun der Diskussioun ze 
zéien.
Zum Éischten, mengen ech, kann ee feststellen, 
dass mer op eng ganz Rëtsch Sujete vill Konsens 
hunn. Do, wou, mengen ech, en absolutte Konsens 
besteet, dat ass bei den Investissementer, déi 
héichgehale gi sinn. Ech mengen, dat huet all 
Mënsch begréisst. An all Mënsch gesäit, wéi wich-
teg dass dat ass.
En zweete Punkt, wou och vill Konsens ass, dat ass, 
dass een natierlech begréisst, dass déi Mesure 
vum Chômage partiel, déi jo och déi deierst Mesure 
ass vun dem Offiedere vun der Kris, och ënnerstëtzt 
gëtt.
Ech wëll derbäi awer ënnersträichen, dass mer an 
deem Mechanismus am Ufank vun der Kris eppes 
ganz Spezielles gemaach hunn. Dat war eng Iddi, 
déi mer an der Regierung diskutéiert haten, fir de 
Chômage partiel par anticipation auszebezuelen, fir 
den Entreprisen entgéintzekommen. Dat war fir de 
Mäerz, den Abrëll an de Mee. A firwat hu mer dat 

gemaach? Jo, well ganz vill Entreprisen eis gesot 
hunn, dass se Schwieregkeeten hätte mat dem Zou-
maachen, mat de Liquiditéiten. A wat ass do ge-
schitt? Majo, d’Entreprisen hu preventiv Demandë 
gemaach a si hu missen aschätzen, wéi vill Leit 
dann an de Chômage partiel géife falen. An dann 
ass vum Summer u kontrolléiert ginn, wéi vill Leit 
da wierklech am Chômage partiel waren, an do 
hunn natierlech misse Remboursementer gemaach 
ginn.
A vu dass hei en Deputéierten dat esou an e Liicht 
gestallt huet, wéi wa mer hei mat den Zifferen net 
géife riicht spillen … Ech mengen, dans un premier 
temps, hu mer all déi Depensen, déi am Chômage 
partiel getätegt gi sinn, opgefouert, an à partir du 
moment, wou mer festgestallt hunn, wou den zou-
stännege Ministère festgestallt huet, dass ze vill 
ausbezuelt ginn ass, ass natierlech gefrot ginn, 
dass d’Entreprisen dat Geld sollen zréckbezuelen. 
Ech mengen, wann ee wëllt intellektuell korrekt 
sinn, da muss een dat awer och soen! Et ass awer 
elo esou presentéiert ginn, wéi wa mer géifen 
d’Zuelen artificiel an d’Luucht schrauwen. Mir hunn 
iwwerhaapt keen Interêt, d’Zuelen artificiel an 
d’Luucht ze schrauwen, an dat ass ganz einfach, 
wat do geschitt ass!
Elo si mer an der zweeter Phas vun der Pandemie. 
Ech hunn Iech de Moien och d’Zuele ginn, wéi vill 
Entreprisen - 4.200, wann ech mech elo richteg 
erënneren, op jidde Fall iwwer 4.000 Entreprisen - 
elo erëm Chômage partiel froen, an da wäert déi 
Zuel elo méi héich sinn, wéi mer vläicht anticipéiert 
haten.
Well ech esou transparent sinn - well d’Chamber 
mech dat richtegerweis freet, an d’Regierung freet 
mech dat och -, ginn ech all d’Zuelen, déi ech zu 
engem Moment x hunn. A wann ee mer awer da 
wëllt et Stréck draus maachen, dass ee mer dann 
ee Mount duerno seet: „Elo ass Är Zuel méi kleng 
oder méi grouss wéi dat, wat Der gesot hat“ - jo, 
wat soll ech dann do maachen? Dann hätt ech 
vläicht Interêt, ech géif Iech soen: „A sechs Méint 
ginn ech elo mol eng Zuel, wann alles ofgerechent 
ass“, ma da kréien ech gesot: „Dir sidd net transpa-
rent!“ Also egal, wéi een et mécht, schéngt et, 
mécht een et falsch!

Une voix.- Très bien!
M. Pierre Gramegna, Ministre des Finances.- Zu 

de Subventioune fir d’Entreprisen: och eng grouss 
Zoustëmmung. Dat ass nämlech gutt fir d’Entrepri-
sen, et ass och gutt fir d’Salariéen. Och do gëtt an 
d’Vitrinn gestallt, dass déi Zuelen, déi genannt gi 
sinn, vläicht iwwerméisseg héich wären.
Do muss ech zwou Saachen derzou soen: Déi Zuel, 
déi mer uginn hunn, déi ass abstrakt ausgerechent. 
Wa mer soen, d’Entreprisë kënnen Hëllefe kréien, 
da seet ee sech: „Maja, wann déi Entreprisen, déi 
eventuell dovunner kéinte beneficiéieren, all eng 
Demande géife maachen, da géif et 100 kaschten. 
Wann awer nëmmen 1/3 vun den Entreprisen déi 
Hëllef ufreet, jo, da kascht et nëmmen 1/3.“ A fir 
dann ze soen: „Dir hutt 100 affichéiert an et ass 
nëmmen 1/3 ausbezuelt ginn“ - jo … Op jidde Fall 
hoffen ech, dass dat net als Kritik gemengt ass! 
Ech soe just: Dat ass eng Tatsaach! Et ass nëmmen 
1/3, deen dat da gefrot huet, an dann ass et eeben 
33 amplaz 100. Ech gesinn och do net, wou de Pro-
blem ass! Mir mellen déi Saachen och op Bréissel, 
der Europäescher Kommissioun, no engem Stan-
dard vu Rapporten, wéi all Länner et maachen.
Bei de Garantien ass et och esou. Mir hunn d’Garan-
tië fir 2,5 Milliarden an d’Gesetz vum Abrëll ge-
schriwwen. Elo kréien ech, … elo gëtt gesot: „Et ass 
awer nëmmen zu 260 Milliounen ausgenotzt ginn!“ 
Mee tant mieux! Léiwer esou, wéi wa mer nëmmen 
260 Milliounen an d’Staatsgarantie geschriwwen 
hätten an et wären 2,5 Milliarden héich Problemer 
gewiescht!
Wat heescht dat, „et sinn nëmmen 260 Milliounen“? 
Dat sinn der 260 ze vill, ech hätt léiwer, et wär null! 
Wann da vun 260 Milliounen vun där Staatsgarantie 
beneficiéiert gëtt - an dat si jo Entreprisen, déi 
Schwieregkeeten haten -, firwat ass déi Zuel relativ 
kleng? An ech muss Iech soen, am Ausland ass se 
vill méi héich, zum engen, well mer mat de Banken 
en Accord ausgehandelt hunn, fir dass se - am Ka-
der vun der Staatsgarantie - sou kulant wéi méig-
lech solle sinn, fir Moratoirë fir sechs Méint ze 
ginn. A mat engem Taux vu bal 95 % - op d’mannst 
90 % - hunn d’Banken den Entreprisë Moratoirë 
ginn. Majo, wann eng Entreprise kann e Moratoire 
vun der Bank kréien, jo, da freet se net d’Staats-
garantie! Dat heescht, mir hunn hei op d’Existenz 
vun engem staarke Bankesecteur opgebaut, fir jus-
tement iwwert dee Wee schonn en Deel ofzefiede-
ren. Voilà, dat zu de Subventioune fir d’Entreprisen.
Zweete Punkt: d’Fiskalitéit: Do wär ganz, ganz vill 
ze soen, mee ech stellen awer fest, dass eng 
Rëtsch Mesurë plutôt breet gedroe sinn iwwert 
d’Regierungsparteien ewech. De Fonds d’investis-
sement spécialisé, Stockoptions, dat, mengen ech, 
gëtt vun all Mënsch begréisst. Dozou och eng Infor-
matioun: De 14. Dezember, dat heescht elo dëse 
Méindeg, ass déi Circulaire vun der Steierverwal-

tung fir d’Zukunft annuléiert ginn, ouni Période de 
transition oder Mesure de transition.
Wat den Taux d’amortissement accéléré ubelaangt: 
och relativ grousse Konsens, wat mech en fait 
wierklech freet, well et war e bëssen eppes wéi eng 
helleg Kou, wou een net hätt sollen, net hätt kën-
nen, net hätt missen drugoen. Ech si frou, dass jid-
dereen agesäit, dass dat eng gutt Saach ass.
D’TVA-Mesurë sinn och gréisstendeels, mengen 
ech, parteiiwwergräifend begréisst ginn. Si si ganz 
wäertvoll, souwuel déi vun de 6 % fir Energie- oder 
Environnementsinvestissementer wéi - an en fait 
ass déi Mesure iwwerhaapt vu kengem kommen-
téiert ginn, mee dat ass déi, déi am deiersten ass, 
an déi, déi am meeschten Effet wäert hunn - dass 
een elo no zéng Joer de super Taux réduit vun 3 % 
op der TVA ka kréien, soss waren et 20 Joer. Dat 
ass och eng Mesure, déi relativ „deier“ wäert kasch-
ten, mee op där anerer Säit d’Proprietären awer och 
wäert incitéieren, dat ze utiliséieren.
Zu der Taxe d’abonnement mengen ech och, dass 
dat jo gréisstendeels ënnerstëtzt ginn ass. Ech wëll 
derzou e puer Saache soen. Wéi funktionéiert dat? 
Et ass esou: Fir deen Taux réduit kënnen ze kréien, 
muss de Fong beweisen, wouran en investéiert, a 
wat fir eng Avoiren, déi no de Krittäre vun der Euro-
päescher Kommissioun soutenabel sinn. Dat Wuert, 
dat an der Kommissioun gebraucht gëtt, ass „Taxo-
nomie“. Et muss also taxonomiegerecht sinn. An de 
Fong muss dat alljoers verfollegen an dokumentéie-
ren. Et geet also net duer, dass en, wann en ufänkt, 
seet: „Ech hunn elo 30 % soutenabel Investisse-
menter gemaach“, a wann en dat da fënnef oder 
zéng Joer hält, dass dat dann an der Rei wär. Nee, e 
muss dat alljoers dokumentéieren. An dofir fannen 
ech, dass et wierklech eng Mesure ass, déi plutôt 
an d’Richtung geet, fir soutenabel Investissementer 
ze fërderen, well dat da vum Fong selwer muss do-
kumentéiert ginn. Fir de Staat ass also keng Büro-
kratie dermat verbonnen, de Staat huet keng Aar-
becht dermat. De Staat kritt déi Dokumentatioun, 
déi déi Fonge souwisou musse maachen, fir och de 
Label kënnen ze kréien.
An dann: Et ass een Deputéierten, dee fonnt huet, 
dass dat immens ongerecht wär, dass een da mat 
deem Taux géif erofgoen - an et muss ee wëssen, 
dass mir dat eenzegt Land sinn, warscheinlech op 
der Welt, op d’mannst an Europa, dat esou eng Taxe 
d’abonnement huet. An ech kann Iech soen, d’Fon-
genindustrie ass net ëmmer begeeschtert, dass se 
dat muss bezuelen, a si soen eis heiansdo: „Wann 
et esou weidergeet, jo, da ginn déi Fongen an-
zwousch anescht hin, wou et iwwerhaapt keng Taxe 
d’abonnement gëtt!“ 
Also déi Taxe d’abonnement kann een och wierk-
lech, wierklech net vergläiche mat deem, wat e Sa-
larié op sengem Salaire bezillt oder e Proprietär op 
sengem Loyer. Do vergläicht een zwou komplett 
verschidde Saachen.
An da kommen ech zu enger Fro, déi oft erëmkënnt, 
wat de Chiffrage vu verschiddene Steiermesuren 
ubelaangt, ob dat Steiermesurë sinn, déi solle Re-
cetten abréngen, oder ob dat Mesurë sinn, déi Er-
liichterunge bréngen. Jo, dat ass net ëmmer ein-
fach, well, loosse mer emol räsonéieren: Op der 
CO2-Steier, … ech weess net, wéi vill Pëtrol d’nächst 
Joer verkaaft gëtt. Ech weess och net, wat den 
Effet vun der Erhéijung ass. Ech weess net, wat 
d’Nopeschlänner maachen. Ech kann nëmmen eng 
Schätzung maachen, soen ech, dat heescht de 
Statec oder d’Steierverwaltung oder de Finanz-
ministère.
Ech kéint mer d’Liewen och einfach maachen an 
Iech soen: „Dëst Joer hu mer 300, 400 Millioune 
Liter Bensinn an Diesel manner verkaf.“ Da géif ech 
soen, ech huelen einfach d’Zuel vun dësem Joer an 
ech soen: „D’nächst Joer ass dat selwecht“, an da 
multiplizéieren ech dat mat 5 Centimes: Loosse 
mer soen, ronn 20 Millioune mol 5 Centimes gëtt 
100 Milliounen Euro Recetten (veuillez lire: gëtt 1 
Millioun Euro Recetten). Da schreiwen ech dat dran 
an da kréien ech déi ëmgekéiert Debatt an da 
kréien ech virgeworf - oder d’Regierung kritt vir-
geworf -: „Dat ass eng arbiträr Zuel!“ „Wie garan-
téiert Iech, dass Der d’nächst Joer esou vill Liter 
verkaaft?“ „Et ass iwweroptimistesch“ oder „iwwer-
prudent“.
Da fannen ech et méi éierlech ze soen: „Et ass 
schwéier ze chiffréieren.“ Ech ginn dat och gären 
zou. An et si jo zwou Institutiounen, op jidde Fall 
d’Zentralbank an, ech mengen, och eng aner Institu-
tioun, déi dat ausgerechent hunn, a si kommen zur 
Konklusioun - déi mech net wonnert, mee fir déi ech 
awer och net géif meng Hand an d’Feier leeën -, 
dass mer 2022 mat dëser Mesure warscheinlech 
keng nei Recetten erakréien.
Ech wëll hei wierklech nach eng Kéier drop hiwei-
sen an ech hunn et och a menger Ried de Moie ge-
sot: Et geet hei wierklech net ëm nei Recetten! Et 
geet hei ëm de Klima! An ech sinn, enfin, déi dräi 
Parteie si sech honnertprozenteg eens, an ech 
mengen, si hunn och net laang gebraucht, fir sech 
doriwwer eens ze ginn, dass mer dat heiten net 
wéilte retardéieren, well de Klimaschutz, deen ass 

urgent an d’Covidkris huet jo gewisen, dass d’Acti-
vité humaine jo esou wichteg ass, a si huet esou vill 
contribuéiert, dofir hu mer dat gemaach.
An da wollt ech awer och op d’sozial Kompensa-
tioun insistéieren, wat d’CO2-Steier ubelaangt. Ech 
muss soen, dass ech erstaunt sinn - wierklech er-
staunt sinn! -, dass de Crédit d’impôt, dee mer hei 
maachen, esou vill vun der Oppositioun kritiséiert 
ginn ass. Dat ass wierklech eng vun deene ge-
rechtste Methoden, mat deenen een deenen hëllefe 
kann, déi méi schwaach Revenuen hunn.
Ech war virun e puer Méint op der OCDE, ech hat en 
Echange mat der OCDE an do hu mer iwwert deen 
do Sujet geschwat. Do huet d’OCDE mech gefrot, 
wéi mer dat da wéilte sozial offiederen. An dunn 
hunn ech hinnen erkläert, mir géifen dat iwwert de 
Crédit d’Impôt maachen. An dunn hu se mech ge-
frot, wéi dat da fonctionéiert. An dunn hu se mer 
gesot, an déi sinn net bezuelt, fir mer dat ze soen: 
„Ma wat hutt Dir Chance, dass Dir esou en Instru-
ment hutt, well dat huet bal keen!“ A mir hunn dat 
Instrument och nach net laang, mir hunn et jo 
eréischt 2016 hei an der Chamber gestëmmt - Dir 
hutt et gestëmmt - an et ass 2017 agefouert ginn.
Et ass sozial gerecht - Dir wësst jo, wéi et fonctio-
néiert - an ech kann einfach déijéineg net novoll-
zéien, déi onbedéngt gären hätten, dass et soll an 
den Index kommen, beim beschte Wëllen net, well 
do verfeele mer zwee Ziler: Zum Éischte verfeele 
mer d’Zil, dass mer do eng sozial Gerechtegkeet 
mat abréngen, well da beneficiéiert jo jiddereen. 
Also Verschiddener, déi dat soen, reegen sech op, 
dass d’Leit ganz vill Geld verdéngen - majo, wann 
eng Indextranche kënnt an een huet 100.000 Euro 
Pai, dee kritt e Mindestloun bäi! Also kann ech net 
novollzéien, dass ee léiwer d’Augmentatioun duerch 
déi CO2-Steier, … kann ech net novollzéien, dass een 
dat wëllt an den Index loossen an dann och nach de 
Crédit d’Impôt parallell kritiséieren! Beim beschte 
Wëllen, dat kënnt bei mir net an de Kapp! Et ass 
vläicht ze spéit den Owend.
(Hilarité)
Dat Zweet, wat ech och wëll derzou soen, ass: 
Kommt, mir sinn eis dach och am Kloren: Wa mer et 
an den Index géife setzen, da géif et jo komplett 
ofgefiedert ginn an da wär et jo net dissuasiv! Da 
bréngt et just, dass mer d’Inflatioun ukuerbelen, an 
d’Leit, majo, si kréien dat iwwert den Index erëm. 
Ma neen, mir hätte jo gär, dass d’Leit manner fue-
ren! Dat heescht, déi Mesuren, déi mer mat der riet-
ser Hand maachen, maache mer mat der lénker 
Hand erëm nichteg - dat mécht absolutt kee Sënn!
(Brouhaha)
Drëtte Punkt - den Defizit -: Also als Finanzminister 
sinn ech wierklech net begeeschtert, en Defizit vun 
2,7 Milliarden ze hunn, wierklech net! Ech muss 
Iech soen, bis d’lescht Joer konnt ech ëmmer mat 
gudden Noriichte kommen - dat huet déi eng ge-
freet, déi aner genervt.
(Brouhaha)
An elo kommen ech mat enger schlechter Noriicht, 
wou iwwerhaapt kee Mënsch dermat zefridden ass - 
dat ass jo och ganz normal. Mee am internationale 
Verglach schloe mer eis awer nach ëmmer gutt. Mir 
hunn och mat 2,7 Milliarden, de Rapporteur hat dat 
och selwer ënnerstrach, en Defizit vun 3 % par rap-
port zum PIB, wat souguer de Reegele vun Europa 
géif entspriechen, wa se an dëser Period nach géife 
gëllen - eng vun de Reegelen! Mir halen déi vum Ob-
jectif à moyen terme net an, wéi och richteg ënner-
strach ginn ass. Mee et gëtt engem awer e bëssen 
en Ordre de grandeur: Trotz där schlechter Situa-
tioun si mer bei 3 % vum PIB! Do si ganz vill Länner, 
déi géifen dreemen, ...
(Brouhaha)
... an esou enger Situatioun nëmmen 3 % Defizit ze 
hunn! A wéi gesot, dat mécht mech net zefridden, 
mee et muss een dat awer e bësse relativiséieren.
Zum Defizit wollt ech och soen, wéi gesot, dass den 
Objectif à moyen terme de Moment iwwerhaapt net 
a Kraaft ass an dass déi Clause échappatoire, 
„escape clause“ op Englesch, effektiv fir d’Joren 
2020 an 2021 zielt.
Da kommen ech elo zu deem Sujet, deen d’Gemid-
der, mengen ech, am meeschten opgehëtzt huet, 
dat ass dee vun der Dette. An ech muss Iech soen, 
ech hat mer virgeholl, … mir hu schonn de Moie vill 
driwwer geschwat, ech hat geduecht: „Jiddereen 
huet sech e bëssen doriwwer ausgelooss, elo wäert 
ech net laang drop insistéieren, jiddereen huet säi 
Message gemaach.“ Mee mat deem, wat elo nach 
zum Schluss gesot ginn ass, muss ech verschidde 
Saachen awer an de Kontext setzen.
Ech erënnere mech och ganz gutt un d’Kris vun 
2008 an et gëtt jo oft hei widderholl, wou ech dee 
Moment war, mee dat war eng Plaz, wou ee sech 
och vill mam Staatsbudget ofginn huet. An ech 
weess, dass d’Chambre-professionnellen alleguer-
ten 2008 an 2009 d’Regierung an hiren Avisen ën-
nerstëtzt hu fir ze soen: „Dat hei ass esou eng spe-
ziell Situatioun, mir verstinn, dass ee sech elo muss 
verschëlden.“ Mee vun 2010 un hunn déi Chambre-

professionnellen all gesot: „Mee elo muss awer 
eppes gemaach ginn!“, wat awer dunn net geschitt 
ass! Soit, mee dat ass jo elo net dat Wichtegst.
Den Här Wolter war och ganz aktiv déizäit an hien 
huet elo just hei op dëser Tribün gesot, dass d’Re-
gierung deemools Reserven hat. Mir war dat dee-
mools net opgefall! Dofir hunn ech mer elo ge-
duecht: „Däi Gediechtnes trüübt dech e bëssen 
oder et ware Reservë wéi an der gudder aler Zäit: 
Déi stoungen op engem Kont an et wousst keen et.“ 
Mee dat war net méi …, dat war an den 80er-Joren 
an an de 70er-Joren, du war dat nach méiglech. An 
ech hunn dann elo ganz séier nogekuckt, wat de 
Rapport vum Finanzministère 2008 seet: Majo, 
2008 huet de Lëtzebuerger Staat 2,7 Milliarde ge-
léint - 2,7 Milliarden! Dat ass awer elo en grande 
contradiction mat deem, wat hei behaapt ginn ass!
(Brouhaha)
2010 sinn 2 Milliarde geléint ginn an 2012 1 Mil-
liard. Dat mécht also, dass zwëschent 2008 an 
2013, dat si fënnef Joer, 5,9 Milliarde (veuillez lire: 
5,7 Milliarde) geléint gi sinn, fir hei elo mat den ab-
solutten Zifferen ze hantéieren, wat ech, en fait, net 
déi bescht Method fannen, mee vu dass déi jo déi 
ganzen Zäit vun der Oppositioun gebraucht gëtt, 
huelen ech se och emol eng Kéier. 5,9 (veuillez lire: 
5,7 Milliarde) derbäi, par rapport zu de ronn 5, déi 
do waren, mécht 2013 11 Milliarden. Eh bien, vu 5 
Milliarden op 11 Milliarden a fënnef Joer, dat ass 
eng Progressioun vun 80 % (veuillez lire: eng Pro-
gressioun vun 120 %)!
Zwëschent 2014 an 2020, dat si sechs Joer, an do 
huelen ech och nach d’Joer 2020 - dat heiten! - mat 
derbäi -, ass d’Schold vun 11,3 op 16,2 eropgaan-
gen, also mat deem heite Joer derbäi! Dat ass eng 
Augmentatioun vu 5 Milliarden an dat si 44 %, bal 
d’Hallschent, wann ee wëllt mat absolutten Zuele 
spillen.
(Brouhaha)
Mee ...

Une voix.- Très bien!
... ech wëll ...
(Brouhaha) 

M. Pierre Gramegna, Ministre des Finances.-
... hei insistéieren, an ech bleiwen derbäi: Et ass vill 
méi wichteg, iwwert d’Dette par rapport zum PIB ze 
schwätzen! All international Organisatioun mécht 
dat! An et ass och esou, wéi mer gemooss ginn. An 
ech hunn dat elo just, … well esou vill Attacke 
komm sinn, déi ech net gerecht fannen, och wat de 
Passé ubelaangt, hunn ech dat Spillchen dann och 
elo eng Kéier gemaach, mee et ass net korrekt. An 
ech bleiwen derbäi! Wéi gesot, ech hat net wëlles, 
immens drop ze insistéieren. Ech hu mech dee-
mools, wéi ech dee Stull do krut, misse mat der 
Finanzlag beschäftegen. An et huet mech, … et 
amuséiert mech net, ze soen, dass dat deemools 
net agreabel war, dass d’Situatioun net gutt war. 
Dat muss een akzeptéieren. Mee ech wëll mer awer 
och elo net soe loossen, fënnef oder sechs Joer 
duerno, dass d’Situatioun deemools gutt war! Dat 
kann een einfach net hinhuelen, einfach net!
A fir dann elo ze insistéieren, mir hätte schlecht 
gewirtschaft bis 2019 - majo, d’Zuele soe jo genau 
de Contraire: 2018 528 Milliounen Excedent an 
2019 60 Milliounen! Voilà, zwee Exercicer hannere-
nee positiv - virun der Kris. Dat seet jo alles aus! 
Oder?
An ech soen nach just zum Stéchwuert „TVA élec-
tronique“, wou jo näischt gemaach gi wär, fir dat ze 
anticipéieren, obwuel den Datum gewosst war …
An dann, muss ech soen, dann ass een e bëssen 
traureg gestëmmt, wann d’Diskussioun esou ver-
dréit gëtt, well dat ass jo net dat, wat mer hei 
brauchen! Mir mussen hei virukommen an dëser 
Kris, alleguerten zesummen!

Plusieurs voix.- Très bien!
M. Pierre Gramegna, Ministre des Finances.- Ech 

bedaueren, zum Deel - ech sinn och, mengen ech, 
net vill derfir responsabel -, wann d’Oppositioun am 
Ganze fënnt, dass net genuch mat hir dialogéiert gi 
wär. Dat soll een dann zur Kenntnis huelen. Dat soll 
een zur Kenntnis huelen an esou enger Phas! An 
esou enger Phas muss ee kucken, zesummenzeha-
len. Dat kann ech ganz gutt novollzéien. Mee dofir 
awer net alles verdréien!
Jo, ech hu mat menger Ekipp am Finanzministère a 
mat der ganzer Regierung 2014 eppes gemaach 
mat 258 Mesuren, wat „Zukunftspak“ geheescht 
huet. Ech si mer herno eréischt, 2016, 2017, wéi e 
schonn zum Deel executéiert gi war, bewosst ginn, 
wéi kéng ech war, an d’Regierung war, fir dat ze 
maachen. Mir sinn och immens kritiséiert ginn, 
dass mer dat géife maachen. 258 Mesuren! Mir 
hunn tëschent 800 an 900 Milliounen Euro Depen-
sen a Recetten zesumme gemaach, dat huet dee-
mools 1,3 % vum PIB korrespondéiert, 1,3 %!
Zur selwechter Zäit hat Frankräich Problemer, fir 
déi 3 % anzehalen - a wat weess ech nach alles, 
wou se net an der Rei waren. Do ass mäi Kolleeg 

vun deemools, de Michel Sapin, all sechs Méint an 
den Eurogroup komm an huet gesot: „A, elo hu mer 
erëm Mesurë geholl!“ An am Ufank hunn ech emol 
guer net dru geduecht, dat an de Kontext ze setzen. 
Mee ech soen Iech, déi Mesuren, déi d’Fransouse 
geholl hunn, eh bien, déi waren déi dräi Joer hanne-
reneen manner par rapport zum PIB wéi dat, wat 
Lëtzebuerg gemaach huet - a Lëtzebuerg huet den 
Triple-A an huet alles agehalen!
An do ass et mer bewosst ginn, dass mir zu Lëtze-
buerg kapabel sinn - an dat hu mer och an der Ver-
gaangenheet mat anere Finanzministere gemaach -, 
wann et enk gëtt, zesummenzehalen a Mesuren ze 
huelen - op der Säit vun den Depensen an op der 
Säit vun de Recetten.
An ech soen Iech, dee Moment kënnt nach eng 
Kéier, wou mer eis mussen zesummesetzen, well 
mat deenen Defiziter, déi mer hunn, do kommen De-
cisiounen op eis duer, déi net agreabel sinn. Et ass 
elo net de Moment, fir vu Steiererhéijungen ze 
schwätzen, et ass och net de Moment, fir vun De-
pensëkierzungen ze schwätzen, mee et ass kloer, 
mat engem Defizit vun 2,7 Milliarden, deen déi 
nächst Jore lues erofgeet, dass mer dat musse 
seriö huelen. Ech hunn dat och, … et war och dee 
leschte Saz vu menger Ried haut.
Ech mengen, ech loossen et elo bal derbäi stoen, 
mee dat kléngt vläicht e bëssen ze vill pessimis-
tesch, well ech hunn awer eng Hoffnung an 
déi Hoffnung ass follgend: Et ass en Deputéierten, 
dee gesot huet - ech mengen, et war den Här 
Kartheiser -: „Fir dat doten an de Grëff ze kréien, 
gëtt et nëmmen zwou Méiglechkeeten: entweeder 
d’Depensen erofzesetzen oder d’Recetten eropze-
setzen“. Eh bien, ech gleewen drun, dass et eng 
drëtt gëtt - natierlech sinn dat zwou Methoden, déi 
och ginn -, mee déi drëtt Method ass déi, déi d’Re-
gierung gewielt huet, an dat ass déi, d’Investisse-
menter héichzehalen, well wann een d’Investisse-
menter héichhält, da gëtt d’Ekonomie méi produktiv, 
da verdéngen d’Entreprisen erëm méi Suen, da gi 
méi Emploie geschaaft an da gëtt et méi Recetten. 
Dat ass dat, op wat mir tabléieren.
Ech mengen och, dass et eng Probabilitéit gëtt, dass 
dat antrëfft, speziell, well déi heite Kris eng extern 
Kris ass, anescht wéi d’Finanzkris vun 2008, déi en 
fait dräi, véier Joer gedauert huet, sinn ech mer ganz 
bewosst, an ech hunn Hoffnung - méi wéi Hoffnung! 
Et gëtt Daten, Donnéeën, déi eis weisen, dass, wann 
de Virus bis net méi present ass oder bal net méi 
present ass, dank dem Impfstoff, dass da vläicht 
oder ganz warscheinlech d’Ekonomie erëm normal 
fonctionéiert. An da geet dat vill méi séier wéi no 
enger Finanzkris, wou d’Banke schwaach waren an 
d’Entreprisë jorelaang gelidden hunn.
Dofir, mir sinn elo nach an enger Phase d’incer-
titude, mir tabléieren op héich Investissementer, 
op eng Remontée vun eiser Wirtschaftskraaft, op 
eng besser Produktivitéit vun eisen Entreprisen, 
déi erëm Benefisse generéiert, Aarbechtsplaze 
schaaft, an doduerch aus dëser schwéierer Situa-
tioun erauszekommen.
Ech soen Iech Merci.

Plusieurs voix.- Très bien!
M. Fernand Etgen, Président.- Merci villmools, 

Här Finanzminister Pierre Gramegna. Da géif 
fir d’Regierung d’Madamm Inneministesch Taina 
Bofferding de Relais iwwerhuelen. Madamm 
Bofferding, Dir hutt d’Wuert.

Mme Taina Bofferding, Ministre de l’Intérieur.-
Gutt, Kolleeginnen, Kolleegen, gläich hutt Der et ge-
packt, mee ech géif awer gären op e puer Punkte 
reagéieren, déi ech net esou ka stoe loossen. An et 
goufe jo e puer Froe gestallt, op déi ech awer wëll 
reagéieren.
Ech fänken u mam Deel vun de Gemengefinanzen, 
notamment mam Deel, dee mech als Inneminis-
tesch betrëfft: d’Dotatioun. Virewech wëll ech soen, 
Här Wolter: Dir hutt d’Ausso gemaach, dass 
d’Gemengen zu deene gréisste Verléierer vun dëser 
Kris wäerten zielen. Ech muss soen, dass ech déi 
Aschätzung absolutt net deelen.
Ech mengen, wou mer eis alleguerten eens sinn, 
ass, dass dës Pandemie sécherlech en Impakt op 
d’Finanze vun de Gemengen huet. Mir hunn en 
Abroch vun de Steierrecetten, d’TVA, an natierlech 
huet dat en Impakt! Et ass awer esou, dass d’Ge-
menge weiderhin handlungsfäeg bleiwen. Si wäer-
ten a kënnen och net faillite goen. Ech mengen, dat 
ass awer e ganz weesentleche Punkt, deen een net 
däerf vergiessen!
Dat soen ech haut ...
(Interruption)
O, Dir kënnt laachen, ech fannen dat awer ganz gutt, 
well am Géigesaz zum Ausland kënne Gemenge 
faillite goen (veuillez lire: well am Géigesaz zum 
Ausland kënnen hei d’Gemengen net faillite goen), 
Madamm Hansen!
(Interruption)
An ech si frou, dass mer esou e System hunn, wou 
dat eigentlech net méiglech ass, an deen hale mer 
héich.

(Interruptions)
Mir hunn am Interieur eng Aart Monitoring age-
fouert, wou mer ganz genau eeben déi finanziell Si-
tuatioun vun de Gemengen iwwer esou eng Aart 
Dashboard-Ampelsystem kucken a kucken, wéi d’Si-
tuatioun vun de Gemengen ass, notamment d’Ver-
scholdung, ob se do an engem gréngen, orangen 
oder roude Beräich sinn. An do ass haut keng Ge-
meng am roude Beräich! Dat wëll ech awer emol 
eng Kéier ganz éierlech soen!
Virdrun ass dat Wuert „faktebaséiert“ ëfters gefall, 
dat gefält mer ganz gutt. Mee da kommt, mir sinn 
emol faktebaséiert! D’Situatioun vun de Gemengen 
ass net esou katastrophal, wéi se ëmmer duerge-
stallt gëtt. Mir geet et bestëmmt net dorëms, fir elo 
hei eppes schéinzerieden. Mir geet et awer dorëms, 
wa mer eis doriwwer ënnerhalen an déi Diskussioun 
gäre wëlle féieren, dass mer awer wierklech ku-
cken, wéi dann d’Situatioun an de Gemengen ass. 
An dat ass net esou katastrophal, wéi dat emol vun 
deem engen oder aneren duergestallt gëtt, esou, 
wéi wann d’Gemengen déi zwee Enner net méi géife 
beieneekréien an eeben net méi hir Rechnunge 
kéinte bezuelen. D’Previsioune sinn net optimal, dat 
ass richteg, mee se sinn nach laang net esou kata-
strophal!
Här Wolter, Dir hutt virdrun eng Rëtsch vu Punkten 
opgezielt, déi d’Gemengefinanze betreffen. Ee ganz 
weesentleche Punkt hutt Der awer vergiess, dat ass 
d’Gemengefinanzreform, d’Gemengefinanzreform, 
déi awer alljoers praktesch plus/minus 90 Millioune 
méi an de Secteur pompelt! Dat ass awer och e 
ganz weesentleche Punkt, well d’Gemengen haten 
eng gutt Ausgangsbasis! Praktesch alleguerten 
d’Gemengen hunn dovunner kënne profitéieren, hu 
kënne gewannen an dat huet ee jo och an de Bud-
gete gesinn. Ech mengen, dass mer dat net dierfe 
vergiessen!
An da kucke mer eis och nach déi dräi lescht Joren, 
oder op d’mannst déi zwee lescht Budgetsjoren, vun 
de Gemengen un: 2018 hunn d’Gemengen 209 Mil-
lioune méi kritt, wéi hinnen am Ufank ënner Bud-
getscirculaire matgedeelt ginn ass. 2019, an dat war 
jo e Rekordjoer, och an den absolutten Zuelen, hunn 
d’Gemengen 208 Millioune méi kritt. Dat ass och 
normal, dass d’Gemenge méi kréien. Dat ass esou 
mam System, eebe mat der Reform vun de Gemenge-
finanzen, agefouert ginn, well et eeben e konjunktur-
lastege System ass, dat heescht, wann d’Konjunktur 
dréit, wann et dem Land gutt geet, da komme méi 
Recetten eran an dovunner kënnen och d’Gemenge 
profitéieren. Ergo, wann natierlech man  ner Recetten 
erakommen, da fält dee Moment och manner fir 
d’Gemengen eraus. Dat berout, wéi gesot, op deem 
politesche Choix, deen 2016, 2017 eebe mat der Re-
form vum Gemengegesetz geholl ginn ass.
Ech hu vun Ufank un d’Gemengen iwwert d’Situa-
tioun informéiert, fir dass se, insofern een an dësen 
Zäiten eng Planungssécherheet kann hunn … Ech 
hunn ëmmer op Transparenz gespillt, well et eebe 
wichteg war, an et ass jo och normal, wann ee 
gréisser Projete wëll plangen, dass een ongeféier 
weess, wou d’Rees higeet. An ech hunn och vun 
Ufank u gesot, dass d’Regierung keng Gemeng 
wäert am Ree stoe loossen.
Dofir hu mir am Interieur, besser gesot, d’Direktioun 
vun de Gemengefinanzen huet sech aneschters op-
gestallt: Déi hunn elo esou eng Aart Finanzbero-
dung etabléiert, waren och schonn op enger ganzer 
Rëtsch Gemengen - och Gemengen, wou d’Vertrie-
der heibanne sinn - a maachen dat och weider. An 
dat ass wierklech eng ganz gutt Saach, well et 
eeben hëlleft, engersäits bei eis am Interieur nach 
méi en Abléck an d’Gemengen ze kréien, a well si 
sech och ganz genau mat de Gemengenautoritéiten 
dohinnersetzen a kucken: Wat sinn dann déi ver-
schidden Optiounen? Selbstverständlech hëlt d’Di-
rektioun keng politesch Choixen, dat steet nach 
ëmmer de Gemengen zou, mee et gëtt eebe ge-
kuckt: Wat sinn dann déi Optiounen, déi eng Ge-
meng kann huelen, fir eeben de Budget herno nach 
an den Equiliber ze bréngen, sief dat, ob se wëllt op 
Reserven zréckgräifen, ob et Sënn mécht, do en 
Emprunt ze huelen, d’Ligne de préfinancement, 
d’Ligne de trésorerie eropzesetzen, well et gëtt och 
Optiounen, déi si vläicht net ëmmer ganz populär, 
dat mag sinn, mee et sinn awer déi klassesch In-
strumenter, op déi een eebe bei enger Kris kann 
zréckgräifen.
An, dat wëll ech awer och nach eng Kéier erwänen, 
d’Direktioun vun de Gemengefinanzen huet och déi 
102 Gemenge kontaktéiert, huet proaktiv Kontakt 
mat de Gemengen opgeholl, fir ze froen, ob se ee-
ben esou eng Finanzberodung brauchen an ob mer 
hinne soss kënnen hëllefen. Genau sou verstinn 
ech och de Rôle vum Interieur, eeben un der Säit 
vun de Gemengen, fir hinnen ze hëllefen, do, wou et 
néideg ass. An ech kann Iech och hei nach eng 
Kéier garantéieren, dass keng Gemeng do d’Hänn 
iwwert dem Kapp zesummegeschloen huet a gesot 
huet: „Mir wëssen net, wou mer hei erauskommen, 
d’Situatioun ass katastrophal!“
Dann hu mer nach Subside fir d’Gemengen uge-
passt, notamment wat den Équipement collectif be-

trëfft. Et ass net nëmme bei de Schoulen, wou de 
Subsid eropgaangen ass - an och do ass en net 
nëmme vu 35 % op 40 % eropgaangen -, och d’Plaf-
fongen hu mer adaptéiert. Mir hunn de Subsid nach 
méi generéis ausgeriicht an och beim Équipement 
collectif sinn alleguerten d’Subsiden ëm 5 % erop-
gaangen. Nei Projeten hu mer och mat erageholl, 
wéi zum Beispill d’Shared Spaces - grousst Theema 
an de Gemengen -, d’Stadentwécklung, och esou 
Projete wäerten an Zukunft vum Interieur mat sub-
ventionéiert ginn.
Ee Wuert nach zu de Reserven, well virdrun och 
esou ugedeit ginn ass, wéi wann d’Gemenge keng 
Reserven hätten oder sech do eeben deemools no 
der Kris keng Reserven ugeluecht hätten. Bon, mir 
gesinn awer, dass d’Gemenge Reserven hunn! A si 
hu mëttlerweil dräimol méi Reserven, wéi dat nach 
2008 bei der Kris war. An ech menge grad, dass 
d’Gemengen do aus där Kris geléiert hunn, wéi 
wichteg et eeben ass, herno op Reserven zréckgräi-
fen ze kënnen, a si hunn dat eeben och gemaach.
Emprunt: Do hunn ech heiansdo d’Gefill, wann ech 
deem engen oder deem aneren nolauschteren, dat 
wär esou en „Teufelswerk“, wann ee Sue léine geet. 
Ben, och viru Covidzäite hu Gemengen Emprunte 
gemaach fir gréisser Projeten an ech mengen, och 
dat huet de Gemengen ëmmer gehollef. Do muss ee 
kucken, ob et an deem Kontext sënnvoll ass, fir 
eeben esou gréisser Projete kënnen ze finanzéieren. 
Mee och d’Gesamtverscholdung am Gemengesec-
teur ass elo net iwwerdriwwen héich. Au contraire, 
déi ass nach iwwerschaubar. An duerfir kucke mer 
jo och weider, fir d’Gemengen iwwert d’Finanzbe-
rodung ze ënnerstëtzen, fir dass dat och esou bleift.
De Verglach, dass elo ganz vill Leit ënnert d’Äerm 
gegraff kritt hätten ausser d’Gemengen, respektiv 
dee Verglach, deen ech och ëfters héieren: „Firwat 
kréien d’Betriber, firwat kréien net d’Gemengen?“, 
ben, ech mengen dass een dee Verglach guer net 
esou ka maachen. De Staat huet hei en Emprunt ge-
holl, fir Aarbechtsplazen ofzesécheren, fir eeben ze 
kucken, dass d’Betriber nach genuch Liquiditéit 
hunn an dass se, sou wäit et méiglech ass, net an 
d’Faillite kommen. An och hei nach eng Kéier: D’Ge-
menge sinn net an där selwechter Situatioun! Ech 
mengen, mir sinn eis awer eens, dass elo eng Ge-
meng kee private Betrib ass!
Da war d’Fro gestallt ginn zum Remboursement res-
pektiv fir d’Annuitéite vun den Emprunten auszeset-
zen. Effektiv war deemools déi Fro an der Kommis-
sioun opkomm an ech hunn dat nogekuckt, dofir 
kann ech Iech haut och, Här Wolter, eng Äntwert 
ginn.
Et ass elo esou, dass ech als Inneministesch net 
d’Recht hunn, d’Annuitéiten auszesetzen. Wat ech 
awer ka maachen, ass, wann elo eng Gemeng an 
eng Bank de Kontrakt erëm nei verhandelten, da 
kann ech deen autoriséieren - oder eventuell och 
net. Do kann een iwwerleeën, ob dat effektiv kéint 
eng Pist sinn. Den Avantage ass sécherlech, dass 
d’Gemenge kuerzfristeg dovunner kënne profitéie-
ren, well se dann eeben Zäit gewannen, bis d’Situa-
tioun sech erëm verbessert huet. Den Nodeel kann 
natierlech sinn, dass d’Schold sech doduerch even-
tuell vergréissert, respektiv, dass een d’Schold op 
déi nächst Generatiounen ofdréckt.
Hei ass ze iwwerleeën, amplaz, dass een dat aus-
setze geet, ob een net soll kucken, dass een den 
Delai vun den Annuitéite vläicht dee Moment ka 
strecken, fir dass déi da manner héich ausfalen. 
Dat kéint eventuell eng Pist sinn an dat wëll ech elo 
nach weider kucken, fir dat da vläicht herno de Ge-
mengen proposéieren ze kënnen.
Grondsteier: Fir d’Grondsteier brauche mer dräi 
Saachen. Dat eent ass en neie Berechnungsmodus 
an do sinn ech frou, vum Spriecher vun der CSV ze 
héieren, dass Dir och der Meenung sidd, dass ee fir 
d’Bewäertung vun engem Terrain d’Baupotenzial 
soll kucken, also dat, wat mam Terrain méiglech 
ass. Dofir brauche mer d’PAGen, well déi nun emol 
ausweisen, wat mat engem Terrain ka geschéien 
respektiv net ka geschéien.
An hei wëll ech och nach eng Kéier drop hiweisen, 
dass ech den Delai vun der Refonte vun de PAGen 
no 16 Joer eeben net verlängert hunn, grad och an 
där Optik, well mer déi nei PAGe sou dréngend 
brauchen, zemools an digitaler Form, an duerfir war 
dat fir mech och e Grond, fir den Delai vun der Re-
fonte, fir do eeben net nach eng Kéier drunzegoen.
An dann den drëtte Punkt ass: Mir brauchen natier-
lech eng gesetzlech Basis, mir mussen d’Gesetz 
och nach schreiwen, dat mer dann zesummen an 
der Regierung maachen.
De Reproche, Här Roth, dass Der elo net vu mir 
wëllt héieren, dass ech einfach soen: „Mir schaffen 
drun“ - ben, dach, mir schaffen drun! 
Mir mussen dru schaffen, well soss komme mer jo 
net virun! A virun allem, wou mer am Moment do-
madder beschäftegt sinn, dat ass, déi informatesch 
Toolen auszeschaffen, well dat hu mer haut net. Et 
geet jo drëms, fir d’PAGen an d’Kadasteren op-
eneenzeleeën, an dofir brauche mer déi informa-
tesch Programmer.

Do si schonn Ausschreiwungen; mir sinn do scho 
relativ wäit, fir eeben ze kucken, dass mer dat op-
gebaut kréien. An da musse mer kucken, ob déi Be-
rechnungsformel, wéi mer eis se virstellen, ob dat 
och herno esou d’Strooss hält. Dofir musse mer 
alleguerten déi Simulatiounen do maachen. Wéi ge-
sot, mir schaffen do intensiv un deenen technesche 
Léisungen, fir dat kënne virunzedreiwen.
Mir maachen nämlech net gären einfach eng Re-
form vun der Grondsteier - wa schonn, da schonn -, 
mir wëllen och e ganz neie System opsetzen, och 
fir d’Gemengen, wëllen dat digitaliséieren, fir dass 
dat automatesch all Joer d’Donnéeë fir d’Gemen-
gen erausspäizt, fir dass een net herno erëm x Leit 
muss beschäftegen, fir dat do eenzel auszerech-
nen. Mir wëllen einfach de System vereinfachen an 
ech mengen, dat ass jo och sécherlech am Inte-
ressi vun de Gemengen.

Une voix.- Très bien!
Mme Taina Bofferding, Ministre de l’Intérieur.-

D’Entwécklung huet elo ugefaangen, dat brauch 
Zäit - ech hunn net op alles Afloss, dat muss ee 
sech dann och heiansdo als Ministesch agestoen. 
Trotzdeem, eise Plang zielt nach ëmmer. Mir schaf-
fen dorunner an et dauert eeben déi Zäit, déi et 
dauert.
Ech wëll awer nach eng Kéier soen: Et huet elo 80 
Joer gedauert, fir dass mer elo emol sou wäit sinn. 
An deenen zwee Joer, mengen ech, hunn ech awer 
scho méi ëmgesat wéi munchereen an enger gan-
zer Legislaturperiod. Wichteg ass, dass mer eis hei 
eens ginn.
(Interruptions)

Une voix.- Très bien!
Mme Taina Bofferding, Ministre de l’Intérieur.-

Dir kënnt laachen! Dir kënnt laachen, Madamm 
Hetto, ...
(Interruption)
... ech wëll Iech just soen, dass de Programm am-
gaangen ass, geschriwwen ze ginn. Sou wäit ware 
mer nach ni!
(Interruptions diverses)
Also, Dir musst Iech awer eens ginn! Dir repro-
chéiert mer, ech géif näischt maachen, an da maa-
chen ech, dann ass et och net gutt!
(Hilarité)

Mme Françoise Hetto-Gaasch (CSV).- Nee, nee, 
nee! Nee, Madamm Minister, nee, Dir hutt gesot, Dir 
hätt an zwee Joer méi gemaach wéi déi aner Legis-
laturperioden zesummen, dat hunn ech awer elo e 
bësse vill fonnt!

M. Gusty Graas (DP).- ... den Här Halsdorf.
Mme Taina Bofferding, Ministre de l’Intérieur.- Jo, 

ech muss soen, ech hu kee Plang am Tirang fonnt, 
ech hu vergeebens gesicht! Et wär jo flott ge-
wiescht, wann ee vu menge Vir-Vir-Vir-Virgänger 
eppes gemaach hätt, ...
(Interruptions)
... mee do war näischt ...

M. Marc Spautz (CSV).- Hat den Här Kersch Iech 
näischt leie gelooss?

M. Fernand Etgen, Président.- D’Madamm Inne-
ministesch huet d’Wuert!
(Interruptions diverses)

M. Marc Spautz (CSV).- Den Här Kersch hat 
näischt leie gelooss. Aha!

Une voix.- ... den Här Kersch. 
M. Fernand Etgen, Président.- Wannechgelift!

(Brouhaha général et coups de cloche de la prési-
dence)
Wannechgelift, e bësse méi Serenitéit fir d’Debaten!

Mme Taina Bofferding, Ministre de l’Intérieur.- En 
anert Liblingstheema vun der CSV, d’Virkafsrecht, 
do wëll ech just nach eng Kéier soen: Och wann Der 
dat honnertmol widderhuelt, d’Virkafsrecht ass am 
Moment net esou problematesch duerch eng Deci-
sioun vu mir. Ech hunn iwwer Circulaire d’Gemen-
gen iwwert dat Urteel informéiert, well wann ech 
dat net gemaach hätt, da wäert Der och rose mat 
mer gewiescht. Et geet jo dorëms, dass d’Gemen-
gen hei déi juristesch Sécherheet hunn, an ech 
hunn hei responsabel gehandelt. A fir mer ëmmer 
erëm do wëllen ze ënnerstellen, dass ech elo de Ge-
menge géif d’Virkafsrecht ewechhuelen, fannen ech 
awer wierklech bëlleg!
(Exclamations)
Wann ...
(Brouhaha et coups de cloche de la présidence)
Dat ass eng bëlleg Attack, jo!

M. Fernand Etgen, Président.- D’Madamm 
Ministesch huet d’Wuert a soss keen!
(Brouhaha)

Mme Taina Bofferding, Ministre de l’Intérieur.-
Gutt!
(Brouhaha)
D’Stad Lëtzebuerg ass an deem Aarbechtsgrupp 
vertrueden an ech kucken dohannen de Schäffe vun 
der Stad Lëtzebuerg, da weess en och, dass muer 
souguer nach eng Kéier deen Aarbechtsgrupp ze-
summekënnt, an da weess en och, dass déi elo 
ganz gutt Sitzungen haten, dass nach e puer Knack-
punkten ze kläre sinn, notamment d’Kompetenz 
Schäfferot/Gemengerot, grousst Theema. Do si 
mer amgaangen, also respektiv solle si am Grupp 
elo nach weiderschaffen.
An da kucken ech déi aner Säit mäi Kolleeg, de Lo-
gementsminister, a wann de Grupp esou weider-
schafft, da wäerte si kënnen hir Konklusiounen 
zéien an da kënne mer hoffentlech och Ufank 
d’nächst Joer zesummekommen, fir déi Reflexiou-
nen opzehuelen, an dann hoffen ech, dass mer déi 
Reform vum Virkafsrecht kréien. Well do si mer eis 
alleguerten eens! Mee mir ëmmer ze ënnerstellen, 
ech hätt elo d’Virkafsrecht schwiereg gemaach, wéi 
gesot, do ginn ech Iech net Recht!
Dann, nach e leschte Punkt hat ech opgeschriwwen - 
ech kréie meng Schrëft net gelies ...: CGDIS! Yes, 
CGDIS, dat ass richteg! De System berout op 
50/50-Opdeelung Staat/Gemengen. An et ass och 
richteg, dass et d’Gemenge méi kascht wéi an der 
Vergaangenheet - verschidde Gemengen och méi, 
well hei de Solidaritéitsprinzip zielt, dat ass dee-
mools och esou festgehale ginn, wéi de CGDIS ge-
schaf gouf, fir dass déi méi breet Schëlleren eeben 
och méi musse bezuelen.
Dass elo muss méi bezuelt ginn, läit jo awer och 
dorunner, dass mer eeben de CGDIS kreéiert hunn. 
Mer hunn awer elo d’Rettungswiesen esou vill aus-
gebaut, et ass esou performant an d’Gemenge kréie 
jo och e Service derfir, musse sech ëm Verschidde-
nes net méi esou këmmeren, well et eeben zentrali-
séiert ass. An ech mengen, mir sinn eis jo awer 
alleguerten eens, dass eebe grad d’Schafe vun 
engem nationale Gremium vum CGDIS als Établis-
sement public wichteg war, fir eeben esou kënnen 
d’Rettungswiesen ze garantéieren respektiv de Leit, 
déi an Nout sinn, kënnen ze hëllefen.
Voilà, dat zu menge Punkten, déi ech nach eng 
Kéier wollt opzielen. Ech wäert sécherlech elo nach - 
elo kommen ech zréck op den éischte Punkt - d’Ge-
mengefinanze weiderhin am A behalen. D’Budgete 
komme sou lues a lues eran an och déi éischt 
Tendenze gesi mer, dass se duerchaus net esou ka-
tastrophal sinn. Och ech hunn déi Zeitungsartikele 
mat ganz vill Interessi gelies, awer net nëmmen ën-
nen den Deel vun de Chifferen, mee ech hunn och e 
bëssen d’Debatte verfollegt. Wéi gesot, ech men-
gen, mir musse vigilant bleiwen, mir sollen awer net 
den Däiwel un d’Mauer molen, dat bréngt der De-
batt näischt a virun allem gëtt dat der Situatioun 
vun de Gemengen net gerecht.
Merci.

M. Fernand Etgen, Président.- Merci villmools 
der Madamm Inneministesch Taina Bofferding. Da 
Parole après ministre fir den Här Michel Wolter.

M. Michel Wolter (CSV).- Här President, ech hu 
Parole après ministre gefrot fir d’éischt, fir mech 
awer nach e bësse mam Här Gramegna ze ënnerha-
len. Den Här Gramegna seet an engem éischte Saz: 
„Et ware keng Reserven do 2008“, am zweete Saz: 
„Dir hutt geléint.“ Dat eent huet näischt mat deem 
aneren ze dinn, wann een an enger Kris ass! A wann 
ee Suen huet, da kann een déi ausginn, a fir de 
Complement geet ee léinen.
Dir hutt gesot, 5,9 Millioune (veuillez lire: 5,9 Mil-
liarde) wären deemools geléint ginn, an dat, wat 
Der net gesot hutt, Här Gramegna, dat ass: Wou 
sinn déi Suen higaangen? An dat misst Dir eigent-
lech wëssen, well vum 13. Mee 2009 u waart Dir 
Member am Conseil d’administration vun der 
Banque Générale. An ech soen Iech elo, wou déi 
Suen higaange sinn, well Dir hat vergiess, dat elo 
virdrun hei op der Tribün ze soen: Déi sinn net an de 
Konsum gaangen, déi sinn net iergendwou ver-
schleidert ginn! 3 Milliarden Euro si vum Lëtzebuer-
ger Staat, mam Accord vun der ganzer Chamber, an 
d’Dexia BIL an an d’Fortis gaangen, jo, als Invest, 
als Invest, fir déi Banken ze retten, déi, wa se déi 
Suen net kritt hätten, plus déi 4,5 Milliarden, ...
(Brouhaha)
... déi de Lëtzebuerger Staat nach als Garantie 
hannerlooss huet - och hei vun der Chamber of-
geseent! -, … Wann de Lëtzebuerger Staat also net 
gewëllt gewiescht wär, bis zu 7,5 Milliarden Euro op 
den Dësch ze leeën, fir d’Banken ze retten, da wäre 
se 2008, 2009 futtigaangen!
(Brouhaha)
An dat ass awer eng komplett aner Geschicht - par-
don, fir Iech et ze soen -, wéi wann Der heihinner 
kommt an da sot Der, Dir hätt 5,9 Milliarde Scholde 
gemaach, an Dir sot a kenger Sekonn, wat mat 
deene Sue geschitt ass!
(Brouhaha)

Ech hunn net gesot, dass Dir se zur Fënster eraus-
geheit!
Den Här Gramegna huet ...
(Brouhaha et coups de cloche de la présidence)
... e Verglach gemaach tëschent enger Verschol-
dung, déi eng Verscholdung war, déi e Retour krut 
an e Verkafspräis, deen Dag, wou verkaf gëtt, wou 
een also, à la fin du jour, muss kucken, wéi vill Suen 
deemools geléint gi sinn, an iwwer 10, 11, 12, 15 
Joer, jee nodeem, wéini d’Parte verkaf ginn, de Re-
tour ass. Et ass en Invest gewiescht an d’Zukunft 
vum Lëtzebuerger Land, deen deemools net nëmme 
gemaach ginn ass, mee zur Hallschent vum Mon-
tant, ëm deen et gaangen ass. An ech hätt mer 
erwaart, ...

Une voix.- Très bien!
M. Michel Wolter (CSV).- ... dass e Mann, deen 

derbäi war, wann e seet, e wär derbäi gewiescht, 
dass en dat och a senger Stellungnam hei gesot 
hätt.
An da kommen ech zur Madamm Bofferding, well 
genau dat passéiert ass, wat ech gemengt hunn, 
wat géif passéieren: D’Madamm Bofferding ass 
fundamental dervun iwwerzeegt, dass d’Gemengen 
net zu de Verléierer an dëser Kris gehéieren. A si 
huet et, nodeem se et elo e puermol an der Kom-
missioun gesot huet, dankenswäerterweis och elo 
hei um Pult vun der Chamber gesot, fir dass mer se 
an dräi Méint, sechs Méint, an engem Joer domad-
der konfrontéieren, wat hir Meenung war am 
Hierscht vum Joer 2020, wéi et drëm gaangen ass, 
fir unzefänken, de Gemengen ze hëllefen.
Ech hu jo a kengem Moment gesot, dass d’Ge-
menge géife faillite goen! Ech hu gesot, d’Gemenge 
kréichen ëmmer méi Schwieregkeeten, fir hir Pro-
grammer duerchzezéien, a se hunn zwee Choixen: 
Entweeder se ginn an d’Verschëldung oder se halen 
op ze investéieren. D’Regierung hätt gären, dass 
mer investéieren, also musse mer an d’Verschël-
dung goen.
An ech huelen zur Kenntnis, Madamm Bofferding, 
dass nodeem, wat Dir hei gesot hutt, mir géife jo 
handlungsfäeg bleiwen als Gemengesecteur a mir 
kéinten net faillite goen, wat ech d’ailleurs net ge-
sot hunn, dass d’Gemenge kéinte faillite goen, ech 
hu just gesot: Wann d’Gemeng Iechternach am Or-
dinär nach 1 Millioun Euro Excedent huet a se muss 
20 Millioune léine goen, fir d’Projeten ze realiséie-
ren, dann huet se 1 Millioun am Ordinär manner dat 
nächst Joer, well dann ass de Remboursement vun 
der Schold an dann huet se keen Excedent méi, 
dann huet se keen Excedent a wa se keen Excedent 
méi huet, hält se op ze investéieren, dann ass dat 
de Schluss, deen nach investéiert gëtt, ... Et ass 
dat, wat ech wëll soen! A kengem Moment hunn 
ech gesot, d’Gemenge géife faillite goen!
Mee ech soen Iech, an dat seet d’Gesetz: D’Gesetz 
huet eng Rei vu Limitten, wéi s de dech kanns ver-
schëlden a wat eng aner Limitt ass, wat de Rem-
boursement ass am Ordinär vun den Zënsen res-
pektiv de Remboursement vum Kapital, deen s de 
muss maachen. Mee wa keen Excedent méi do ass - 
an ech géif Iech awer wierklech bieden, d’Situatioun 
eng Kéier seriö ze analyséieren! -, wa keen Exce-
dent méi do ass, wann d’Gemeng Suessem nach 
4,4 Milliounen Excedent huet - ech weess net, wat 
d’Gemeng Suessem d’Joer investéiert, 25, 30 Mil-
lioune wäerte se investéieren, dat ass eng grouss 
Gemeng -, ma da kënnt Der dach net dovun aus-
goen, dass ee mat 4,4 Milliounen Excedent am 
Ordinär an deenen nächsten dräi, véier Joer seng 
Politik nach gescheit … - ausser, ausser, Madamm 
Minister, et verschëlt ee sech op eng Aart a Weis, 
dass een duerno keen Excedent méi am Ordinär 
huet, also keen Investissement méi ka maachen! 
Dorobber wëll ech Iech, wollt ech Iech eigentlech 
opmierksam maachen!
An ech gesinn, dass Der dat einfach net … Dir wëllt 
dat net … Also entweeder Dir verstitt et net oder Dir 
wëllt et net verstoen! Ech hunn d’Impressioun, dass 
Der et wierklech net verstitt, nodeem mer elo véier- 
oder fënnefmol driwwer diskutéiert hunn, dass Der 
fundamental net verstitt, ëm wat et eigentlech geet 
a wat d’Situatioun ass!
An ech soen Iech, dass, wann d’Situatioun nach 
dräi Joer esou weidergeet, … et ass jo dorëms, wou 
et mer geet! Et geet mer dach nullement ëm d’Bud-
gete vun 2021! D’Gemengen empruntéieren, anerer 
setzen hir Reserven zréck, brauche se op. Et geet 
mer ëm d’Budgeten 2022, 2023, et geet mer ëm 
d’Exekutioun vu Programmer, déi mer amgaange 
sinn ze maachen, déi op dräi, véier Joer musse 
finanzéiert ginn!
Wann ech mat 21 Milliounen eng Schoul bauen, 
Madamm, da sinn dat fir déi nächst véier Joer jee-
weils 5 Milliounen a mengem Budget. Wann ech a 
mengem Budget awer nëmmen nach 6 Milliounen 
Excedent hunn an ech muss all Joer 5 Milliounen fir 
eng Schoul op den Dësch leeën, wärend véier Joer, 
dann hunn ech kee Su méi, fir iergend eppes 
aneschters ze maachen. Dir hätt awer nach gär, 
dass ech soss Saache maachen als Gemeng, Dir 

hätt gären, dass ech Maisons-relaise bauen, Dir 
hätt gären, dass ech Musekschoule bauen, Dir hätt 
gären, dass mer all méiglech aner Saache maa-
chen! An ech soen Iech: Stellt eis d’Suen zur Verfü-
gung à terme!
An ech si gäre bereet, an enger Opération Open 
Book doriwwer ze diskutéieren - Open Book! Mee 
ech hunn d’Impressioun, dass dat mat Iech net 
geet! Da musse mer kucken, dass mer een aneren 
derbäikréien, fir doriwwer ze diskutéieren. An ech 
soen Iech, dass wann näischt geschitt … - an Dir 
sidd fundamental der Meenung, dass näischt soll 
geschéien! Dir huelt 420 Milliounen aus engem Sec-
teur eraus an Dir gitt quasi keng Kompensatioun, 
well Är 5 %, déi Der do fièrement ëmmer mat erop-
bréngt vun Augmentatioun vun den Investisse-
ments publics, dat ass net emol eng Drëps op de 
waarme Steen, ëm deen et geet.
An ech muss Iech ganz éierlech soen - a sidd mer 
net béis -: Ech brauch keng Finanzberodung aus 
dem Interieur! Ech weess, wéi et a mengem Budget 
ass! Ech ka selwer e Pluriannuell opsetzen! An et si 
ganz vill Gemengen, déi dat kënnen. Et si ganz 
vill Buergermeeschteren, ganz vill Schäffen, déi à 
même sinn ze wëssen, wéi d’Situatioun vun hirer 
Gemeng ass. An ech si frou, dass Dir dat ubitt. Mee 
et ass net dat, wat ech brauch! Dat, wat de Ge-
mengesecteur brauch, dat ass eng aktiv Ënner-
stëtzung vun dëser Regierung, fir duerch eng Kris 
ze kommen!
(Interruption)
Ass dat da sou schwéier ze kap..., ze verstoen?
(Interruption par M. Guy Arendt)
Soss komme mer op d’nächst Joer! Jo, entschël-
legt, mee ech muss awer ganz éierlech soen, 
Guy, ...
(Interruption par M. Guy Arendt)
... wann ech esou Äntwerten, wann een esou Änt-
werte kritt op e seriöe Sujet, eng Verneinung eigent-
lech, en fin de compte, vum Problem: „D’Gemenge 
sinn net d’Verléierer!“, „D’Gemenge bleiwen hand-
lungsfäeg!“ … Ech soen Iech: Wann d’Kris esou wei-
dergeet, sinn d’Gemengen an zwee, dräi Joer net 
méi handlungsfäeg, mee och nach déif verschëlt! 
An ech fuerderen Iech nach eng Kéier op, wierklech 
nach eng Kéier op: Iwwerleet Iech gutt, wat Der mat 
dem zweeten Deel vum Lëtzebuerger Staat maacht! 
Dir sidd elo rose mat mir? Ech plädéieren eigent-
lech fir Iech, well et gëtt nämlech net déi rout, déi 
blo, déi schwaarz, déi gréng Gemeng, et gëtt just 
déi Gemengen, déi an den nächste Jore ganz 
schwéier mussen investéieren. Kuckt Iech d’Investi-
tiounsprogrammer vun de Gemengen un, Madamm! 
Kuckt Iech un, wat an deenen nächste Jore muss 
investéiert ginn! An dat musse mer stemmen! A 
mat 4 Milliounen Euro Excedent - mat 6 Milliounen 
Euro, a mengem Fall, deen dann op 5 oder 4 erof-
geet ... Wat ass zu Diddeleng nach Rescht? Zu 
Diddeleng si 7,3 Milliounen am Excedent am Or-
dinär Rescht. Domat méchs de dach keng Politik!

M. Fernand Etgen, Président.- Merci, Här Wolter. 
An ech ginn d’Wuert direkt zréck un den Här Finanz-
minister Pierre Gramegna.

M. Pierre Gramegna, Ministre des Finances.- Jo, 
Här President, et ass absolutt net meng Gewun-
necht, hei zréckzekommen, mee also hei erliewe 
mer awer Saachen, déi sinn net novollzéibar!

Une voix.- Très bien!
M. Pierre Gramegna, Ministre des Finances.- Ech 

hunn hei den Här Wolter zitéiert, deen hei op dëser 
Tribün zwou Saache gesot huet: „2008 hate mer Re-
serven“ - en huet elo net méi driwwer geschwat -, ...
(Interruption)
... „mir hate Reserven a mir hunn näischt geléint“, 
dat huet e gesot! A wat hunn ech gesot? „Ech froe 
mech, wou déi Reserve waren, …
(Interruption)
… an Dir hutt missen 2,7 Milliarde léine goen.“ An da 
kënnt den Här Wolter hei soen, ech hätt eppes ganz 
Schlëmmes gemaach an eppes ganz Schlëmmes 
gesot! Ech hunn d’Wourecht gesot, sou wéi se ass! 
A fir dat dann ze verdréien, ech hätt soi-disant 
eppes verdréit … Ech hu guer näischt verdréit!
Dir hutt eppes gesot, wat faktuell falsch ass! An da 
muss een dat riichtbéien! Da muss een dat akzep-
téieren! Mee dann ass et net, fir dann op mech ze 
weisen, wéi wann ech do hätt missen dreemen, wat 
mat deene Sue gemaach ginn ass!
(Brouhaha)
An, also, …
(Brouhaha)
... ech insistéieren drop, dass verifiéiert gëtt, wat 
den Här Wolter gesot huet! An ech hätt gär, dass 
hei kloer gesot gëtt, dass festgehale gëtt, dass dat, 
wat den Här Wolter déi éischt Kéier gesot huet, net 
richteg ass!

Plusieurs voix.- Très bien!

M. Pierre Gramegna, Ministre des Finances.-
Merci!

M. Fernand Etgen, Président.- Merci, Här 
Gramegna. Da Parole après ministre fir den Här 
Gilles Roth.

M. Gilles Roth (CSV).- Jo, den Här Gramegna 
reegt sech hei op, well en d’Wourecht eigentlech 
net wëllt héieren, an dat ass déi, ...

Une voix.- O!
M. Gilles Roth (CSV).- ... dass an enger Bank, 

wou hie selwer Administrateur war, ...
(Brouhaha)
... iwwer e Weekend ...
(Brouhaha)

M. Fernand Etgen, Président.- Wannechgelift, e 
bësse méi roueg!
(Coups de cloche de la présidence)

M. Gilles Roth (CSV).- Et ass net op dëser Säit, 
Här President!
(Brouhaha)
Ech hat eigentlech elo net méi wëllen intervenéie-
ren, ech wëll Iech just soen, dass den Här Wolter 
net Onrecht huet. Jo! Soll ech Iech soen, firwat? 
Well 2007 deen Exercice war, wou de Lëtzebuerger 
Staat dee gréissten Iwwerschoss am Zentralstaat 
hat! Also ware wierklech Reserven do! An déi Kol-
leegen, déi mat an der Regierung waren - do sëtzt 
een dervun, et sëtzen der eng Rei dervun do -, déi 
kënnen Iech dat bestätegen.
An Dir als Finanzminister, Här Gramegna, Dir misst 
dat da jo och wëssen! An da fannen ech et awer e 
bëssen onverfrueren, dass, wann Der wësst, dass 
hei Emprunte gemaach gi si mat deem speziellen 
Objet - iwwregens mat dem ganze Konsens vun der 
Chamber deemools -, well iwwer engem Weekend 
huet missen e grousse Kraaftakt gemaach ginn, 
dass de Jean-Claude Juncker an de Luc Frieden, 
dass déi gehandelt hunn, fir dass, ier d’Boursse 
méindes erëm géifen opgoen, eng Stabiliséierung 
fir déi ehemoleg Fortis … - dofir! Well soss wier 
d’Fortis hei zu Lëtzebuerg mat der Banque Générale 
ratsch d’Baach erofgaangen! An Dir wësst ganz ge-
nee, wann dat geschitt wier, da wieren Honnerten, 
Honnerte vun Handwierksbetriber, déi hir Prêten do 
haten, ...
(Brouhaha)
... Dausende vu Leit, déi do geschafft hunn, dann 
hätten déi den Dag drop keng Aarbecht méi gehat! 
An ech mengen, déi DP-Vertrieder vun deemools - 
sief dat den Här Goerens, sief dat den Här 
Grethen -, déi hate vill méi Responsabilitéitsgefill, 
well ouni dat wier déi Bank do faillite gaangen! Dat 
ass d’Geschicht, déi ee muss soen!
(Brouhaha)
A wann Der hei soe kommt, ...
(Interruption par M. Max Hahn)
Ma dat huet domadder ze dinn, Här Hahn, ...
(Brouhaha)
Här Hahn, dat huet domadder ze dinn, ...
(Brouhaha et coups de cloche de la présidence)
... dass keng Prêten gemaach goufen, ...

M. Max Hahn (DP).- Haut ginn d’Sue ge-
braucht, ...

M. Fernand Etgen, Président.- Den Här Roth huet 
d’Wuert!

M. Max Hahn (DP).- ... fir de Betriber ze hëllefen, 
an deemools, fir de Banken ze hëllefen! Wou ass do 
den ...?
(Brouhaha général)
Et huet jo keen dat doten a Fro gestallt!
(Brouhaha)
Et huet guer keen dat a Fro gestallt!
(Coups de cloche de la présidence)
Et ass just a Fro gestallt ginn: ...

M. Fernand Etgen, Président.- Sou, elo huet den 
Här Roth d’Wuert!

M. Max Hahn (DP).- ... Ass en Emprunt gemaach 
ginn oder net? An et ass ee gemaach ginn! Et huet 
keen a Fro gestallt, datt ee gemaach ginn ass, Här 
Roth.
(Coups de cloche de la présidence)

M. Gilles Roth (CSV).- Här Hahn, et ass awer e 
sensibelen Ënnerscheed. Wann ech en Emprunt 
maachen an ech kréien domadder Parten an enger 
Gesellschaft - a wann ech mech gutt erënneren, 
huet Lëtzebuerg nach ëmmer déi Parten - ...

Une voix.- Richteg!
M. Gilles Roth (CSV).- Genau!

(Brouhaha)
Also ass eng Contrevaleur do!

M. Max Hahn (DP).- Ass dann hei keng Contreva-
leur do, wa mer eise Betriber hëllefen, fir datt se net 
faillite ginn?
(Brouhaha)

M. Gilles Roth (CSV).- Majo, dat ass en Invest! 
Verstitt Der dat dann net?! Dir hutt ...
(Brouhaha et coups de cloche de la présidence)
Jo, bon, Dir kënnt ...

M. Marc Goergen (Piraten).- Här Bauler, kënnt 
Der Äre Leit erklären, wéi dat fonctionéiert, wann-
echgelift?

M. Gilles Roth (CSV).- Jo.
(Hilarité)
Da stellen ech Iech, Här Hahn, d’Fro: Stëmmt et, 
dass en Emprunt obligataire gemaach gouf, fir eng 
Participatioun an der deemoleger Fortis ze huelen? 
Firwat ass déi gemaach ginn: Fir där Fortis déi 
Finanzstabilitéit ze ginn, dass déi och duerno nach 
kéint fonctionéieren an dass se, zesumme mat dem 
belsche Staat a mat dem hollännesche Staat, déi 
och Participatioun haten, eng kontrolléiert Ofwéck-
lung konnt hunn. Dat ass dat, wat geschitt ass. Dat 
heescht, am Kloertext huet den ...
Dir kënnt elo de Kapp rëselen!

M. Max Hahn (DP).- Nee, nee.
M. Gilles Roth (CSV).- Am Kloertext huet de Staat 

- iwwregens am Konsens, ech mengen, et war eng 
unanime Decisioun an der Chamber - …

M. Max Hahn (DP).- Dat stellt jo guer keen a Fro! 
Dat huet dach kee Mënsch, heibannen a Fro gestallt!

M. Gilles Roth (CSV).- Mee et war eng Contre-
valeur do!

M. Max Hahn (DP).- Kee Mënsch!
M. Gilles Roth (CSV).- Lauschtert emol! Et war 

eng Contrevaleur do. An ech hunn a menger Ried 
virdru schonns gesot, dass Der eppes gemaach 
hutt - a wann Der dat contestéiert, dann hätt ech 
gären, dass Der opstitt an dass Der et sot -, dass 
nämlech am Covidgesetz am Abrëll eng Disposi-
tioun aus dem Kontabilitéitsgesetz erausgeholl 
gouf, nämlech fir déi ze maachen, dass kéint 
Schold opgeholl ginn, ouni dass mussen an der 
Konterpartie Investissementer sinn. Stëmmt dat? 
Jo oder neen?

M. Max Hahn (DP).- Dat stëmmt!
M. Gilles Roth (CSV).- Genau. Da sidd Der frou, 

dass dat deen ... Stëmmt dat, dass d’Cour des 
comptes an hirem schrëftleche wéi och an hirem 
mëndlechen Avis, dee se an der Finanzkommis-
sioun ginn huet, kloer ënnerstrach huet, dass fir 
d’éischt zënter 2000 Scholde gemaach ginn, fir net 
Investissementer ze finanzéieren, mee Scholden, fir 
d’Depense-couranteë vun dem Staat.
Här Hahn, Dir wësst dat jo, ass dat „jo“ oder „neen“?

M. André Bauler (DP).- Dat ass eng ganz aner 
Vue!

M. Gilles Roth (CSV).- Nee, dat ass eppes ganz 
aneschters! Wann Der Scholde maacht - Dir sidd jo 
Ekonomiesproff -, fir Är Depense-couranteën als 
Stot ze finanzéieren oder fir d’Depense-couranteë 
vun engem Betrib ze finanzéieren, wësst Der, wat 
dann ass? Dann hutt Der keng Sue méi an dann hutt 
Der en Ébranlement de crédit. An da sidd Der fäer-
deg an da sidd Der faillite.

M. André Bauler (DP).- Här Roth, ech hu vum 
Scénario de crise geschwat.

M. Fernand Etgen, Président.- Merci villmools, 
Här Roth.

M. Max Hahn (DP).- Dat ass jo ganz anescht.
M. Fernand Etgen, Président.- D’Wuert geet zréck 

un den Här Finanzminister.
(Brouhaha)

M. Pierre Gramegna, Ministre des Finances.- Ech 
wëll just signaléieren, dass am Joer 2008 den 8. 
Februar de Staat en Emprunt vun 200 Millioune ge-
maach huet, den 2. Oktober en anere vun 200 Mil-
liounen an en anere vun 300 Milliounen. Dat sinn 
emol 700 Milliounen, déi geléint gi sinn. An dann 
um Schluss vum Joer sinn 2 Milliarden Emprunt 
obligataire gemaach ginn. Dat ass dat, wat 2008 
geschitt ass. Méi hunn ech zum Sujet net ze soen.
(Interruption)

M. Max Hahn (DP).- Très bien!
M. Pierre Gramegna, Ministre des Finances.- A vu 

dass den Här Wolter sech vläicht onglécklech aus-
gedréckt huet …, mee hien huet gesot: „2008 hate 
mir Reserven.“ Mee si hunn awer misse schonn am 
Februar 200 Millioune léine goen. Firwat, weess 
ech net. Ech wëll dat just riichtstellen. Dat schéngt 
net ganz richteg gewiescht ze sinn, wat en eis ge-
sot huet. Do sinn 200 Milliounen Emprunt gemaach 
ginn, dunn nach eng Kéier 200 an nach eng Kéier 
300 an um Schluss vum Joer 2 Milliarden. Also, dat 
war faktuell anescht wéi dat, wat den Här Wolter 
gesot huet.

Une voix.- Voilà!
M. Fernand Etgen, Président.- Merci, Här Finanz-

minister. Ech mengen, domadder si mer zum 
Schluss vun der Diskussioun komm.

Plusieurs voix.- Nee!
M. Fernand Etgen, Président.- O, nach Parole 

après ministre fir den Här Laurent Mosar. Entschël-
legt, well deen hat scho virdru gefrot.

M. Laurent Mosar (CSV).- Also, Här President, 
ech hat elo laang Gedold.

M. Fernand Etgen, Président.- Dat ass richteg, 
Här Mosar. Pardon!

M. Laurent Mosar (CSV).- Et muss ee vill Gedold 
hunn. Ech wollt eigentlech och haut guer net méi in-
tervenéieren, mee ech sinn awer elo e bëssen inter-
pelléiert ginn duerch d’Madamm Inneministesch. 
Ech hunn nämlech fonnt, datt mer eigentlech haut 
eng gutt Diskussioun haten, eng roueg Diskussioun, 
wou op eng korrekt Aart a Weis mateneen disku-
téiert ginn ass. Wat ech awer allerdéngs net 
kann akzeptéieren, dat ass déi Aart a Weis, wéi 
d’Madamm Inneministesch hei op d’Froen, berech-
tegt Froen, vun de Kolleegen an och vu mir geänt-
wert huet. An erlaabt mer do awer e puer Remarken 
ze maachen, Madamm Inneministesch.
Ech wëll ufänken, andeem ech nach eng Kéier soen: 
Ee vun den Haaptdiskussiounspunkten ass an dee-
ne ganze Budgetsdebatten de Logement. Do si mer 
eis alleguerten eens! Wann ech elo kucken, wéi 
wichteg datt d’Roll vun de Gemengen ass am Loge-
ment, da muss ech awer och e bësse kucken: Wat 
sinn d’Instrumenter, déi eng Gemeng zur Verfügung 
huet, fir um Immobiliemaart iwwerhaapt ze interve-
néieren? An dat sinn der dräi, Madamm Inneminis-
tesch.
Dat éischt, dat ass d’Spekulatiounssteier, iwwert 
déi hei vu ganz ville Leit geschwat ginn ass. Wat 
awer net gesot ginn ass, dat ass, datt mer e Gesetz 
hu vun 2008, an deem eng Base légale dran ass, déi 
net duergeet, fir datt d’Gemenge kënnen eng Speku-
latiounssteier aféieren. An duerfir, mengen ech, ass 
den Här Kox jo och amgaangen, déi ze reforméie-
ren. Dat ass awer eng Feststellung, déi een awer 
eng Kéier emol misst klipp a kloer soen! Säit 2008 
an och säit dëser Regierung, déi 2013 ugetrueden 
ass, ass näischt geschitt, fir eng anstänneg Base 
légale hei ze kréien, déi de Gemengen et géif erla-
ben, eng Spekulatiounssteier anzeféieren!
(Interruption)
Deen zweete Punkt: d’Grondsteier. Ech hu ganz vill 
héieren, Madamm Inneministesch, mee dat doten 
ass eigentlech e Konsens scho säit Joren, datt soll 
déi Grondsteier reforméiert ginn. Schonn Äre Vir-
gänger, den Här Kersch, war domadder amgaangen. 
Dir hat elo siwe Joer Zäit - siwe Joer Zäit! -, ...
(Interruptions diverses)
... Dir Hären, fir ...
(Interruptions diverses)

M. Fernand Etgen, Président.- Wannechgelift! 
Den Här Mosar huet d’Wuert. Jidderee kann duerno 
nach d’Wuert froen, mee de Moment huet den Här 
Mosar d’Wuert.

M. Laurent Mosar (CSV).- Merci, Här President.
Do si vun Iech elo dräi Konditiounen hei opgezielt 
ginn: De Berechnungsmodus. Den Här Roth huet 
dat wonnerbar beschriwwen. Mir si mat Iech 
d’accord. Et ass net komplizéiert, fir dat an e Projet 
de loi eranzesetzen.
Dat Zweet: informatesch Programmer. Mat allem 
Respekt: Dat kann awer keng Joren daueren, bis 
mir informatesch Programmer hunn. An Dir kënnt 
scho roueg e Projet de loi op den Instanzewee set-
zen, ier mir déi informatesch Programmer derfir 
hunn.
Well - kommt, mir maachen eis näischt vir! -, dee 
Projet wäert jo net innerhalb vun dräi Méint ausdis-
kutéiert ginn. Dat gëtt jo e Projet, wou warschein-
lech ganz laang Consultatioune kommen, wou ganz 
vill Avise kommen. Duerfir fannen ech, mir kënnen 
direkt domadder ufänken.
An dat Argument vun de PAGe loossen ech net gël-
len! Dir kënnt ouni Problem dee Projet de loi op den 
Instanzewee setzen. An ech muss Iech soen: Ech 
héieren elo säit Joren, och vun de Kolleegen am 
Stater Gemengerot, déi Ärer Partei ugehéieren, déi 
eis permanent en décke Kapp maache vu Grond-
steier. Mir kënnen awer am Moment näischt maa-
chen, Dir hutt et selwer erkläert, well mer eng Va-
leur unitaire hunn, déi net méi aktuell ass. Mir kën-
nen also näischt maachen.
Mir kënnen och keng Spekulatiounssteier am Mo-
ment aféieren, well mer net déi gesetzlech Basis 
hunn! Duerfir wëll ech hei nach eng Kéier en ...

M. Claude Haagen (LSAP).- Dir kënnt awer d’Aug-
mentatioun vum B6 maachen.

Une voix.- Dat maacht Der net.
(Interruptions par M. Claude Haagen)

M. Laurent Mosar (CSV).- Majo ech hunn ... Ma 
ech erklären Iech dat. Ma Här Haagen, ...

M. Claude Haagen (LSAP).- Ja?
M. Laurent Mosar (CSV).- ... am Géigesaz zu 

Iech, ... Ech mengen, bei Iech ass et ëm siwen Ter-
rainen oder siwe Proprietäre gaangen. An der Stad 
Lëtzebuerg geet et ëm 230 Terrainen.
(Interruption par M. Claude Haagen)
A contrairement zu deem, wat Dir mengt, sinn dat e 
lauter kleng Proprietären. Wa mir dat do gemaach 
hätten, wat Dir proposéiert oder wat Dir zu Dikrech 
gemaach hutt, dann hätte mir verschiddene Leit hir 
Grondsteier op 30.000, 35.000 Euro d’Joer ge-
huewe fir e klengen Terrain, deen d’Leit hanner hi-
rem Haus hunn! Wien hätte mer do getraff? Déi 
kleng Leit, déi just en Terrain hunn! Net déi grouss 
Spekulanten! Duerfir huet d’Stad Lëtzebuerg déi De-
cisioun och net geholl.
(Interruptions diverses)

M. Fernand Etgen, Président.- Wannechgelift!
M. Laurent Mosar (CSV).- Dir maacht dat zu 

Dikrech. Mir maachen dat an der Stad net, ...
(Interruption par M. Claude Haagen)
... well mir net wëllen en total ongerechte System 
aféieren!
Drëttens, Här Engel ...

M. Claude Haagen (LSAP).- Wou mengt Der dann, 
datt Der d’Spekulatiounssteier aféiert? Bei deene 
klenge Leit?!

M. Fernand Etgen, Président.- Här Haagen, 
wannechgelift, den Här Mosar huet d’Wuert!

M. Claude Haagen (LSAP).- Hie soll Saache soen, 
déi stëmmen!

M. Laurent Mosar (CSV).- Här President, ech 
weess net, firwat datt déi Nervositéit besonnesch 
bei der Lëtzebuerger Sozialistescher Aarbechter-
partei ass. Ech mengen, hei ass ëmmer: Déi, déi 
jäizen, dat sinn déi, déi sech warscheinlech getraff 
fillen.
(Exclamations)
(Hilarité)

Une voix.- Dofir jäizt Dir ëmmer a ganz laang a 
ganz oft!

M. Georges Engel (LSAP).- Elo has de den Här 
Roth awer schéi getraff!
(Hilarité)

M. Laurent Mosar (CSV).- Den Här Roth huet 
dat extreem gutt hei ... Et wär heiansdo besser, Här 
Engel, ...
(Interruptions diverses)

M. Fernand Etgen, Président.- Wannechgelift!
M. Laurent Mosar (CSV).- Här Engel, et wär 

heiansdo besser, Dir géift dem Här Roth emol no-
lauschteren. Dir kéint nawell ganz vill beim Här 
Roth léieren.
Ech kommen, léif Kolleeginnen a Kolleegen, awer 
bei d’Virkafsrecht, well do kommen ech awer elo 
net aus dem Staunen eraus. Also, Madamm Inne-
ministesch, et ass net mäi Liblingstheema. Ech ka 
mer vill méi passionant Sujete virstelle wéi d’Vir-
kafsrecht.
Ech stelle just eppes fest, an do gëllt dat selwecht 
wéi dat, wat mäi ganz gudde Kolleeg Michel Wolter 
gesot huet: Ech hunn d’Impressioun, wat dat Vir-
kafsrecht ubelaangt: Entweeder Dir verstitt et net 
oder Dir wëllt et net verstoen!
(Interruptions)
Loosst mech dat elo nach eng Kéier erklären! An 
ech hoffen, datt Der et da verstitt.
Et geet hei a sech ëm zwee Urteeler. An Dir 
schwätzt ëmmer nëmme vun engem Urteel! Et geet 
ëm een Urteel, dat an enger Affär prononcéiert ginn 
ass den 21. Januar vun dësem Joer, an enger Affär 
géint de Fonds du logement. An deem Urteel geet 
et haaptsächlech drëm, wien d’Decisioun hëlt, fir en 
Droit de préemption ze exercéieren. Ass dat de 
Schäfferot? Ass dat de Gemengerot? Do ass am 
Moment e Groupe de travail amgaangen ze schaf-
fen, déi gutt virukommen an déi mer och solle 
schaffe loossen.

Et ass awer an der Tëschenzäit, Madamm Minister, 
vun deem schwätzt Der net, en zweet Urteel komm 
an enger Affär, déi d’Gemeng Suessem …, an ech 
schwätzen hei ënnert dem Contrôle vun der aktuel-
ler Buergermeeschtesch a vum fréiere Buerger-
meeschter. Géint déi Affär, Madamm Inneminis-
tesch, ass Appell gemaach ginn.

Une voix.- Jo.
M. Laurent Mosar (CSV).- Elo weess all Jurist 

aus dem éischte Joer, datt eréischt eng Jurispru-
denz entsteet, wann et en definitiivt rechtskräftegt 
Urteel gëtt. En Urteel aus éischter Instanz, wou Ap-
pell gemaach ginn ass, ass kee rechtskräftegt Ur-
teel! Erlaabt mer, Iech dat nach eng Kéier ze soen.
Dir hutt awer Är Circulaire dorobber baséiert, fir elo 
ze froen, datt d’Gemengen net méi, wéi dat bis elo 
ëmmer de Fall war, just hu misse soen, datt se géi-
fen en Terrain kafen, fir entweeder soziale Wun-
nengsbau ze maachen oder fir ëffentlech Gebaier 
drop opzeriichten, mee Dir fuerdert an Ärer Circu-
laire, datt d’Gemengen e Projet détaillé verséieren.
Mir hunn Iech elo Dossieren eraginn als Stad Lëtze-
buerg, wou Der eis dat dote gefrot hutt. Bis elo hu 
mer nach keng Äntwert vun Iech! Ech soen Iech just 
dat heiten: Dir hätt sollen ofwaarden, bis an der Af-
fär vun de Kolleege vun der Gemeng Suessem en 
definitiven Arrêt komm wier! A wann an deem Arrêt 
dat steet, wat Dir mengt, wat vläicht drasteet, hätt 
Der mat Recht kënnen esou eng Circulaire eraus-
ginn. Do si mer awer net!
Wat hutt Dir elo fäerdegbruecht? Dir hutt fäerdeg-
bruecht, datt d’Gemengen - entre autres och déi Ge-
meng, wou ech am Schäfferot sinn - am Moment 
iwwerhaapt kee Virkafsrecht quasiment kënnen 
ausüben. An do, wou mer et gemaach hunn, si mer 
blockéiert. Dat ass net nëmmen e risege Schued fir 
d’Stad Lëtzebuerg a fir d’Gemengen, mee et ass 
och e risege Schued fir déi Leit, déi zum Beispill an 
der Affär, vun där ech geschwat hunn, am Moment 
net virukommen, well den Dossier bei Iech am Inte-
rieur blockéiert ass.
Duerfir nach eng Kéier, Madamm Minister: Iwwer-
leet Iech wierklech, ob dat do am Sënn ass, datt Dir 
Iech op eng éischt Instanz baséiert fir eng Circu-
laire ministérielle, well wann Der dat maacht, ginn 
Honnerte vun Urteeler, déi all Joers kommen, zum 
Beispill en matière d’aménagement oder en matière 
d’autorisation de construire, ... Gitt Iech dach net 
op eng eenzeg baséieren, fir doraus eng Prinzip-
piendecisioun ze huelen! Dat geet net! An dofir 
géif ech Iech wierklech hei nach eng Kéier soen: 
Wannechgelift ...

M. Fernand Etgen, Président.- Här Mosar, ech 
wëll Iech drop opmierksam maachen, datt beim Pa-
role après ministre den Temps de parole op fënnef 
Minutte limitéiert ass.

M. Laurent Mosar (CSV).- Jo. Ech wëll der Ma-
damm Minister, well dat jo anscheinend net esou 
einfach ass ...

M. Fernand Etgen, Président.- Ech wollt Iech dat 
schéin a fein an Erënnerung ruffen.

M. Laurent Mosar (CSV).- ... ze verstoen, dat elo 
nach eng Kéier am Detail erklären.
Ech géif just erwaarden, Madamm Inneministesch, 
an dat gëllt souwuel fir dat, wat den Här Wolter, fir 
dat, wat den Här Roth, wéi fir dat, wat ech gesot 
hunn: Ech hunn och schonn a menger politescher 
Karriär vill Inneministeren erlieft, vu verschiddene 
Parteien, an ech muss soen, en Inneminister, deen 
ass fir mech do, fir d’Gemengen ze ënnerstëtzen.
(Interruptions)
Fir d’Gemengen ze ënnerstëtzen! Deen ass net do, 
fir de Gemengen och nach Steng an de Wee ze 
leeën, mee fir d’Steng aus dem Wee erauszehuelen.
An ech géif mer wierklech wënschen, datt Dir, 
Madamm Inneministesch, an déi Regierung och 
erëm géift op déi dote Praxis zréckkommen.
Merci.

Plusieurs voix.- Très bien!
M. Fernand Etgen, Président.- Merci, Här Mosar. 

An da freet den honorabelen Här Mars Di 
Bartolomeo d’Wuert.

M. Mars Di Bartolomeo (LSAP).- Merci, Här 
President. Ech wollt just eng perséinlech Erfarung a 
Saache Grondsteier hei mat de Kolleegen deelen.
Tëschent 1999 an 2004 war ech e klengen Duerf-
buergermeeschter an do souz ech zesumme mat 
engem Inneminister, deen d’Grondsteier wierklech 
wollt reforméieren a sech immens Méi ginn huet, fir 
déi Grondsteier ze reforméieren. Duerno war dee 
Minister net méi an der Regierung. Dat war säi 
Choix an ech wëll em och do kee Reproche maa-
chen.
Duerno souz ech zéng Joer an enger Regierung mat 
engem aneren Inneminister. Deen Inneminister 
wollt och eng Reform vun der Grondsteier maa-
chen. An ech wëll ëm och net ënnerstellen, dass e 
sech net Méi ginn huet, fir déi Grondsteier ze refor-
méieren.

HUIS CLOS

Les séances de la Chambre sont publiques, 
sauf décision contraire émanant de la 
majorité des membres du Parlement. Dans 
ce cas la Chambre siège à huis clos et la 
séance est tenue en secret.

Le saviez-vous ?

SÉANCE 24 Jeudi 17 décembre 2020Présidence : M. Fernand Etgen, Président

1. Ouverture de la séance publique
- M. Fernand Etgen, Président

2. 7676 - Projet de loi portant règlement du compte général de 
l’exercice 2019
- Rapport de la Commission du Contrôle de l’exécution budgétaire : 

Mme Octavie Modert (dépôt de la motion 1)
- Discussion générale : M. André Bauler - Mme Cécile Hemmen - 

Mme Djuna Bernard - M. Fernand Kartheiser - M. David Wagner - 
M. Sven Clement

- Prise de position du Gouvernement : M. Pierre Gramegna, Ministre 
des Finances

- Vote sur l’ensemble du projet de loi et dispense du second vote 
constitutionnel

- Vote sur la motion 1 (adoptée)
3. 7666 - Projet de loi concernant le budget des recettes et des 

dépenses de l’État pour l’exercice 2021 et modifiant :
 1° la loi modifiée du 23 décembre 1913 concernant la révision 

de la législation qui régit les impôts dont le recouvrement est 
attribué à l’administration de l’enregistrement et des domai-
nes ;

 2° la loi générale des impôts modifiée du 22 mai 1931 
(« Abgabenordnung ») ;

 3° la loi modifiée du 27 novembre 1933 concernant le recou-
vrement des contributions directes, des droits d’accise sur 
l’eau-de-vie et des cotisations d’assurance sociale ;

 4° la loi modifiée du 9 juillet 1937 sur l’impôt sur les assu-
rances ;

 5° la loi modifiée du 1er février 1939 sur l’impôt dans l’intérêt 
du service d’incendie ;

 6° la loi modifiée du 28 janvier 1948 tendant à assurer la juste 
et exacte perception des droits d’enregistrement et de succes-
sion ;

 7° la loi modifiée du 22 juin 1963 fixant le régime des traite-
ments des fonctionnaires de l’État ;

 8° la loi modifiée du 4 décembre 1967 concernant l’impôt sur 
le revenu ;

 9° la loi modifiée du 12 février 1979 concernant la taxe sur la 
valeur ajoutée ;

 10° la loi modifiée du 25 février 1979 concernant l’aide au 
 logement ;

 11° la loi modifiée du 14 mai 1997 relative à la participation à 
des institutions financières internationales ;

 12° la loi modifiée du 27 juillet 1997 sur le contrat d’assu-
rance ;

 13° la loi modifiée du 28 avril 1998 portant
 a) harmonisation de l’enseignement musical dans le secteur 

communal ;
 b) modification de l’article 5 de la loi du 24 mai 1989 sur le 

contrat de travail ;
 c) modification de la loi modifiée du 22 juin 1963 fixant le 

 régime des traitements des fonctionnaires de l’État ;
 14° la loi modifiée du 21 décembre 1998 concernant le budget 

des recettes et des dépenses de l’État pour l’exercice 1999 ;
 15° la loi modifiée du 11 mai 2007 relative à la création d’une 

société de gestion de patrimoine familial (« SPF ») ;
 16° la loi modifiée du 16 décembre 2008 concernant l’intégra-

tion des étrangers au Grand-Duché de Luxembourg ;

 17° la loi du 19 décembre 2008 portant révision du régime 
 applicable à certains actes de société en matière de droits 
d’enregistrement, portant transposition de la directive 2008/7/
CE du Conseil du 12 février 2008 concernant les impôts indi-
rects frappant les rassemblements de capitaux, modifiant : la 
loi modifiée du 7 août 1920, portant majoration des droits 
d’enregistrement, de timbre, de succession, etc., la loi modi-
fiée du 20 décembre 2002 concernant les organismes de pla-
cement collectif, la loi du 22 mars 2004 relative à la titrisation, 
la loi modifiée du 15 juin 2004 relative à la société d’investis-
sement en capital à risque (SICAR), la loi modifiée du 13 juillet 
2005 relative aux institutions de retraite professionnelle sous 
forme de sepcav et assep, la loi du 13 février 2007 relative aux 
fonds d’investissement spécialisés, et abrogeant la loi modi-
fiée du 29 décembre 1971 concernant l’impôt frappant les ras-
semblements de capitaux dans les sociétés civiles et commer-
ciales et portant révision de certaines dispositions législatives 
régissant la perception des droits d’enregistrement ;

 18° la loi modifiée du 17 décembre 2010 concernant les orga-
nismes de placement collectif ;

 19° la loi modifiée du 17 décembre 2010 fixant les droits 
 d’accise et les taxes assimilées sur les produits énergétiques, 
l’électricité, les produits de tabacs manufacturés, l’alcool et 
les boissons alcooliques ;

 20° la loi modifiée du 25 mars 2015 fixant le régime des trai-
tements et les conditions et modalités d’avancement des fonc-
tionnaires de l’État ;

 21° la loi du 23 juillet 2016 portant création d’un impôt dans 
l’intérêt des services de secours ;

 22° la loi modifiée du 23 décembre 2016
 1. instituant un régime d’aides pour la promotion de la dura-

bilité, de l’utilisation rationnelle de l’énergie et des énergies 
renouvelables dans le domaine du logement ;

 2. modifiant la loi modifiée du 23 décembre 2004 établissant 
un système d’échange de quotas d’émission de gaz à effet de 
serre ;

 23° la loi modifiée du 20 juillet 2017 ayant pour objet la mise 
en place d’un régime d’aide à l’investissement à finalité 
 régionale ;

 24° la loi modifiée du 28 juillet 2018 relative au revenu 
 d’inclusion sociale ;

 25° la loi du 15 décembre 2020 relative au climat
 et portant abrogation de la loi modifiée du 22 décembre 1993 

ayant pour objet la relance de l’investissement dans l’intérêt 
du développement économique

 7667 - Projet de loi relative à la programmation financière 
 pluriannuelle pour la période 2020-2024 (suite)
- Vote sur l’ensemble du projet de loi 7666 et dispense du second 

vote constitutionnel
- Vote sur l’ensemble du projet de loi 7667 et dispense du second 

vote constitutionnel
- Motion 1 : M. Fernand Kartheiser - M. Georges Engel - Mme 

 Martine Hansen
- Vote sur le renvoi de la motion 1 en commission (adopté)
- Vote sur la motion 2 (rejetée)
- Motion 3 : M. Laurent Mosar (intervention de M. Georges Engel) - 

M. David Wagner - M. Sven Clement (intervention de M. Laurent 
Mosar) - M. Pierre Gramegna, Ministre des Finances - M. Fernand 
Kartheiser - M. Laurent Mosar

- Vote sur la motion 3 (rejetée)
- Motion 4 : M. Marc Baum - Mme Martine Hansen - M. Mars Di 

 Bartolomeo - M. Fernand Kartheiser (intervention de M. Mars Di 
Bartolomeo)

- Vote sur la motion 4 (rejetée)
- Motion 5 : Mme Martine Hansen
- Vote sur la motion 5 (rejetée)
- Motion 6 : M. Marc Lies - M. David Wagner - M. Sven Clement - 

M. Fernand Kartheiser (intervention de M. Marc Baum)
- Vote sur la motion 6 (rejetée)
- Motion 7 : M. Marc Spautz - M. Fernand Kartheiser - M. Max Hahn
- Vote sur la motion 7 (rejetée)
- Motion 8 : M. Gilles Roth - M. Sven Clement - M. Pierre Gramegna, 

Ministre des Finances - M. David Wagner - M. Fernand Kartheiser - 
M. Michel Wolter

- Vote sur la motion 8 (rejetée)
- Motion 9 : M. Fernand Kartheiser - M. Gilles Roth - M. David 

 Wagner - M. Pierre Gramegna, Ministre des Finances - M. Gilles 
Roth - M. David Wagner

- Vote sur la motion 9 (rejetée)
- Motion 10 : M. Laurent Mosar - M. David Wagner - M. Fernand 

Kartheiser
- Vote sur la motion 10 (rejetée)
- Motion 11 : M. Fernand Kartheiser - Mme Martine Hansen - 

M. Marc Baum (intervention de M. David Wagner)
- Vote sur la motion 11 (rejetée)
- Motion 12 : M. Marc Spautz (intervention de M. Max Hahn) - 

M. Fernand Kartheiser - M. David Wagner
- Vote sur la motion 12 (rejetée)
- Motion 13 : M. Sven Clement - M. David Wagner - M. Gilles Roth - 

M. Fernand Kartheiser - M. Pierre Gramegna, Ministre des 
 Finances - M. Sven Clement

- Vote sur le renvoi de la motion 13 en commission (adopté)
- Motion 14 : M. Gilles Baum - M. Gilles Roth
- Vote sur la motion 14 (adoptée)
- Motion 15 : M. Pierre Gramegna, Ministre des Finances
- Vote sur la motion 15 (adoptée)
- Motion 16 : M. Laurent Mosar (intervention de M. Georges Engel) 

- M. François Benoy - M. Fernand Kartheiser - M. Marc Baum - 
M. Georges Engel - M. Laurent Mosar - M. Michel Wolter (interven-
tions de M. Mars Di Bartolomeo et M. Gusty Graas) - Mme Lydie 
Polfer - M. Gilles Baum (interventions de M. Michel Wolter, 
Mme Martine Hansen, Mme Lydie Polfer et M. David Wagner) - 
M. Marc Baum - M. Fernand Kartheiser

- Vote sur la motion 16 (rejetée)
4. 7395 - Projet de loi relative à la mise en œuvre de mesures 

restrictives en matière financière
- Rapport de la Commission des Finances et du Budget : M. André 

Bauler
- Discussion générale : M. Laurent Mosar - M. Dan Biancalana - 

Mme Josée Lorsché - M. Fernand Kartheiser - M. David Wagner - 
M. Sven Clement

- Prise de position du Gouvernement : M. Pierre Gramegna, Ministre 
des Finances

- Vote sur l’ensemble du projet de loi et dispense du second vote 
constitutionnel

Sommaire

Elo hu mer eng relativ nei Inneministesch an ech 
wollt Iech just drëm bieden, där neier Inneminis-
tesch déi selwecht Chance ze ginn, fir déi Reform 
vun der Grondsteier an enger participativer Ap-
proche ze maachen, déi mer zesummen alleguer 
wëlles haten an déi mer bis elo net fäerdegbruecht 
hunn.
Also, wannechgelift, kommt, mer pake mat un a 
mer huele jiddweree seng Part vu Responsabilitéit 
an deem schwéieren Dossier, deen een net einfach 
esou kann erofzauberen!
Merci villmools.

Une voix.- Gutt. Très bien!
M. Fernand Etgen, Président.- Merci villmools, 

Här Di Bartolomeo. Ech mengen, d’Diskussioun ass 
elo ofgeschloss.

3. Ordre du jour
Ech géif d’Chamber froen, ob mer mar de Moie kën-
nen um 8.30 Auer ufänken. Ech wëll dat fir d’éischt 
soen, well ...

M. Mars Di Bartolomeo (LSAP).- Jo, wéinst men-
ger och um 8.45 Auer.

M. Fernand Etgen, Président.- ... verschidde Leit 
verschidde Schwieregkeeten hunn.
(Hilarité)

M. Mars Di Bartolomeo (LSAP).- Kënne mer nach 
e bëssen handelen?

M. Fernand Etgen, Président.- Ass d’Chamber do-
madder d’accord?
(Assentiment)

M. Mars Di Bartolomeo (LSAP).- Här President, 
kënne mer nach e bëssen handelen?
(Hilarité)

M. Fernand Etgen, Président.- Den Här Baum 
freet nach d’Wuert.

4. 7666 - Projet de loi concernant le bud-
get des recettes et des dépenses de l’État 
pour l’exercice 2021 […]
7667 - Projet de loi relative à la program-
mation financière pluriannuelle pour la pé-
riode 2020-2024 (suite)
Discussion générale (suite)

M. Gilles Baum (DP).- Nee, entschëllegt, ech 
maachen et ganz kuerz, Här President. Dir hat 
mech virdrun, mengen ech, iwwersinn. Ech verzeien 
Iech dat.
De ganzen Dag hu mer, wéi den Här Mosar richte-
ger weis gesot huet, e gudden Debat gefouert, dee 
vläicht elo zum Schluss e bëssen derapéiert ass.

M. Mars Di Bartolomeo (LSAP).- A nee! Nee, nee! 
M. Gilles Baum (DP).- Nee, nee, nee, net zum 

Schluss derapéiert ass!
(Hilarité)
(Coups de cloche de la présidence)
Ech wëll fir meng Partei eppes awer ganz kloer 
soen un d’Adress vun de Kolleege vun der CSV. 
2009, wéi déi Banken hu misse gerett ginn, dunn 
huet d’ganzt Parlament dat matgestëmmt, och 
d’Demokratesch Partei. An dozou sti mer och haut 
nach. A wann déi 5,9 Millioune (veuillez lire: 5,9 Mil-

liarde) geléint gi sinn, dann hu mer jo déi 5,9 Mil-
lioune (veuillez lire: 5,9 Milliarde) gebraucht, esou 
wéi den Här Wolter eis et gesot huet, fir déi Banken 
ze retten a fir déi Betriber ze retten. Hunn ech dat 
richteg verstanen, Här Wolter?

M. Gilles Roth (CSV).- Jo.
M. Gilles Baum (DP).- Oder nee, et war den Här 

Roth.
Sou! Wat maache mer haut? Mir sinn haut an enger 
ganz anerer Kris. Mir sinn an enger sanitärer Kris, 
wou Leit krank ginn, wou Leit stierwen a wou mer 
am Fréijoer an engem Lockdown waren, wou d’Be-
triber net konnte schaffen, wou d’Leit hu missen 
doheem bleiwen.
An déi Suen, déi mer agesat hunn, an déi Suen, déi 
mer elo nach asetzen, an déi Suen, déi mer vläicht 
och nach d’nächst Joer brauchen, woufir ginn déi 
gebraucht? Ma déi gi ganz genau fir dat gebraucht, 
wat d’Fraktiounscheffin vun der CSV de Moie gesot 
huet: fir d’Investissementer héichzehalen! Firwat? 
Wa mer eng Austeritéitspolitik maachen, d’Investis-
sementer eroffueren, dann hu mer vläicht de Bud-
get am Equiliber, mee eis Betriber hu keng Aar-
becht, d’Leit hu keng Aarbecht, mir falen an de Chô-
mage a mir kréie keng Recetten am Staat.
D’Madamm Hansen huet ganz richteg gesot, mir 
missten d’Kafkraaft héichhalen - 100 % richteg! -, 
mir missten d’Leit stäerken an d’Betriber stäerken. 
An dat ass dat, wat mir maachen hei!

Une voix.- Très bien!
M. Gilles Baum (DP).- A wa mer d’nächst Joer 

musse Sue léine goen, da gi mer Sue léinen! Wësst 
Der, zu wivill dass mer léinen? Zu negativen Zënsen 
hu mer geléint!

Mir hunn annerhallef Milliarde geléint a mir kréien 
22 Millioune geschenkt. Also, wannechgelift, ...
(Interruptions)
... et ass keen heibannen, ...

Une voix.- Dat ass en Invest!
M. Gilles Baum (DP).- Ech mengen, et ass keen 

heibannen, deen ni a sengem Liewe Sue geléint 
huet. Kommt, mir halen op ze maachen, wéi wann 
dat - et huet ee gesot - en Däiwelswierk wär! Mir hu 
Sue geléint fir d’Leit hei am Land, fir d’Betriber hei 
am Land, fir d’Ekonomie hei am Land, fir d’Kaf-
kraaft. A wa mer nach eng Kéier Sue musse léine 
goen, da maache mer dat!

Une voix.- Très bien!
M. Gilles Baum (DP).- Dat ass op alle Fall déi Po-

litik, déi mir wëlle weiderféieren. A wann ech héie-
ren, wat Der de Moie gesot hutt als CSV, ma da 
maacht Der jo gäre genau dat selwecht mat eis!
(Brouhaha)
A kommt, mir bleiwe wéinstens op enger Linn!

Une voix.- Très bien!
M. Fernand Etgen, Président.- Merci villmools, 

Här Baum. Ech mengen, d’Diskussioune si fir haut 
domadder ofgeschloss.
Wéi gesot komme mer da mar de Moien um 8.30 
Auer zesummen an da fänke mer u mam Projet de 
loi iwwert de Kont vum Joer 2019. Duerno wäerte 
mer iwwert de Budget ofstëmmen an duerno 
wäerte mer dann iwwert d’Motiounen diskutéieren 
an iwwert déi ofstëmmen.
D’Sitzung ass opgehuewen.
(La séance publique est levée à 20.51 heures.)




